
ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ 

(ᖃᒪᓂᑦᑐᐊᖅ) 
 

ᐄᐂᓖᑑᐸᓵᑑ 
ᐊᓪᓚᑦᑎ 
ᔮᓐ ᑯᐊᒃ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᒪᐃᑯᓪ ᓵᓐᑐᓗ 

ᐃᖅᓱᖅᑎ 
ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 
(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 
ᑑᓂ ᐋᖁᐊᖅ 
(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐸᑎᑯᓗᒃ ᐊᕐᓇᒃᑲᖅ 
(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 
ᑲᑎᒪᔨᖏᑦ 

 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 
ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 
ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᖃᖅᑐᖅ ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 
(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

 

ᒦᓚ ᖃᒥᓐᖑᐊᖅ 
(ᖁᕐᓗᖅᑑᖅ) 

 
ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 
(ᑲᖏᖅᖠᓂᐅᑉ ᓂᒋᐊ) 
ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 
ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ 

 
ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 
 

ᒫᒡᒍᓚ ᓇᑲᓱᒃ 
(ᐸᓐᓂᖅᑑᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ 

(ᐊᐃᕕᓕᒃ) 
ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ 
ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 
ᑲᒪᒋᔭᖃᖅᑐᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᑦ 

  
ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᑕᐃᕕᑎ ᖃᒪᓂᖅ 
(ᑐᓄᓂᖅ) 

 
ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 
 

ᐹᓪ ᖁᐊᓴ 
(ᐊᒡᒍ) 

 
ᐋᓚᓐ ᕋᒻᐴᑦ 
(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 
ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 
ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 
ᓄᓇᖃᖅᑳᖅᓯᒪᔪᓕᕆᓂᕐᒥᒃ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 
ᕿᒥᕐᕈᔩᑦ ᑲᑎᒪᔨᖏᓐᓂᑦ   

  
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 
ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 
ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 
 

ᖄᑕᓂ ᑕᐅᑐᓐᖏ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 
 

 
 

ᐃᓗᓕᖏᑕ ᓇᓕᖅᑲᖏᑦ 

ᐱ. 

ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᑲᑎᒪᑐᐃᓐᓇᖅᑐᓂ ᐊᐱᖅᑯᑕᐅᓚᐅᖅᑐᒥ 5(2): ᐆᓇᖅᑐᖃᐅᑎᑐᐃᓐᓇᐃᑦ ᓇᓕᖅᑭᐅᓪᓗᒋᑦ 

ᐃᖃᓗᐃᑦ, ᓄᓇᕗᑦ 
ᐊᐃᑉᐹ, ᐅᑐᐱᕆ 22, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 
ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 
ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 
ᔪᐊᓇᓯ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, 
ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ 
ᒪᐃᓐ, ᐅᖃᖅᑎ ᓯᒥᐊᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, 
ᐊᖓᔪᖅᑳᖅ ᐸᑎᖅ ᓇᑦᓯᖅ, ᑕᐃᕕᑎ ᖃᒪᓂᖅ, 
ᐃᒥᓕᐊᓐᓄ ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, 
ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ 
ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 
 
>>ᑲᑎᒪᓯᒋᐊᖅᑐᑦ 13:30ᒥ 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᓯᒥᐊᓐ ᒥᑭᓐᖑᐊᖅ): 
ᑲᑎᒪᓂᐊᓕᕐᒥᑎᓪᓗᑕ ᑲᔪᕼᐃᒋᐊᓚᐅᖅᑳᖅᑎᓐᓇᑕ 
ᑐᒃᕼᐃᐊᕐᓂᒃᑯᑦ ᐅᒃᑯᐃᖅᕼᐃᔫᓪᓗᐊᖅᐱᑦ 
ᒪᓕᒐᓕᐅᖅᑎ ᕿᔪᒃᑖᖅ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᒪ’ᓇᓪᓗᐊᕕᒃ, ᕿᔪᒃᑖᖅ. 
ᖃᒪᓂ’ᑐᐊᕐᒥᐅᑕᐃᑦ, ᓄᓇᕗᒻᒥᐅᑕᐃᑦ 
ᑕᐅᑐᓐᓂᐊᓕᕐᒥᑎᓪᓗᕼᐃ ᒪᓕᒐᓕᐅᖅᑎᒋᔭᖅᓯ 
ᐱᓕᕆᑎᓪᓗᒋᑦ, ᓄᓇᕗᓗᒃᑖᕐᒧᑦ ᒪᓕᒐᓕᐅᖅᑎᐅᔪᑦ. 
 
ᑲᔪᕼᐃᓗᑕ ᑲᑎᒪᔾᔪᑎᒃᓴᑉᑎᒻᓄᑦ. ᒥᓂᔅᑕᐃᑦ 
ᐅᖃᐅᕼᐃᒃᓴᖏᑦ. ᒥᓂᔅᑕ ᐃᖅᑲᓇᐃᔭᖅᑐᓕᕆᓂᕐᒧᑦ, 
ᒥᓂᔅᑐ ᑯᓱᒐᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 287 - 5(2): 

ᐊᒫᖅᑖᕐᓂᖅ ᐃᓕᓐᓂᐊᕆᐊᕐᓂᕐᒧᑦ 
ᓄᖅᑲᖔᕈᓯᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑏ. 
ᐅᑉᓗᒃᑯᑦ ᓄᓇᕗᒻᒥᐅᑕᐃᑦ, ᑲᖏᖅᖠᓂᕐᒥᐅᑕᐃᓪᓗ.  
 
(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕᕆᔭᐅᓪᓗᖓ 
ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖁᕕᐊᓱᓪᓚᕆᑦᑐᖓ 
ᓂᑯᕕᒍᓐᓇᕋᒪ ᐅᓪᓗᒥ, ᖃᐅᔨᒃᑲᐃᔪᓐᓇᕋᒪ 
ᒪᓕᒐᓕᐅᖅᑎᓂᒃ ᓄᓇᕗᒻᒥᐅᑕᕐᓂᓪᓗ 
ᓄᑖᕈᕆᐊᖅᑕᐅᓯᒪᓕᖅᑐᕐᒥᒃ ᐊᒫᖅᑖᕐᓂᖅ 
ᐃᓕᓐᓂᐊᕆᐊᕐᓂᕐᒧᑦ ᓄᖅᑲᖓᑲᐃᓐᓇᕈᓐᓇᐅᑎ. 
ᑖᓐᓇ ᐊᒫᖅᑖᕐᓂᖅ ᐃᓕᓐᓂᐊᑲᐃᓐᓇᕈᓐᓇᐅᑎ 
ᓯᕗᓂᑐᖃᑦᑎᓐᓄᑦ ᓯᓚᑦᑐᓴᕐᕕᒻᒧᑦ 
ᐃᓕᓐᓂᐊᕆᐊᕈᓐᓇᐅᑎᐅᔪᖅ ᓄᓇᕗᒻᒥ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᓐᓂᒃ ᐃᓄᖕᓂᒃ. 
 
ᐅᖃᖅᑏ, ᐃᓄᐃᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᑕᑕᑎᕆᒍᓐᓇᖅᑐᑦ ᐱᖃᑕᐅᒍᒪᓗᑎᑦ 
ᐃᓕᓐᓂᐊᕆᐊᒃᑲᓐᓂᕈᒪᓗᑎᒃ, 
ᐃᖅᑲᓇᐃᔭᑲᐃᓐᓇᖃᑦᑕᖅᑎᐅᒍᑎᒃ, 
ᐃᖅᑲᓇᐃᔭᖅᑎᓪᓚᕆᐅᒍᑎᓪᓘᓐᓃᑦ ᑖᒃᑯᓂᖓ 
ᒪᓕᒐᖏᓐᓂᒃ ᒪᓕᑦᑎᐊᕈᓐᓇᑦᑕᑐᐊᖅᑲᑕ.  
 
ᐅᑭᐊᒃᓵᖅ 14 ᐃᓄᐃᑦ ᑕᕝᕗᖓ 
ᐱᖃᑕᐅᒍᓐᓇᓴᖅᓯᒪᔪᐃᑦ 
ᐊᑎᓕᐅᖃᑕᐅᒍᓐᓇᖅᓯᒪᔪᐃᑦ ᐃᓕᓐᓂᐊᖅᑐᑎᒃ 
ᓴᓇᒋᐅᖅᓴᓂᕐᒥᒃ, ᓇᒻᒥᓂᖃᐅᑎᓕᕆᓂᕐᒥᒃ, 
ᐊᓪᓚᕝᕕᓕᕆᓂᕐᒥᒃ, ᐃᓄᓕᕆᓂᕐᒥᒃ 
ᐃᓕᓐᓂᐊᕐᓂᕐᒥᓪᓗ, ᐃᓕᓴᐃᔨᕈᕆᐅᖅᓴᓂᕐᒥᒃ. 
ᑖᒃᑯᐊ ᐃᓄᒋᐊᓐᓂᖅᐹᖑᔪᐃᑦ ᐅᓪᓗᒥᒧᑦ 
ᐱᖃᑕᐅᔪᐃᑦ. ᑕᐃᒃᑯᐊ ᖃᐅᑕᒫᑦ ᐃᓕᓴᖃᑦᑕᖅᑐᐃᑦ 
ᓯᓚᑦᑐᓴᕐᕕᕈᓘᔭᕐᓂᒃ ᑲᓇᑕᓕᒫᒥ ᐱᖃᑕᐅᓗᑎᒃ 
ᑖᒃᑯᐊ ᓄᓇᕗᒻᒥ ᓯᓚᑦᑐᓴᕐᕕᒃ. 
ᑖᒃᑯᐊ 14 ᐃᓕᓐᓂᐊᖅᑐᐃᑦ ᓄᓇᕗᑦ 
ᐊᕕᑦᑐᖅᓯᒪᓂᓕᒫᖏᓐᓃᓐᖔᖅᑐᑦ ᑖᒃᑯᐊ 
ᐃᓄᒋᐊᓐᓂᖅᐹᑯᓘᒻᒪᑕ ᖁᕕᐊᓇᓪᓚᕆᑉᐳᖅ, 
ᐃᓄᐃᑦ ᐱᔭᕇᓛᕐᖓᑕ ᐃᖅᑲᓇᐃᔮᓪᓚᕆᐊᓗᓐᓄᑦ 
ᖃᐅᔨᒪᔨᑕᖅ ᐃᖅᑲᓇᐃᔮᖏᓐᓄᑦ ᐃᓕᒍᓐᓇᕐᓗᑎᒃ 
ᒐᕙᒪᒃᑯᓐᓄᑦ.  
 
ᒐᕙᒪᒃᑯᑦ ᑖᒃᑯᐊ ᐃᓕᓴᖅᓯᒻᒪᑕ 
ᐱᑕᖃᕆᐊᖃᓪᓚᕆᒻᒪᑦ ᖃᐅᔨᒪᔨᑕᐅᔪᓂᒃ 
ᓯᕗᓕᖅᑎᐅᔪᓂᒃ ᒐᕙᒪᑦᑕ ᐃᓗᐊᓂ. 
ᑕᒪᒃᑯᐊ ᑐᕌᒐᕗᑦ ᐃᓄᓐᓂᒃ 
ᐃᖅᑲᓇᐃᔭᖅᑎᑦᑎᓂᕐᒧᑦ ᑎᑭᐅᑎᒐᓱᓪᓗᒋᑦ 

ᑕᐃᒪᐃᑦᑐᓂᑦ ᐊᒫᖅᑖᕐᓂᖅ ᐃᓕᓐᓂᐊᖅᑐᓕᕆᓂᕐᒥᒃ 
ᓴᖅᑮᓯᒪᕗᒍᑦ, ᑕᐃᒃᑯᐊᓗᑦᑕᐅᖅ ᐊᓯᖏᑦ  
ᐃᖅᑲᓇᐃᔭᖅᑏᑦ ᐱᖃᑕᐅᒍᒪᔪᐃᑦ ᐊᒫᖅᑖᕐᓂᒃᑯᓐᓄᑦ 
ᐃᓕᓐᓂᐊᓂᕐᒧᑦ ᖃᐅᔨᒃᑲᐃᒍᓐᓇᖅᑐᑦ 
ᓯᕗᒧᐊᖃᑎᒌᑦ ᐃᖅᑲᓇᐃᔭᖅᑎᖏᓐᓂᒃ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑐᓕᕆᔨᒃᑯᑦ ᖃᕋᓴᐅᔭᒃᑯᑦ 
ᐃᑭᐊᖅᓯᕕᖏᓐᓄᑦ ᑕᑯᒋᐊᕈᓐᓇᖅᑐᑦ. 
 
ᐊᒻᒪᓗ ᑕᐃᒃᑯᐊ ᐊᒫᖅᑖᕐᓂᕐᒥᒃ 
ᐃᓕᓐᓂᐊᖃᑕᐅᔪᐃᑦ ᐃᓕᓐᓂᐊᕐᓂᖃᑦᑎᐊᓂᐊᖅᑯᓯ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᒪᓕᒐᓕᕆᓂᕐᒧᑦ, ᒥᓂᔅᑐ 
ᐃᖃᓪᓗᐊᖅ. 

ᒪᒥᓴᐃᓂᕐᒧᑦ ᒪᓕᒐᓕᕆᓂᖅ (ᐃᖃᓪᓗᐊᖅ) 
 
ᐊᖓᔪᖅᑳᖅ ᔩᓂ ᐃᖃᓪᓗᐊᖅ: ᖁᐊᓇ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 
ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᒍᒪᓪᓗᖓ 
ᒪᒥᓴᐃᕐᓂᕐᒧᑦ ᐃᖅᑲᖅᑐᐃᔪᓕᕆᓂᐅᔪᖅ.  
 
ᑖᓐᓇ ᐱᒋᐊᓚᐅᖅᓯᒪᑎᓪᓗᒍ ᐄᐳᕈᓪ 1, 2019-ᒥ. 
ᑖᓐᓇ 12-ᓂᒃ ᐃᑲᔪᕋᒃᓴᑖᖅᓯᒪᔪᑦ. ᑖᓐᓇ ᓱᓕ 
ᑲᔪᓯᔪᖅ ᐊᖏᓪᓕᒋᐊᖅᑕᐅᖏᓐᓇᖅᑐᓂ 
ᐱᔨᑦᑎᕋᐅᑎᖏᓪᓗ ᐊᖏᓪᓕᒋᐊᖅᑕᐅᖏᓐᓇᖅᑐᑎᒃ. 
ᐃᖅᑲᓇᐃᔭᖅᑎᖃᖅᑐᑦ ᑕᐃᒪᐃᑦᑐᓕᕆᔨᐅᔪᒥᒃ 
ᑐᓂᓯᔭᐅᒐᐃᒐᒥᒃ ᑲᒪᔨᐅᖃᑦᑕᖅᑐᒥᒃ. ᑖᒃᑯᐊ 
ᒪᒥᓴᐃᔩᑦ ᑲᑐᔾᔨᖃᑦᑕᖅᑐᑎᒃ ᓄᓇᓕᖕᓂ 
ᐱᓕᕆᖃᑦᑕᖅᑐᐃᑦ. ᐃᓱᒪᓕᕆᔨᖃᖅᑐᑎᒃ 
ᐃᖅᑲᓇᐃᔭᖅᑎᑕᐅᔪᖅ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᑖᓐᓇ 
ᐃᑲᔪᖅᓰᒍᓐᓇᖃᑦᑕᖅᑐᖅ ᐃᑲᔪᖅᑕᐅᔭᕆᐊᓕᖕᓂᒃ. 
ᐊᒻᒪᑦᑕᐅᖅ, ᐊᔪᓕᕈᑎᖃᖅᓯᒪᔪᓂᒃ ᐃᑲᔪᓲᖑᓪᓗᓂ 
ᐊᒻᒪᓗ ᐱᕙᓪᓕᐊᑎᑦᑎᒐᓱᐊᓲᖅ ᐃᓅᓯᖃᑦᑎᐊᓂᕐᒥᒃ 
ᐃᓅᖃᑎᖃᑦᑎᐊᓂᕐᒥᓪᓗ.  
 
ᖁᕕᐊᓱᓪᓚᕆᑦᑐᖓ ᖃᐅᔨᒃᑲᐃᒋᐊᒃᓴᖅ ᐃᓕᔅᓯᓐᓂᒃ, 
ᒪᓕᒐᓕᕆᔨᒃᑯᓐᓂᒃ ᐱᖁᔭᓕᕆᔨᒃᑯᓐᓂᒃ. 
ᐃᖅᑲᓇᐃᔭᖅᑏᑦ ᒪᕐᕉᓐᓄᒃ ᓄᓇᓖᓐᓄᑦ 
ᖃᐅᔨᒋᐊᕆᐊᖅᑐᓛᕐᖓᑎᒃ ᖃᓄᖅ 
ᐃᓱᒪᒋᔭᐅᒐᔭᕐᒪᖔᖅ 

ᐅᐃᒍᔭᐅᒋᐊᖅᑲᑦ ᑕᒪᓐᓇ. ᑕᖅᑭᕐᓕ ᓄᓐᖑᐊᓂ, 
ᑲᖏᖅᑐᒑᐱᖕᒥᓛᖅᑐᐃᑦ ᑕᖅᑭᕆᔭᑦᑕ ᓄᓐᖑᐊᓂ, 
ᐊᒻᒪᑦᑕᐅᖅ ᒫᓐᓇᕈᓘᓛᖅᑐᖅ ᐊᕐᕕᐊᕐᒨᓛᕆᓪᓗᑎᒃ.  
 
ᑖᓐᓇ ᐊᐅᓚᑦᑎᐊᖅᓯᒪᖕᒪᑦ, ᑕᒪᒃᑯᐊᖏᓛᒃ 
ᐊᐅᓚᑦᑎᐊᖃᑦᑕᖅᑐᐃᑦ ᒪᒥᓴᐃᓂᕐᒨᖓᔪᑦ 
ᐃᖅᑲᖅᑐᐃᔪᓕᕆᔨᒃᑯᑎᒍᑦ ᓴᖅᑭᔮᖅᑎᑦᑎᕗᑦ. ᑖᒃᑯᐊ 
ᓄᓇᕗᒻᒥ ᐃᖅᑲᖅᑐᐃᔪᓕᕆᓂᐅᕙᓚᐅᖅᑐᒥᒃ 
ᕿᒪᐃᕙᓪᓕᐊᒻᒪᑕ. ᑎᑭᐅᑎᕙᓪᓕᐊᖔᖅᑐᑎᒃ 
ᓄᓇᓕᖕᓂ ᑐᓐᖓᕕᖃᖅᑐᓄᑦ ᒪᒥᓴᐃᕐᓂᕐᒥᒃ. 
ᑕᐃᒪᐃᖁᔨᒐᓗᐊᖅᑐᒍᓂᓛᒃ. ᐅᓇ ᐊᐅᓚᑦᑎᐊᕐᖓᑦ 
ᐊᓯᖏᓪᓗ ᐊᐅᓚᑦᑎᐊᖁᓪᓗᒋᑦ ᐱᐅᔪᒃᑯᑦ 
ᐊᑦᑐᐃᖁᓇᖅᑑᒐᓗᐊᑦ ᓄᓇᕗᒻᒥᐅᑕᐃᑦ 
ᐃᓅᓯᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓯᕗᓕᐅᖅᑎ 
ᓄᓇᕗᒻᒧᑦ, ᓯᕗᓕᐅᖅᑎ ᓴᕕᑲᑖᖅ. 

ᐱᔪᓐᓇᐅᑎᑖᖅᑎᑕᐅᓂᕐᒧᑦ 
ᐊᖏᖃᑎᒌᒍᑎᐅᒋᐊᓐᖓᖅᑐᖅ (ᓴᕕᑲᑖᖅ) 

 
ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 
ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᕼᐃ.  
 
(ᑐᓵᔨᑎᒍᑦ) ᐅᖃᖅᑏ, ᐅᖃᕆᐊᓚᐅᓐᖏᓂᓐᓂ 
ᐅᐱᒍᓱᒍᒪᒐᒪ ᓂᕈᐊᖅᑕᐅᕋᑖᓚᐅᖅᑐᒥᒃ ᑲᓇᑕᐅᑉ 
ᒪᓕᒐᓕᐅᕐᕕᕐᔪᐊᖓᓄᑦ ᓄᓇᕘᒧᑦ... 
 
>>ᐸᑦᑕᑐᖅᑐᑦ 
 
...ᒧᒥᓛᖅ ᖃᖅᑲᖅ. ᐅᐱᒋᔭᐅᕗᑎᑦ.  
 
ᐅᖃᖅᑏ, ᐅᕙᓂ ᒪᓕᒐᓕᐅᖅᑎᒥ ᖃᐅᔨᒪᒐᔅᓯ 
ᒐᕙᒪᑐᖃᒃᑯᑦ ᐱᔪᓐᓇᐅᑎᖓᓂᒃ ᑎᒍᓯᒐᓱᓐᓂᖅ 
ᓯᕗᓪᓕᐅᖏᓐᓇᖅᑎᔅᓯᒪᒐᑦᑎᒍᑦ ᓄᓇᕗᑦ 
ᒐᕙᒪᒃᑯᖏᓐᓂ. ᓄᓇᕗᒻᒥᑦ ᓇᒻᒥᓂᖅ 
ᐋᖅᑮᖃᑦᑕᕈᓐᓇᕐᓂᐊᕐᖓᑕ ᓄᓇᐃᑦ ᖃᓄᖅ 
ᐊᑐᖅᑕᐅᓂᐊᕐᒪᖔᑕ ᓄᓇᒥᐅᑕᐃᓪᓗ, ᖃᓄᖅ 
ᐱᕙᓪᓕᐊᑎᑕᐅᓂᐊᕐᒪᖔᑕ. 
 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐋᒡᒌᓯ 15, 2019-ᖑᑎᓪᓗᒍ ᑲᓇᑕᐅᑉ 
ᒐᕙᒪᖓ, ᓄᓇᕗᑦ ᒐᕙᒪᖓ ᐊᒻᒪ ᑐᓐᖓᕕᒃ, 
ᓄᓇᕗᑦ ᑐᓐᖓᕕᒃᑯᑦ ᐱᒻᒪᕆᐊᓗᒻᒥᒃ 
ᐊᓪᓗᕆᐊᕐᓂᖃᓚᐅᕐᖓᑕ ᓄᓇᕗᒻᒥ ᐃᒻᒥᓂᒃ 
ᐊᐅᓚᒍᓐᓇᖅᓯᕙᓪᓕᐊᓂᖓᓄᑦ. ᐊᑎᓕᐅᖅᑐᑎᒃ 
ᐊᖏᖃᑎᒌᒋᐊᓐᖓᐅᑎᒥᒃ.  
 
ᑖᓐᓇ ᐊᖏᖃᑎᒌᒋᐊᓐᖓᐅᑎᐅᔪᖅ 
ᐃᓕᓴᖅᓯᔾᔪᑎᓪᓚᕆᐅᔪᖅ ᐱᖓᓱᑦ ᑖᒃᑯᐊ 
ᑐᑭᓯᐅᒪᖃᑎᒌᓐᓂᕐᒧᑦ ᐊᖏᖃᑎᒌᔅᓯᒪᓕᕐᖓᑕ 
ᐱᒻᒪᕆᐊᓗᐃᑦ ᑕᐃᒃᑯᐊ 
ᐊᖏᖃᑎᒌᒍᑕᐅᒐᓱᑉᐸᓚᐅᖅᑐᐃᑦ ᑎᑭᐅᑎᒐᓱᑦᑐᑎᒃ 
ᑭᖑᓪᓕᖅᐹᒥ ᐊᖏᖃᑎᒌᒍᒻᒧᑦ. ᐅᑯᐊ 
ᐃᓗᓕᖃᖅᑐᑦ:  
 
• ᓇᓕᐊᒃ ᒐᕙᒪᒃᑯᑦ ᐱᓕᕆᐊᖏᑦ 

ᐊᐅᓪᓛᖅᑕᐅᓂᐊᖅᑳᑦ;  
 
• ᖃᓄᕐᓗ ᑖᒃᑯᐊ ᐱᓕᕆᐊᖑᔭᕆᐊᓖᑦ 

ᐊᐅᓪᓛᖅᑕᐅᖃᑦᑕᕐᓂᐊᕐᒪᖔᑕ;  
 
• ᖃᑦᑎᓂᒃ ᑮᓇᐅᔭᓂᒃ ᐊᖏᖃᑎᒌᓐᓂᐊᕐᒪᖔᑕ 

ᑮᓇᐅᔭᓂᒃ;  
 
• ᐊᐅᓪᓚᖅᑕᐅᖃᑕᐅᔪᓂᒃ 

ᐱᕙᓪᓕᐊᑎᑕᐅᑎᓪᓗᒋᑦ 
ᐃᖅᑲᓇᐃᔭᖅᑎᓕᕆᓂᕐᒧᑦ ᑐᑭᒧᐊᒋᐊᕈᑏᑦ, 
ᑕᕝᕗᖓ ᐊᑦᑐᐊᓂᖃᖅᑐᓕᒫᑦᑎᐊᑦ 
ᐃᖅᑲᓇᐃᔮᑦ ᐱᓪᓗᒋᑦ. 

 
ᑖᒃᑯᐊᒃ ᑕᒪᒃᑮᒃ ᐊᖏᖃᑎᒌᒍᑏᒃ ᐊᒻᒪ 
ᓇᐃᓈᖅᓯᒪᔪᖅ ᐅᓂᒃᑳᖑᓯᒪᔪᖅ ᒐᕙᒪᒃᑯᑦ 
ᐃᑭᐊᖅᑭᕕᖓᓂ ᐊᑐᐃᓐᓇᐅᒻᒥᔪᑦ. 
ᒪᓕᒐᓕᐅᖅᑎᓕᒫᑦᑎᐊᑦ ᐱᕕᖃᖅᑎᒐᓱᓐᓂᐊᖅᑯᓯ 
ᑐᑭᓯᒐᓱᓪᓗᑎᒃ ᑖᒃᑯᐊ ᐱᒻᒪᕆᐊᓗᐃᑦ ᑎᑎᖅᑲᐃᑦ.  
 
ᐊᒻᒪ ᒫᓐᓇ ᖁᔭᓕᒍᒪᔪᖓ ᑕᐃᒫᒃ 
ᐱᕙᓪᓕᐊᑎᑕᐅᓯᒪᒻᒪᑦ. ᐊᕐᕌᒍᒐᓛᓗᓐᓂᒃ 
ᐊᒃᓱᕈᐊᖑᓚᐅᖅᑐᓂ ᑕᒪᓐᓇ 
ᓴᖅᑭᖅᑕᐅᒍᓐᓇᖅᓯᒪᒻᒪᑦ. ᓱᓕ 
ᐱᔭᔅᓴᓕᕕᔾᔪᐊᕌᓘᒐᓗᐊᑦ, ᑭᓯᐊᓂ ᒫᓐᓇ 
ᐊᖏᔪᒻᒪᕆᐊᓘᔪᖅ ᐱᔭᕇᖅᑕᐅᒍᓐᓇᖅᓯᒪᔪᖅ. ᑖᓐᓇ 
ᓇᓗᓇᐃᖅᑐᖃᑦᑕᕈᒪᓂᐊᖅᑕᕋ 
ᖃᓄᐃᓕᔭᐅᕙᓪᓕᐊᑎᓪᓗᒍ ᓯᕗᓂᑦᑎᓐᓂ. 
ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᓱ 
ᑲᒪᒋᔭᖃᖅᑐᖅ ᐊᕐᓇᓄᑦ ᑲᑎᒪᔨᖏᓐᓄᑦ, ᒥᓂᔅᑐ 
ᓯᐅᑎᐊᐱᒃ. 

ᑭᖑᓪᓕᐹᖅᓯᐅᑦ ᐅᓂᒃᑳᖅ ᐊᓯᐅᔨᔭᐅᔪᓂᑦ 
ᐃᓄᐊᖅᑕᐅᔪᒥᓂᕐᓂᓪᓗ ᓄᓇᖃᖅᑳᖅᑐ 
ᐊᕐᓇᖏᑦ ᓂᕕᐊᖅᓯᐊᓪᓗ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓐᓄᑦᑎᐊᒃᑯᑦ.  
 
ᐅᖃᖅᑎᑦᓯᔩ, (ᑐᓵᔨᑎᒍᑦ) ᑕᐃᒪ ᖃᐅᔨᒪᔪᒐᓛᖑᒐᔅᓯ 
ᔫᓂᐅᔪᔪᒥ ᐊᕐᕌᓂ, ᑕᐃᓐᓇ ᑭᒡᓕᓯᓂᐊᕐᓂᐅᔪᖅ 
ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᐊᕐᓇᓄᑦ 
ᐅᓂᒃᑳᓕᐅᔪᒻᒪᑕ ᑭᖑᓪᓕᖅᐹᖓᓂᒃ. ᒥᓂᔅᑕᐅᓪᓗᖓ 
ᐊᕐᓇᐃᑦ ᐱᔪᓐᓇᐅᑎᖏᓐᓄᑦ ᒪᑐᓯᑎᓪᓗᒋᑦ 
ᐱᖃᑕᐅᒍᓐᓇᔪᒐᒪ, ᑖᒃᑯᐊ ᑭᓐᖒᒪᔭᐅᔪᐃᑦ ᐱᓪᓗᒋᑦ. 
ᑖᓐᓇ ᐃᑉᐱᓐᓂᐊᓇᓪᓚᕆᑦᑐᐊᓘᔪᔪᖅ ᐅᕙᓐᓄᑦ. 
ᐃᓚᒌᑦᑐᑕᓗ ᐃᑉᐱᓇᓪᓚᕆᑦᑐᐊᓘᔪᔪᒍᑦ.  
 
ᒪᓕᒐᖅ ᑖᓐᓇ ᒪᓕᒐᖅᑎᒍᑦ 
ᑲᒪᒋᔭᐅᒋᐊᖁᔨᓂᕋᖅᑕᐅᔪᖅ ᑭᖑᓪᓕᖅᐹᖓᓂᒃ 
ᐅᓂᒃᑳᖑᔪᖅ ᓴᖅᑮᖁᔨᓯᒪᔪᑦ ᑲᓇᑕᓕᒫᒥ 
ᐱᒋᐊᖅᑕᐅᖁᔭᐅᓪᓗᑎᒃ ᓱᒋᐊᖅᑕᐅᖁᔭᐅᓪᓗᑎᒃ 
ᐋᓐᓂᐊᖅᑎᕆᓪᓚᕿᔾᔪᑕᐅᖃᑦᑕᖅᑐᐃᑦ ᐊᕐᓇᓂᒃ 
ᓂᕕᐊᖅᓯᐊᓂᓪᓗ ᑕᒪᒃᑯᓂᖓᓗ 
ᐊᔾᔨᒋᓐᖏᑕᖏᓐᓂᒃ ᐊᐃᑉᐸᖃᓲᓂᒃ. ᑕᒪᒃᑯᐊ 
ᖃᐅᔨᒪᔭᐅᓲᑦ ᓇᓗᓇᐃᒃᑯᑕᖅᑎᒍᑦ 2SLGBTQQIA-
ᒥᒃ ᐃᓅᓂᕋᖅᑕᐅᓪᓗᑎᒃ. 
ᑕᑭᓪᓕᕙᓪᓕᐊᔪᐊᓗᑐᐃᓐᓇᐅᒻᒪᓄᓇ. 
ᖃᐅᔨᒪᒐᓗᐊᖅᑐᒍᑦ ᑕᒪᓐᓇ 
ᐱᓕᕆᐊᖑᔭᕆᐊᖃᕕᐅᑎᒻᒪᑦ.  
 
ᓄᓇᕗᒻᒥᓕ ᐱᕙᓪᓕᐊᓪᓚᕆᒐᓱᓕᕇᖅᑐᒍᑦ ᑕᐃᒃᑯᐊ 
ᑭᒡᓕᓯᓂᐊᖅᑎᒃᑯᑦ ᐊᑐᓕᖁᔪᔭᖏᓐᓂᒃ 
ᒪᓕᒃᓴᕋᓱᐊᖅᑐᑕ. ᓄᓇᕘᒥ ᐃᓄᒃᑎᑐᑦ 
ᑕᐃᒪᓐᓇᓪᓗᐊᖅ ᐱᔪᓐᓇᐅᑎᖃᓕᖅᑐᖅ 
ᐅᖃᐅᓯᖅᑎᒍᑦ ᐃᓕᓴᕆᔭᐅᓯᒪᓪᓗᓂ ᐃᓄᐃᓪᓗ 
ᐅᑉᐱᕆᔭᖏᑦ ᐃᓕᓴᕆᔭᐅᓯᒪᔪᑦ 
ᑐᓐᖓᕕᒋᔭᐅᓂᐊᕐᓗᑎᒃ ᐅᕙᒍᑦ ᐃᓅᓯᖏᓐᓄᑦ 
ᒐᕙᒪᒃᑯᓪᓗ ᐱᓕᕆᓂᖏᓐᓄᑦ. 

ᒐᕙᒪᕗᑦ ᐊᕐᕌᒍᑕᒫᑦ ᐅᓂᒃᑳᓕᐅᖃᑦᑕᖅᑐᑦ ᖃᑦᑎᑦ 
ᓱᕈᓰᑦ ᐸᖅᑭᔭᐅᔭᕆᐊᖃᕐᒪᖔᑕ, ᐅᒥᖕᒪᒃ ᐃᒡᓗᖓ, 
ᑖᓐᓇ ᐃᑲᔪᖃᑦᑕᓂᐊᖅᑐᖅ ᐃᑲᔪᖅᓰᖃᑦᑕᓂᐊᖅᑐᖅ 
ᓱᕈᓯᕐᓂᒃ ᓄᓇᕘᒥ.  
 
ᒐᕙᒪᒃᑯᓪᓗ ᐋᓐᓂᖅᑕᒥᓂᕐᓂᒃ ᐱᔨᑦᑎᕋᖅᑎᖓᑦ 
ᓴᖅᑭᔮᖅᑎᑦᑎᒋᐊᓲᖅ ᑕᖅᑲᐅᖓ 
ᑐᑭᓯᕚᓪᓕᑎᑦᑎᒋᐊᕋᓱᒃᑐᑎᑦ ᓄᓇᕗᒻᒥᐅᑕᕐᓂᒃ. 
 
ᑖᓐᓇ ᒪᒥᓴᐃᓂᕐᒥᒃ ᐃᖅᑲᖅᑐᐃᔪᓕᕆᓂᖅ ᐃᓄᓐᓂᒃ 
ᑐᓐᖓᕕᖃᖅᑐᓂᒃ ᐃᑲᔪᕆᐊᕋᓱᓐᓂᐅᔪᖅ 
ᒪᒥᓴᐃᒐᓱᓐᓂᐅᔪᖅ ᐃᓄᐃᑦ ᐱᖅᑯᓯᖏᓐᓂᒃ 
ᐊᑐᖅᑐᑎᒃ ᓄᓇᓕᓐᓂ ᑐᓐᖓᕕᖃᖅᑐᑎᒃ, 
ᐱᕋᔭᐅᒍᓐᓃᑎᑦᑎᒐᓱᐊᕐᓂᐅᔪᒥᒃ ᓯᓚᑖᒍᑦ 
ᐃᖅᑲᖅᑐᐃᔪᓕᕆᓂᐅᑉ.  
 
ᒐᕙᒪᒃᑯᑦ ᐱᓕᕆᓂᕗᑦ ᐱᑦᑎᐊᖃᑦᑕᐅᑎᓐᖏᑦᑐᓂᒃ 
ᐃᑲᔫᖅᓰᒐᓱᑦᑐᑦ ᓄᓇᓕᓐᓂᒃ ᑐᓐᖓᕕᖃᖅᑐᒃᑯᑦ 
ᐱᓕᕆᓂᒃᑯᑦ ᐊᒻᒪ ᑮᓇᐅᔭᖃᖅᑎᑦᑎᓂᒃᑯᑦ 
ᕿᒫᕕᓐᓂᑦ.  
 
ᑖᒃᑯᐊ ᐃᓅᓯᖃᑦᑎᐊᓂᕐᒧᑦ ᐊᓪᓚᕝᕕᖓᑦ 
ᐱᓕᕆᐊᖃᖃᑦᑕᕐᒥᔪᖅ ᑲᑐᔾᔨᖃᑎᖃᕈᓘᔭᖅᑐᑎᒃ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪ ᑕᓪᓕᒪᓄᑦ 
ᐊᕐᕌᒍᓄᑦ ᐸᕐᓇᐅᑎᖃᖅᑐᑎᒃ. 
 
ᑐᓴᕈᒪᓪᓚᕆᑦᑐᒍᓪᓕ ᒐᕙᒪᑐᖃᒃᑯᑦ ᖃᓄᖅ 
ᐃᑲᔪᖅᓰᓂᐊᕐᒪᖔᑕ ᐊᕕᑦᑐᖅᓯᒪᓂᐅᔪᓂᒃ ᐊᒻᒪ 
ᓄᓇᖃᖅᑳᖅᑐᒥᓃᑦ ᑎᒥᖁᑎᖏᓐᓂᒃ 
ᐊᑐᓕᖁᔨᕙᓪᓕᐊᑎᓪᓗᒋᑦ ᑖᒃᑯᓂᖓ 
ᑭᒡᓕᓯᓂᐊᕐᓂᒃᑯᑦ ᓴᖅᑭᖅᓯᒪᔪᓂᒃ, ᖃᓄᕐᓗ 
ᑭᐅᒋᐊᕐᓂᐊᕐᒪᖔᑕ ᑕᒪᒃᑯᐊ ᐊᕐᓇᐃᑦ 
ᓂᕕᐊᖅᓯᐊᓪᓗ ᐊᓯᖏᓪᓗ ᐊᑦᑕᓇᖅᑐᒦᖁᓇᒋᑦ. 
 
ᐃᓚᒋᔭᐅᓪᓗᓂ ᐊᖏᖅᓯᒪᓂᑦᑎᓐᓄᑦ, 
ᐋᓐᓂᐊᑎᖅᑕᐅᖃᑦᑕᖁᓇᒋᑦ ᓄᓇᖃᖅᑳᖅᑐᒥᓃᑦ 
ᐊᕐᓇᐃᑦ ᓂᕕᐊᖅᓯᐊᓪᓗ ᐃᑲᔪᖅᓰᖏᓐᓇᓂᐊᖅᑐᒍᑦ 
ᐊᔭᐅᕇᓐᓇᓂᐊᖅᑐᒍᑦ ᑮᓇᐅᔭᖅᑖᒃᑲᓐᓂᕈᒪᓗᑕ, 
ᐱᓕᕆᔾᔪᑎᑖᒃᑲᓐᓂᕈᒪᓗᑕᓗ 
ᑲᑐᔾᔨᖃᑎᖃᕐᓂᖅᓴᐅᒍᒪᓪᓗᑕᓗ ᐊᓯᑦᑎᓐᓂ. 
ᑕᒪᒃᑯᐊ ᑐᐊᕕᕐᓇᓕᖅᑐᐃᑦ 
ᐱᓕᕆᐊᖑᑦᑎᐊᕈᓐᓇᓂᐊᕐᖓᑕ ᓄᓇᕘᒥ 
ᑲᓇᑕᓕᒫᒥᓪᓗ. 
 
ᖁᔭᒋᔭᖃᖅᑐᒍᑦ 

ᑕᖅᑲᒃᑯᓄᖓᖏᓛᒃ, ᑕᖅᑲᒃᑯᓂᖓ 
ᑐᓴᖅᑕᐅᑎᑦᑎᓪᓚᕆᒃᓯᒪᒻᒪᑦ ᐅᓂᒃᑳᓕᐊᒥᓂᖏᓐᓂᒃ. 
ᑕᐃᒃᑯᐊᓗᑦᑕᐅᖅ ᓈᓚᓐᓂᕐᒦᖃᑦᑕᓚᐅᖅᑐᐃᑦ 
ᓄᓇᕗᒻᒥ ᓂᓪᓕᐊᖃᑦᑕᓚᐅᖅᑐᑦ ᖁᔭᓕᔪᒪᕙᒃᑲ 
ᐱᔭᕆᐊᑐᔪᐊᓘᔪᒻᒪᑦ. ᐃᓕᓴᕆᔭᒃᑲ 
ᑲᑉᐱᐊᑦᑕᐃᓐᓂᕆᓚᐅᖅᑕᖏᓐᓄᑦ, 
ᓴᓐᖏᓂᕆᓚᐅᖅᑕᖏᓐᓄᓪᓗ 
ᐅᓂᒃᑳᖃᕈᓐᓇᓚᐅᕐᖓᑕ ᐊᑐᖅᓯᒪᔭᒥᓂᒃ. 
 
ᐊᖏᔪᐊᓘᒻᒪᑕ ᑖᒃᑯᐊ ᓄᐊᑕᐅᓯᒪᔪᐃᑦ 
ᐃᓗᓕᖅᑐᔪᐊᓘᓪᓗᑎᒃ ᑭᖑᓪᓕᖅᐹᖅ 
ᐅᓂᒃᑳᓕᐊᒥᓃᑦ 1,000-ᓗᐊᕐᖓᑕ ᒪᑉᐱᒐᖏᑦ, 
ᒪᓕᒐᓕᐅᕐᕕᒻᒧᑦ ᓴᖅᑭᔮᓐᖏᑕᕋᓗᐊᕋ ᑭᓯᐊᓂᓕ 
ᐊᔾᔨᖏᓐᓂᒃ ᑐᓂᓯᓂᐊᖅᑐᖓ ᐆᒥᖓ 
ᒪᓕᒐᓕᐅᕐᕕᐅᑉ ᐅᖃᓕᒫᒐᖃᕐᕕᖓᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑐ 
ᑲᒪᒋᔭᖃᖅᑐᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᔪᐊᓇᓯ. 
 
ᐊᖓᔪᖅᑳᑉ ᐅᖃᐅᓯᖓ 291 - 5(2): 

ᐃᓕᓐᓂᐊᓕᓐᖏᑦᑐᓕᕆᓂᕐᒧᑦ 
ᐸᐃᕆᑦᑎᓂᕐᒧᓪᓗ ᐱᓕᒻᒪᒃᓴᐃᓂᖅ (ᔪᐊᓇᓯ) 

 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᐊᓇ, ᐅᖃᖅᑏ, 
ᐊᒻᒪᓗ ᐅᓪᓗᒃᑯᑦ ᓄᓇᕗᒻᐅᓕᒫᑦ.  
 
ᐅᖃᖅᑏ, (ᑐᓵᔨᑎᒍᑦ) ᐅᑐᐱᕆ 4-ᒥᒃ 7-ᒧᑦ 
ᐃᓕᓐᓂᐊᕆᐊᓐᖓᖅᑐᓕᕆᔩᑦ ᐃᓕᓴᐃᔩᑦ ᐊᒻᒪ 
ᐊᐅᓚᑦᑎᔩᑦ ᓄᓇᕘᓕᒫᒥ ᐃᖃᓗᓐᓃᓚᐅᕐᖓᑕ 
ᐃᓕᓐᓂᐊᕆᐊᕆᐊᓐᖓᖅᑐᓄᑦ 
ᐱᓕᒻᒪᓴᖅᑕᐅᔭᖅᑐᖅᑐᑎᒃ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ. 
 
ᐅᖃᖅᑏ, ᑖᓐᓇ ᐱᓕᒻᒪᒃᓴᐃᓂᖅ ᑭᓱᕈᓘᔮᓗᖕᓂᒃ 
ᐃᓕᓴᕕᐅᓚᐅᖅᑐᖅ ᐃᓄᒃᑎᑐᑦ ᑐᕌᖓᓪᓗᑎᒃ 
ᐅᓂᒃᑳᓕᐅᕐᓂᕐᒥᒃ ᐊᒻᒪ ᑮᓇᐅᔭᓕᕆᓂᕐᒥᒃ. 
ᐅᖃᖅᑎᒻᒪᕆᐅᓚᐅᖅᑐᖅ ᑖᓐᓇ ᐃᓄᒃ 
ᖃᐅᔨᒪᔭᐅᒻᒪᕆᒃᑐᖅ ᒪᐃᑯ ᑯᓱᒐᖅ, 
ᐅᓂᒃᑳᓕᐅᕐᓂᕐᒥᒃ ᐅᓂᒃᑳᓂᕐᒥᒃ 
ᐊᔪᕆᖅᓱᐃᔾᔨᓚᐅᖅᑐᖅ ᖃᓄᖅ 
ᐅᓂᒃᑳᑦᑎᐊᖅᑐᖃᕈᓐᓇᕐᒪᖔᖅ.  

(ᑐᓵᔨᑎᒎᕈᓐᓂᖅᑐᖅ) ᓄᓇᕗᒻᒥ ᐋᖅᑭᓱᖅᑕᐅᓯᒪᔪᑦ 
ᐃᓕᓐᓂᐊᕆᐅᖅᓴᓕᓵᖅᑐᓄᑦ ᐸᐃᕆᔭᖃᖅᐸᑦᑐᓄᓪᓗ 
ᐊᑐᖅᑕᐅᔪᓐᓇᖅᑐᑦ ᐊᒻᒪᑦᑕᐅᖅ 
ᖃᐅᔨᒃᑲᐃᔾᔪᑕᐅᓚᐅᖅᐳᖅ ᐃᓚᖃᖅᑐᑎᒃ 
ᐱᔨᑦᓯᑦᑎᐊᕐᓇᖅᑐᓂᒃ ᐃᓱᒪᒋᔭᒃᓴᓂᒃ ᖃᓄᖅ 
ᑕᒪᒃᑯᐊ ᐱᐅᓛᒃᑯᑦ ᐊᑐᖅᑕᐅᑦᑎᐊᓛᖑᔪᓐᓇᕐᒪᒑᑕ.  
ᑕᒪᒃᑯᐊ ᐊᑐᖅᑕᐅᔪᓐᓇᖅᑐᑦ ᑐᓂᐅᖅᑲᖅᑕᐅᕙᑦᑐᑦ 
ᓄᓇᕗᒻᒥ 57-ᖑᔪᓄᑦ ᓚᐃᓴᓐᔅᖃᖅᑎᑕᐅᓯᒪᔪᑦ 
ᐃᓂᐅᔪᓄᑦ ᐋᖅᑭᓱᖅᑕᐅᓚᐅᖅᓯᒪᓪᓗᑎᓪᓗ 
ᐱᓕᕆᕝᕕᒋᔭᓐᓂ ᐅᑯᓄᖓᓗ ᕿᑭᖅᑕᓂ ᐃᓄᐃᑦ 
ᑲᑐᔾᔨᖃᑎᒌᑦ.  
 
ᐅᖃᖅᑏ, ᑕᒪᓐᓇ ᐊᔪᕈᓐᓃᖅᓴᕐᓂᖅ ᐃᓚᒋᔭᐅᔪᖅ 
ᐃᓕᓐᓂᐊᕐᓂᓕᕆᔨᒃᑯᑦ ᐱᖓᓱᓄᑦ ᐊᕐᕌᒍᓄᑦ 
ᐱᓕᕆᖃᑎᒌᓐᓂᕐᒧᑦ ᐱᕙᒌᔭᖅᓯᒪᔭᖓᓄᑦ 
ᐋᖅᑭᓱᖅᑕᐅᓚᐅᖅᑐᒧᑦ ᐊᖏᖃᑎᖃᖅᓱᑎᒃ 
ᒐᕙᒪᑐᖃᒃᑯᓐᓂᒃ ᑕᒪᓐᓇᓗ 
ᐊᖏᓪᓕᒋᐊᖅᑎᑦᑎᓪᓗᑎᒃ ᑮᓇᐅᔭᓂᒃ ᒪᓂᒪᑎᑕᐅᔪᑦ 
ᐃᓕᓐᓂᐊᕆᐊᓕᓵᖅᑐᓄᑦ ᓄᑕᖅᑲᓪᓗ 
ᐸᐃᕆᔭᐅᕙᓐᓂᖏᓐᓄᑦ ᐱᐅᓯᒋᐊᖅᑎᑦᓯᓯᒪᔪᓂᒃ.  
 
(ᑐᓵᔨᑎᒍᑦ) ᐅᖃᖅᑏ, ᐃᓕᓐᓂᐊᕆᐊᕆᐊᓐᖓᕐᓂᖅ 
ᐊᒻᒪ ᐱᓕᒻᒪᓴᖅᑕᐅᓂᖏᑦ ᓄᑖᓂᒃ ᐃᓚᖃᖅᑐᑎᒃ 
ᐃᓕᓐᓂᐊᕈᑎᒃᓴᓂᒃ ᐅᖃᐅᓯᕗᑦ ᐆᒪᑎᑕᐅᒻᒪᑦ 
ᑕᕝᕘᓇ. ᓱᕈᓰᓪᓗ ᐃᓕᑦᑎᐊᐸᑦᑐᑎᒃ ᐊᕙᑎᒥᓂᒃ 
ᐃᓕᓴᓯᓐᓈᖅᓱᑎᒃ ᐅᖃᐅᓯᒥᓂᓪᓗ ᐱᖅᑯᓯᒥᓂᓪᓗ 
ᑖᒃᑯᐊ ᒪᒃᑯᑦᑐᖁᑎᑦᑎᓐᓂᒃ 
ᐊᓯᐅᑦᑕᐃᓕᒪᑎᑦᑎᒍᓐᓇᑎᑦᑎᓂᐊᖅᑐᑦ 
ᐃᓅᓂᕐᒥᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᓱ 
ᑲᒪᒋᔭᖃᖅᑐᖅ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ.  

ᐃᕿᓯᒥᐊᖅᑏᑦ ᐃᓅᓯᕐᒥᒃ ᐃᓱᒪᓕᕆᓂᕐᒧᓪᓗ 
ᐅᓪᓗᖅ (ᕼᐃᒃᔅ) 

 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐊᐃᑉᐱᐅᑕᐅᑎᓪᓗᒍ ᓯᑦᑕᕝᕙ 
10-ᒥᒃ ᐃᓅᓯᕐᒥᒃ ᑎᒍᒥᐊᕐᓂᖅ ᐅᓪᓗᖃᓚᐅᖅᓯᒪᒻᒪᑦ 
ᐊᒻᒪᓗ ᐃᖅᑲᐅᒪᔭᖃᖅᓯᒪᓪᓗᑕ ᑕᒪᒃᑯᓂᖓ 
ᐃᒻᒥᓃᖃᑦᑕᓚᐅᖅᓯᒪᔪᓂᒃ ᐃᑲᔪᖅᑐᐃᒍᒪᓯᒪᕗᒍᑦ 

ᑕᕝᕙ ᐃᓄᓕᕆᔨᒃᑯᓐᓂᒃ ᐊᒻᒪ ᐃᓅᓯᓕᕆᔨᓂᒃ ᑕᐃᒪ 
ᐊᒃᑑᕙ 10-ᖑᑎᓪᓗᒍ ᐊᒻᒪ ᐃᒻᒥᓃᖅᑕᐃᓕᒪᓂᕐᒧᑦ.  
 
ᐅᖃᖅᑏ ᒪᓕᒐᓕᐅᖅᑏᓪᓗ, ᑖᒃᑯᐊ ᐃᓱᒪᒃᑯᑦ 
ᖃᓄᐃᓐᓂᕆᔭᕗᑦ ᐱᒻᒪᕆᐅᒻᒪᑕ ᑎᒥᒥᐅᒃᑯᓪᓗ. 
ᐃᑲᔪᖅᑐᖅᓯᒪᕗᒍᑦ ᓄᓇᕗᒻᒥᐅᑕᕐᓂᒃ ᑕᒪᒃᑯᐊ 
ᓇᒻᒥᓂᖅ ᑲᒪᔪᓐᓇᕐᓂᖅ ᐊᒻᒪᓗ ᑕᒪᒃᑯᓂᖓ 
ᑕᒪᒃᑯᐊᓗ ᓲᕐᓗ ᓇᓪᓕᔭᐃᓐᓂᖅ ᐱᖃᑎᖃᕐᓃᑦ 
ᓇᓪᓕᒋᔭᕐᒥᓂᒃ ᐊᒻᒪᓗ ᐃᓚᒋᔭᐅᓂᖅ ᐊᐅᓪᓛᕐᓂᖅ 
ᓄᓇᒥ. ᐅᖃᓕᒫᒐᕐᓂᒃ ᕿᒥᕐᕈᐊᕐᓂᖅ. 
 
ᐅᖃᖅᑏ, ᐃᓅᓯᕐᒥᒃ ᐃᕿᓯᒥᐊᖅᑏᑦ ᐅᓪᓗᖓᓂᒃ 
ᑕᐃᒪ ᐃᓕᑕᕆᔭᐅᓯᒪᔪᑦ ᓄᓇᕗᒻᒥᐅᑦ 
ᓄᓇᓕᖏᓐᓂᒃ ᐊᒻᒪᓗ ᑕᒪᒃᑯᐊ ᐊᑕᐅᓯᐅᓐᖏᑦᑐᑦ 
ᓄᓇᓕᒻᒥᐅᑕᐃᑦ ᑕᒪᒃᑯᐊ ᐱᓲᒻᒪᒃᑎᖅᑎᓚᐅᖅᑐᑦ 
ᐃᓄᓐᓂᒃ ᐊᒻᒪᓗ ᓂᕆᒪᑎᑦᑎᓚᐅᖅᑐᑦ 
ᐃᑲᔪᖅᑐᐃᓚᐅᖅᑐᑎᒃ ᒪᒃᑯᑐᓂᒃ ᐃᓐᓇᕐᓂᒃ ᐊᒃᑑᕙ 
10-ᖑᑎᓪᓗᒍ. ᑕᐃᒪ ᓄᓇᕗᒻᒥᐅᑦ 
ᐃᑲᔪᖅᑐᖅᑕᐅᓚᐅᖅᑐᐃᑦ ᑖᒃᑯᐊ ᐃᓚᐅᖁᔭᓪᓗᑎᒃ. 
ᑕᒪᓐᓇ ᐃᓱᒪᒃᑯᑦ ᐋᓐᓂᐊᖃᕐᓇᖁᓐᖏᖦᖢᒋᑦ.  
 
ᐅᖃᖅᑏ, ᑕᐃᒪ ᑖᒃᑯᐊ ᐃᓅᓯᕐᒥᒃ ᐃᕿᓯᒥᐊᖅᑏᑦ 
ᐅᓪᓗᖓᓂ ᐊᒻᒪᓗ ᓄᓇᕐᔪᐊᓕᒫᒥ ᐃᒻᒪᖃ 
ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓕᑕᕆᔭᐅᖃᑦᑕᖅᑐᑦ 
ᐊᕐᕌᒍᑕᒫᑦ. ᐃᑲᔪᖅᑐᖅᓯᒪᕙᒃᑲ ᑕᒪᒃᑯᐊ 
ᓄᓇᕗᒻᒥᐅᑦ. ᑕᒪᒃᑯᐊ ᐱᔨᕋᖁᔪᑦ ᐊᒻᒪᓗ ᑕᒪᒃᑯᐊ 
ᐸᖅᑭᔨᐅᖃᑦᑕᖅᑐᐃᓪᓗ ᐃᓄᓕᕆᓂᒃᑯᑦ ᐊᒻᒪᓗ 
ᐃᓅᓯᑦᓯᐊᓕᕆᓂᖅ ᐊᒻᒪᓗ ᓄᓇᕗᒻᒥᐅᑦ ᑕᐃᒪ 
ᑖᒃᑯᐊ ᓄᓇᒻᒥᐅᑦ ᑖᒃᑯᐊ ᐳᓛᖁᕙᒃᑲ 
ᐋᓐᓂᐊᕐᕕᒻᒥᓂᒃ ᐊᒻᒪᓗ ᐃᑲᔪᖅᑎᑕᐅᑖᖁᓪᓗᒋᑦ 
ᑕᒪᒃᑯᓂᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᒃ 
ᑕᒪᒃᑯᓂᖓ ᒪᒥᓴᐃᓂᕐᒧᑦ.  
 
ᐅᖃᖅᑏ ᒪᓕᒐᓕᐅᖅᑏᓪᓗ, ᓄᓇᕗᒻᒥᐅᑦ ᑕᒪᒃᑯᐊ 
ᓱᓕ ᑲᔪᓯᓯᑎᑦᓯᔪᑦ ᑕᒪᒃᑯᓂᖓ ᐃᑲᔪᖅᑐᐃᓂᕐᒧᑦ 
ᐊᒻᒪᓗ ᑕᒪᒃᑰᓇ 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3859 

ᐃᓅᓯᕐᒧᑦ ᐋᓐᓂᓇᖅᑐᑦ ᐸᕐᓇᐅᑎᖏᑦᑎᒍᑦ. ᑕᒪᓐᓇ 
ᐊᖅᑯᑎᒋᓪᓗᑎᒍ ᒪᒥᓴᐃᓂᖅ ᐊᒥᓱᕈᓘᒻᒪᑕ ᑕᒪᒃᑯᐊ 
ᐃᑲᔪᖅᑎᖃᐅᖅᓯᒪᔪᐃᑦ. ᐃᓄᒃ ᑭᓇᒥᐊᖅ 
ᐃᑲᔪᖅᑐᖅᑕᐅᔭᕆᐊᖃᖅᑐᖅ ᑲᑐᔾᔨᖃᑎᒋᔭᐅᔪᓂ 
ᓄᓇᕗᑦ ᐃᓗᐊᓂ ᑕᒪᒃᑯᐊ ᐃᒻᒥᓃᖅᑕᐃᓕᒪᓂᕐᒧᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐃᓚᖓ ᑲᑎᒪᔨ: ᐄᓛᒃ, ᐄᓛᒃ! 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 
ᑲᒪᒋᔭᖃᖅᑐᖅ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕ ᐊᕿᐊᕈᖅ.  

ᒥᑭᔫᑎᓄᑦ ᓇᒻᒥᓂᕆᔭᓄᑦ ᐱᓇᓱᐊᕈᓯᒃ - 
ᐅᑐᐱᕆ 20-ᒥᒃ 26-ᒧᑦ, 2019-ᒥ 
(ᐊᕿᐊᕈᖅ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 
ᐅᖃᖅᑏ, ᒐᕙᒪᒃᑯᑦ ᑖᒃᑯᐊ ᐱᔪᒪᓂᖃᐅᕐᒪᑕ ᐊᒻᒪᓗ 
ᐃᓱᐊᖅᓯᒋᐊᖅᑎᑦᓯᒍᒪᓪᓗᑎᒃ ᑕᒪᒃᑯᐊ 
ᐱᕙᓪᓕᐊᔪᓕᕆᓂᕐᒧᑦ ᑮᓇᐅᔭᖅᑎᒍᑦ 
ᐃᑲᔪᖅᑐᐃᒍᒪᓪᓗᑎᒃ ᓇᖕᒥᓂᖃᕈᒪᔪᓄᑦ ᐊᒻᒪᓗ 
ᓴᓇᐅᒐᒃᓴᕐᓄᑦ ᑕᒪᒃᑯᐊ ᐃᓕᖅᑯᓯᑐᖃᕐᓄᑦ ᑖᒃᑯᐊ 
ᓴᓇᕖᑦ ᐅᖃᐅᑕᐅᕗᑦ ᐱᖅᑯᓯᓕᕆᓂᕐᒧᑦ 
ᒥᑭᓂᖅᓴᓂᒃ ᕕᔅᓂᓯᖃᕐᓂᕐᒥᒃ ᐅᔭᕋᖅᓯᐅᓂᕐᒧᓪᓗ 
ᐃᖃᓗᓕᕆᓂᕐᒧᓪᓗ ᐊᒻᒪᓗ ᐊᓯᖏᓐᓄᑦ.  
 
ᑕᕝᕙᓂ ᐱᓇᓱᐊᕈᓯᕐᒥᒃ ᓄᓇᕐᔪᐊᓕᒫᒥᒃ 
ᒥᑭᓂᖅᓴᓂᒃ ᑕᒪᒃᑯᓇᓂ ᕕᔅᓂᓯᖃᖅᑐᓂᒃ 
ᐱᓇᓱᐊᕐᕕᖃᕐᒪᑕ. ᑕᐃᒪ ᑕᒪᕐᒥᑦᓯᐊᖅ 
ᖁᕕᐊᓱᑦᑎᐊᖅᐳᖓ ᑕᒪᕐᒥᒃ ᓄᓇᕗᑦ 
ᕕᔅᓂᖃᖅᑐᐃᑦ ᓇᖕᒥᓂᖃᖅᑐᐃᑦ ᓄᓇᕗᒻᒥᐅᑦᑕᑦ. 
ᑕᒪᓐᓇ ᐃᑲᔪᖅᑐᖅᓯᒪᔭᕗᑦ ᑕᒪᓐᓇ 
ᐱᕈᖅᐸᓪᓕᐊᓂᖓ ᐊᒻᒪᓗ ᒥᑭᓂᖅᓴᐃᑦ ᑕᒪᒃᑯᐊ 
ᓇᖕᒥᓂᖃᖅᓯᒪᔪᐃᑦ ᓴᖅᑮᑎᑦᓯᓂᕐᒥᒃ.  
 
ᖃᐅᔨᒪᑦᑎᐊᖅᑕᕗᑦ ᑕᒪᒃᑯᐊ ᐊᒃᓱᕉᑎᖃᐅᖃᑦᑕᕋᑦᑕ 
ᑕᒪᒃᑯᐊ ᒥᑭᓂᖅᓴᓂᒃ ᐃᖏᕐᕋᑎᑦᑎᓇᓱᖕᓂᖅ 
ᐅᑭᐅᖅᑕᖅᑐᒥ ᐊᕙᑎᖏᓐᓂ. ᑕᐃᒪ ᑖᒃᑯᐊ ᐅᕙᒍᑦ 
ᐱᓕᕆᐅᔪᒍᑦ ᐃᑲᔪᖅᑐᖅᑎᐅᓯᒪᔪᒍᑦ ᓴᓇᔨᒋᔭᕗᓪᓗ 
ᐃᑲᔪᖅᑐᖅᓱᒍ ᐊᒃᓱᕈᖅᖢᑕ ᐃᑲᔪᖅᓯᓇᓱᒃᓯᒪᔪᒍᑦ  
ᐱᓇᓱᐊᓕᓵᖅᑐᓂᓪᓗ. 

ᑕᒪᒃᑯᐊ ᐊᔾᔨᒌᓐᖏᑦᑐᑦ ᐊᒥᓱᐃᑦ ᓈᓴᐅᑎᖏᑦ 
ᐱᔭᒃᓴᐃᓪᓗ ᐊᒻᒪᓗ ᒥᑭᓂᖅᓴᓂᒃ ᑕᒪᒃᑯᓂᖓ 
ᐱᒋᐊᖅᑎᑦᓯ ᐅᕝᕙᓘᓐᓃᑦ ᐅᐃᒍᐃᓯᔪᐃᑦ 
ᐊᒻᒪᑦᑕᐅᖅ ᐃᑲᔪᖅᑐᐃᓯᒪᔪᑦ ᑕᒪᒃᑯᓂᖓ 
ᐱᕙᓪᓕᐊᔪᐃᑦ ᐃᓄᐃᑦ ᐳᓚᕋᑦᑐᓕᕆᓂᕐᒥ ᐊᒻᒪᓗ 
ᐃᓕᓐᓂᐊᒐᒃᓴᖃᖅᑎᑦᓯᖃᑦᑕᖅᑐᑦ ᑕᐃᑲᓂ 
ᑭᕙᓪᓕᕐᒥ. 
 
ᐊᒻᒪᑦᑕᐅᖅ ᑮᓇᐅᔭᓂᒃ ᐃᑲᔪᖅᑐᐃᓯᒪᔪᐃᑦ 
ᑕᒪᒃᑯᓂᖓ ᐃᓚᒋᔭᐅᓯᒪᔪᓂᒃ ᑕᒪᒃᑯᖓᓂ 
ᓇᖕᒥᓂᖃᖅᑐᓂᒃ ᒥᑭᓂᖅᓴᓂᒃ. 
 
• ᓄᓇᓕᖕᓂ ᐱᕙᓪᓕᐊᔪᕆᔩᑦ ᑕᒪᒃᑯᐊ 

ᓄᓇᓕᓐᓂ ᑕᒪᐃᓐᓂᒃ ᐱᕙᓪᓕᐊᔪᓕᕆᔨᖃᖅᑐᑦ 
ᐊᒻᒪᓗ ᓯᕗᓪᓕᖅᐹᒥᓗ ᑖᒃᑯᐊ 
ᑐᕌᖅᑕᕐᕕᐅᒐᕐᔭᒪᑕ ᐃᓄᐃᑦ ᓄᓇᕗᒻᒥᐅᑕᕐᓄᑦ.  

 
• ᐊᒻᒪᓗ ᐃᓄᓐᓄᑦ ᐊᕕᒃᑐᖅᓯᒪᔪᓂ ᑕᒪᒃᑯᐊ 

ᐱᕙᓪᓕᐊᔪᓕᕆᓂᕐᒧᑦ ᐃᑲᔪᖅᑐᐃᖏᓐᓇᖅᑐᑦ 
ᐱᒋᐊᕐᕕᓴᒥᒃ ᐅᐃᒍᐃᓂᒃᓴᒧᓪᓗ, ᐊᒻᒪᓗ 
ᐅᖃᐅᔾᔪᐃᒋᐊᖅᓯᒪᔪᑦ ᑕᒪᒃᑯᓂᖓ 
ᐃᖏᕐᕋᔾᔪᑕᐅᒍᓐᓇᖅᑐᓂᒃ.  

 
• ᑮᓇᐅᔭᐃᑦ ᐊᕕᒃᑐᖅᓯᒪᔪᑦ ᑕᒪᒃᑯᓂᖓ 

ᐱᔭᒃᓴᐅᖕᒥᔪᑦ ᑕᕝᕘᓇ ᐱᓕᕆᕝᕕᒋᔭᒥᒃ 
ᐃᑲᔪᖅᑎᐅᔪᓐᓇᕐᓂᕐᒥᒃ ᑕᒪᒃᑯᓄᖓ 
ᓴᓇᐅᒐᕐᓄᑦ ᐊᒻᒪᓗ ᓴᖅᑭᐅᑎᓄᑦ ᑕᒪᒃᑯᓄᖓ 
ᓄᓇᕗᒻᒥᐅᑕᓄᑦ ᓇᖕᒥᓂᖃᖅᑐᓄᑦ.  

 
• ᐊᒻᒪᑦᑕᐅᖅ ᑮᓇᐅᔭᖃᖅᑎᑦᓯᓯᒪᖃᑦᑕᖅᑐᑦ 

ᑕᒪᒃᑯᓂᖓ ᐊᓪᓕᖅᑮᖑᔪᓂᒃ 
ᐃᑲᔪᖅᑐᐃᖃᑦᑕᖅᓱᓂ ᕕᔅᓂᒋᔭᖏᓐᓂᒃ.  

 
ᐃᑲᔪᖅᑐᖅᓯᒪᕙᒃᑲ ᓄᓇᕗᒻᒥᐅᑕᑦ ᐱᔪᒪᓂᖃᖅᑐᑦ 
ᐅᕝᕙᓘᓐᓃᑦ ᐱᔭᖅᑐᖁᕙᒃᑲ ᑕᒪᒃᑯᓂᖓ 
ᓇᖕᒥᓂᖃᕐᓃᑦ ᐊᒻᒪᓗ ᐅᕙᑦᑎᓐᓄᑦ ᑐᕌᖁᔭᕗᑦ 
ᐱᓕᕆᕝᕕᒃᓴᓄᑦ ᐅᕝᕙᓘᓐᓃᑦ ᑖᒃᑯᐊ 
ᑲᑐᔾᔨᖃᑎᒌᖏᓐᓂᒃ ᐃᓕᓯᕙᓪᓕᐊᓂᖅ ᑕᒪᒃᑯᓂᖓ.  
ᐃᑲᔪᖅᑐᕐᓂᖅ ᐊᒻᒪᓗ ᑮᓇᐅᔭᐃᑦ ᐱᔭᒃᓴᓂᒃ 
ᐱᕕᒃᓴᖃᖅᑐᒍᑦ.  
 
ᑕᐃᒃᑲᐊ ᐱᒋᐊᓕᓵᖅᑐᐃᑦ ᓴᓇᓐᖑᒻᒪᑕ 
ᐃᑲᔪᖅᑕᐅᔪᓐᓇᕐᒪᑦ ᒪᒃᑯᒃᖢᓂ ᑖᓐᓇ ᒪᓕᒐᐅᔪᖅ 
ᐊᖅᑯᑎᖃᖅᑐᑎᒃ ᑕᒪᒃᑯᓂᖓ ᐱᐊᓂᓯᒪᔪᓂᒃ 
ᐃᓱᓕᒻᒪᑦ. ᖁᔭᓐᓇᒦᒃ, ᐅᖃᖅᑏ.  
 
 >>ᐸᑦᑕᑐᖅᑐᑦ 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ ᑲᔪᓯᒋᐊᓛᐅᖅᑳᖅᑎᓐᓇᑕ 
ᖁᕕᐊᓱᖃᑎᒋᕙᒃᐳᑦ ᑐᕇᓇ ᒧᒥᓛᖅ ᖃᖅᑲᖅ 
ᓂᕈᐊᖅᑕᐅᓚᐅᖅᑎᓪᓗᒍ ᓄᓇᕗᑦᒥ 
ᑭᒡᒐᖅᑐᕐᓂᐊᓕᖅᑎᓪᓗᒍ ᒐᕙᒪᑐᖃᒃᑯᓐᓂ.  
 
ᐊᒻᒪᓗ ᓇᓗᓇᐃᔭᐃᕗᖓ ᒪᓕᒐᓕᐅᖅᑎ ᐊᒥᑦᑐᕐᒧᑦ 
ᐅᓪᓗᒥ ᑲᑎᒪᓂᕐᒥ ᐃᓚᐅᓚᓐᖏᒻᒪᑦ.  
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ 
ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ 
ᒪᓕᒐᓕᐅᖅᑎ ᒪᐃᓐ.  
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 439 - 5(2): 

ᐋᓐᓂᐊᓯᐅᖅᑎᑭᒃᓴᓕᕆᓂᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᓯ 
ᐃᓅᖃᑎᒃᑳ ᑕᕐᕆᔭᐅᑎᒃᑯᓪᓗ ᑕᐅᑐᒃᑯᑦ. 
ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ. ᑕᐃᓐᓇᓗ 
ᒐᕙᒪᑐᖃᒃᑯᓐᓄᑦ ᑭᒡᒐᖅᑐᖅᑎᒋᓂᐊᓕᒐᖅᐳᑦ 
ᒪᓕᒐᓕᐅᕐᕕᔾᔪᐊᕐᒥᒃ ᖁᕕᐊᕼᐆᑎᒋᓪᓗᒍᑦᑕᐅᖅ.  
 
ᑲᓇᑕᒥᐅᑕᐅᓪᓗᑕᐃᓛᒃ ᐅᓇ ᓄᓇᕐᔪᐊᕐᒥ 
ᑲᑎᒪᖃᑕᐅᓕᕌᖓᑕ ᑲᓇᑕᒥᐅᑦ, ᐅᕝᕙᓘᓐᓃᑦ 
ᐃᓚᒋᔭᐅᔭᕌᖓᒥᒃ ᐅᓇ ᐋᓐᓂᐊᖅᑕᐃᓕᑎᑦᓯᓂᖅ 
ᐅᖃᐅᕼᐃᐅᖏᓐᓇᖅᐳᖅ. ᑲᓇᑕᒥᐅᑕᒎᑦ 
ᐱᑦᑕᐅᓛᕐᒥᒃ ᐋᖅᑭᒃᕼᐅᐃᕼᐃᒪᒻᒪᑕ ᒐᕙᒪᒃᑯᕗᑦ 
ᐋᓐᓂᐊᖅᑕᐃᓕᑎᑦᓯᔨᒃᑯᓐᓄᑦ ᑕᑯᔭᐅᔭᕌᖓᑦᑕ 
ᓇᓂᒥᐊᖅ ᐊᑭᓖᕼᐅᐃᒃᑑᒐᑉᑕ.  
 
ᑮᓇᐅᔭᕆᐊᖃᕼᐅᐃᒃᑑᒐᑉᑕ ᒐᕙᒪᑦᑕ 
ᐋᖅᑭᖅᕼᐅᕈᑎᕼᐃᒪᒻᒪᑎᒍᑦ ᑭᕼᐃᐊᓂᓕ 
ᐊᕐᕕᐊᕐᒥᑕᐅᓪᓗᖓ ᑎᑭᕋᕐᔪᐊᕐᒥᐅᓪᓗ 
ᑭᒡᒐᖅᑐᖅᓱᒋᑦ ᐋᓐᓂᐊᖅᑕᐃᓕᑎᑦᑎᓂᖅ 
ᐋᖅᑭᒋᐊᖃᓪᓚᕆᑦᑐᖅ ᑕᒫᓂ ᓄᓇᕗᑦ ᐃᓗᐊᓂ.  
ᐃᓚᖏᑦ ᐊᒡᓛᑦ ᑲᓇᑕᒥᐅᑕᐅᖃᑎᕗᑦ 

ᐋᓐᓂᐊᕐᕕᖁᑎᑦᑎᓐᓅᕋᔭᕐᓂᖅᐸᑕ 
ᑲᓇᑕᒥᕼᐃᐅᕋᓗᐊᕐᒪᖔᑖᓘᓐᓃᑦ ᓇᓗᓕᕋᔭᖅᑰᖅᑐᑦ.  
 
ᑎᑎᖅᑲᒃᑯᑦ ᐊᐱᖅᕼᐅᓚᐅᕋᒃᑯᑦ ᒥᓂᔅᑕ 
ᐋᓐᓂᐊᑦᑐᐃᓕᑎᑦᓯᓂᕐᒧᑦ ᖃᓄᖅ ᐊᕐᕕᐊᓂ 
ᑎᑭᕋᕐᔪᐊᕐᒥᓗ ᐊᑦᑐᖅᑕᐅᕼᐃᒪᖕᒪᖔᑕ ᐃᓄᖁᑎᕗᑦ 
ᐃᓛ ᑭᒡᒐᖅᑐᖅᑕᒃᑲ ᐱᓕᕆᔨᖃᑦᓯᐊᖏᓐᓂᖅ 
ᐱᔾᔪᑎᒋᓪᓗᒍ.  
ᑭᐅᔾᔪᑎᒋᔭᖓᓂᒃ ᑭᐅᓚᐅᖅᐳᖅ ᐊᕐᕕᐊᓂᒎᖅ 
ᐋᓐᓂᐊᕐᕕᒋᔭᕗᑦ ᐃᓚᓐᖓᖅᕿᒪᔪᓂᒃ 
ᐊᑐᐃᓐᓇᖃᓚᐅᖅᑐᖅ ᐋᒡᒐᔅ 1-30. ᑕᖅᑭᓗᑦᑖᕉᖅ 
ᑐᐊᕕᕐᓇᖅᑐᑦ ᑭᕼᐃᒥ ᑕᑯᔭᐅᑦᑕᓚᐅᕐᒪᑕ 
ᑕᖅᑭᓗᒃᑖᖅ 2018-ᖑᑎᓪᓗᒍ. ᑕᒪᓐᓇ ᓈᒻᒪᖏᒻᒪᑦ 
ᐊᐱᖅᑯᑎᒋᒋᐊᕐᓂᐊᖅᐸᕋ 
ᐋᓐᓂᐊᖅᑕᐃᓕᑎᑦᑎᓂᕐᒧᑦ ᒥᓂᔅᑐᒧᑦ ᖃᓄᖅ 
ᐱᓕᕆᔨᒃᑲᓐᓂᕐᓂᖅ ᐱᒋᐊᖃᓪᓚᕆᒃᑲᓗᕋᑦᑕ.  
 
(ᑐᓵᔨᑎᒍᑦ) ᐅᖃᖅᑏ, ᒪᕐᕉᓐᓂᒃ ᐃᖅᑲᓇᐃᔭᖅ... 
ᓯᕗᓪᓕᖅᐹᒥᒃ ᐱᔾᔪᑎᒋᓪᓗᒍ ᑖᒃᑯᐊ ᓴᐳᓐᓂᐊᖅᑏᑦ 
ᐊᕐᕌᒍᑎᕗᑦ ᐃᓄᐃᑦ ᐋᓐᓂᐊᖅᑐᐃᑦ ᐱᖃᑖᑦᑕᐅᖅ 
ᐊᒻᒪᓗ ᒫᓐᓇᐅᔪᖅ ᑖᒃᑯᐊ ᐋᓐᓂᐊᖃᓐᖏᑦᑐᐃᑕᐅᖅ 
ᓴᓇᔪᐃᑦᑕᐅᖅ ᐃᒻᒪᖃ ᑕᖃᐃᑎᑦᓯᖏᓗᐊᕐᒪᑦ 
ᓄᓇᕗᒻᒦᑦᑐᕐᓇᕐᓂᐊᕐᒪᑕ ᐊᒻᒪᓗ ᑖᒃᑯᐊ 
ᓄᓇᖁᑎᑦᑎᓐᓂ ᐃᑲᔪᕈᑎᖃᕐᓂᐊᕐᒪᑦ.  
 
ᑕᒪᓐᓇ ᒥᓂᔅᑕᒧᑦ ᐊᐱᖅᓲᑎᒋᓂᐊᕋᒃᑯ ᓈᒻᒪᒃᓯᑉᐸᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒪᓕᒐᓕᐅᖅᑎ 
ᕿᔪᒃᑖᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 440 - 5(2): 

2019-ᒥ ᐃᓱᓕᒃᓯᔪᐃᑦ ᓄᓇᕗᒻᒥ 
ᐃᓕᓴᐃᔨᔅᓴᐅᓂᕐᒧᑦ ᐃᓕᓐᓂᐊᓂᕐᒥᒃ 
(ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑰᖅᑲᒃᑲ ᑕᐃᒃᑯᐊ ᑕᑯᓐᓇᖅᑐᑦ 
ᕿᑭᖅᑕᕐᔪᐊᒥ ᑲᖏᖅᑐᒑᐱᒻᒥᓗ.  
 
ᐅᖃᖅᑎᑦᑎᔩ, ᐅᓪᓗᒥ ᓂᑯᕕ 
ᓇᖏᖅᓯᔾᔪᑎᖃᖅᑐᖓ ᐅᐱᒍᓱᒪᓪᓗᖓ 
ᐅᐱᒍᓱᖃᑎᒋᔪᒪᓪᓗᓯᓗ ᑕᒪᒃᑯᐊᖏᓛᖅ ᐃᓕᓴᐃᔩᑦ 
ᕿᑐᕐᖓᑎᓐᓂᒃ ᐅᓪᓗᓕᒫᖅ ᐱᓯᒪᑦᑎᖃᑦᑕᓕᕐᖓᑕ 
ᐅᕙᒍᑦ ᐱᓯᒪᑎᑕᐅᖃᑦᑕᕈᓐᓃᕋᑦᑕ ᑕᒪᒃᑯᐊ 
ᐃᓕᓴᐃᔩᑦ ᐊᒃᓱᐊᓗᒃ ᐸᐃᕆᖃᑦᑕᕐᖓᑕ 
ᕿᑐᕐᖓᕆᔭᑦᑎᓐᓂᒃ ᐅᐱᒋᖃᑦᑕᕆᐊᖃᕐᒥᒐᑦᑎᒍ.  
 
ᐊᒻᒪᓗ ᐃᓕᓴᐃᔨᒃᓴᐅᓂᕐᒧᑦ ᑕᒪᒃᑯᐊ 
ᐱᓇᓱᐊᖅᐸᑦᑐᑦ ᐅᐱᒋᖃᑦᑕᕆᐊᖃᓪᓚᕆᒃᑲᑦᑎᒍ 
ᐱᔭᕇᖅᑎᓪᓗᒋᑦ. ᑖᒃᑯᐊ ᐅᖃᖅᑎᑦᑎᔩ 
ᑭᒡᒐᖅᑐᖅᑕᒪ ᓄᓇᓖᑦ ᐊᐃᑉᐸᖓᓂ ᐱᔭᕇᓚᐅᖅᑐᑦ 
ᒫᓐᓇ ᐅᐱᕐᖔᖑᔪᑦ ᑕᓪᓕᒪᐅᒻᒪᑕ ᐅᐱᒋᒍᒪᓪᓗᒋᑦ 
ᑲᖏᖅᑐᒑᒥ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᓚᐅᖅᑐᖅ ᐱᔭᕇᖅᓯᒪᔪᑦ ᐅᑯᐊᖑᔪᑦ 
ᐱᔭᕇᖅᓯᒪᔪᑦ ᐊᑎᖏᑦ ᑕᐃᓗᒋᑦ.  
 
• ᓵᓕ ᐋᕆᐊᒃ  
• ᔭᓂᕗ ᔭᐃᐴᑎ  
• ᐃᐅᕆᐊᓐ ᔪᐊᓇᔅ  
• ᓘᓯ ᐸᓖᑦᑐᖅ  
• ᑐᕋᐃᓯ ᓴᖑᔭᖅ  
 
ᑖᒃᑯᐊ ᐅᐱᒋᑦᑎᐊᖅᑲᒃᑲ ᐱᔭᕇᓚᐅᕐᖓᑕ 
ᐃᓕᓴᐃᔨᐅᓂᕐᒥᒃ ᕿᑐᕐᖓᖏᓐᓂᒃ ᕿᑐᕐᖓᑎᓐᓂᒃ 
ᑲᖏᖅᑐᒑᐱᒻᒪᐅᑦ ᕿᑐᕐᖓᖏᓐᓂᒃ 
ᐱᓕᕆᖃᑦᑕᕐᓂᐊᓕᕐᒥᒻᒪᑕ ᐅᓪᓗᓕᒫᖅ. 
ᐅᐱᓐᓇᓚᕆᒻᒪᑕ ᑕᒪᒃᑯᐊ ᐱᔭᕇᖃᑦᑕᕐᖓᑕ  
ᐃᓕᓐᓂᐊᖅᑕᒥᓂᒃ ᐱᔭᕇᖃᑦᑕᖅᑐᑯᓗᐃᑦ ᑖᒃᑯᓂᖓ 
ᐅᐱᒍᓱᖃᑎᒋᔪᒪᕙᓯ ᒪᓕᒐᓕᐅᖅᑎᐅᖃᑎᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ. 
ᒪᓕᒐᓕᐅᖅᑎ ᐊᒡᒍᒧᑦ. ᒪᓕᒐᓕᐅᖅᑎ ᖁᐊᓴ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 441 - 5(2): 

ᐱᒃᑯᒋᔭᐅᓂᖓ ᒧᒥᓛᖅ ᖃᖅᑲᖅ (ᖁᐊᓴ) 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᐱᒋᔭᐅᖅᑲᐅᔫᒐᓗᐊᖅ 
ᓂᓪᓕᐅᑎᒋᒃᑲᓐᓂᐊᕐᔪᒍᒪᓪᓗᒍ. ᐅᐱᒋᑦᑎᐊᖅᐸᕋ 
ᑖᓐᓇ ᓄᓇᕗᒻᒥᐅᓂᒃ ᓂᕈᐊᖅᑕᐅᓚᐅᖅᑐᖅ ᒧᒥᓛᖅ 
ᖃᖅᑲᖅ. ᑖᓐᓇ 25-ᓂᒃ ᐅᑭᐅᖃᖅᖢᓂ 
ᐅᐱᓐᓇᖅᐳᖅ. ᒪᒃᑯᒃᑐᐃᑦ ᐊᔪᓐᖏᑦᑎᐊᕐᒥᖕᒪᑕ. 
ᑖᓐᓇ ᐅᐱᒋᔾᔪᑎᒋᓗᐊᖅᑕᕋ.  
 
ᐅᖃᐅᓯᕆᓚᐅᖅᑕᖏᓪᓗ ᑖᒃᑯᐊ 
ᐃᒃᐱᖕᓇᑦᑎᐊᖅᐸᓚᐅᕐᒪᑕ ᐊᒻᒪᓗ 
ᐅᖃᐅᓯᕆᓚᐅᖅᑕᖏᑦ ᑕᐃᒪᓐᓇ 
ᓴᐱᓕᖃᑦᑕᖏᓪᓗᑎᑦ ᐊᒻᒪᓗ ᐱᔪᓐᓇᖅᑕᑎᑦ 
ᐱᓇᓱᐊᖏᓐᓇᕐᓗᒋᑦ. ᓲᕐᓗ ᑕᕝᕙ ᐅᕙᑦᑎᓐᓄᑦ 
ᑐᕌᖓᓪᓚᕆᖕᒪᑦ ᐃᓄᖁᑎᑦᑎᓐᓄᑦ ᑕᒪᕐᒥᓕᒫᖅ. 
ᒪᒃᑯᒃᑐᐃᑦ ᑲᔪᓯᑦᑎᐊᒃᑲᓐᓂᖁᓪᓚᕆᒃᐸᒃᑲ. ᑕᒪᔾᔭ 
ᖃᓄᑐᐃᓐᓇᖅ ᐱᓇᓱᐊᕈᒪᔭᕗᑦ ᐱᓇᓱᓪᓚᕆᒡᓗᑎᒍ 
ᐊᔪᕐᓇᖃᑦᑕᖏᒻᒪᑦ.  
 
ᐊᒻᒪᓗ ᓇᓗᓇᓐᖏᑦᑐᖅ ᑖᓐᓇ 
ᒪᓕᒐᓕᐅᖅᑎᕐᔪᐊᖅᑖᕆᓵᖅᑕᕗᑦ ᑕᑲᓇᓂ ᐋᑐᕚᒥ 
ᑖᒃᑯᓇᓐᖓᑦ ᒐᕙᒪᒋᔭᑦᑎᓐᓂ 
ᓴᓇᖃᑎᒋᔭᐅᑦᑎᐊᕐᓂᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᕼᐊᖏᑦ, 
ᒪᓕᒐᓕᐅᖅᑎ ᓇᑦᓯᓕᖕᒧᑦ ᒪᓕᒐᓕᐅᖅᑎ ᕿᕐᖑᖅ.   
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 442 - 5(2): 

ᐱᐅᓯᕚᓪᓕᖅᑎᑦᑎᓂᖅ 
ᐃᓕᓐᓂᐊᖅᑐᓕᕆᓂᕐᒥᒃ (ᕿᓐᖑᖅ) 

 
ᕿᓐᖑᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. ᐅᓪᓗᒃᑰᖅᐸᒃᑲ ᑰᒑᕐᔪᒥᐅᑕᐅᖃᑎᒃᑲ 
ᑕᓗᕐᔪᐊᕐᒥᐅᑕᓪᓗ.  
 
ᐅᖃᖅᑎᑦᓯᔩ, ᐅᓪᓗᒥ ᓂᑯᕕᔾᔪᑎᖃᖅᑯᖓ ᐆᒥᖓ 
ᐱᔾᔪᑎᖃᖅᖢᖓ ᐃᓅᕼᐅᒃᑐᖁᑎᕗᑦ 
ᐃᓕᓐᓂᐊᕐᓂᖏᑦ ᐱᔾᔪᑎᒋᓪᓗᒋᑦ.  
 
ᐅᖃᖅᑎᑦᓯᔩ, ᓄᓇᕗᒃᑯᑦ ᓄᓇᕗᖁᑎᒃᑯᑦ 
ᐱᕈᖅᐸᓪᓕᐊᓂᖓ ᓱᑲᔪᖅ ᑕᐅᑐᓐᓇᖅᑐᖅ. 
ᖃᓄᑐᑐᐃᓐᓇᕐᓗ ᐃᖏᕐᕋᓂᖓ ᕼᐅᑲᔫᓪᓗᓂ. ᑖᒻᓇ 
ᐊᑐᕐᓂᐊᖅᑎᓪᓗᒍ ᐅᓪᓗᒥ ᑭᖑᕙᐅᒥᓂᐊᖅᑯᒍᑦ 
ᐊᑐᒐᒃᓴᑉᑎᓐᓂᒃ.  
 
ᐅᖃᖅᑎᑦᓯᔩᑦ, ᐅᖃᖅᑯᖓ ᑖᒃᑯᓄᖓ 
ᐃᓅᕼᐅᒃᑐᖁᑎᑦᑎᓐᓄᑦ ᓄᓇᑉᑎᓐᓂ 
ᐃᓂᒃᓴᖃᑦᓯᐊᕆᐊᖃᖅᑯᑦ ᐃᓕᓐᓂᐊᕐᕕᑦᓴᒥᓐᓂᒃ. 
ᐅᕙᒍᓪᓗ ᐃᓅᕼᐅᒃᑐᖁᑎᒋᔭᕗᑦ 
ᐃᓕᓐᓂᐊᖁᓪᓗᑎᒍ ᖄᖏᖁᓪᓗᑎᒍᓗ.  
 
ᐅᖃᖅᑎᑦᓯᔩ, ᑖᑉᓱᒥᖓ ᐱᔾᔪᑎᖃᖅᑯᖓ ᑖᒃᑯᓂᖓ 
ᑭᒡᒐᖅᑐᖅᑕᒻᓂᒃ ᑕᓗᕐᔪᐊᓂ ᐊᖏᓂᖅᓴᒥᒃ 
ᐃᓕᓐᓂᐊᕐᕕᖃᕆᐊᖃᕐᓂᖏᑦᑕ ᐱᔾᔪᑎᓪᓗᒍ 
ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑦᓯᔩᑦ ᐊᖓᔪᖅᑳᓪᓗ 
ᓴᓐᓇᕕᒃᓴᒥᒃ ᓄᑖᖑᔪᒥᒃ ᐃᓂᖃᕆᐊᖃᕐᒪᑕ. ᑖᒻᓇᓗ 
ᐃᖢᐊᕐᓂᖃᕐᓂᐊᖅᖢᓂ ᑎᒥᒋᔭᐅᔪᓄᑦ.  
 
ᐅᖃᖅᑎᑦᓯᔩ, ᒥᓂᔅᑕ 
ᐃᓕᓐᓂᐊᖅᑐᓕᕆᔨᕐᔪᐊᒃᑯᓐᓄᑦ ᑖᒻᓇ 
ᐃᕼᐅᒪᒋᔭᒃᕼᐊᕆᕚ ᐊᑭᑐᔪᖅᑑᑎᓄᑦ ᖃᓄᖅ 
ᐊᑐᕆᐊᖃᓕᖅᐸᑦ? ᐅᖃᖅᑎᑦᑎᔩ, ᑖᒻᓇ ᒥᒃᕼᐋᓄᑦ 
ᐊᐱᖅᑯᑎᖃᕐᕕᒋᔪᒫᖅᐸᕋ ᐊᐱᖅᑯᑎᒃᓴᖃᕐᕕᒃᓴᖅ 
ᑎᑭᕼᐃᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᕐᓗᖅᑐᕐᒧᑦ, ᒪᓕᒐᓕᐅᖅᑎ 
ᖃᒥᓐᖑᐊᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 443 - 5(2): 

ᖁᕐᓗᖅᑑᒥ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᑦ (ᖃᒥᓐᖑᐊᖅ) 

 
ᖃᒥᓐᖑᐊᖅ: ᖁᐊᓇ, (ᑐᓵᔨᑎᒍᑦ) ᐅᖃᖅᑏ. 
ᐅᓐᓄᒃᓴᑯᑦ, ᖁᕐᓗᖅᑑᕐᒥᐅᑦ ᐊᒻᒪᓗ 

ᓄᓇᕗᒻᒥᐅᑦ.  
 
ᐅᑉᓗᒥ ᐃᒻᒪᖄ ᑕᐃᓐᓇ ᐊᕿᐊᕈᖅ ᐅᑉᓗᒥ 
ᓇᓪᓕᐅᓂᖅᓯᐅᕐᒪᑦ ᐊᒻᒪ ᒪᒥᐊᓇᐅᒐᓗᐊᖅ 
ᐊᖏᕐᕋᓕᒪᓐᖏᓐᓇᒪ ᓇᓪᓕᐅᓂᖅᓯᐅᖅᑎᓪᓗᒍ. 
 
ᐅᖃᖅᑏ, ᓂᕈᐊᕐᓇᖅᓯᖕᒪᑦ ᓄᓇᕗᒻᒥᐅᓄᑦ ᐊᒻᒪᓗ 
ᐊᑎᓕᐅᖅᓯᒪᖕᒪᑕ ᑖᒃᑯᐊ ᐱᓇᓱᐊᕈᓯᖅ ᐊᓂᒍᖅᐸᑦ 
ᓂᕈᐊᕆᐊᕐᓂᐊᕐᒪᑕ. ᑕᐃᒪ ᑖᒃᑯᐊ 
ᐊᒥᓐᖑᓕᖅᐸᓪᓘᓐᓃᑦ ᓂᕈᐊᒐᒃᓴᐅᔪᐃᑦ ᐃᒻᒪᖄ 
ᑖᒃᑯᐊ ᐱᔾᔪᑎᒋᓪᓗᒍ ᐃᒻᒪᖄ ᑖᒃᑯᐊ 
ᓂᕈᐊᕋᒃᓴᐅᓕᖅᑐᑦ ᓂᕈᐊᕋᒃᓴᓐᖑᖅᑎᑕᐅᓯᒪᔪᑦ. 
ᐅᕝᕙᐅᑯᐊ ᖁᕐᓗᖅᑑᕐᒥᐅᑕᓄᑦ ᑖᒃᑯᐊ 
ᖁᕕᐊᓲᑎᒋᕙᒃᑲ ᑖᒃᑯᐊ ᖁᕐᓗᖅᑐᕐᒥᐅᑦ. 
ᓂᕈᐊᖅᑕᐅᓵᖅᑎᓕᒫᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ:  
 
• ᐊᐃᓐᔪᓪ ᖁᓕᒃᑖᓇ 
• ᐹᐳᕋ ᐊᑦᔪᓐ 
• ᐹᐳᕋ ᖃᐸᖃᑐᐊᖅ  
• ᑖᓖᓐ ᔫᑦ-ᒥᑐᐃᑦᑐᖅ  
• ᓖᓇ ᐲᑕᓴᓐ  
• ᒪᐃᕕᔅ ᐃᓚᐃᔅ-ᐊᑦᔪᑦ  
• ᕚᓗᕆ ᒥᐅᓪᒃ 
 
ᐅᖃᖅᑏ, ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 
ᑲᑎᒪᔨᖏᑦ ᐊᒥᓱᓂᒃ ᐱᒻᒪᕆᐅᔪᓂᒃ ᐱᓕᕆᐊᖃᓲᑦ 
ᐃᓕᓐᓂᐊᕐᓂᓕᕆᓂᑎᒍᑦ. ᒪᒃᑯᒃᑐᖁᑎᕗᑦ, 
ᐊᖓᔪᖅᑳᕆᔭᐅᔪᑦ ᒪᒃᑯᒃᑐᖁᑎᑦᑎᓐᓄᑦ, 
ᐃᓕᓐᓂᐊᕐᕕᖕᒥ ᐃᖅᑲᓇᐃᔭᖅᑎᐅᔪᑦ, ᓄᓇᓕᕗᓪᓗ 
ᑕᑎᖃᓲᑦ ᑕᒪᐃᓐᓂ ᑲᑎᓯᒪᓪᓗᑎᒃ 
ᐱᓕᕆᖃᑎᒌᖕᓂᖏᑎᒍᓪᓗ ᐱᓇᓱᐊᒐᖃᕐᓂᖏᓐᓂᒃ  
ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐊᒻᒪᓗ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ. 
 
ᖁᔭᓐᓇᒦᕈᒪᕙᒃᑲ ᑖᒃᑯᐊ ᓄᑖᑦ ᐃᓕᔭᐅᕋᑖᖅᑐᑦ 
ᖁᕐᓗᖅᑐᕐᒥ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᒃ 
ᓴᐱᓕᔪᐃᑦᑑᓂᖏᓐᓄᑦ ᐊᒻᒪᓗ 
ᐃᓕᓐᓂᐊᖅᑎᑕᐅᓂᖏᓐᓄᑦ ᒪᒃᑯᒃᑐᖁᑎᑦᑕ ᐊᒻᒪᓗ 
ᓯᕗᓂᒃᓴᖓᓄᑦ ᓄᓇᓕᑦᑕ. ᖁᐊᓇᖅ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 444 - 5(2): 

ᕿᒫᕕᓕᕆᓂᖅ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ 
ᓄᓇᖅᑲᑎᒃᑲ ᑐᓄᓂᕐᒥᐅᑦ.  
 
ᐊᒻᒪ ᐅᖃᓪᓚᒋᐊᓐᖏᓐᓂᓐᓂ 
ᐅᐱᒍᓱᖃᑕᐅᔪᒪᓪᓗᖓ ᒧᒥᓛᖅ ᖃᖅᑲᖅ, ᑖᓐᓇ 
ᒪᓕᒐᓕᐅᖅᑎᕐᔪᐊᖑᔪᖅ ᒐᕙᒪᑐᒃᑯᓐᓂ 
ᑭᒡᒐᖅᑐᐃᓂᐊᕐᒪᑦ ᓄᓇᕗᒻᒥ. ᐅᐱᒋᑦᑎᐊᖅᐸᕋ 
ᓂᕈᐊᖅᑕᐅᓚᐅᕐᓂᖓᓂᒃ. 
 
ᐅᖃᖅᑎᑦᑎᔩ, ᑕᐃᒪ ᒥᓂᔅᑕᐅᔪᖅ ᐅᖃᓪᓚᖅᑲᐅᖕᒪᑦ 
ᐃᓚᒌᓂᒃ ᐱᔨᑦᓯᕋᕐᓂᕐᒧᑦ ᐱᓕᕆᐊᓕᒃ 
ᓇᓗᓇᐃᖅᓯᖅᑲᐅᖕᒪᑦ ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ 
ᑕᒪᑐᒥᖓ ᐃᓚᒌᓂᒃ 
ᑲᑉᐱᐊᓇᖅᑐᒦᑎᑦᑎᑦᑕᐃᓕᒪᓂᕐᒧᑦ 
ᐃᑲᔪᖅᑐᐃᓂᕋᖅᖢᑎᒃ 
ᑮᓇᐅᔭᖃᖅᑎᑦᑎᓂᕋᖅᖢᑎᒡᓗ ᑕᒪᒃᑯᓄᖓ 
ᕿᒫᕕᐅᔪᓐᓇᖅᑐᓄᑦ. ᑖᓐᓇ ᐊᐱᖅᓱᕐᓇᖅᓯᒃᐸᑦ 
ᐊᐱᖅᓲᑎᒋᓂᐊᕋᒃᑯ ᒥᓂᔅᑕᐅᔪᒧᑦ ᐃᓚᒌᓄᑦ 
ᐱᔨᑦᓯᕋᖅᑎᒃᑯᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒪᓕᒐᓕᐅᖅᑎ 
ᕼᐃᒃᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 445 - 5(2): 

ᐱᒃᑯᒋᔭᐅᓂᖓ ᒪᐃᔭ ᒫᑕᓕᓐ ᐅᕆᑦᕘᓐ 
(ᕼᐃᒃᔅ) 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᒐᓕᐅᖅᑎᐅᖃᑎᒪ ᖁᕐᓗᖅᑐᒥ 
ᐅᖃᐅᓯᕆᖅᑲᐅᔭᖏᑦᑕᐅᖅ ᐱᕕᖃᕐᓂᓐᓂ 
ᐃᓕᓴᖅᓯᔪᒪᒐᒪ ᐃᖃᓗᖕᓂ ᒪᐃᔭ ᒫᑕᓕᓐ ᕆᐊᑦᕘᓐ 
ᐊᒻᒪᓗ ᑲᑎᒪᔨᖏᑦ.  
 
ᐅᖃᖅᑏ, ᒪᐃᔭ ᕆᐊᑦᕘᓐ ᑭᖑᓪᓕᖅᐹᒥᒃ 
ᐃᒃᓯᕙᐅᑕᐅᓂᐊᓕᕐᒪᑦ ᒪᐃᔭᐅᓪᓗᓂ 
ᐃᓱᓕᑦᑎᓂᐊᕐᒪᑦ. ᖃᐅᔨᒪᒐᕕᑦ ᑕᐃᒪᓕ ᓄᓇᓕᖕᓂ 
ᒐᕙᒪᖏᓐᓂᒃ. ᑖᓐᓇ ᓂᕈᐊᕐᓂᐊᕐᒪᑕ ᓄᓇᕗᓕᒫᒥ 
ᐊᒃᑑᕝᕙ 20-ᖑᓕᖅᐸᑦ. ᑕᐃᓐᓇ 
ᓂᕈᐊᒐᒃᓴᐅᒃᑲᓐᓂᓐᖏᒻᒪᑦ. 
 

ᐅᖃᖅᑏ, ᒪᓕᒐᓕᐅᖅᑎᓕᒫᑦ ᑐᓐᖓᓱᒃᑎᑦᑐᒪᕙᒃᑲ 
ᐅᐱᒋᔪᒪᓪᓗᒍ ᒪᐃᔭ ᕆᐊᑦᕘᓐ ᐊᒻᒪᓗ ᐃᖃᓗᖕᓂ 
ᑲᑎᒪᔨᖏᑦ ᓄᓇᓕᐸᐅᔭᖓᓄᑦ ᑲᔪᓯᑦᑎᐊᖁᓪᓗᒋᑦ 
ᐊᒻᒪᓗ ᐱᔭᕇᑦᑎᐊᕐᓗᑎᒃ ᐊᕐᕌᒎᔪᓂᒃ 
ᑎᓴᒪᐅᕋᑖᖅᑐᑦ. ᒪᐃᔭ ᐊᒻᒪᓗ ᑲᒪᔨᖏᓪᓗ ᑖᒃᑯᐊ 
ᐊᑭᓕᒃᓴᖃᕈᓐᓂᖅᑎᑦᑎᓚᐅᕐᒪᑕ ᑕᐃᒃᑯᓂᖓ ᑕᕝᕙ 
ᐊᐃᑎᓚᐅᖅᑎᓪᓗᒋᑦ $6 ᒥᓕᐊᓐ ᑮᓇᐅᔭᓂᒃ 
ᒐᕙᒪᑐᖃᒃᑯᓐᓄᑦ, ᓄᓇᕗᑦ ᒐᕙᒪᒃᑯᖏᓐᓄᑦ 
ᐱᖁᑎᕐᔪᐊᖏᓐᓄᑦ ᓄᓇᓕᐸᐅᔭᑦ. ᓄᑖᒥᒡᓗ 
ᐊᐅᓚᑦᑎᔨᑖᖅᖢᑎᒃ ᐃᖅᑲᓇᐃᔭᖅᑎᑦ ᐊᒻᒪᓗ 
ᑲᑎᒪᔩᑦ ᐅᖂᑕᖅ ᐃᒡᓗ ᐊᖑᑎᓄᑦ ᑖᒃᑯᐊᓗ 
ᑐᐊᕕᕐᓇᖅᑐᓄᑦ ᕿᒫᕕᒃ ᐊᒻᒪᓗ ᑖᓐᓇ ᓄᑖᖅ 
ᐃᓄᖃᕈᓐᓇᕐᓂᐊᖅᑐᖅ 60-ᓂᒃ ᐊᖑᑎᓂᒃ 
ᐱᓕᕆᐊᖃᕐᓗᓂ ᐃᒡᓕᖃᕐᓗᑎᒃ ᐊᒻᒪᓗ 
ᐃᒡᓗᑖᕋᓱᐊᖅᑎᓪᓗᒋᑦ ᓇᔪᒐᐅᓗᑎᒃ. 
 
ᐅᖃᖅᑏ, ᒪᓕᒐᓕᐅᖅᑏᑦ ᐊᒻᒪᓗ ᒪᐃᔭ ᕆᐊᑦᕘᓐ 
ᐊᒻᒪᓗ ᑲᑎᒪᔨᖏᑦ ᐱᒋᐊᖅᑎᑦᑎᓯᒪᓕᖅᑐᑦ ᐊᒥᓱᓂᒃ 
ᐱᓕᕆᐊᕐᓂᒃ ᐃᖃᓗᐃᑦ ᓄᓇᓕᐸᐅᔭᖓᓄᑦ. 
ᐱᒻᒪᕆᐅᕗᖅ ᑕᒪᒃᑯᐊ ᑲᔪᓯᑎᑕᐅᒍᑎᑦ 
ᐱᓕᕆᐊᑦᑎᐊᕚᓗᖏᑦ ᑕᐃᒪᐃᓐᓂᖓᓄᑦ ᑕᒪᐃᓐᓂ 
ᓂᕈᐊᖁᒐᓗᐊᖅᐸᒃᑲ ᓄᓇᓕᖕᓂ ᒐᕙᒪᖏᓐᓄᑦ 
ᓂᕈᐊᓕᕐᒥᒍᑎᑦ ᐊᒃᑑᕝᕙ 28-ᖑᓕᖅᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, 
ᒪᓕᒐᓕᐅᖅᑎ ᑯᓱᒐᖅ. 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 446 - 5(2): 

ᐱᒃᑯᒋᔭᐅᓂᖓ ᒧᒥᓛᖅ ᖃᖅᑲᖅ (ᑯᓱᒐᖅ) 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᓂᑯᕕᑦᑐᖓ ᐅᑉᓗᒥ ᑕᐃᓐᓇ 
ᓂᕈᐊᖅᑕᐅᓵᓚᐅᖅᑐᖅ ᐅᓐᓄᒃ ᓴᕆᒪᒋᔪᒪᑉᓗᒍ. 
ᓴᕆᒪᒋᕙᕋ ᐱᓕᕆᖃᑎᒋᔪᓐᓇᑦᓯᐊᕐᓂᐊᕋᑉᑎᒍᓪᓗ 
ᓄᓇᕗᒻᒥᐅᑎᒍᑦ ᑕᒪᑉᑕ ᖃᐅᔨᒪᔪᖓ.  
 
ᑭᓯᐊᓂ ᐆᒥᖓᑦᑕᐅᖅ ᐅᖃᕈᒪᑉᓗᖓ ᑕᐃᒃᑯᐊ 
ᓂᕈᐊᖅᑕᐅᓚᐅᓐᖏᑦᑐᑦ ᓴᕆᒪᒋᕙᒃᑲᑦᑕᐅᖅ, ᐊᒻᒪ 
ᖁᔭᓐᓇᒦᖅᖢᒋᑦ. ᐆᒃᑐᓚᐅᓐᖏᑉᐸᑕ 
ᓂᕈᐊᕐᓂᖃᕋᔭᓚᐅᓐᖏᓐᓇᑉᑕ. 
 
>>ᐸᑦᑕᑐᖅᑐᑦ 
 
ᑕᐃᒃᑯᐊ ᓴᕆᒪᒋᕙᒃᑲ ᐊᖏᔪᒥᒃ. ᑕᐃᒃᑯᐊ 
ᓂᕈᐊᖅᑕᐅᓂᖅᓴᐅᓚᐅᓐᖏᒃᑲᓗᐊᖅᑎᓪᓗᒋᑦ 
ᐊᒥᓱᒻᒪᕆᖕᓄᑦ ᐃᑲᔪᖅᑕᐅᓚᐅᕐᒥᖕᒪᑕ ᓄᓇᕗᒥ, 
ᓴᕆᒪᓇᖅᐳᓯ.  
 
ᐆᒃᑐᕌᖓᑦᑕ ᓂᕈᐊᖅᑕᐅᓇᓱᒃᑐᑦ ᑕᒪᒃᑯᓄᖓ 
ᐃᓂᓄᑦ ᐃᒻᒥᓂᒃ ᐃᓱᒪᒋᓐᖏᖦᖢᑎᒃ ᐊᑎᕐᒥᖕᓂᒃ 
ᓯᕗᒧᐊᒃᑎᑦᑎᓲᖑᖕᒪᑕ ᓄᓇᕗᒻᒥᐅᑕᐅᖃᑎᒥᓂᒃ. 
ᑭᓯᐊᓂ ᐃᑲᔪᕈᒪᓂᖃᕋᒥᒃ, ᐊᑎᒥᓂᒃ 
ᓯᕗᒧᒃᑎᑦᑎᓚᐅᕐᒪᑕ, ᓴᕆᒪᒋᕙᑉᑲ, ᖁᔭᒋᕙᒃᑲᓗ. 
ᑕᐃᒪᓐᓇ ᐊᑐᐃᓐᓇᐅᑎᑦᓯᔪᓐᓇᒪᐅᕐᒪᑕ ᐃᒻᒥᓂᒃ 
ᑖᑦᓱᒧᖓ ᐃᓂᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ 
ᐊᕿᐊᕈᖅ. 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 447 - 5(2): 

ᓇᓪᓕᐅᓂᖅᓯᐅᑦᑎᐊᖁᔨᓂᖅ ᓄᑲᒥᓂᒃ ᐊᐃᒧ 
ᐊᕿᐊᕈᖅ (ᐊᕿᐊᕈᖅ) 

 
ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ 
ᐅᐱᒍᓱᒍᒪᓪᓗᖓ ᐊᒻᒪᓗ ᐊᕐᕌᒍᑦ 32-ᖑᓕᖅᑐᑦ 
ᑖᒃᑯᐊ ᑲᑎᓐᖓᓕᕐᒪᑎᒃ, ᓄᑲᕋ ᐊᐃᒧ ᐊᕿᐊᕈᖅ, 
ᐊᒻᒪᓗ ᐊᐃᑉᐸᖓ ᓃᕕ ᑲᒃᑭᒃ. ᑖᒃᑯᐊᒃ 
ᐃᓕᓐᓂᐊᕆᐊᖅᓱᑎᒃ ᓄᓇᓕᓐᓂ 
ᐊᔾᔨᒌᓐᖏᑦᑐᓃᓐᖔᖅᓱᑎᒃ ᑕᒪᐅᓐᖓᕋᒥᒃ 
ᑲᑎᓚᐅᖅᓯᒪᒐᒥᒃ. ᑕᑉᐸᐅᖓ ᐊᐅᓱᐃᑦᑐᕐᒧᑦ 
ᑕᑉᐹᓂᕐᒥᐅᑕᐅᓕᖅᓱᑎᒃ.  
 
ᑕᓪᓕᒪᓂᒃ ᕿᑐᕐᖓᖃᖅᓱᑎᒃ, ᒫᓐᓇ ᑎᓴᒪᐅᓕᖅᑐᑦ 
ᐃᕐᖑᑕᖏᑦ, ᒫᓐᓇᕋᑖᑦ 
ᐃᕐᖑᑕᖅᑖᕋᑖᖅᑐᐊᓐᓅᓚᐅᕐᒥᖕᒪᑎᒃ ᐊᒃᓱᐊᓗᒃ 
ᐅᐱᒋᕙᒃᑲ. ᐅᐱᒋᔪᒪᓪᓗᒋᑦ ᑕᕝᕙᓂ 
ᓄᓇᓕᒻᒦᒃᑲᓗᐊᕐᒪᑕ ᐃᓕᓐᓂᐊᕐᒪᑦ 
ᐃᓕᓐᓂᐊᕆᐊᖅᓯᒪᓯᓐᓈᕐᒪᑦ ᐊᐃᑉᐸᖓ 
ᐃᒡᓗᕐᔪᐊᒦᒍᓐᓇᓐᖏᒻᒪᑕ ᑕᕝᕙᓂ 
ᐃᓕᓴᕆᑦᑎᐊᕈᒪᑐᐃᓐᓇᖅᐸᒃᑲ ᑖᒃᑯᐊᒃ 
ᑲᑎᒪᓐᖓᓂᖏᒃ.  
 
ᐊᒻᒪᓗ ᐊᑏ ᑲᔪᓰᓐᓇᕆᔅᓯᒃ ᕿᑐᕐᖓᓯᓗ 
ᕿᑐᕐᖏᐅᑦᑎᐊᕐᓗᑎᒃ ᐊᐅᓱᐃᑦᑐᖅ 
ᐊᒥᓱᖁᖅᐸᓪᓕᐊᔪᐊᓐᓄᐃᓇᐅᓂᐊᕐᒪᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. 
ᐊᑎᖁᑎᖃᕈᓐᓃᕋᒪ. ᑲᔪᕼᐃᓗᑕ. 
ᑲᑎᒪᔾᔪᑎᒃᓴᑉᑎᒻᓄᑦ. ᑭᐅᔾᔪᐅᑕᐅᓚᐅᖅᑐᑦ 
ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑐ 
ᑲᒪᒋᔭᖃᖅᑐᖅ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂᒃ, 
ᒥᓂᔅᓱ ᓇᑦᓯᖅ. 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

*ᑕᑯᒍᒃ ᑎᑎᕋᖅᓯᒪᔪᑦ ᑐᑭᓯᒋᐊᕈᑎᖏᓐᓃᑦᑐᖅ ᐊᑕᖏᕐᓗᒍ ᑭᐅᔾᔪᑎᒃ ᑲᑎᒪᑐᐃᓐᓇᖅᑐᓂ ᐊᐱᖅᑯᑕᐅᓚᐅᖅᑐᖅ 
ᐆᓇᖅᑐᖃᐅᑎᑐᐃᓐᓇᐃᑦ ᐱᔾᔪᑎᒋᓪᓗᒋᑦ. 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 
 
ᑭᐅᔾᔪᑎᒃ ᑲᑎᒪᑐᐃᓐᓇᖅᑐᓂ 

ᐊᐱᖅᑯᑕᐅᓚᐅᖅᑐᒥ 5(2): 
ᐆᓇᖅᑐᖃᐅᑎᑐᐃᓐᓇᐃᑦ ᓇᓕᖅᑭᐅᓪᓗᒋᑦ 
ᐆᒻᒪᖅᑯᑎᑐᓐᖏᓐᓂᖅᓴᓂ 
ᐆᓇᖅᑐᓕᐅᕈᑎᓂᑦ (ᓇᑦᓯᖅ) 

 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᐅᓪᓗᒃᑰᖅᐸᒃᑲ ᓴᓪᓕᕐᒥᐅᑕᐃᓪᓗ ᓇᐅᔮᕐᒥᐅᑕᐃᓪᓗ. 
 
ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑖᓐᓇ 
ᒪᓕᒐᓕᐅᖅᑎᐅᖃᑎᒐ ᒥᔅᑕ ᓚᐃᑦᓯᑑᓐ 
ᐊᐱᖅᑯᑎᒋᓚᐅᖅᓯᒪᔭᖓ ᑲᑎᒪᑐᐃᓐᓇᖅᑎᓪᓗᑕ 
ᑕᐃᑲᓂ ᒫᑦᓯ 4-ᖑᑎᓪᓗᒍ, 2019.  
 
ᑖᓐᓇ ᐅᖃᖅᑏ, ᑕᑭᔫᖕᒪᑦ ᑭᐅᔾᔪᑖ 
ᐱᔭᕆᐊᑐᒐᔭᖅᖢᓂᓗ, ᑭᓯᐊᓂ ᑖᔅᓱᒧᖓ 
ᑎᑎᕋᖅᑎᑦᑎᓐᓄᑦ ᑐᓂᓯᒪᒐᒃᑯ ᑕᒪᒃᑯᓄᖓ 
ᒪᓕᒐᓕᐅᖅᑎᑦᑎᓐᓄᑦ ᐊᐃᑦᑐᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪ’ᓇ. ᑲᑎᒪᔾᔪᑎᒃᓴᑉᑎᒻᓂᒃ ᑲᔪᕼᐃᓗᑕ. 
ᐃᓕᓴᖅᓯᓂᖅ ᐳᓛᖅᑐᓂᒃ ᑕᑯᕋᓐᓈᕆᐊᖅᑐᖅᑐᓂᒃ 
ᒪᓕᒐᓕᐅᕐᕕᖕᒥ. ᐱᑕᖃᓐᖏᒻᒪᑦ. ᑲᔪᕼᐃᓗᑕ. 
ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ 
ᐅᐊᖕᓇᖓᓄᑦ ᑎᑭᕋᓪᔪᐊᕐᒧᓪᓗ, ᒪᓕᒐᓕᐅᖅᑎ 
ᒪᐃᓐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 598 - 5(2): 

ᐋᓐᓂᓯᐅᖅᑎᑭᒃᓴᓕᕆᓂᖅ (ᒪᐃᓐ) 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, 
ᐋ’ᓂᐊᖅᑕᐃᓕᑎᑦᑎᓂᕐᒧᑦ ᐊᐱᖅᑯᕈᐊᖅᖢᒍ 
ᓂᑯᕕᑦᑐᖓ. ᐅᐊᑦᓯᐊᖅ ᑕᐃᒪ 
ᐅᖃᐅᕼᐃᒃᕼᐊᖃᓚᐅᕋᒪ ᑕᒪᑐᒪᑉ ᒥᒃᕼᐋᓄᑦ.  
 
(ᑐᓵᔨᑎᒍᑦ) ᑖᓐᓇ ᒪᓕᒐᓕᐅᖅᑎᐅᖃᑎᒐ 
ᐃᖅᑲᓇᐃᔭᖅᑐᖅ ᐋᓐᓂᐊᕕᖕᓂ ᐃᖅᑲᓇᐃᔭᖅᑎᖏᑦ 
ᑖᓐᓇ ᑕᑯᑎᒃᑲᓐᓂᕈᒪᓪᓗᒍ ᑭᐅᔾᔪᑎᖓ 
ᑎᑎᖅᑲᑎᒍᑦ ᐊᐱᖅᑯᑕᐅᔪᕕᓂᕐᒧᑦ ᑖᑦᓱᒧᖓ  
ᐱᓕᕆᕝᕕᖕᓂ ᐋᒡᒌᓯ 1-ᒥ ᐋᒡᒌᓯ 30-ᒧᑦ. ᐊᕐᕕᐊᑦ 
ᓄᓇᓕᖓᓂᒃ 2018-ᖑᑎᓪᓗᒍ. ᑖᓐᓇ ᐋᓐᓂᐊᕕᒃ 

ᑖᒃᑯᐊ ᐃᖅᑲᓇᐃᔭᕐᓂᖏᓐᓂᒃ ᑭᑭᒋᐊᖅᓯᒪᓚᖅᑐᑦ 
ᑕᖅᑭᓕᒫᖅ. ᐊᒻᒪᓗ ᑕᐃᒃᑯᐊᓗ ᐊᒃᓱᕈᖃᑦᑕᕐᓂᖏᑦ 
ᐋᓐᓂᐊᓯᐅᖅᑏᑦ ᐃᖅᑲᓇᐃᔭᖅᑎᖏᓪᓗ 
ᐃᓕᓴᕆᔪᒪᓪᓗᒋᑦ ᓄᓇᕗᓕᒫᕐᒥ ᑭᓯᐊᓂ ᑖᓐᓇ 
ᓈᒻᒪᓐᖏᒻᒪᑦ. ᑕᐃᒫᒃ ᐋᓐᓂᐊᕕᖕᒥ ᒪᑐᐃᖓᓗᓂ 
ᑭᓯᐊᓂ ᑐᐊᕕᕐᓇᖅᑐᓄᑦ ᑕᖅᑭᓕᒫᒧᑦ 
ᐱᔨᑦᑎᕋᖅᑎᓪᓗᒋᑦ.  
 
ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ ᖃᐅᔨᒪᒐᑦᑕ 
ᐃᖅᑲᓇᐃᔭᖅᑎᖃᕐᓂᖅ ᐃᓗᐊᓐᖏᓕᐅᕈᑕᐅᖕᒪᑦ 
ᐊᑯᓂᐊᓗᒡᓗ ᑕᐃᒪᐃᑦᑑᓕᖅᑐᓂᓗ. 
ᖃᓄᐃᓕᐅᓪᓚᑦᑖᓕᖅᐸᑦ ᑖᒃᑯᐊ ᒐᕙᒪᒃᑯᑦ ᑖᒃᑯᐊ 
ᐃᖅᑲᓇᐃᔭᖅᑎᑭᒃᓴᕐᓂᖅ ᐱᓪᓗᒍ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 
 
ᐃᓚᖓ ᑲᑎᒪᔨ: ᐄᓛ, ᐄᓛᒃ! 
 
ᐅᖃᖅᑎ: ᒥᓂᔅᑐ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐄ, ᐊᖏᖃᑎᒋᔭᕋ 
ᒪᓕᒐᓕᐅᖅᑎ ᐊᔪᕐᓇᖅᑑᖕᒪᑦ ᐃᒪᓐᓇ 
ᐱᔨᑦᑎᕋᕋᓱᒋᐊᒃᓴᖅ ᐋᓐᓂᐊᕕᖕᒥ ᑖᓐᓇ 
ᖃᐅᔨᒪᑦᑎᐊᖅᑕᕋ.  
 
ᑖᓐᓇ ᐊᒃᓱᕈᕐᓇᕐᒪᑦ, ᐄ, ᐊᒃᓱᕈᕐᓇᕐᓂᕋᕐᓗᒍ 
ᐅᖃᕈᓐᓇᕋᒪ ᑲᔪᓰᓐᓇᖅᑐᓂ. ᐊᕕᒃᑐᖅᓯᒪᔪᒥᓪᓗ 
ᑕᐃᒪᐃᑦᑐᒃᑰᖅᑐᑑᓐᖏᓐᓇᑦᑕ ᑲᓇᑕᓕᒫᕐᒥ 
ᑕᐃᒪᐃᒻᒪᑦ. ᓄᓇᕐᔪᐊᕐᒥᓘᓐᓃᑦ ᑕᐃᒪᐃᒻᒪᑦ 
ᐋᓐᓂᐊᓯᐅᖅᑎᒃᓴᕐᓂᖅ. ᓘᒃᑖᑦ ᑖᓐᓇ 
ᐱᔾᔪᑎᒋᓐᖏᑕᕋᓗᐊᕋ.  
 
ᐱᓕᕆᕝᕕᑦᑎᓐᓂ ᐅᖃᐅᓯᖃᖅᓯᒪᒐᑦᑕ 
ᐊᔾᔨᒌᓐᖏᑦᑐᓂᒃ. ᓇᓕᕌᕋᒃᓴᓂᒃ ᓯᕗᒧᐊᒃᐸᓪᓕᐊᓗᑕ 
ᖃᓄᖅ ᐃᖅᑲᓇᐃᔭᖅᑎᓂᒃ ᑖᓐᓇ ᐅᓂᒃᑳᓕᐊᖅ 
ᓇᓗᓇᐃᔭᖅᓯᒪᓂᖅᓴᐅᔪᖅ 
ᐃᖅᑲᓇᐃᔭᖅᑎᑖᕋᓱᖕᓂᕐᒧᓪᓗ. ᑖᓐᓇ ᐸᖅᑭᒃᓯᓂᕐᒧᑦ 
ᐅᓂᒃᑳᖑᔪᖅ ᑖᓐᓇ ᑕᑯᔪᒥᓇᓚᐅᓐᖏᑦᑑᒐᓗᐊᖅ 

ᐃᓱᒪᒋᓚᐅᖅᑕᕋ ᐃᓱᒪᒋᓪᓗᒍ.  
 
ᑕᐃᒪᓕ ᐃᖅᑲᓇᐃᔭᖅᑎᖃᕐᓂᖅ ᐋᓐᓂᐊᕕᓂᒃ 
ᐊᐅᔭᒃᑯᑦ ᐱᓗᐊᖅᑐᒥ ᖁᕕᐊᓱᒡᕕᒃᑯᓪᓗ ᑕᐃᒪ 
ᐃᖅᑲᓇᐃᔭᑲᐃᓐᓇᖅᑐᒥᒃ ᑐᕚᖃᕆᐊᖃᑦᑕ ᑳᓐᑐᕌᒃᑦ-
ᓂᓪᓗ ᐊᑐᖅᑐᐊᖅ, ᑳᓐᑐᕌᒃᑦ-ᖃᕐᓗᓂ ᑕᐃᒫᒃ. 
ᐃᒪᓐᓇ ᐊᑭᓕᖅᓱᐃᔾᔪᓯᑦᑎᐊᕆᒃᑐᒻᒪᕆᐅᒐᓗᐊᖅᑐᒍᑦ 
ᐃᑲᔫᑎᓂᓪᓗ ᑮᓇᐅᔭᖅᑎᒍᓪᓗ ᐊᓯᖏᑦᑎᒍᑦ 
ᐊᑭᓕᖅᓱᐃᓂᕐᒥᒃ ᐃᑲᔫᑎᒋᓂᐊᖅᑐᓂᒃ ᐋᓐᓂᐊᕕᒻᒧᑦ 
ᐃᖅᑲᓇᐃᔭᐃᓐᓇᖁᓪᓗᒋᑦ. ᑖᓐᓇ ᑕᕝᕙ 
ᑐᕌᒐᕆᒐᑦᑎᒍᑦ ᐃᖅᑲᓇᐃᓐᓇᖅᑐᓂᒃ 
ᐋᓐᓂᐊᓯᐅᖅᑎᓂᒃ. ᐅᖃᓚᐅᕋᓗᐊᖅᑎᓪᓗᒍᓕ ᑖᓐᓇ 
ᐊᒃᓱᕈᕐᓇᕐᓂᖃᕐᓂᕐᒪᑦ ᓇᖕᒥᓂᖅ. 
ᐋᓐᓂᐊᓯᐅᖅᑎᐅᔪᓐᓇᖅᑐᓂᒃ ᐱᖃᕐᒥᒐᑦᑕ. ᐃᒪᓐᓇ 
ᐊᐅᔭᒃᑯᓪᓗ ᕿᑲᕆᐊᕈᓐᓇᖃᑦᑕᓐᖏᒻᒪᑕ 
ᖁᕕᐊᓱᒡᕕᒃᑯᓪᓗ ᐊᒃᓱᕈᐃᓐᓇᖅᑐᒍᑦ ᑖᒃᑯᐊ 
ᐃᓐᓄᒐᓱᒃᖢᒋᑦ. ᐊᐅᔭᐅᓚᐅᖅᑐᒥᒃ ᐊᐅᔭᐅᕋᑖᖅᑐᒥᒃ 
ᐃᖅᑲᓇᐃᔭᖅᑎᕗᑦ, ᑕᐃᒪ ᐊᐅᔭᐅᓛᖅᑐᒧᑦ 
ᐱᓕᕆᐊᕆᓕᕇᖅᐸᓪᓕᐊᓕᕇᖅᑕᕗᑦ.  
 
ᑭᐅᔾᔪᑎᖃᑦᑎᐊᕈᒪᒐᓗᐊᖅᐳᖓ ᑭᓯᐊᓂ 
ᐱᔭᒃᓴᖅᑕᖃᖅᑐᒻᒪᕆᐅᖕᒪᑦ 
ᐋᓐᓂᐊᓯᐅᖅᑎᓕᕆᔨᒃᑯᑦᑎᓐᓂ. ᑕᐃᒪᓕ ᓈᒻᒪᒃᑐᒥᒃ 
ᐃᓕᓐᓂᐊᖅᑎᑦᑎᓂᒃᑯᑦ ᑭᐅᔾᔪᑎᖃᖃᑦᑕᕐᒪᑕ 
ᐃᓅᓕᓴᐃᔨᓄᑦ. ᒪᓕᒐᓕᐅᖅᑎ 
ᐊᐱᖅᑯᑎᖃᒃᑲᓐᓂᖅᑐᒃᓴᐅᕗᖅ, 
ᐅᖃᐅᓯᒃᓴᖃᕐᕕᒋᒃᑲᓐᓂᕐᓂᐊᕋᒃᑯ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᒪᐃᓐ. 
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ. (ᑐᓵᔨᑎᒍᑦ) 
ᒥᓂᔅᑕ ᐅᖃᐅᓯᕆᖅᑲᐅᖕᒪᑕ ᑖᓐᓇ ᐸᖅᑭᒃᓯᓂᕐᒧᑦ 
ᕿᒥᕐᕈᓂᕐᒥᒃ ᑕᐃᓐᓇᑐᖅ ᑐᓴᐅᒪᒐᒃᑯ  
ᑕᑯᓇᒐᓱᓚᐅᓐᖏᒻᒪᑦ ᖃᔅᓯᓂᒃ 

ᖃᔅᓯᐊᓗᖕᓂᒃ ᐅᕙᓐᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ 
ᖃᔅᓯᓂᒃ ᐃᑯᖓ ᓄᓇᓕᖕᓄᐊᖅᓯᓂᐊᖅᐱᓯ? ᐃᒪᓐᓇ 
ᓈᓴᐅᓯᕆᔾᔪᓯᖃᕋᓱᓚᐅᕋᓗᐊᕐᒪᑕ ᐃᒪᓐᓇ 
ᐃᖅᑲᓇᐃᔭᖅᑎᖏᑦ ᓈᒻᒪᖁᓪᓗᒋᑦ ᓄᓇᓕᖕᓂ. 
 
ᒥᓂᔅᑕ ᐅᖃᐱᓪᓚᕋᑖᕐᒪᑦ ᑖᓐᓇ ᐸᖅᑭᒃᓯᓂᕐᒧᑦ 
ᕿᒥᕐᕈᓂᖅ ᓴᖅᑭᑦᑎᑦᑎᐊᓗᐊᓚᐅᓐᖏᒻᒪᑦ 
ᒫᓐᓇᐅᔪᖅ ᐋᓐᓂᐊᖃᕐᓇᓐᖏᑦᑐᓕᕆᔩᑦ ᖃᓄᖅ 
ᐋᖅᑭᒃᓯᖃᑦᑕᓲᖑᕕᑦ ᑐᑭᓕᐅᑎᓗᒍ ᖃᓄᖅ 
ᐱᓕᕆᕝᕕᒃ ᖃᔅᓯᓂᒃ 
ᐋᓐᓂᐊᓯᐅᖅᑎᖃᕆᐊᖃᕐᒪᖔᖅ 
ᐋᖅᑭᒃᓯᔾᔪᑎᖃᖃᑦᑕᖅᐸᑦ ᐃᖅᑲᓇᐃᔮᓅᑦ 
ᐃᓂᐅᔪᓂᒃ ᓄᓇᓕᖕᓂᒃ ᑖᔅᓱᒧᖓ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐋᖅᑭᒃᓯᒪᔪᖃᓐᖏᑦᑐᖅ 
ᓈᓴᐅᓯᕆᔾᔪᑎᒥᒃ ᑖᓐᓇᓗᑕᒡᒐ 
ᐅᖃᐅᓯᕆᓇᓱᖅᑲᐅᔭᕋ 
ᐅᖃᐅᓯᕆᒃᑲᓐᓂᕋᑖᕆᓪᓗᓂᐅᓪᓗ 
ᐃᓱᒪᓚᐅᕋᓗᐊᖅᑐᖓ ᓈᓴᐅᓯᕆᔾᔪᓯᕐᒥᒃ 
ᑎᒍᓯᒍᓐᓇᕐᒪᖔᕐᒪ ᐃᒪᓐᓇ ᖃᑦᓰᓐᓇᕈᕆᐊᕐᓗᒋᑦ 
ᐊᒥᓱᕈᕆᐊᕐᓗᒋᓪᓘᓐᓃᑦ ᐋᓐᓂᐊᕕᖕᓂ ᐅᖃᖅᑲᐅᒐᒪ 
ᓈᓴᐅᓯᕆᔾᔪᓯᕐᒥᒃ. ᐅᓇ ᓄᓇᓕᒃ ᐃᒪᓐᓇᓂᒃ 
ᐃᒪᓐᓇᓂᒃ ᐱᖃᕆᐊᖃᖅᐳᑦ ᐊᓯᐊᓗ ᓄᓇᒋᔭᖅ 
ᑕᐃᒫᒃ ᕿᒥᕐᕈᐊᖃᑦᑕᖅᑕᕗᑦ ᖃᓄᖅ 
ᐋᓐᓂᐊᕕᓕᐊᖅᑕᖅᑐᑦ ᐊᒥᓲᓂᖏᑦ.  
 
ᑕᐃᒪ ᐊᑐᖅᓯᒪᔭᑦᑎᓐᓂ ᓄᓇᓕᐅᑉ ᐊᖏᓂᖓᓂ 
ᑕᐅᑐᒐᓲᖑᒐᓗᐊᖅ ᑭᓯᐊᓂ ᐊᔾᔨᒌᖃᑦᑕᖏᒻᒪᑕ 
ᐊᑐᖅᑕᐅᖃᑦᑕᕐᓂᖓ ᐊᔾᔨᒌᓂᒃ ᓄᓇᓖᒃ ᒪᕐᕉᒃ 
ᓴᓂᓕᕇᑉᐸᑎᒃ ᐃᓄᒋᐊᓐᓂᖏᑦ ᐊᔾᔨᒌᒡᓗᑎᒃ. ᑖᓐᓇ 
ᐃᓚᖓ ᐋᓐᓂᐅᓯᑖᒃᑲᓐᓂᕆᐊᓕᒃ 
ᐋᖅᑭᒃᓯᒪᔪᖃᓐᖏᑦᑐ ᓈᓴᐅᑎᓂᒃ 
ᐋᓐᓂᐊᕕᓕᐊᖅᑕᖅᑐᑦ ᕿᒥᕐᕈᐊᖃᑦᑕᖅᑐᑦ 
ᐃᖅᑲᓇᐃᔭᐃᓐᓇᖅᑐᑦ ᐱᓇᓱᐊᖃᑦᑕᕋᓗᐊᖅᑐᒍᑦ.  
 
11-ᓂᒃ ᐃᓄᖃᓐᖏᓐᓂᖏᓪᓗ ᐃᓐᓄᒐᓱᒡᓗᒋᑦ 
ᐊᕐᕕᐊᑦ ᐋᓐᓂᐊᕕᖓᓂ 

ᐃᓄᒃᑕᐅᓯᒪᐃᓐᓇᐅᔭᓐᖏᑦᑑᓗᐊᖅ. ᐃᓚᖏᓪᓗ 
ᑳᓐᑐᓛᒃᑎᒎᖃᓚᐅᕋᓗᐊᖅᑎᓪᓗᒍ. ᑕᐃᒃᑯᐊ 
ᐳᕙᓪᓗᑦᑐᓕᕆᔩᑦ ᒫᓐᓇ ᐃᖅᑲᓇᐃᔭᖅᑐᐃᑦ 
ᑕᐃᒃᑯᐊ ᓈᒻᒪᒃᑐᓂᒃ ᐃᓄᒃᓯᒪᔫᒐᓗᐊᑦ ᑭᓯᐊᓂ 
ᐃᑲᔫᑎᖃᔾᔮᖏᒻᒪᑦ ᖁᕕᐊᓱᒡᕕᖕᒥ ᐊᐅᔭᒃᑯᓪᓗ 
ᒫᓐᓇ ᐱᓕᕆᐊᕇᓐᓇᖅᑕᕗᑦ 
ᐃᖅᑲᓇᐃᔭᖅᑎᑖᕋᓱᖕᓂᖅ ᐱᓕᕆᖃᑎᕗᓪᓗ 
ᐱᓕᕆᖃᑎᒋᓪᓗᒋᑦ ᓈᒻᒪᒃᑐᓂᒃ 
ᐃᖅᑲᓇᐃᔭᖅᑎᖃᕋᓗᐊᕐᒪᖔᑦᑕ.  
 
ᐅᖃᕈᓐᓇᖅᐳᖓ ᒪᑐᔾᔮᖏᓐᓂᕋᕐᓗᒍ 
ᐊᒃᓱᕈᕐᓇᖅᑐᒃᑰᖅᑎᓪᓗᒋᑦ 
ᐃᖅᑲᓇᐃᔭᖅᑎᑖᕋᓱᖕᓂᖅ. ᐋᒡᒐ, ᖃᐅᔨᒪᔪᖓ 
ᑭᓯᐊᓂ ᐱᔭᕆᑐᔪᖅ ᐊᒃᓱᕈᖅᑐᒻᒪᕆᐅᓪᓗᑎᒃ 
ᐃᖅᑲᓇᐃᔭᖃᑦᑕᕐᒪᑕ ᐋᓐᓂᐊᓯᐅᖅᑎᑖᕋᓱᓐᓂᕐᒥᒃ 
ᖃᖓᒃᑰᖅᑕᕐᓂᖅ.  ᐱᓇᓱᐊᕈᓯᐅᓚᐅᖅᑐᒥᒃ 
ᑲᑎᖃᑎᖃᓚᐅᕋᒪ ᐃᖅᑲᓇᐃᔭᖅᑎᓂᒃ 
ᓄᓇᓕᖕᓅᖅᑕᖅᑐᓂᒃ ᑐᓱᒋᓐᖏᑦᑎᐊᕋᒃᑭᑦ ᑕᐃᒃᑯᐊ 
ᐃᖅᑲᓇᐃᔭᖅᑎᓪᓗᒋᑦ. ᑕᐃᒪᓕ ᓘᒃᑖᒃ ᑕᑯᓪᓗᒋᑦ 
ᓄᓇᓐᖑᐊᑎᒍᑦ ᑎᑎᖅᑐᖅᓯᒪᔪᑦ ᑕᑯᓪᓗᒋᑦ ᐊᒻᒪᓗ 
ᐸᕐᓇᐅᓯᐅᖅᑕᐅᓯᒪᔪᑦ ᑖᒃᑯᐊ ᐸᖅᑭᔭᐅᒐᓗᐊᕐᒪᑦ. 
ᑖᓐᓇᓕ ᓘᒃᑖᖏᓐᓇᕐᓂᖅ ᐅᖃᐅᓯᖃᖅᑐᖅ.  
ᑖᓐᓇ ᖁᓕᖅᓲᑎᓪᓗᐊᖏᓐᓂᒃ ᐋᖅᑭᖅᓱᐃᓂᕐᒧᑦ. . . 
 
ᖁᔭᒋᔭᐅᓚᐅᕋᒪ ᒪᓕᒐᓕᐅᖅᑎᐅᑉ ᐊᐱᕆᔭᖓᓄᑦ 
ᑭᐅᑦᑕᐃᓕᒪᓇᓱᓐᖏᒃᑲᓗᐊᖅᑐᖓ ᑭᓯᐊᓂ 
ᖁᔭᒋᔭᒃᑲ ᒪᓕᒐᓕᐅᖅᑎᓕᒫᑦ ᕿᓄᐃᓵᕈᓐᓇᕐᒪᑕ 
ᐃᑲᔪᖅᓱᐃᓂᖏᓐᓂᓪᓗ ᐋᓐᓂᐊᓯᐅᖅᑎᓄᑦ 
ᐃᖅᑲᓇᐃᔭᖅᑎᓄᓪᓗ ᓄᓇᖅᑲᑎᓯ ᑖᒃᑯᐊ 
ᐃᓅᓯᑦᑎᐊᕙᖃᕆᐊᖃᕐᓂᖏᑦ ᐊᒻᒪᓗ 
ᐃᓅᓕᓴᖅᑕᐅᑦᑎᐊᕋᓗᐊᕐᒪᖔᑕ ᐊᔪᕐᓇᖏᓐᓂᖓᒍᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ.  
 
ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄ, ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᐄ, 

ᕿᓄᐃᓵᕋᓗᐊᖅᑐᖓ ᑭᓯᐊᓂ ᕿᓄᐃᓵᕐᓂᖅ ᑕᐃᒪ 
ᐅᓄᓗᐊᖅᑐᓂᒃ ᐋᓐᓂᐊᕕᓕᐊᖅᑐᖃᖃᑦᑕᕐᒪᑦ 
ᐊᒻᒪᓗ ᑖᓐᓇᓗ ᐃᖅᑲᓇᐃᔭᖅᑎᒃᓴᕐᓂᖅ.  
 
ᑭᖑᓪᓕᖅᐹᖅ ᐊᐱᖅᑯᑎᒐ ᑎᑎᖅᑲᑎᒍᑦ 
ᐊᐱᖅᑯᑎᓂ ᑎᑎᕋᖅᓯᒪᔪᖃᕐᒪᑦ ᐃᖅᑲᓇᐃᔮᓂᒃ 
ᐃᓂᐅᔪᓂᒃ ᓄᓇᓕᖕᓂ ᐊᕐᕕᐊᓂ ᑎᑭᕋᕐᔪᐊᕐᒥᓗ. 
ᐅᒃᐱᕆᒐᒃᑯ ᐊᕐᕕᐊᑦ ᐊᖏᔪᓘᒃᑖᖃᕈᓐᓇᖅᓯᖅᑰᒻᒪᑦ. 
ᐊᐱᖅᑯᑎᒐ ᑭᖑᓪᓕᖅᐹᖅ, ᐄᓘᓐᓃᑦ ᐋᒡᒐᓘᓐᓃᑦ. 
ᒥᓂᔅᑕᓄᑦ ᑕᐃᒪ ᑮᓇᐅᔭᓕᕆᓂᕆᓛᖅᑕᐃᑦ ᐊᕐᕌᒍ 
ᑕᑯᓛᖅᐱᑖ ᓘᒃᑖᒥᒃ, ᓘᒃᑖᓂ ᐃᓂᖓᓂᒃ 
ᐊᕐᕕᐊᓃᑦᑐᒥᒃ. ᐄᓘᓐᓃᑦ ᐋᒡᒐᓘᓐᓃᑦ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): 
ᐱᕕᖃᓚᐅᑲᒍᒪᔪᖓ ᐄᓘᓐᓃᑦ ᐋᒡᒐᓘᓐᓃᑦ-
ᓚᒍᒥᓇᐅᒐᓗᐊᖅ ᑭᓯᐊᓂ ᐱᔭᕐᓂᖏᓐᓂᖅᓴᐅᒻᒪᑦ 
ᐅᖃᖅᑲᐅᒐᒪ ᐱᓕᕆᕝᕕᒃᐳᑦ ᐊᒻᒪᓗ 
ᐃᖅᑲᓇᐃᔭᖅᑎᕗᑦ ᓇᓖᕌᕈᑎᓂᒃ 
ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᓂᒃ ᓇᓖᕌᕈᑎᓂᒃ 
ᕿᒥᕐᕈᓇᒃᑯᑦ ᐃᓗᓕᑯᓘᔭᖏᓐᓂᒃ ᒫᓐᓇ 
ᐅᖃᐅᓯᖃᕈᓐᓇᖏᑦᑐᖓ ᑭᓯᐊᓂ ᐃᑲᕐᕋᐃᑦ 
ᑕᑯᓐᓇᖅᖢᒋᑦ ᐊᕐᕕᐊᓂ ᓘᒃᑖᖃᕈᒥᓇᖅᑐᖅ 
ᑕᐃᑲᓃᖏᓐᓇᕈᓐᓇᖃᑦᑕᕋᔭᖅᑐᒥᒃ. ᑕᐃᒪᓐᓇ 
ᑭᒡᒍᒻᒥᒃ ᕿᓂᓐᖏᑦᑐᖅ ᖃᐅᔨᒪᔪᖓᐅᒐᓗᐊᖅ 
ᑭᓯᐊᓂ ᒫᓐᓇ ᐊᑏ ᐅᑕᖅᑭᑦᑎᐊᑲᐃᓐᓇᕆᑦ 
ᐸᕐᓇᐅᓯᐅᖅᐸᓪᓕᐊᔪᒍᑦ ᒫᓐᓇ ᕿᒥᕐᕈᓇᒃᑕᑦᑎᓐᓂᒃ 
ᖃᓄᖅ ᑕᒪᒃᑯᐊ ᐃᖅᑲᓇᐃᔭᖅᑐᓕᕆᓂᕐᒧᑦ ᑐᕌᖓᔪᑦ 
ᐋᖅᑭᑲᓐᓂᕐᓂᐊᕐᒪᖔᖏᑦ ᓄᓇᓕᖕᓂ ᐊᑐᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  

ᐊᐱᖅᑯᑦ 599 - 5(2): ᑮᓇᐅᔭᓕᕆᓂᕐᒥᒃ 

ᓴᖅᑭᔮᖅᑎᑦᑎᓯᒪᓂᖅ (ᓚᐃᑦᓯᑑᓐ) 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᐅᑯᐊ ᐊᐱᖅᑯᑎᒋᓂᐊᖅᑕᒃᑲ 
ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᑮᓇᐅᔭᑦ 
ᓴᖅᑭᔮᖅᑎᑕᐅᑦᑎᐊᕆᐊᖃᕐᓂᖏᑦᑕ ᒥᒃᓵᓄᑦ.  
 
ᐊᕐᕌᒍ ᒪᕐᕉᓕᖅᑑᒃ ᐊᑕᐅᓯᐊᕐᓇᒍ ᑖᓐᓇ 
ᑮᓇᐅᔭᓕᕆᓂᕐᒧᑦ ᒥᓂᔅᑕᕆᔭᐅᔪᖅ ᑭᖑᕚᖓᓗ 
ᐊᐱᕆᖃᑦᑕᖅᓯᒪᒐᑦᑕ ᓄᓇᕗᑦ ᒐᕙᒪᒃᑯᑦ 
ᑮᓇᐅᔭᖏᑦ ᑕᖅᑲᐅᖓ 
ᓴᖅᑭᔮᑦᑎᐊᒃᑲᓐᓂᕆᐊᖃᕐᓂᖏᓐᓂᒃ.  ᑕᒪᓐᓇ ᓱᓕ 
ᓱᕐᕋᖏᑦᑐᖅ ᑕᐃᒪ ᐊᐱᖅᑯᑎᒋᓂᐊᕐᓗᒍ.  
 
ᑲᓇᑕᓕᒫᒥ ᐊᒻᒪᓗ ᐊᓯᖏᓐᓂ ᒐᕙᒪᓂ 
ᒪᑭᑕᑦᑎᐊᖅᑐᓂᒃ ᐅᖃᐅᓯᕆᔭᐅᔪᓐᓇᖅᑎᑕᐅᔪᑦ 
ᒪᑯᐊ ᑮᓇᐅᔭᑦ ᑐᕌᒐᖏᑦ ᐊᒻᒪᓗ 
ᑎᑎᕋᑦᑎᐊᖅᓯᒪᓗᑎᒃ ᐅᖃᓕᒫᒐᕐᓃᓪᓗᑎᒡᓗ.  
 
ᑕᐃᒪ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᖃᓄᐃᒻᒪᑦ 
ᓄᓇᕗᒻᒥ ᑕᐃᒪᓐᓇ ᐅᖃᓕᒫᒐᕐᓂᖅᑐᓂᒃ ᓄᓇᕗᑦ 
ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂᒃ 
ᑕᑯᖃᑦᑕᖏᓪᓚᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑮᓇᐅᔭᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑖᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑖᓐᓇ ᑖᑦᓱᒥᖓ ᐊᔪᐃᓐᓈᕈᑎᖃᕐᒪᑦ 
ᖁᕕᐊᒋᔭᕋ ᐅᓂᒃᑳᖅᑕᕐᓂᖅ  
ᑮᓇᐅᔭᑦ ᐱᔾᔪᑎᒋᓪᓗᒋᑦ ᐃᓛᒃ ᑕᑯᔪᒥᓇᕐᒪᑦ 
ᒐᕙᒪᒃᑯᑦ ᑮᓇᐅᔭᖁᑎᖏᓐᓂᒃ 
ᖃᓄᐃᓕᖓᓕᕐᒪᖔᖅ ᑭᓱᓪᓗ ᓴᖅᑭᑉᐸᓪᓕᐊᒻᒪᖔᑦ.  
 
ᐃᖅᑲᓇᐃᔭᖅᑎᒃᑲ ᐃᖅᑲᓇᐃᔭᖃᑎᒋᓯᒪᔭᒃᑲ ᐊᒻᒪᓗ 

ᒐᕙᒪᖃᕐᕕᓐᓃᑦᑐᑦ ᐄᓗ ᒥᑭᓐᓂᖅᐹᖅ ᑕᐃᒃᑯᐊ 
ᓴᖅᑭᑕᐅᔪᓐᓇᖅᑐᑦ ᑕᒪᒃᑯᓂᖓ ᐊᑐᖅᑐᒍᑦ. 
ᐱᖁᔭᕐᔪᐊᖅ ᒪᓕᒃᖢᒍ, ᐄ, ᑕᒪᓐᓇ ᒫᓐᓇ 
ᕿᒥᕐᕈᓇᖅᑕᕗᑦ ᐊᑕᐅᓯᐊᕐᓇᒍ ᑖᑦᓱᒪ 
ᒪᓕᒐᓕᐅᖅᑎᐅᑉ ᐅᖃᐅᓯᕆᖃᑦᑕᖅᓯᒪᒻᒪᒍ ᐃᓛ 
ᐊᐱᖅᑯᑎᒋᖃᖅᑕᖅᓯᒪᒻᒪᒍ ᑕᐃᒫᒃ ᓇᓖᕌᕈᑎᓂᒃ 
ᒫᓐᓇ ᕿᒥᕐᕈᓇᖅᑐᒍᑦ.  
 
ᐅᖃᐅᓯᖃᖃᑦᑕᖅᓯᒪᒻᒥᔪᒍᑦ ᐃᖅᑲᓇᐃᔭᖅᑏᑦ 
ᐅᓄᕐᓂᖏᓐᓂᒃ ᑐᑦᑕᕐᕕᓪᓗᐊᑕᐅᑎᓪᓗᑕ 
ᑮᓇᐅᔭᖅᑎᒍᓪᓗ ᐃᑲᔪᖅᑎᒋᔭᐅᖃᑦᑕᖅᑎᓪᓗᑕ 
ᒐᕙᒪᒃᑯᑦ ᐃᓗᐊᓂᓕᒫᖅ. ᐄ, ᑕᒪᒃᑯᓂᖓ 
ᐊᓯᖏᓐᓂᒃ ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᐊᒃᓵᖃᑦᑕᕋᑦᑎᒃᑯ.  
 
ᑭᓯᐊᓂ ᓇᓖᕌᕈᑎᓂᒃ ᐊᔾᔨᒌᓐᖏᑦᑐᓂᒃ 
ᕿᒥᕐᕈᓇᒃᑐᒍᑦ. ᐃᒻᒪᖄ ᐱᖁᔭᕐᔪᐊᖅ ᑕᐃᓐᓇ 
ᐋᖅᑭᒋᐊᕐᕕᖃᖅᐸᑦ ᐋᖅᑭᒋᐊᕈᓐᓇᕐᒥᔪᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐅᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᐊᒻᒪᓗ ᖃᐅᔨᓴᖅᑕᐅᑦᑎᐊᕈᒥᓇᖅᑐᑦ ᑕᐃᒃᑯᐊ 
ᐃᓘᓐᓇᖏᑦ ᑮᓇᐅᔭᑦ.  
 
ᐅᖃᖅᑏ, ᒪᒥᐊᓇᖅᑐᖅ ᑕᖅᑲᒃᑯᐊ 
ᑕᑯᖅᑯᔾᔭᐅᖃᑦᑕᖏᓐᓂᕐᒥᓂᒃ ᑮᓇᐅᔭᓂᒃ ᑭᓯᐊᓂ 
ᑮᓇᐅᔭᓂᒃ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᒻᒪᑕ.  
 
ᑕᖅᑲᒃᑯᐊ ᖃᐅᔨᒪᑦᑎᐊᕆᐊᓖᑦ ᖃᓄᖅ ᒐᕙᒪᒃᑯᑦ 

ᑮᓇᐅᔭᖏᑦ ᐊᑐᖅᑕᐅᖃᑦᑕᕐᒪᖔᖏᑦ, ᖃᓄᕐᓗ 
ᐊᑐᖅᑕᐅᖃᑦᑕᕐᒪᖔᖏᑦ. ᑭᓯᐊᓂ 
ᓴᖅᑭᖅᐸᓪᓕᐊᖏᑦᑐᑦ ᑲᓇᑕᒥᐅᑕᐅᖃᑎᕗᑦ 
ᓴᖅᑭᖅᐸᓪᓕᐊᖃᑦᑕᓕᖅᑎᓪᓗᒋᑦ ᑮᓇᐅᔭᖁᑎᒥᑦᑕ 
ᐊᐅᓚᑕᐅᓂᖏᓐᓂᒃ.  
 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᔭᕋ ᐊᕐᕌᒍ 
ᒪᕐᕈᐊᖅᑕᕐᓗᒍ ᓄᑖᖑᕆᐊᖅᓯᒪᔪᕕᓂᕐᓂᒃ 
ᑮᓇᐅᔭᖅᑐᕈᑎᕕᓂᕐᓂᒃ ᓴᖅᑭᑦᑎᖃᑦᑕᕐᓗᓂ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑖᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐃᓚᐃᓐᓈᕆᖅᑰᕋᑦᑕ ᐊᓯᖏᑦ ᑕᐃᒃᑯᐊ 
ᒐᕙᒪᖃᕐᕖᑦ ᐅᖃᐅᓯᕆᒻᒪᒋᑦ ᑕᐃᒃᑯᐊᓕ 
ᐱᑐᖃᐅᒐᒥᒃ ᐅᐱᓐᓇᕋᓂ 20-ᓂᒃ 
ᐊᕐᕌᒍᖃᑐᐃᓐᓇᖅᑐᒍᑦ ᐊᒻᒪᓗ ᓄᑖᓂᒃ 
ᓴᖅᑭᑦᑎᕙᓪᓕᐊᖏᓐᓇᖅᑐᒍᑦ ᖃᐅᑕᒫᑦ. 
ᖃᐅᑕᒫᖅᓯᐅᑎᓂᒡᓗ ᐃᖅᑲᓇᐃᔭᖅᑎᕗᑦ 
ᐱᓕᕆᐊᖃᖃᑦᑕᖅᖢᑎᒃ. ᐄ, ᓴᖅᑭᔮᕋᓱᖃᑦᑕᖅᑐᒍᑦ 
ᑮᓇᐅᔭᖅᑎᒍᑦ ᑕᖅᑲᒃᑯᐊ ᖃᐅᔨᒪᓂᐊᕐᒪᑕ 
ᖃᓄᐃᓕᖓᒻᒪᖔᑕ ᐊᒻᒪᓗ ᑕᒪᓐᓇ 
ᐅᖃᐅᓯᐅᕆᖃᑦᑕᖅᓯᒪᔭᕋ ᐊᕐᕌᒍ ᖃᓄᖅ 6 ᑕᖅᑭᑦ 
ᓈᔭᕌᖓᑕ ᑕᒪᒃᑯᐊ ᕿᒥᕐᕈᓇᖃᑦᑕᕐᓗᑎᒃᑯ.  
 
ᐅᖃᖅᑏ, ᐃᓂᖅᑎᒐᓚᒍᒪᓪᓗᒍᓗ ᑖᓐᓇ 
ᒪᓕᒐᓕᐅᖅᑎ ᒐᕙᒪᖃᕐᕕᓐᓂᒃ ᐊᓯᖏᓐᓂᒃ 
ᐆᒃᑑᑎᖃᕐᒪᑦ. ᒪᓕᒐᕗᑦ ᑕᐃᒪᓐᖓᓕᒫᖅ 
ᐋᖅᑭᖅᓱᒃᐸᓪᓕᐊᔭᕗᑦ. 
ᑎᒍᑐᐃᓐᓇᓚᐅᖅᓯᒪᓐᖏᓐᓇᑎᒃᑯᑦ ᐊᓯᑦᑎᓐᓂᒃ.  
ᐃᒃᑯᐊᓕ ᐆᒃᑑᑎᖃᕈᓐᓇᖅᖢᑎᒃ ᑲᐅᑎᒋᓪᓗᑎᒃ 
ᐱᖃᑦᑕᕐᒪᑕ ᐅᕙᑦᑎᑑᖏᑦᑐᖅ. 
ᓄᑖᓐᖑᕆᐊᖅᑎᑕᐅᒍᒥᓇᖅ 

ᑕᒪᒃᑯᐊ ᐊᒻᒪᓗ ᐅᖃᖅᑲᐅᒐᒪ, ᐄ, ᑕᒪᓐᓇ 
ᓂᓪᓕᐅᑎᒋᖃᑦᑕᖅᓯᒪᔭᕋ ᐃᖅᑲᓇᐃᔭᖅᑎᓄᑦ 6 
ᑕᖅᑭᑦ ᓈᔭᕌᖓᑕ ᕿᒥᕐᕈᓇᖃᑦᑕᕐᓗᑕ. 
 
ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 
ᑕᐃᒪ ᒐᕙᒪᖃᕐᕖᑦ ᐊᓯᖏᑦ 
ᐆᒃᑑᑎᒋᔪᓐᓇᑦᑎᐊᖅᑕᒃᑲ ᓴᖅᑭᔮᕐᓂᖅᓴᐅᖕᒪᑕᓕ 
ᐅᕙᑦᑎᓐᓂᒃ ᐊᒻᒪ ᐱᔭᒃᓴᖅᑖᖅᑎᑕᐅᓯᒪᔪᒍᑦ 
ᑕᐃᒫᑎᒋ ᒪᑐᐃᖓᖃᑦᑕᕐᓗᑕ ᓄᓇᕗᒻᒥᐅᓄᑦ.  
 
ᑕᐃᒪᐃᓕᖅᑲᐅᑎᓪᓗᖓ ᐊᑕᐅᓯᐊᕐᓇᖓᑦᑕᐅᖅ 
ᓂᓪᓕᐅᑎᖃᖃᑦᑕᖅᓯᒪᔪᖓ ᒥᓂᔅᑕᒧᑦ 
ᓴᖅᑭᔮᖅᑎᑕᐅᖕᒪᑕ. ᓅᕙ ᓯᑰᓯᐊᒥᓕ 
ᑮᓇᐅᔭᖁᑎᖏᑦ ᐅᖓᑕᐅᔾᔨᒻᒪᕆᒃᖢᑎᒃ ᐃᒃᑯᐊ 
ᑮᓇᐅᔭᕐᒥᓂᒃ ᓴᖅᑭᔮᖅᑎᑦᑎᐊᖅᑐᑦ ᖄᒃᑲᓐᓂᐊᒍᓪᓗ 
ᑐᓴᐅᒪᔾᔪᑎᓂᒃ ᓴᖅᑭᑦᑎᕙᑦᒃᑭᓪᓗᑎᒃ ᐊᕐᕌᒎᑉ 
ᐃᓗᐊᓂ. 
 
ᐊᒻᒪᓗ ᖃᐅᔨᒪᔪᖓ ᓄᓇᓕᖕᓂ ᒐᕙᒪᒃᑯᓐᓂᓗ 
ᐱᔨᑦᑎᖅᑏᑦ ᓂᐅᕕᖅᑕᒥᒃᑕ ᒥᒃᓵᓄᑦ 
ᐅᓂᒃᑳᓕᐅᖃᑦᑕᕐᒪᑕ ᓅᕙ ᓯᑰᓯᐊᓕ ᖄᒃᑲᓐᓂᐊᒍᑦ 
ᓴᖅᑭᑦᑎᖃᑦᑕᖅᑐᑦ ᑮᓇᐅᔭᓕᕆᔨᒃᑯᑦ 6.8 
ᒥᓕᐊᓐᓄᑦ ᑎᑭᓯᒪᔪᓂᒃ ᑕᖅᑲᒃᑯᓄᖓ  
ᓴᖅᑭᑦᑎᖃᑦᑕᖅᑐᑦ ᑮᓇᐅᔭᖅᑐᕈᑎᖏᓪᓗ ᑕᒫᓂ 12 
ᒥᓕᐊᓐᖏᓐᓃᑦᑐᑦ.  
 
ᑮᓇᐅᔭᓕᕆᔨᒃᑯᑦ ᒥᓂᔅᑕᖓ ᐊᖏᕈᓐᓇᖅᐸ 
ᑕᐃᒪᓐᓇᑎᒋ ᑮᓇᐅᔭᖁᑎᖏᑦ ᓴᖅᑭᑕᐅᖁᓪᓗᒋᑦ 

ᑕᖅᑲᒃᑯᓄᖓ ᓅᕙ ᓯᑰᓯᐊᑉ ᐆᒃᑑᑎᒋᓗᒍ 
ᑕᐃᒪᐃᖃᑦᑕᕐᓂᖏᑦ ᒪᓕᒡᓗᒋᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᒪᕐᕈᐊᖅᑕᖅ 
ᑭᐅᓪᓗᖓ ᐊᒻᒪᓗ ᑖᓐᓇ ᐊᕐᕌᓂ 
ᓴᖅᑭᕐᖓᓚᐅᖅᓯᒪᖕᒪᒍ ᑖᔅᓱᒪ ᒪᓕᒐᓕᐅᖅᑎᐅᑉ. 
ᓇᓖᕌᕈᑎᓂᒃ ᐊᔾᔨᒌᓐᖏᑦᑐᓂᒃ ᕿᒥᕐᕈᓇᒃᑐᒍᑦ 
ᑮᓇᐅᔭᑉ ᒥᒃᓵᓄᑦ ᐅᓂᒃᑳᕐᒪ ᐱᔾᔪᑎᒋᓪᓗᒋᑦ ᓲᕐᓗ 
ᓅᕙ ᓯᑰᓯᐊᑎᑐᑦ. ᒫᓐᓇᓕ ᕿᒥᕐᕈᓇᒃᐸᓪᓕᐊᔭᕗᑦ 
ᓱᓕ ᑕᒪᒃᑯᐊ ᐅᓂᒃᑳᓕᐅᕈᓯᕆᔭᐅᖃᑦᑕᖅᑐᑦ 
ᒐᕙᒪᖃᕐᕕᖕᓂ ᐊᓯᑦᑎᓐᓂ, ᐃᒪᓐᓇ 
ᐃᒪᐃᓕᐅᕐᓂᐊᖅᑐᖓ-ᓚᔭᕌᖓᒪ 
ᐱᓐᖑᖅᑎᑦᑎᓗᖓᐅᖃᑦᑕᖅᑐᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᐱᖅᑯᑦ 600 - 5(2): ᐃᓕᓐᓂᐊᕕᓐᓂ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐱᕐᔪᐊᖑᔪᐃᑦ 
(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐅᓐᓄᓴᒃᑯᓪᓗ ᐊᒻᒪᓗ ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ.  
 
ᐊᒻᒪᓗ ᐱᒋᐊᓚᐅᓐᖏᓐᓂᓐᓂ ᕼᐋᐱ 
ᐋᓂᕘᓱᕆᕈᒪᔭᒃᑲ ᐋᓐ ᐊᒻᒪᓗ ᐹᑉ ᕼᐋᓐᓴᓐ, ᐅᓪᓗᒥ 
ᑲᑎᑎᑕᐅᕝᕕᐊ ᓇᓕᖅᑯᖕᒪᑦ 53ᓄᑦ ᐊᕐᕌᒍᓄᑦ. 
 
>>ᐸᑦᑕᑐᖅᑐᑦ 
 
ᐅᐱᒋᑦᑎᐊᑉᐸᔅᓯᒃ! 
 
ᐅᖃᖅᑏ, ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 
ᐅᓇ ᐊᐱᖅᑯᑎᒋᔪᒪᔭᕋ, 

ᓴᓂᓪᓕᒐ.  
 
ᐅᖃᖅᑎ, ᐃᓕᓐᓂᐊᕐᓇᐅᑉ ᐊᕐᕌᒍᐊ 
ᐱᒋᐊᖅᑲᐅᑎᓪᓗᒍ, ᐃᓐᓄᒃᑕᐅᓯᒪᓐᖏᑦᑐᓂᒃ 
ᐅᓄᖅᑐᕐᔪᐊᒻᒪᕆᐊᓗᖕᓂᒃ ᐱᑕᖃᓚᐅᕐᒪᑦ, 
ᐃᓕᓴᐃᔩᑦ, ᑐᖏᓕᖏᑦ, ᐊᖓᔪᖅᑳᓪᓗ ᑕᒪᒃᑯᐊ 
ᐱᑕᖃᕆᐊᖃᕐᒪᑕ ᐃᓕᓐᓂᐊᕐᕕᑦᑎᓐᓂ.  
 
ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᓯᓕᖅᐸ ᓄᓇᕗᒻᒥ 
ᐃᓕᓴᐃᔩᑦ ᐃᓐᓄᑦᑕᐅᓯᒪᓐᖏᑦᑐᑦ ᖃᔅᓯᐅᓕᕐᒪᖔᑦ? 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐃᓕᓐᓂᐊᖅᑐᓕᕆᓂᕐᒥᒃ, ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑦ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᐊᐱᕆᖕᒪᑦ. ᐱᓕᕆᕕᒃᐳᑦ ᐊᒃᓱᕉᑎᖃᖅᓯᒪᔪᖅ 
ᐃᓐᓄᒃᑕᐅᓯᒪᓐᖏᑦᑐᓂᒃ ᐃᓐᓄᐃᓇᓱᒃᖢᑎᒃ 
ᐱᓗᐊᕐᓗᒋᑦ ᐃᓕᓐᓂᐊᕐᓇᖅ ᒪᑐᐃᓚᐅᕐᒪᑦ 
ᐅᑭᐊᒃᓵᖅ. ᑖᓐᓇᐅᖅᑲᐅᖕᒥᑎᓪᓗᒍ ᕿᓃᓐᓇᕐᓂᕐᒧᑦ 
ᑐᕌᖓᔪᓂᒃ ᓄᓇᕗᒻᒥᑐᐃᓐᓇᐅᓐᖏᑦᑐᖅ 
ᕿᓂᖅᑐᒍᑦ, ᑕᖅᑳᖓᓪᓗ ᓄᓇᕗᑦ 
ᓯᓚᑖᓂᓐᖔᖅᑐᓂᒃ. ᐊᕐᕌᓂᓂᑦ ᐱᐅᓂᖅᓴᐅᔪᒍᑦ 
ᐅᑐᐱᕆ 11, 2019ᒧᑦ ᑎᑭᓪᓗᒍ ᑲᑎᓕᒫᕐᓗᒋᑦ 
38.5 ᓄᓇᕗᒻᒥ ᐃᓕᓴᐃᔩᑦ 
ᑲᑐᔾᔨᖃᑎᒌᖏᑦᑎᒎᖅᑐᑦ ᑕᐃᒪᓐᓇ 
ᐃᓐᓄᒃᑕᐅᓯᒪᓚᐅᓐᖏᑦᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᕐᒥᒃ ᐃᓚᒋᐊᕈᑎᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 
ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕ ᑭᐅᖕᒪᑦ.  
ᐊᐃᑉᐸᖓᓗ ᑕᐃᒪ, ᐄ, ᖃᐅᔨᒪᔪᖓ ᐃᓕᓴᐃᔩᑦ 
ᐅᓂᓐᖏᓗᐊᕐᓂᖏᓐᓂᒃ ᓲᕐᓗ ᑕᐃᒫᑐᐃᓐᓇᐃᑦ 
ᐋᓐᓂᐊᓯᐅᖅᑎᑭᒃᓴᕋᑦᑕ ᑲᓇᑕᓕᒫᒥ.  
ᑕᐃᒪᐃᒃᑲᓗᐊᖅᑎᓪᓗᒍ ᐊᒃᓱᕈᒃᑲᓐᓂᕆᐊᖃᖅᑐᒍᒋᑦ 
ᐃᓕᓐᓂᐊᑎᒃᓯᓗᑕ ᐃᓕᓴᐃᔨᒃᓴᓂᒃ ᐃᓕᓴᐃᓂᕐᒥᓪᓗ 

ᐃᖅᑲᓇᐃᔮᓕᓐᓂᒃ ᓄᓇᕗᒻᒥ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᐹ 
ᐃᓕᓐᓂᐊᖅᑐᓕᕆᔨᒃᑯᑦ ᖃᓄᖅ ᑕᐃᒫᑦᑎᐊᖅ 
ᐃᓕᓐᓂᐊᖅᑎᑕᐅᑦᑎᐊᕋᓗᐊᕐᒪᖔᖏᑦ 
ᓇᓗᓇᐃᒃᑯᑎᖅᑕᐅᓯᒪᔪᒃ ᐊᒥᒐᓗᐊᖅᑎᓪᓗᒋᑦ 
ᐃᓕᓐᓂᐊᕐᕕᑎᓐᓂ. ᖁᔭᓐᓇᒦᒃ ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 
ᒪᓕᒐᓕᐅᖅᑎ ᐊᐱᕆᒃᑲᓐᓂᕐᒪᑦ. ᒫᓐᓇ 
ᐃᓕᓐᓂᐊᕐᓂᖅ ᐃᓕᓴᐃᔨᐅᓪᓗᓂ ᖁᕕᐊᓇᖅᑑᓂᖓ 
ᐊᑑᑎᖃᕐᓂᖓ ᑕᒪᓐᓇ ᓴᖅᑭᔮᖅᑎᒃᑲᓐᓂᕋᓱᒃᑕᕗᑦ 
ᓄᓇᕗᒻᒥ. ᐃᓕᓐᓂᐊᕐᕕᐊᓗᖕᒥ ᐃᓕᓴᐃᔪᑦ ᒪᑯᐊᓗ 
ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᕙᓪᓕᐊᔪᑦ 
ᑲᔪᖏᖅᓴᖃᑦᑕᖅᑕᕗᑦ ᓯᓚᑦᑐᖅᓴᕐᕕᖕᒥ 
ᐃᓕᓴᐃᔨᓐᖑᕆᐅᖅᓴᕐᓂᕐᒥᒃ ᐃᓕᓐᓂᐊᖁᓪᓗᒋᑦ. 
ᐊᒻᒪᓗ ᐱᒋᐊᕈᓐᓇᖅᓯᓴᕋᐃᑉᐸᑕ ᐱᐅᓇᔭᕐᒥᔪᖅ.  
 
ᑕᐃᒃᑯᐊ ᐃᓕᓴᖅᑏᑦ ᐊᒃᑐᖅᑕᐅᔾᔮᖏᒻᒪᑕ 
ᐃᓕᓴᐃᔨᒃᓴᕋᓗᐊᖅᑎᓪᓗᑕ. ᐃᓛᓐᓂᒃᑯᑦ 
ᐃᓕᓴᕐᕕᖕᒥ ᐃᖅᑲᓇᐃᔭᖅᑏᑦ ᑐᖏᓕᕆᒐᓗᐊᖅᐸᐅᒃ 
ᐊᖓᔪᖅᑳᕆᔭᐅᒐᓗᐊᖅᐸᑦ ᐃᓕᓴᐃᔨ ᐃᓚᖏᓐᓂᒃ 
ᐊᓯᐊᓄᑦ ᓅᑦᑎᑦᑎᔪᓐᓇᖅᑐᑦ 
ᐃᓇᖏᖅᓯᒪᔭᐅᔪᖃᕆᐊᖃᖅᑎᓪᓗᒍ ᐊᒻᒪᓗ 
ᑕᐃᒃᑯᐊ ᑭᖑᕝᕕᖅᑏᑦ ᑕᐃᒃᑯᐊᖑᖃᑦᑕᕐᒥᔪᖅ 
ᐃᓕᓴᐃᔩᑦ ᐅᐸᒍᓐᓇᓐᖏᑦᑕᕌᖓᑕ.  
 
ᑕᒪᒃᑯᐊ ᐱᓕᕆᐊᕆᕈᓘᔭᖅᑕᕗᑦ, ᑭᓯᐊᓂ 
ᐊᓯᖏᓐᓂᒃ ᖃᓄᖅᑑᕈᑎᒃᓴᖅᑕᖃᖅᐸᑦ 
ᐃᓱᒻᒥᐅᑎᒃᓴᖅᑕᖃᖅᐸᓪᓘᓐᓃᑦ ᑖᓐᓇ ᒪᓕᒐᓕᐅᖅᑎ 
ᒪᑐᐃᖓᑦᑎᐊᖅᐳᒍᑦ. 
ᕿᒥᕐᕈᓇᒍᓐᓇᑦᑎᐊᕐᓂᐊᖅᖢᑎᒍᓗ ᑕᐃᓐᓇ 
ᖃᓄᖅᑑᕈᑎᒃᓴᓕᐊᖓ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ.  
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᑦᑕᐅᖅ ᖁᔭᓐᓇᒦᒃ ᑭᐅᖕᒪᑦ, ᐱᕕᑭᓐᓂᖓᓂᒃ 
ᐅᖃᕋᑖᕐᖓᑦ.  
 
ᐊᐱᖅᑯᑎᖃᕈᒪᓕᕐᒥᔪᖓᓕ ᖃᓄᖅ ᑭᓱᒥᒃ 
ᒪᓕᒃᐸᖕᒪᖔᑕ ᐃᓕᓐᓂᐊᖅᑐᓕᕆᔨᒃᑯᑦ 
ᖃᓄᐃᓕᖓᔪᓂᒃ. ᒪᓕᒐᓕᐅᖅᑎᐅᖃᑎᒃᑲ ᑖᒃᓱᒥᖓ 
ᓈᓴᐃᔾᔪᑎᐅᖃᑦᑕᖅᑐᒥᒃ ᐃᓱᒫᓘᑎᖃᖃᑦᑕᖅᓯᒪᖕᒪᑕ.  
ᖃᑦᑎᓂᒃ ᐃᓕᓴᐃᔨᖃᕆᐊᖃᕐᒪᖔᑕ ᐃᓛᒃᑯᑦ 
ᐃᓕᓴᕖᑦ. ᑖᓐᓇ ᐋᖅᑭᒃᓯᒪᖕᒪᑦ ᐅᐸᖃᑦᑕᖅᑐᐃᑦ 
ᒪᓕᑦᑕᐅᓪᓗᑎᒃ. ᐅᓪᓗᖓᓂ ᓯᑦᑕᕝᕙ 30 ᖃᑦᑎᑦ 
ᐅᐸᓐᓂᕐᒪᖔᑕ ᒪᓕᑦᑕᐅᓪᓗᑎᒃ.  
 
ᐅᖃᐅᓯᐅᓯᒪᖕᒪᑦ ᑖᒃᑯᐊ ᐃᓕᓴᐃᔨᓂᒃ 
ᐃᓕᐅᖅᑲᐃᓃᑦ ᓈᓴᖅᑕᐅᓯᒪᔪᓂᒃ 
ᐃᓕᓐᓂᐊᕆᐊᕐᓂᐊᕐᓗᑎᒃ ᐊᑎᓕᐅᖅᓯᒪᔪᓂᒃ 
ᐃᓕᓐᓂᐊᕆᐊᕈᓐᓇᕋᔭᖅᑐᓂᓪᓗ ᓄᓇᓕᖕᓂ 
ᐃᓄᖏᑦ ᑖᒃᑯᐊ ᓈᓴᖅᑕᐅᓯᒪᓂᖏᑦ ᒪᓕᑦᑕᐅᓪᓗᑎᒃ 
ᓄᓇᓕᖕᓂ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᖃᓄᐃᓕᐅᕋᓱᒃᓯᒪᖕᒪᖔᑕ ᐊᓯᔾᔩᒐᓱᒡᓗᑎᒃ 
ᓈᓴᐃᔾᔪᓯᕆᕙᑦᑕᖏᓐᓂᒃ ᒪᓕᒃᐸᒃᑕᖏᓐᓂᒃ 
ᖃᑦᑎᓂᒃ ᐃᓕᓴᐃᔨᑖᖅᑎᑦᑎᓂᐊᕐᒪᖔᕐᒥᓂᒃ 
ᓄᓇᓕᖕᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᑦᑕᐅᖅ 
ᖁᔭᓐᓇᒦᒃ ᐊᐱᕆᖕᒪᑦ. ᐃᓕᓴᐃᔨᓂᒃ 
ᖃᑦᑎᐅᒋᐊᖃᕐᒪᖔᑕ ᐃᓕᓐᓂᐊᖅᑎᑕᖏᑦ 
ᓈᓴᐃᔾᔪᓯᒋᕙᑦᑕᕗᑦ ᓱᓕ ᕿᒥᕐᕈᒐᑦᑎᒍ ᖃᓄᖅ 
ᐋᖅᑭᒋᐊᕈᓐᓇᕐᒪᖔᑦᑎᒍ. ᒫᓐᓇ ᒫᓐᓇᐅᑎᓪᓗᒍ 
ᓇᓗᓇᐃᕋᒃᓴᖃᓗᐊᓐᖏᑦᑐᖓ ᑭᓯᐊᓂᓕ ᐱᑐᐊᕈᒃᑭᑦ 
ᓯᐊᒻᒪᓛᕐᒥᔭᒃᑲ ᑐᓂᐅᖅᑲᓛᕐᒥᔭᒃᑲ 
ᒪᓕᒐᓕᐅᖅᑎᐅᖃᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ.  

ᐊᐱᖅᑯᑦ 601 - 5(2): ᖃᔅᓯᐅᓂᖏᑦ ᓱᕈᓰᑦ 

ᑎᒍᐊᓐᖑᐊᖅᑕᐅᔪᑦ ᓄᓇᕘᒥ ᓯᓚᑖᓂᓗ 
(ᓇᑲᓱᒃ) 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ ᐅᓪᓗᒃᑯᑦ. 
ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᐸᓐᓂᖅᑑᕐᒥᐅᑦ 
ᐅᓪᓗᒃᑰᖅᑲᒃᑲ.  
 
ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᐃᒃᐸᒃᓴᖅ 
ᐅᖃᐅᓯᐅᓚᐅᖅᑐᖅ ᒥᓂᔅᑕᒧᑦ ᐃᓄᓕᕆᔨᒃᑯᑎᒍᑦ ᐋ 
ᐃᓄᓕᕆᔨᒃᑯᑎᒍᑦ ᑲᒪᒋᔭᐅᖃᑦᑕᖅᑐᑦ ᓱᕈᓰᑦ 
ᒥᒃᓵᓄᑦ ᐃᒃᐸᒃᓴᖅ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 
ᑕᕝᕙᓂ ᑲᑎᒻᒪᕕᒻᒥ 135-ᖑᓂᕋᖅᑐᓂᒋᑦ 
ᐊᖓᔪᖅᑳᑦ ᐃᓛ ᐱᓯᒪᑦᑎᖃᑦᑕᖅᑐᐃᑦ ᓄᓇᕗᒻᒥ. 
ᐊᒻᒪᓗ ᐱᓯᒪᑦᑎᖃᑦᑕᖅᑐᐃᑦ ᑕᐃᒫᑦᓴᐃᓐᓇᖅ 
ᐱᔭᕆᐊᑐᑎᓪᓗᒍ ᖁᔭᓐᓇᒦᕐᒥᔭᒃᑲ ᐱᓕᕆᖃᑦᑕᒪᑕ 
ᑕᒪᑦᓱᒥᖓ ᐱᔭᕆᐊᑐᔫᓪᓗᓂᓗ ᓇᓗᓇᓐᖏᑦᑐᖅ.  
 
ᐊᒻᒪᓗ ᑕᐃᒃᑯᐊ ᐃᓚᖏᑦ ᐱᓯᒪᔭᐅᖃᑦᑕᖅᑐᐃᑦ 
ᓄᓇᕗᒻᒦᑦᑐᐃᓐᓇᐅᖃᑦᑕᓐᖏᒻᒥᒻᒪᑕ, ᓄᓇᕗᑦ 
ᓯᓚᑖᓄᑦ ᐊᐅᓪᓚᖅᑎᑕᐅᖃᑦᑕᖅᓯᒪᓪᓗᑎᒃ. 
ᐃᓕᓴᕆᔭᕋᓗ ᑕᐃᒃᑯᐊ ᓱᕈᓯᑦ ᓄᓇᕗᒻᒥ, ᓄᓇᕗᒻᒧᑦ 
ᐅᑎᒃᑲᓐᓂᕆᐊᖃᖅᑐᕆᒻᒥᒐᒃᑭᑦ ᐅᖃᐅᓯᕐᒥᒃ, 
ᐃᓚᒌᓐᓂᕐᒥᒃ ᖃᐅᔨᒪᒃᑲᓐᓂᕈᓐᓇᖁᓪᓗᒋᑦ. 
ᓯᕗᓪᓕᖅᐹᒥᒃ ᐊᐱᖅᑯᑎᒋᔪᒪᔭᕋ ᒥᓂᔅᑕ 
ᐃᓄᓕᕆᔨᒃᑯᓐᓄᑦ ᖃᑦᑎᐅᖕᒪᖔᑕ ᓱᕈᓰᑦ 
ᐱᓯᒪᔭᐅᔪᐃᑦ ᐃᓄᓕᕆᔨᒃᑯᑎᒍᑦ ᓄᓇᕗᒻᒥ ᐊᒻᒪ 
ᓄᓇᕗᑦ ᓯᓚᑖᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᓄᓕᕆᔨᒃᑯᓐᓄᑦ, 
ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᑐᔭᓐᓇᒦᒃ 
ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ ᑖᑦᓱᒧᖓ 
ᐊᐱᖅᓲᑎᑦᓴᖃᕋᕕᑦ. ᐊᔾᔨᒌᓐᖏᒻᒪᑕᐃᓛᒃ ᑕᒫᓂ 
ᐱᔭᐅᓯᒪᓲᑦ. ᑕᑯᓐᓈᕐᓗᒍ ᒫᓃᑦᑐᐃᑦ ᓄᓇᕗᒻᒥ 
ᓱᕈᓰᑦ ᑕᐃᒃᑯᐊ ᐃᑲᔪᖅᑕᐅᒋᐊᓖᑦ 
ᐊᖅᓵᖅᑕᐅᓯᒪᓐᖏᑐᐃᓐᓇᖅᑐᐃᑦ 

ᐃᖃᓗᓐᓂ ᐊᒻᒪ ᐃᒡᓗᓕᒑᕐᔪᖕᒥ ᐱᑕᓕᒃ. ᐊᒻᒪᓗ 
ᑕᐃᒃᑯᐊ (ᑐᓵᔨᑎᒍᑦ) ᑎᒍᐊᓐᖑᐊᖃᖃᑦᑕᖅᑐᑦ. . . .  
 
ᐃᑲᔪᖅᑕᐅᖃᑦᑕᖅᑐᐃᑦ ᑲᑎᑦᑐᒋᑦ 548-ᖑᔪᐃᑦ 
ᓱᕈᓰᑦ ᒪᒃᑯᑦᑐᐃᓪᓗ ᐃᓅᓱᑦᑐᑦ. ᓱᕈᓰᑦ ᒪᒃᑯᑦᑐᐃᓪᓗ 
ᐱᔨᑦᑎᕋᖅᑕᐅᖃᑦᑕᖅᑐᐃᑦ 548-ᖑᔪᐃᑦ 
ᐃᑲᔪᖅᑕᐅᕙᑦᑐᐃᑦ ᐊᖏᕐᕋᒥᓂ. ᐃᓛᓐᓂᒃᑯᑦ ᐃᓛᒃ 
ᑕᐃᒪᐃᒋᐊᖃᓲᖑᒻᒪᑕ ᐊᓈᓇᒃᑯᒋᔭᐅᔪᑦ 
ᐊᑖᑕᒃᑯᒋᔭᐅᔪᐃᑦ ᐃᑲᔪᖅᑕᐅᒋᐊᖃᓲᖑᒻᒥᒻᒪᑕ 
147-ᖑᔪᐃᓪᓕ ᑕᐃᒃᑯᐊ. ᓱᕈᓰᑦ ᒪᒃᑯᑦᑐᐃᓪᓗ 
ᑎᒍᐊᓐᖏᐊᕆᔭᐅᔪᐃᑦ 318, ᐊᒻᒪ ᓄᓇᕗᑦ 
ᐃᓗᐊᓂ ᐃᓕᔭᐅᓯᒪᔪᐃᑦ 11, ᓄᓇᕗᑦ ᓯᓚᑖᓃᑦᑐᑦ 
72ᖑᓪᓗᑎᒃ, 548 ᑲᑎᒃᑲᓗᐊᖅᑐᒋᑦ ᐱᓯᒪᔭᐅᔪᐃᑦ. 
72 ᓄᓇᕗᑦ ᓯᓚᑖᓃᑦᑐᑦ. (ᑐᓵᔨᑎᒎᕉᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ, ᐊᒻᒪᓗ 
ᖁᔭᓐᓇᒦᖅᑕᕋ ᒥᓂᔅᑕ ᓇᓗᓇᐃᔭᐃᒍᓐᓇᑦᓯᐊᕐᖓᑦ 
ᑕᐃᒃᑯᐊ ᐊᔾᔨᒌᓐᖏᑦᑑᑎᒥᒃ ᑲᒪᒋᔭᐅᖃᑦᑕᖅᑐᐃᑦ 
ᓇᓗᓇᐃᕋᑖᕐᖓᒋᓪᓗ ᐃᓚᒥᓄᑦ ᐱᓯᒪᔭᐅᔪᐃᑦ, 
ᐃᓚᖏᓪᓗ ᓄᓇᕗᑦ ᓯᓚᑖᓃᑦᑐᐃᑦ 72-
ᖑᓂᕋᖅᓱᓂᒋᑦ 500 ᐅᖓᑖᓃᑦᑕᖅᑯᐃᑦ ᓱᕈᓰᑦ 
ᑖᒃᑯᐊ ᐃᓄᓕᕆᔨᒃᑯᑦ ᐊᑖᓂ ᖃᐅᔨᓴᖅᑕᐅᔪᐃᑦ 
ᐅᕝᕙᓗ ᐱᓯᒪᔭᐅᔪᐃᑦ. 
 
ᑕᐃᒃᑯᐊᓕ ᐊᐱᖅᑯᑎᒋᔪᒪᔭᒃᑲ ᓄᓇᕗᑦ 
ᓯᓚᑖᓃᑦᑐᐃᑦ 72-ᖑᔪᐃᑦ ᖃᓄᖅ 
ᐃᑲᔪᖅᑕᐅᖃᑦᑕᖅᑲᑦ? ᐅᖃᐅᓯᓕᕆᓂᒃᑯᓘᓐᓃᑦ 
ᐃᓕᖅᑯᓯᑦᑕᓘᓐᓃᑦ ᒥᔅᓵᓄᑦ 
ᖃᐅᔨᒪᑎᑕᐅᑦᑎᐊᖃᑦᑕᕋᓗᐊᕐᒪᖔᑕ ᐃᓚᖏᑦ 
ᐃᓄᑦᑎᑐᑦ ᐅᖃᕈᓐᓇᐃᓪᓕᓲᖑᒻᒥᒻᒪᑕ, ᖃᓄᒃᑲᓐᓂᖅ 
ᐃᑲᔪᖅᑕᐅᖃᑦᑕᕐᒪᖔᑕ ᓄᓇᕗᑦ ᓯᓚᑖᓃᑎᓪᓗᒋᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑦᓱᒥᖓ 

ᐊᐱᖅᓱᕋᕕᑦ. ᐃᖅᑲᐅᒪᒍᑦᓯ ᓄᕕᐱᕆᒥ ᐊᒻᒪᓗ 
ᒫᑦᓯᒥ ᐃᖅᑲᓇᐃᔭᖅᑎᑖᓚᐅᕋᑦᑕ ᓄᑖᒥᒃ Child 
Liason Officer-ᓂᕋᖅᑕᐃᑦ. ᑕᐃᒃᑰᓇ 
ᖃᐅᔨᓴᖅᐸᑦᑐᐃᑦ ᐳᓚᕋᑉᐸᑦᑐᐃᑦ ᐊᖏᕐᕋᕐᓄᑦ, 
ᒪᕐᕉᒃ ᐱᒻᒪᕆᐅᔪᐃᑦ ᐊᖏᓂᖅᐹᖑᒻᒪᑕ 
ᐃᐊᑦᒪᓐᑕᓐᒦᖃᑦᑕᖅᑐᐃᑦ ᓄᕕᐱᕆᒥ ᑕᐃᓐᓇ 
ᐱᒋᐊᓚᐅᖅᑐᖅ. ᐊᖏᕐᕋᖅᓯᒪᓕᖅᑐᑦ 40-ᑦ ᓱᕈᓯᑦ 
ᐃᓗᐊᓃᑦᑐᑦᐃᑦ, ᐊᒻᒪ ᐋᑐᕚᒥ ᐃᖅᑲᓇᐃᔭᖅᑎᕗᑦ 
ᐱᒋᐊᓚᐅᖅ ᒫᑦᓯ 1, ᑕᑲᓇᓂ 35ᓂᒃ 
ᐳᓛᕇᖅᓯᒪᔪᐃᑦ ᑕᐃᒃᑯᐊ ᐃᓄᐃᑦ ᐱᓯᒪᔭᓄᑦ. 
ᑕᐃᑰᓇ ᖃᓄᖅᑑᖃᑎᖃᖃᑦᑕᖅᑐᐃᑦ ᖃᐃᔨᒪᔪᖓ 
ᑕᐅᓇᓃᓚᐅᖅᑎᓪᓗᖓ ᐃᓄᐃᑦ ᑐᑭᓯᒋᐊᕐᕕᒃᑯᓐᓄᑦ 
ᑲᑐᔾᔨᖃᑎᒌᕙᑦᑐᐃᑦ ᐳᓛᕆᐊᖅᓱᑎᒃ ᐃᓄᓐᓂᒃ 
ᐱᔭᐅᓯᒪᔪᑦ ᑕᐅᓇᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑎᑦ, 
ᒪᓕᒐᓕᐅᖅᑎ ᓇᑲᓱᒃ. 
 
ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᑭᖑᓪᓕᖅᐹᒥ ᐊᐱᖅᑯᑎᒋᔪᒪᓕᖅᑕᕋ ᑕᐃᒃᑯᐊ 
ᑐᑭᓯᐅᒪᓪᓗᒋᑦ ᓄᓇᕗᑉ ᓯᓚᑖᓂ 
ᐱᓯᒪᔭᐅᖃᑦᑕᖅᑐᐃᑦ ᓄᓇᕗᒻᒧᑦ ᑭᓯᐊᓂ ᐅᑎᕐᓗᑎᒃ 
ᐸᕐᓈᕆᔭᐅᓂᐊᕐᓂᒻᒪᑕ ᒫᓐᓇᐅᓐᖏᒃᑲᓗᐊᖅᑲᑦ. 
ᖃᓄᖅ ᐸᕐᓈᕆᔭᐅᕙᑦ ᐃᓄᓕᕆᔨᒃᑯᓐᓂᑦ? ᐊᒻᒪᓗ 
ᐅᑎᖅᑎᑕᐅᓂᐊᓕᖅᑲᑕ ᖃᓄᖅ 
ᐊᑐᐃᓐᓇᐅᒪᑦᑎᐊᖅᑐᓂᒃ ᐊᓈᓇᓐᖑᐊᑦ ᐊᒥᒐᖅᑐᑦ 
ᖃᐅᔨᒪᔭᕋ, ᑭᓯᐊᓂ ᖃᓄᖅ ᐸᕐᓈᕆᔭᐅᓂᐊᖅᑲᑦ 
ᓄᓇᕘᒧᑦ ᐅᑎᕈᓐᓇᖅᓯᑦᑎᐊᕈᓐᓇᖁᓪᓗᒋᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐊᖏᕈᓐᓇᖅᑐᖓ ᐄ, ᐃᓚᖏᑦ 
ᑕᐅᓇᓂ ᐃᓅᓲᖑᖕᒪᑕ ᐃᓛᓐᓂᒃᑯᑦ. ᑐᐊᕕᖅᑐᒃᑯᑦ 
ᐊᓈᓇᖏᑦ ᐊᑦᑕᓇᖅᑎᓪᓗᒋᑦ ᐃᓛᓐᓂᒃᑯᑦ 
ᑕᐅᓄᓐᖓᓲᖑᖕᒪᑕ. ᐃᓚᖏᑦ ᐊᑯᓂᐅᓗᒃ 
ᐋᓐᓂᐊᖏᓐᓄᑦ ᑕᐅᓇᓃᒋᐊᖃᓲᑦ. ᐸᓚᐅᒥᒐᐃᒻᒪᑕ 
ᒪᕐᕉᕙᓪᓚᐃᔫᓂᒃᑯᐊᒃ ᒫᓐᓇ ᐅᑎᕋᓱᐊᕐᕕᑦᓴᓖᑦ 
ᐸᓚᐅᒥᓯᒪᒻᒪᑎᒃ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 
 
ᐊᐱᖅᑯᑦ 602 - 5(2): ᐊᒡᒍᑐᖅᑕᐅᓂᖓ ᓄᑖᑦ 

$25 ᒥᓕᐊᓐ ᑮᓇᐅᔭᐃᑦ ᐃᓕᓴᐃᔨᒃᓴᐅᓂᕐᒧᑦ 
ᐃᓕᓐᓂᐊᓂᕐᒧᑦ (ᖁᐊᓴ) 

 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 
ᐅᓪᓗᒥ ᑖᓐᓇ ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ 
ᓯᓚᑦᑐᖅᓴᕐᕕᖕᒧᑦ.  
 
ᑕᐃᒪ ᐃᑉᐸᒃᓴᖅ ᑐᓵᔪᒃᓴᐅᓚᐅᕈᓗᐊᖅᑐᖅ ᑖᔅᓱᒧᖓ 
ᒥᓂᔅᑕᐅᔪᒧᑦ ᐃᓕᓐᓂᐊᖅᑐᓕᕆᔨᒧᑦ, ᐃᓛᒃ 
ᐅᖃᐅᓯᓕᕆᓂᕐᒧᑦ ᐊᐱᖅᑯᑎᖃᖅᑎᓪᓗᑕ ᑕᒪᓐᓇ 
ᐊᒃᑑᑎᖃᑦᑎᐊᓪᓚᕆᖕᒪᑦ ᑖᒃᑯᓄᖓ 
ᓯᓚᑦᑐᖅᓴᕐᕕᖕᓄᑦ. 
ᐅᖃᖅᑎᑦᑎᔩ, ᑕᐃᒪᐃᓛᒃ ᓯᑏᕝᕙᒥ 
ᐱᒋᐊᓕᓵᖅᑎᓪᓗᒍ ᑖᒃᑯᐊ ᒐᕙᒪᑐᖃᒃᑯᑦ ᑲᓇᑕᒥ 
ᐱᖅᑯᓯᓕᕆᔨᕐᔪᐊᒃᑰᓂᕋᖅᑕᐃᑦ 
ᓇᓗᓇᐃᔭᓚᐅᖅᓯᒪᖕᒪᑕ ᐊᒻᒪᓗ $42 ᒥᓕᐊᓂᒃ 
ᑮᓇᐅᔭᓂᒃ ᑖᒃᑯᐊ ᑐᕌᕐᓂᐊᖅᑐᒧᑦ ᑕᒪᐅᖓ 
ᐅᑭᐅᓄᑦ ᑕᓪᓕᒪᓄᑦ ᑕᒪᓐᓇ ᐅᖃᐅᓯᖅ ᐃᓄᒃᑎᑐᑦ 
ᐅᖃᐅᓯᖅ ᓴᓐᖏᑦᑎᕚᓪᓕᖁᓪᓗᒍ ᑐᕌᖓᓚᐅᕐᒪᑦ. 
ᐊᒻᒪᓗ ᑕᕝᕙᓂᒃᓴᐃᓐᓇᖅ ᓇᓗᓇᐃᔭᓚᐅᕐᒥᖕᒪᑕ 
ᐃᓛᒃ, ᓇᓗᓇᐃᔭᖅᑐᖃᓚᐅᕐᒥᖕᒪᑦ ᑖᒃᑯᐊ ᓄᓇᕗᑦ 
ᒐᕙᒪᒃᑯᑦ $25 ᒥᓕᐊᓐ ᑮᓇᐅᔭᓂᒃ ᑖᔅᓱᒧᖓ 
ᖄᒃᑲᓐᓂᐊᒍᑦ ᐃᓕᓯᓂᐊᖅᑎᓪᓗᒋᑦ. ᑖᒃᑯᓄᖓ 
ᑐᕌᖓᓗᐊᕐᓂᐊᖅᑎᓪᓗᒍ ᑖᓐᓇ ᓄᓇᕗᒻᒥ 
ᐃᓕᓴᐃᔨᒃᓴᓄᑦ.  
 
ᑖᓐᓇ ᒥᓂᔅᑕ ᓇᓗᓇᐃᔭᕈᓐᓇᖅᐹ ᖃᓄᖅ 
ᐊᖏᑎᒋᔪᒥᒃ ᑖᒃᑯᐊ ᓄᓇᕗᑦ ᒐᕙᒪᐅᔪᐃᑦ ᑖᔅᓱᒧᖓ 
ᑐᕌᖓᑎᑦᑎᓂᐊᖅᐸᑦ? ᑖᒃᑯᓄᖓᐃᓛᒃ ᓄᓇᕗᒻᒥ 
ᐃᓕᓴᐃᔨᒃᓴᓄᑦ ᐃᓕᓐᓂᐊᕈᑕᐅᕙᒃᑐᓄᑦ. ᐊᒻᒪᓗ 
ᑖᒃᑯᐊ ᑮᓇᐅᔭᐃᑦ ᖃᓄᖅ 
ᐊᕕᒃᑐᖅᑕᐅᑦᓯᐊᖅᓯᒪᓂᐊᖅᐸ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᓄᓇᕗᑦ 
ᕼᐃᓚᑦᑐᖅᕼᐊᕐᕕᓕᕆᔨᒃᑯᓐᓄᑦ, ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᑕᓪᓕᒪᓄᑦ ᐊᕐᕌᒍᓄᑦ ᑐᕌᖓᓚᖓᓪᓗᓂ 
ᑕᒪᓐᓇ ᐃᓄᐃᑦ ᐅᖃᐅᓯᖓᑦ 
ᐃᓕᓐᓂᐊᖅᑎᑕᐅᑦᑎᐊᖁᓪᓗᒍ 
ᓴᐳᒻᒥᔭᐅᔾᔪᑎᒃᓴᖓᓗ ᐱᓪᓗᒍ 

$25 ᒥᓕᐊᓐ ᑮᓇᐅᔭᓚᖓᔪᑦ ᑖᓐᓇ ᐅᖃᖅᑏ, 
ᐊᐱᖅᑯᑎᒋᔮ. ᖁᔭᓐᓇᒦᒃ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐊᐱᖅᑯᑎᒋᓐᖏᑦᑎᐊᓪᓚᕆᒃᑕᕋ. ᐅᖄᓂᖅᑲᐅᒐᒪ 
$25 ᒥᓕᐊᓐ ᑮᓇᐅᔭᓂᒃ ᐃᓕᓯᓂᐊᕐᓂᕋᖅᑲᐅᒐᒃᑭᑦ 
ᑕᒪᓐᓇ ᖃᐅᔨᒫᓂᒃᑕᕋ. ᐅᖃᐅᓯᕆᐊᓂᓚᐅᖅᖢᒍᓗ 
ᐃᑉᐸᒃᓴᖅ. ᐊᐱᖅᑯᑎᒋᓵᖅᑲᐅᔭᕋᓗᐊᕋᓖᓛᒃ ᖃᓄᖅ 
ᑖᒃᑯᐊ ᑮᓇᐅᔭᐃᑦ ᓯᐊᒻᒪᒃᑕᐅᓂᐊᕐᒪᖔᑕ. ᑖᓐᓇ 
ᑭᐅᔾᔮᖅᑰᔨᓐᖏᒻᒪᒍ.  
ᐆᒥᖓ ᐊᐱᖅᑯᑎᒋᓂᐊᓕᕐᒥᔭᖓ 
ᑭᐅᔭᐅᑦᓯᐊᕈᒪᒐᓗᐊᖅᐳᖓ.  
 
(ᑐᓵᔨᑎᒍᑦ) ᐅᖃᖅᑏ, ᑐᑭᓯᑎᑕᐅᓯᒪᒐᒪ ᐅᖃᖅᑏ 
ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᓴᖅᑮᓂᐊᕐᖓᑕ ᓄᑖᒥᒃ 
ᖁᕝᕙᐸᓪᓕᐊᓯᒪᔪᒥᒃ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᕐᒥᒃ 
ᐃᓕᓴᐃᔨᕈᕆᐅᖅᓴᑎᑦᑎᓂᕐᒧᑦ. 
ᐃᓕᓴᕆᔭᐅᔾᔪᑎᖃᓕᕐᓗᑎᒃ ᐅᖃᐅᓯᓕᕆᓂᕐᒧᑦ. 
ᐊᒻᒪᓗᑦᑕᐅᖅ ᐅᖃᐅᓯᓕᕆᓂᒻᒪᕆᖕᒧᑦ 
ᐸᐃᑉᐹᑖᕐᕕᒃᓴᐅᓗᓂ ᐊᒻᒪ ᓯᓚᑦᑐᓴᕐᕕᒻᒥ 
ᐱᔭᕇᕈᒻᒥᑦ ᐸᐃᑉᐹᑖᕐᕕᒃᓴᐅᓗᓂ.  
 
ᒥᓂᔅᑕ ᓇᓗᓇᐃᖅᓯᒍᓐᓇᖅᑳ, 
ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᑲ 
ᖃᓄᐃᓕᐅᒃᑲᓐᓂᖅᑐᖃᕐᓂᐊᕐᒪᖔᑦ ᓄᓇᕗᒻᒥᐅᓂᒃ 
ᐱᖃᑕᐅᑎᑦᑎᒐᓱᓪᓗᑎᒃ ᓄᑖᖑᔪᒧᑦ 
ᐃᓕᓴᐃᔨᕈᕆᐅᖅᓴᑎᑦᑎᓂᕐᒧᑦ ᐃᓕᓴᑎᑦᑎᓂᕐᔪᒧᑦ, 
ᐊᒻᒪᓗ ᓄᑖᓂᒃ ᑮᓇᐅᔭᓂᒃ ᐃᑲᔪᖅᓰᓂᐊᕐᒪᖔᑕ 
ᓄᑖᓂᒃ ᑕᐃᒃᑯᓄᖓ ᐊᑎᓕᐅᖃᑕᐅᓯᒪᔪᓂᒃ 
ᐃᑲᔪᖅᓰᕈᑕᐅᓂᐊᖅᑐᓂᒃ ᐃᓕᓐᓂᐊᕈᒪᔪᓄᑦ? 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
(ᑐᓵᔨᑎᒍᑦ) ᐅᖃᖅᑏ, ᐊᖏᖅᓯᒪᔪᒍᑦ ᑖᒃᑯᐊ 
ᐃᓄᐃᑦ ᐅᖃᐅᓯᖏᓐᓂᒃ ᓴᐳᔾᔨᓂᕐᒧᑦ ᒪᓕᒐᕐᒥᒃ 
ᑎᑎᕋᖅᓯᒪᔪᑦ ᒪᓕᓐᓂᐊᕐᓗᒋᑦ ᐊᖏᖅᓯᒪᔪᒍᑦ ᐊᒻᒪ 
ᓴᖅᑭᔮᖅᑎᑦᑎᖃᑦᑕᓂᐊᕐᓗᑕ ᐃᑲᔪᖅᓰᓗᑕ 
ᐆᒻᒪᕆᐊᖅᑎᑕᐅᓂᖓᓂᒃ ᐃᓄᒃᑎᑐᑦ ᐅᖃᐅᓯᐅᑉ. 
 

(ᑐᓵᔨᑎᒎᕈᓐᓃᖅᑐᖅ) ᑕᒪᓐᓇ ᓱᓕ ᐸᕐᓈᕆᒐᑦᑎᒍᑦ, 
ᑕᐃᓐᓇ $42 ᒥᓕᐊᓐ ᓱᓕ ᒐᕙᒪᑐᖃᒃᑯᓐᓂᑦ 
ᐱᒋᐊᖃᖅᑕᕗᑦ ᐃᑉᐸᒃᓴᖅ ᓂᕈᐊᖅᑕᐅᕋᑖᓚᐅᕐᒪᑕ 
ᐅᖃᖅᑏ, ᑖᒃᑯᐊ ᒐᕙᒪᑐᖃᒃᑯᑦ 
ᐊᖏᖅᓯᒪᓚᐅᖅᓯᒪᔪᐃᑦ ᖃᖓᓪᓚᕆᒃ ᑕᐃᓐᓇ $42 
ᒥᓕᐊᓐ ᐅᕙᑦᑎᓐᓅᖅᑕᐅᓛᕐᒪᖔᖅ  
ᓱᓕ ᓇᓗᓇᐃᖅᓯᒪᓐᖏᒻᒪᑕ. ᐃᑉᐸᒃᓴᖅ 
ᓂᕈᐊᖅᑕᐅᕋᑖᕐᓂᖏᓐᓄᑦ ᓂᕆᐅᒃᑲᓗᐊᖅᐳᒍᑦ 
ᖃᖓᓪᓚᕆᒃ ᐱᓛᕐᒪᖔᑕ ᖃᐅᔨᒪᓐᖏᑐᐃᓐᓇᖅᑐᒍᑦ. 
 
ᑕᒪᓐᓇ ᐅᖃᐅᓯᓕᕆᓂᖅ ᐊᒃᓱᕈᐊᕆᔭᕗᑦ ᐊᒻᒪ 
ᐃᓕᓴᐃᔨᓐᖑᖅᓴᐃᓂᕐᒧᑦ ᐸᕐᓇᓪᓚᕆᑦᑐᒍᑦ 
ᓯᓚᑦᑐᖅᓴᕐᕕᒃᑯᑦ ᐃᓕᓴᐃᔨᓐᖑᖅᓴᐃᔪᓂᒃ 
ᐃᓄᒃᑎᑐᑦ ᐃᓕᓐᓂᐊᖅᑎᑦᑎᒍᓐᓇᑦᑎᐊᖅᖢᓂ 
ᑕᑯᔪᒫᖅᑐᒍᑦ ᑖᓐᓇ ᑮᓇᐅᔭᖅ ᑲᔪᓯᑉᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᑦ 
ᐃᓄᒃᑎᑐᑦ ᐅᖃᐅᓯᖅ ᑕᒪᓐᓇ 
ᐃᓕᑕᕆᔭᐅᓯᒪᑦᑎᐊᓕᑕᐃᓐᓇᖅᑰᔨᕗᖅ ᑖᒃᑯᓇᓐᖓᑦ. 
 
(ᑐᓵᔨᑎᒍᑦ) ᐅᖃᖅᑏ, ᓇᓗᓐᖏᑦᑎᐊᖅᑐᖓ ᒥᓂᔅᑕ 
ᐅᖃᖃᑎᖃᖅᓯᒪᒻᒪᑦ ᓯᓚᑦᑐᓴᕐᕕᐅᑉ ᑲᑎᒪᔨᖏᓐᓂᒃ 
ᐊᒻᒪ ᐃᓕᓐᓂᐊᖅᑐᓕᕆᔨᒃᑯᓐᓂ 
ᐱᓕᕆᔨᐅᖃᑎᖏᓐᓂᒃ, ᐱᖅᑯᓯᓕᕆᔨᒃᑯᓪᓗ 
ᐃᑦᑕᕐᓂᓴᓕᕆᔨᒃᑯᓪᓗ ᐱᓕᕆᕕᐅᖃᑎᖏᓐᓂᒃ, 
ᐱᓕᕆᔨᐅᖃᑎᖏᓐᓂᒃ. ᓯᓚᑦᑐᓴᕐᕕᒃᑯᑦ 
ᐊᑐᐃᓐᓇᕈᖅᓴᐃᔨᐅᒋᐊᖃᕐᖓᑕ ᓄᓇᕗᒻᒥᐅᑕᕐᓂᒃ 
ᐃᓐᓄᐃᒐᓱᑦᑎᓪᓗᒋᑦ ᐃᓐᓄᑦᑕᐅᒋᐊᖃᓪᓚᕆᑦᑐᓂᒃ 
ᐃᓕᓴᐃᔨᓂᒃ ᐃᓄᒃᑎᑑᓲᓂᒃ. 
 
ᒥᓂᔅᑕ ᓇᓗᓇᐃᖅᑐᐃᒍᓐᓇᖅᑳ ᓄᓇᕗᑦ 
ᓯᓚᑦᑐᓴᕐᕕᐅᑉ ᓯᕗᓂᑐᖃᑦᑎᓐᓄᑦ ᐸᕐᓇᐅᑎᒋᔭᖏᑦ 
ᐱᓕᒻᒪᒃᓴᐃᓂᕐᒧᑦ ᐊᑐᐃᓐᓇᕈᖅᓴᐃᓂᕐᒧᑦ ᒪᕐᕉᓐᓂᒃ 
ᐅᖃᕈᓐᓇᓪᓚᕆᑦᑑᓐᓂᒃ ᐃᓕᓴᐃᔨᓂᒃ ᓄᓇᕗᒻᒥ 
ᐃᓕᓐᓂᐊᖅᑐᓕᕆᓂᖅ 
ᐊᐅᓚᑦᑎᐊᓕᖅᑎᑕᐅᒍᓐᓇᓂᐊᕐᖓᑦ. 
ᓴᖅᑮᖃᑦᑕᕐᓗᓂᓗ ᒪᕐᕉᓐᓂᒃ ᐅᖃᐅᓰᖕᓂᒃ 
ᐊᔪᓐᖏᑎᐊᖅᑐᓂᑦ ᐱᔭᕇᖅᑐᓂᒃ ᖁᑦᑎᓂᖅᓴᓂᒃ 
ᐃᓕᓴᔪᓂᒃ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᒥᓂᔅᑐ ᓇᑦᓯᖅ. 
 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. 
ᑖᓐᓇ ᐊᐱᖅᓱᖅᑐᖅ ᒥᓂᔅᑕᐅᓚᐅᕐᒪᑦ 
ᓯᓚᑦᑐᖅᓴᕐᕕᖕᓄᑦ ᖃᐅᔨᒪᑦᑎᐊᖅᑐᖅ  
ᐊᒃᓱᕈᐊᕆᔭᖃᓚᐅᖅᓱᓂᓗ ᐅᖃᐅᓯᑦᑎᓐᓂᒃ 
ᓴᐳᒻᒥᔪᓐᓇᕐᓂᕐᒥᒃ ᐃᓕᓴᐃᔨᓐᖑᖅᓴᔪᓂᒃ ᑖᔅᓱᒪᐅᑉ 
ᐱᒋᐊᖃᑕᐅᓚᐅᖅᑕᖓ ᓇᓗᓇᓐᖏᑦᑐᖅ. 
ᑐᓐᖓᕕᓕᐅᑦᑎᐊᖃᑕᐅᓚᐅᖅᓯᒪᖕᒪᑦ ᑕᒪᓐᓇ 
ᐅᖃᖅᑏ, ᐱᓕᕆᐊᕆᔭᕗᑦ ᐅᖃᐅᓯᕗᑦ 
ᓴᐳᒻᒥᔭᐅᖁᓪᓗᒍ. ᐊᒃᓱᕈᐊᕆᔭᕗᑦ ᐊᒻᒪᑦᑕᐅᖅ 
ᐊᒃᓱᕈᐊᕇᓐᓇᖅᓱᓂᐅᒃ ᐊᒻᒪ 
ᑐᑭᓯᔭᐅᑦᑎᐊᕈᒪᕌᖓᒥᒃ ᖃᓪᓗᓈᑎᑐᑦ 
ᐅᖃᓪᓚᖃᑦᑕᖅᑐᖅ, ᐅᖃᖅᑏ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 
 
ᐊᐱᖅᑯᑦ 603 - 5(2): ᑕᓗᕐᔪᐊᒥ ᐃᓕᓐᓂᐊᕐᕕᒃ 

(ᕿᓐᖑᖅ) 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᑉᐸᒃᓴᖅ 
ᕼᐃᕗᓪᓖᑦᑑᖃᑦᑕᖅᑕᒐ ᐱᖓᓱᐃᖅᑕᖅᖢᖓ ᐅᑉᓗᒥ 
ᖁᓚᕐᓇᕼᐃᕙᒃᑲᓗᐊᖅᑎᓪᓗᒍ ᐊᐱᖅᕼᐅᕐᓂᐊᓕᕋᒪ. 
ᖁᕕᐊᕼᐅᒃᐳᖓ. 
 
>>ᐃᒡᓚᖅᑐᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᓯᔩ, ᐊᐱᖅᑯᑎᖃᕐᕕᒋᔪᒪᔭᕋ 
ᐃᓕᓐᓂᐊᖅᑐᓕᕆᔨᒃᑯᑦ.  
 
ᒥᓂᔅᑖ ᕼᐃᕗᓪᓕᖅᐹᒥᒃ ᖁᔭᓐᓇᒦᖅᐸᕋ ᑰᒑᕐᕈᖕᒥᒃ 
ᐃᓕᓐᓂᐊᕐᕕᑦᓯᐊᕙᖕᒥᒃ ᐃᓕᓐᓂᐊᕐᕕᖃᓕᕐᒪᑕ. 
ᑖᓐᓇ ᐱᓕᕆᖃᑎᒋᔭᐃᓗ ᑕᒪᕐᒥᒃ. ᐅᖃᖅᑎᑦᓯᔩ, 
ᑕᓪᕙᓂ ᐅᖃᐅᕼᐃᔭᒻᓂᒃ ᐅᖃᖅᕼᐃᒪᕗᖓ ᑕᐃᑉᑯᐊ 
ᐃᓕᓐᓂᐊᖅᑐᖁᑎᕗᑦ ᐃᓅᕼᐅᒃᑐᑦ 
ᐃᓂᒃᕼᐊᑦᑎᐊᕙᖕᒥᒃ ᐃᓂᒃᕼᐊᖃᕆᐊᖃᕐᓂᖏᑦ 
ᐱᔾᔪᑎᒋᓪᓗᒋᑦ. 
ᑖᓐᓇ ᐊᐱᖅᑯᑎᖃᕐᕕᒋᖃᑦᑕᖅᑕᕋ 
ᒪᓕᒐᓕᐅᖅᑎᐅᓂᒪ ᐊᑐᕐᓂᖓᓂᒃ ᐃᓗᐊᓂ. 
 
ᒥᓂᔅᑕ ᑐᕼᐊᖅᑎᑦᓯᔪᓐᓇᖅᐸ ᖃᓄᖅ 
ᐃᕼᐅᒪᖃᖅᓯᒪ’ᒪᑕ ᑕᐃᑲᓂ ᑕᓗᕐᔪᐃᑦ 
ᐃᓕᓐᓂᐊᕐᕕᕼᐋ ᖃᓄᐃᑕᐅᓕᕆᐊᒃᕼᐋᓂᒃ? 
ᑐᑭᕼᐃᔪᒪ’ᓗᖓ ᐅᖃᖅᑎᑦᓯᔩ, 

ᐊᐱᕆᕗᖓ. ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᑎᖅ: ᒥᓂᔅᑐ ᑲᒪᒋᔭᖃᖅᑐᖅ 
ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᔪᐊᓇᓯ.  
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᐊᓇ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᖅᐸᕋ ᐊᐱᖅᓱᕐᒪᑦ 
ᑭᒡᒐᖅᑐᖅᑎᒋᔭᖓᑕ ᒥᒃᓵᓄᑦ. ᐅᖃᖅᑏ, ᑖᓐᓇ 
ᓇᑦᓯᓕᐅᑉ ᐃᓕᓐᓂᐊᕐᕕᖓ 
ᐸᕐᓇᒃᐸᒌᕋᓱᐊᖅᓯᒪᒐᓗᐊᖅᑐᒍᑦ ᓯᕗᓂᐊᒍᑦ 
ᖃᐅᔨᒪᓪᓗᑎᒍᑦ ᑕᒫᓂ 90-91 ᐳᓴᒥ 
ᐊᑐᖅᑕᐅᑎᒋᓂᖃᕐᒪᑦ ᐊᖏᓂᖓ ᑕᐅᑐᒃᖢᒍ ᐊᒻᒪᓗ 
ᐃᓕᓐᓂᐊᖅᑏᑦ ᐅᓄᕐᓂᖏᑦ ᓈᓴᖅᓱᒋᑦ ᐊᒻᒪᓗ 
ᑖᓐᓇ ᐊᖏᓂᖅᓴᒻᒪᕆᒻᒥᒃ. 
 
ᑭᓯᐊᓂ ᒫᓐᓇᒧᑦ ᑎᑭᑦᓱᒍ 
ᑎᑎᖅᑲᐅᓯᐊᖅᓯᒪᒐᓗᐊᖅᑐᖓ ᑕᓗᕐᔪᐊᖅ 
ᐃᓕᓐᓂᐊᖅᑐᓕᕆᔨᒃᑯᖏᑦᑕ ᐃᑦᓯᕙᐅᑕᖓᓐᓂᒃ 
ᑕᒪᓐᓇ ᑲᔪᓯᕙᓪᓕᐊᓂᖓ 
ᑐᑭᓯᐅᒪᔭᐅᑦᓯᐊᖁᒻᒪᒍᑦᑕᐅᖅ. ᒫᓐᓇᒧᑦ 
ᐸᕐᓇᒃᐸᓪᓕᐊᒐᓱᐊᖅᓯᒪᔪᒍᑦ ᐊᒻᒪᓗ ᐊᕐᕌᓂ 
ᐅᖓᓪᓕᕐᒥᓗ 2017-18-ᒥ 
ᑲᑎᒪᖃᑎᖃᖃᑦᑕᖅᓯᒪᔪᑦ ᓄᓇᓕᓐᓂ ᒐᕙᒪᒃᑯᑦ 
ᐱᔨᑦᓯᖅᑏᑦ ᐃᓚᒋᓪᓗᑎᒍᑦ. ᒫᓐᓇᒧᑦ ᑖᓐᓇ ᓱᓕ 
ᑮᓇᐅᔭᓂᒃ ᑐᑦᓯᕋᕋᓱᐊᕈᑎᒋᓂᐊᖅᑕᕗᑦ 
ᐃᓚᒋᐊᕈᒪᓪᓗᒍ ᑕᓗᕐᔪᐊᖅ ᐃᓕᓐᓂᐊᕐᕕᖓ 
ᓯᕗᓂᒃᓴᑦᑎᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 
ᒥᓂᔅᑕ ᑖᑉᓱᒥᖓ ᐅᖃᕈᓐᓇ’ᒪᑦ. ᐅᖃᖅᑎᑦᓯᔩ, 
ᐃᓕᓐᓂᐊᖅᑐᖁᑎᒋᔭᕗᑦ ᓄᓇᓕᖕᓂ ᐊᒥᕼᐆᓂᖏᑦ 
ᒪᓕᒃᑕᐅᓪᓗᑎᑦ ᐊᑐᒐᐅᖃᑦᑕᕐᒪᑦ ᐃᓕᓐᓂᐊᕐᕕᐅᑉ 
ᐊᒡᓕᒋᐊᕐᕕᒃᓵ ᐱᔾᔪᑕᐅᓪᓗᓂ. ᑖᒻᓇ ᖃᐅᔨᒪᔭᖅᑯᑦ.  
 
ᐅᖃᖅᑎᑦᓯᔩ, ᑖᓐᓇ 2020 

ᖃᒡᓕᕙᓪᓕᐊᓂᖓ ᑐᑭᖃᕐᒪᕆᑦᑑᕐᓗᓂ 
ᑎᑭᓐᓂᐊᓕᖅᖢᓂᓗ. ᒥᓂᔅᑕ ᑐᓴᖅᓯᔪᓐᓇᖅᐸ 
ᑭᒡᒐᖅᑐᖅᑕᑉᑎᒻᓂᒃ ᑖᒃᑯᐊ ᐊᕙᑎᒋᔭᐃᑦ ᖃᓄᖅ 
ᐃᓱᒪᖃᖅᕼᐃᒪ’ᒪᑕ ᕼᐊᓇᐅᒐᐅᓂᒃᕼᐋᑕ 
ᐃᓕᓐᓂᐊᕐᕕᐅᑉ ᑕᓪᕙᓂ ᑕᓗᕐᔪᐃᑦ 
ᐃᓕᓐᓂᐊᕐᕕᒃᕼᐋᓂ? ᐅᖃᖅᑎᑦᓯᔩ, ᖁᔭᓐᓇᒦᒃ. 
 
ᐅᖃᖅᑎ; ᒥᓂᔅᑐ ᔪᐊᓇᓯ. 
 
ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. 
ᐊᒻᒪᓗ ᖁᔭᓐᓇᒦᒃ, ᐊᐱᖅᑯᑎᖓᓄᑦ. ᑕᒪᒃᑯᐊ 
ᐃᓕᓐᓂᐊᕐᕖᑦ ᐃᓂᑭᓪᓕᐅᓗᐊᓕᑐᐊᕈᑎᑦ 
ᐸᕐᓇᐅᒃᐸᓪᓕᐊᓲᖑᒐᑦᑕ ᐊᖏᓂᖓ ᑕᐅᑐᒃᓱᒍ 
ᐊᒻᒪᓗ ᖃᓄᑎᒋ ᓄᑕᐅᓐᖏᑎᒋᖕᒪᖔᖅ 
ᐅᕝᕙᓘᓐᓃᑦ ᓄᑕᐅᖕᒪᖔᖅ. ᑖᒃᑯᐊᓗ ᐃᓗᐊ 
ᐃᓕᓐᓂᐊᕐᕕᐅᑉ ᐋᖅᑭᑦᓯᐊᓐᖏᑉᐸᑕᓗᑭᐊᖅ 
ᐅᕝᕙᓘᓐᓃᑦ ᐋᖅᑭᑦᓯᐊᖅᓯᒪᕙᑦ. ᑖᓐᓇᓗ 
ᐊᑐᖅᑕᐅᑎᒋᓂᖓ . ᑕᒪᒃᑯᐊ ᐊᔾᔨᒌᓐᖏᑦᑐᐃᑦ 
ᕿᒥᕐᕈᓪᓗᑎᒍᑦ ᐸᕐᓇᖃᑦᑕᕋᑦᑕ ᐃᒻᒪᖄ 
ᐃᓕᓐᓂᐊᕐᕕᒃ ᐊᖏᓪᓕᒋᐊᕆᐊᖃᖅᐸᑦ 
ᐃᓚᒋᐊᕆᐊᖃᖅᐸᑦ ᐅᕝᕙᓘᓐᓃᑦ ᓄᑖᑦᓯᐊᒻᒪᕆᖕᒥᒃ 
ᐃᓕᓐᓂᐊᕐᕕᓕᐅᕐᓗᓂ ᑕᐃᒪᓐᓇ ᐸᕐᓇᓲᖑᑎᓪᓗᑕ.  
 
ᑭᓯᐊᓂᑦᑕᐅᖅ ᖄᒃᑲᓐᓂᐊᒍᑦ ᑮᓇᐅᔭᓂᑦ 
ᑐᑦᓯᕋᕆᐊᖃᓯᓲᖑᒐᑦᑕ ᑕᕝᕘᓇ 
ᒪᓕᒐᓕᐅᕐᕕᒃᑯᑎᒍᑦ. ᑕᒪᓐᓇ ᐊᒥᓲᑎᓪᓗᒋᑦ 
ᐃᓕᓐᓂᐊᕐᕖᑦ ᐊᖏᓪᓕᒋᐊᕆᐊᖃᖅᑐᑦ ᐅᕝᕙᓘᓐᓃᑦ 
ᓄᑕᐅᓐᖏᓗᐊᖅᑐᑦ, 
ᓄᑕᐅᓕᖅᑎᑕᐅᑎᒋᐊᕐᓗᑎᓘᓐᓃᑦ 
ᑕᒪᒃᑯᐊᖑᑎᓪᓗᒋᑦ. ᐅᖃᕈᓐᓇᖅᑐᖓ ᒫᓐᓇ 10-
ᖑᔪᑦ ᐃᓕᓐᓂᐊᕐᕖᑦ ᑖᑦᓱᒥᖓ 85 ᐳᓴᓐ 
ᐅᖓᑖᓃᑦᑐᑦ ᐅᕝᕙᓘᓐᓃᑦ 85 ᐳᓴᒥ 
ᐊᑐᖅᑕᐅᑎᒋᓂᖃᖅᑐᐃᑦ ᐃᓕᓐᓂᐊᕐᕖᑦ, ᐊᒻᒪᓗ 
ᐃᓚᐅᓪᓗᓂ ᑖᓐᓇ ᑕᓗᕐᔪᐊᖅ. ᑭᓯᐊᓂ 
ᐊᒥᓲᑎᓪᓗᒋᑦ ᐊᑕᐅᑦᓯᒃᑯᐊᓗᒃ 
ᐱᓕᕆᐊᕆᔪᓐᓇᓐᖏᓐᓇᑦᑎᒍᑦ ᐃᓚᐃᓐᓇᑯᓗᖏᓐᓂᒃ 
ᓯᕗᒧᐊᑦᓯᒐᓱᐊᖃᑦᑕᖅᑐᒍᑦ ᑮᓇᐅᔭᕗᑦ 
ᐊᒥᒐᖅᓯᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 
ᒥᓂᔅᑕ ᑕᐃᑉᓱᒥᖓ ᑭᐅᑦᓯᐊᕈᓐᓇᕐᒪᑦ 
ᑐᑭᕼᐃᓐᓇᑦᓯᐊᖅᑐᖅ. ᑭᕼᐃᐊᓂᒃᑕᐅᖅ 
ᓄᓇᓕᒋᔭᖅᑯᑦ ᐱᕈᖅᐸᓪᓕᐊᓂᖓ ᐅᕙᑦᓯᐊᖅ 
ᐅᖃᐅᕼᐃᖃᕐᕕᒋᔭᒻᓂ ᐅᖃᖅᕼᐃᒪᕗᖓ 
ᓄᓇᓕᒋᔭᑉᑕ ᐱᕈᖅᐸᓪᓕᐊᓂᖓ ᕼᐅᑲᔫᖕᒪᑕ. ᑖᓐᓇ 

ᐊᖑᒻᒪᑦᓯᐊᕐᓂᐊᕋᑉᑕ ᐊᑐᐊᒐᑉᑎᒻᓄᑦ 
ᐃᓕᓐᓂᐊᕐᕕᖁᑎᑉᓯᖕᓄᓪᓘᓐᓃᑦ ᐅᕝᕙᓘᓐᓃᑦ  
ᐊᕼᐃᐊᓄᑦ ᑕᐃᑉᑯᓄᖓ ᐱᕈᖅᐸᓪᓕᐊᓂᕗᑦ 
ᐅᑭᕼᐊᕐᓂᖏᓐᓄᑦ. ᑖᓐᓇ ᐱᔾᔪᑎᒋᓪᓗᒍ 
ᐊᐱᖅᑯᑎᖃᖅᑯᖓ ᓄᓇᕗᑦᑕ ᐃᓗᐊᓂ 
ᕼᐊᓇᐅᒐᐅᖃᑦᑕᖅᑐᑦ ᑕᐃᑉᑯᐊ ᐊᖏᔫᑎᑦ, 
ᐃᓄᖕᓂᒃ ᕼᐊᓇᐅᒐᐅᓪᓗᐊᕈᓐᓇᓐᖏᒻᒪᑕ, 
ᐅᖃᖅᑎᑦᓯᔩ, ᖃᐅᔨᒪᒐᑉᑕ. ᒥᓂᔅᑕ ᐅᖃᖅᑯᖅ 
ᐅᐊᑦᓯᐊᖅ ᑕᐃᑉᑯᐊ ᕼᐊᓇᐅᒐᐅᕙᓪᓕᐊᔪᑦ 
ᐊᒥᕼᐆ’ᒪᑕ. ᑮᓇᐅᔭᒥᒡᓗ ᐊᑐᕆᐊᖃᖅᖢᑎᒃ. 
 

ᒥᓂᔅᑕ ᑭᐅᔪᓐᓇᖅᐸ ᑕᐃᑉᑯᐊ ᕼᐊᓇᐅᒐᒃᕼᐊᐅᔪᑦ 
ᐊᖏᔫᑎᓄᑦ ᐊᑐᕆᐊᖃᓕᕌᖓᑕ ᑐᓐᓂᖅᕼᐃᒪ’ᒪᑕ 
ᒥᓂᔅᑕᕆᔭᖅᑯᑦ, ᑕᐃᑉᕼᐅᒥᓐᖓᓪᓗ 
ᐊᑐᐃᓇᓱᐊᖅᖢᑎᒃ 85 ᐳᓴᓂᒃ ᐃᓄᖕᓂᒃ 
ᕼᐊᓇᔪᒃᕼᐊᓂᒃ ᓄᓇᕗᑦᑕ ᐃᓗᐊᓂ 
ᐱᓪᔪᑎᖃᖃᑦᑖ’ᒪᑕ. ᐅᕙᒍᓪᓗ ᑕᐅᑐᒍᒪᒐᑉᑎᒍᑦ 
ᑖᒻᓇ. ᒥᓂᔅᑕ ᑭᐅᔪᓐᓇᖅᐸ ᖃᑯᒍ 
ᕼᐃᕗᓂᒃᓴᑉᑎᓐᓂ ᑕᐃᑲᓂ ᑭᒡᒐᖅᑐᖅᑕᒻᓂ 
ᑕᓗᕐᔪᐊᓂ ᑖᓐᓇ ᐃᓕᓐᓂᐊᕐᕕᒃ 
ᕼᐊᓇᐅᒐᐅᓂᐊᓕᕐᓂᖅᐸᑦ 
ᖃᓄᖅᑑᕈᑎᖃᖅᓯᒪᔪᓐᓇᖅᐸ ᓰᔩᐊᔅ-ᑯᑦ 
ᑎᐹᒻᒪᒋᔭᐃᓐᓂᒃ ᐃᓄᐃᑦ 
ᕼᐊᓇᓂᖅᓴᐅᒍᓐᓇᖁᓪᓗᒋᑦ ᑕᐃᑉᓱᒪᓐᖓᑦ 
ᐊᑭᑐᔪᖅᑑᑎᑦ ᐃᓗᐊᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.    
 

>>ᐸᑦᑕᑐᖅᑐᑦ 
 

ᐅᖃᖅᑎ: ᒥᓂᔅᑐ ᔪᐊᓇᓯ.  
 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 
ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓᓄᑦ. 
ᐊᖏᖃᑎᒋᑐᐃᓐᓇᖅᐸᕋ ᒪᓕᒐᓕᐅᖅᑎᐅᖃᑎᒐ.  
 

ᑕᒪᒃᑯᐊ ᐊᑭᑐᔫᑎᑦ ᐃᓕᓐᓂᐊᕐᕕᐅᒐᓗᐊᖅᐸᑦ 
ᓱᓇᐅᒐᓗᐊᖅᐸᑦ ᐃᒡᓘᒐᓗᐊᖅᐸᑦ ᐃᓄᓐᓂᒃ 
ᐃᖅᑲᓇᐃᔭᖅᑎᓂᑦᑕᐅᖅ ᑕᑯᔪᒪᑐᐃᓐᓇᕋᑦᑕ ᑖᓐᓇ 
ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ 
ᐱᓕᕆᒋᐊᖃᑦᑕᕐᒪᑕᑦᑕᐅᖅ ᑕᕝᕘᓇ 
ᑳᑦᑐᕌᖃᖅᑎᐅᔪᓂᓪᓗ ᑎᓕᐅᖅᑐᐃᕙᒃᖢᑎᒃ ᖃᓄᖅ 
ᑖᒃᑯᐊ ᐃᓄᓐᓂᒃ 
ᐃᖅᑲᓇᐃᔭᖅᑎᑖᒃᑲᑕᓐᓂᕈᓐᓇᕐᒪᖔᖅ 
ᐃᑲᔪᖅᑐᑐᐃᓐᓇᖅᑲᕋ ᐊᒻᒪᓗ 
ᐱᓕᕆᖃᑎᒋᒐᓱᐊᕐᓂᐊᕆᕙᒃᑲ. ᑖᒃᑯᐊ ᓄᓇᓕᓐᓂ 
ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑏᑦ ᒥᓂᔅᑕᖓᑦ ᐊᒻᒪᓗ 
ᐱᓕᕆᔨᖏᑦ, ᑕᒪᓐᓇ ᐃᓚᖏᑦ ᐃᓕᓐᓂᐊᕐᕖᑦ ᓲᕐᓗ 
ᐆᑦᑑᑎᒋᓗᖃᐃ ᑰᒑᕐᔪᒻᒥ ᐊᒥᓱᒻᒪᕆᐊᓗᓐᓂᒃ 
ᐃᓄᓐᓂᒃ ᐃᖅᑲᓇᐃᔭᖅᑐᖃᓚᐅᕐᒪᑦ ᑐᓴᓚᐅᕋᑦᑕ 
ᑕᒪᓐᓇ ᐱᐅᓚᐅᖅᓱᓂᓪᓗ ᑕᒪᒃᑯᓂᖓ 
ᑲᔪᖏᖅᓴᐃᑐᐃᓐᓇᕐᓂᐊᕆᕗᖓ 

ᐃᓄᓐᓂᒃ ᐊᒻᒪᓗ ᒪᓕᒐᓕᐅᖅᑎᖃᑎᒐ 
ᐃᑲᔪᖅᓱᑐᐃᓐᓇᖅᓱᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ 
ᑐᓂᕐᒧᑦ, ᒪᓕᒐᓕᐅᖅᑎ ᖃᒪᓂᖅ. 
 
ᐊᐱᖅᑯᑦ 604 - 5(2): ᐃᓚᒌᓂ 

ᐋᓪᓕᑐᖅᑕᐅᔪᒥᓂᕐᓄᑦ ᕿᒫᕖᑦ (ᖃᒪᓂᖅ) 
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 
ᐊᐱᖅᓱᕐᓂᐊᕐᓂᕋᖅᑲᐅᒐᒪ ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᓐᓃᑎᓪᓗᑕ.  
 
(ᑐᓵᔨᑎᒍᑦ) ᐅᖃᖅᑏ, ᒥᓂᔅᑕ ᐅᖃᖅᑲᐅᖕᒪᑦ 
ᐅᖃᒪᑎᓪᓗᒍ ᑖᒃᑯᐊ ᐃᓚᒌᒃᑐᓄᑦ ᒥᓂᔅᑑᔪᖅ 
ᐅᖃᖅᓯᒪᖅᑲᐅᔪᖅ, “ᒐᕙᒪᒋᔭᕗᑦ 
ᐱᓕᕆᖃᑎᖃᖅᖢᓂ ᑕᒪᒃᑯᓂ ᐃᓚᒌᒃᑐᓂᒃ ᓄᓇᓖᑦ 
ᐃᓗᐊᓂ ᐋᓐᓂᖅᑐᖅᑕᐅᔪᓄᑦ ᐊᒻᒪᓗ ᑖᒃᑯᐊ 
ᑮᓇᐅᔭᖃᖅᓯᒪᖕᒪᖔᑦ ᑕᒪᒃᑯᓄᖓ 
ᐋᓐᓂᖅᑐᖅᑕᐅᔪᓄᑦ.”  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᐊᐱᕆᔪᒪᓕᖅᑐᒍ ᒥᓂᔅᑕᐅᔪᖅ ᐃᓄᓕᕆᔨᑯᓐᓄᑦ 
ᕿᒫᕕᐅᔪᑦ ᓄᓇᕗᒻᒥ ᖃᔅᓯᐅᖕᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᐃᓄᓕᕆᔨᒃᑯᓐᓂᒃ, 
ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ, ᐊᒻᒪᓗ ᑖᑦᓱᒧᖓ ᐊᐱᖅᓱᕋᕕᑦ. 
ᑕᒪᓐᓇ ᐋᓐᓂᖅᑎᕆᓂᖅ ᐊᖏᔫᓗᐊᖅᑐᐊᓘᓕᕐᖓᑦ 
ᖁᕕᐊᑉᐸᑦᑐᖓ ᐊᐱᖅᓱᖅᑕᐅᓕᕋᐃᒐᒪ ᑖᑦᓱᒧᖓ 
ᒫᓐᓇ ᓄᓇᕗᒻᒥ ᑕᓪᓕᒪᐃᑦ YWC ᐊᒡᕕᒃ ᐃᖃᓗᓐᓂ, 
(ᑐᓵᔨᑎᒍᑦ) ᓴᐃᓐᑦ ᒪᐃᑯᔅ ᑖᒃᑯᐊ ᕿᒫᕕᒃ 
ᐃᖃᓗᒃᑑᑦᑎᐊᕐᒥ ᐊᒻᒪᓗ ᖁᕐᓗᖅᑑᕐᒥ, 
ᑕᒻᒫᖅᑕᕐᕕᒃᑯᓪᓗ ᑰᒑᕐᔪᒻᒥ, ᐊᒻᒪᓗ 

ᑲᑕᐅᔭᖅ ᓴᓴᐃᔭᑎ ᕿᒫᕕᖓ ᑲᖏᖅᖠᓂᕐᒥ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑎ 
ᐊᐱᖅᑯᑎᓐᓄᑦ, ᒪᓕᒐᓕᐅᖅᑎ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓕ 
ᐊᐱᕆᔪᒪᓕᕆᕗᖓ ᖃᑦᓯᓂ ᑮᓇᐅᔭᓂᒃ 
ᓴᓂᕐᕙᐃᖃᑦᑕᒪᖔᑕ ᕿᒫᕕᐅᔪᓄᑦ ᓄᓇᕘᒥ. 
ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᑕᒫᓂ 2019-2020 ᓴᓂᕐᕙᐃᓯᒪᔪᒍᑦ 
$2,780,000-ᓂᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 
ᐃᓘᓐᓇᓂ ᐊᑐᓛ $320,000. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᓐᓄᖅ, ᒪᓕᒐᓕᐅᖅᑎ ᖃᒪᓂᖅ.  
 
ᖃᒪᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᑖᒃᑯᐊ ᐃᓚᒌᑦᑐᓄᑦ ᑖᒃᑯᐊ ᐃᓄᓕᕆᔨᒃᑯᑦ ᑮᓇᐅᔭᑦ 
ᐊᖏᓪᓕᒋᐊᕋᔭᖅᐸᑦ ᓄᓇᓕᓐᓄᑦ ᓄᓇᕗᒻᒥᐅᑕᐅᑦ 
ᑖᓐᓇ ᑕᒪᒃᑯᐊ ᒥᑦᑎᒪᑕᓕᒻᒥᐅᑕᐃᑦ 
ᕿᒫᕕᖃᓐᖏᒻᒪᑕᓘᓐᓃᑦ. ᑖᓐᓇ ᐃᓚᒋᔭᐅᒐᔭᖅᐹ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑐ ᓯᐅᑎᐊᐱᒃ.  
 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐃᑲᔪᖅᑐᐃᖃᑦᑕᖅᓯᒪᔪᒍᑦ 
ᓄᓇᓕᒻᒥᐅᑕᕐᓂᒃ ᑕᒪᒃᑯᓂᖓ ᑐᑦᓯᕋᖅᑕᐅᖁᓪᓗᑎᒍ. 
ᐄ, ᑭᓯᐊᓂᑦᑕᐅᖅ ᐅᕙᒍᑦ 
ᐃᒡᓗᕐᔪᐊᓕᐅᖃᑦᑕᖏᑦᑐᒍᑦ 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᔭᐅᕗᑦ ᑭᓯᐊᓂ ᐃᒻᒪᖄ ᓄᓇᓕᑉᓯᓂᓪᓘᓐᓃᑦ 
ᐃᓪᓗᕐᔪᐊᑕᖃᑐᐃᓐᓇᖅᐸᑦ ᐄ, 
ᐊᑐᒐᒃᓴᐅᒍᓐᓇᖅᑐᓂᒃ ᐄ ᐊᒻᒪᓗᑦᑕᐅᖅ ᐅᕙᒍᑦ 
ᐊᐅᓚᖃᑦᑕᖅᖢᒍᓗ ᑖᒃᑯᐊ ᐃᖏᕐᕋᓂᐊᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 
ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ.  
 
ᐊᐱᖅᑯᑦ 605 - 5(2): ᐃᖅᑲᓇᐃᔭᖅᑎᓄᑦ 

ᐃᒡᓗᓂᑦ ᐊᒡᒍᑐᖅᑐᐃᓂᖅ (ᕋᒻᐴᑦ) 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᓄᖓ 
ᓴᓇᔪᒃᓴᓕᕆᔨᒃᑯᓐᓄᑦ.  
 
ᒥᓂᔅᑕ ᖃᐅᔨᒪᔪᒃᓴᐅᖕᒪᑦ ᑖᒃᑯᐊ ᓴᓇᔭᐅᓛᕐᒪᑦ 
ᓴᓂᑭᓗᐊᕐᒥ ᑖᒃᑯᐊ ᐃᒪᕐᒧᑦ ᓂᕿᖃᕐᕕᐅᒃ 
ᖃᓂᒋᔭᖓᓂ. ᒫᓐᓇᐅᔪᖅ ᓴᓇᔭᐅᕙᓪᓕᐊᓕᖅᑐᖅ 
ᐃᒡᓗᒃᓴᖅ.  
 
ᑕᐃᒪ ᒥᓂᔅᑕ ᐃᖅᑲᐅᒪᕖᑦ ᑎᑎᖅᑲᒥᒃ ᑎᑎᕋᓚᐅᕋᒪ 
ᑎᑎᖅᑲᒥᒃ ᐊᒻᒪᓗ ᔫᓐᒥ ᑕᕝᕙᓂ ᐊᕐᕌᒍᕐᒥ 
ᑎᑎᖅᑲᓂᒃ ᑎᑎᕋᓚᐅᖅᖢᖓ ᓇᓗᓇᐃᔭᖅᑎᑦᑐᖓ 
ᑕᒪᒃᑯᐊ ᐱᒻᒪᕆᐅᓂᖅᓴᐃᑦ ᑕᒪᒃᑯᐊ 
ᐋᓐᓂᐊᖃᓐᖏᑦᑐᓂᒃ ᓲᕐᓗ ᒧᓇᖅᓰ ᑖᒃᑯᐊ 
ᒧᓂᖅᓴᕐᕕᒃ ᖃᓂᒋᔭᖓᓂ. ᑕᐃᒪ ᑖᒃᑯᐊ 
ᑐᐊᕕᕐᓇᖅᑐᒃᑯᑦ ᓲᕐᓗ ᑭᐅᓯᔭᕆᐊᖃᓕᖅᐸᑕ 
ᐅᓐᓄᒃᑯᓪᓘᓐᓃᑦ ᑕᐃᒪ ᐊᑕᐅᓯᓐᖏᖦᖢᒍ 
ᐅᖃᐅᓯᕆᓚᐅᖅᐸᕋ ᑖᒃᑯᐊ ᓄᓇᓕᖕᓄᑦ ᐃᓗᐊᓂ 
ᑖᓐᓇ ᓈᒻᒪᒋᔭᐅᓯᒪᓐᖏᒻᒪᑦ ᒧᓂᖅᓯᖃᐅᒻᒧᑦ 
ᐅᖓᓯᓗᐊᕐᓂᖓᓄᑦ.  
 
ᐅᖃᖅᑏ, ᒥᓂᔅᑕᖑᔪᖅ ᐋᓐᓂᐊᖃᕐᓇᓐᖏᑦᑐᒧᑦ 
ᑭᐅᔪᓐᓇᖅᐹ ᑕᒪᑐᒧᖓ ᓱᓕ ᑐᓴᕐᕕᒋᓐᖏᓐᓇᒃᑯ 
ᒥᓂᔅᑑᔪᒥᒃ ᑐᓴᕐᕕᒋᓐᖏᓇᒃᑯ ᖃᓄᖅ 
ᓱᓕᔪᓐᓇᑦᑎᐊᖅᐸ ᑭᐅᔪᓐᓇᖅᐸ ᐅᕙᓐᓄᑦ 
ᑎᑎᖅᑲᒥᒃ

ᑕᒪᓐᓇ ᐅᑭᐊᒃᓵᖅ ᑲᑎᒪᓂᕆᔭᖅᐳᑦ 
ᐃᓱᓕᓚᐅᖅᑳᖅᑎᓐᓇᒍ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ 
ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎᐅᖃᑎᒐᓗ 
ᖁᔭᓐᓇᒦᒃ ᐊᐱᖅᑯᑎᖓ. ᓯᕗᓪᓕᖅᐹᒥᒃ 
ᖁᔭᒋᔪᒪᓪᓗᒍ ᓄᓇᓕᖕᓂ ᑕᑯᓇᖅᑎᑦᑎᐊᓚᐅᕐᒪᑦ 
ᑕᑯᓇᑦᑎᐊᓚᐅᕋᑦᑎᒍ ᐋᓐᓂᐊᕕᒃ ᐊᒻᒪᓗ ᑕᐃᓐᓇ 
ᐃᒡᓗᒃᓴᕆᔭᐅᔪᖅ ᑐᓴᑦᑎᐊᓚᐅᖅᖢᖓᓗ 
ᒪᓕᒐᓕᐅᖅᑎᐅᖃᑎᓐᓂᒃ ᖃᓄᖅ ᑖᓐᓇ 
ᐱᒻᒪᕆᐅᑎᒋᒻᒪᖔᑦ ᐋᓐᓂᐊᕕᖕᒧᑦ 
ᐃᖅᑲᓇᐃᔭᖅᑎᖏᑦ ᖃᓂᔾᔫᒥᖁᓪᓗᒋᑦ 
ᐋᓐᓂᐊᕐᕕᖕᒧᑦ ᐊᒻᒪᓗ ᐅᒃᐱᕆᓪᓗᒍ 
ᑕᐃᒪᐃᑦᑐᓐᓇᕐᓂᓕᒫᖓᓂᒃ 
ᑕᐃᒪᐃᑦᑕᕆᐊᖃᖅᑐᕆᖕᒥᒐᒃᑯ. ᑖᓐᓇ ᐃᓛᓐᓂᑦ 
ᑐᖁᔪᖃᑐᐃᓐᓇᕆᐊᖃᓲᖑᖕᒪᑦ. ᓄᓇᓕᖕᓂ 
ᓯᓚᕈᔫᒐᔪᖕᒪᑦ ᑕᐃᒫᒃ ᖃᓂᓪᓗᓂ 
ᐊᑲᐅᓂᖅᓴᒻᒪᕆᐅᒐᔭᖅᖢᓂ. ᐋᓐᓂᐊᕐᕕᖕᒥ 
ᐃᖅᑲᓇᐃᔭᖅᑏᑦ ᖃᓂᓪᓗᑎᒃ ᐋᓐᓂᐊᕐᕕᒃ.  
 
ᒪᓕᒐᓕᐅᖅᑎᐅᖃᑎᒐ ᐅᖃᐅᑎᔪᓐᓇᖅᑕᕋ 
ᑭᐅᔪᓐᓇᕐᓂᐊᖅᑐᒎᓇ ᑎᑎᖅᑲᖏᑦ 
ᐊᔾᔨᓪᓗᐊᑐᐃᓐᓇᕆᓛᕆᓪᓗᓂᐅᒃ ᑕᐃᒃᑯᓂᖓ 
ᑎᑎᖅᑲᐅᓯᐊᕆᓚᐅᖅᑕᖏᓐᓄᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᓯᕗᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓱᒪᒐᓗᐅᖅᐳᖓ ᒥᓂᔅᑕᐅᑉ ᑭᐅᔾᔪᑎᒋᔭᖓ ᐅᓪᓗᒥ 
ᑕᕝᕙᓂ ᑎᑎᖅᑲᑎᒍᑦ ᑭᐅᔾᔪᑎᖏᓐᓃᒃᑲᔭᓐᖑᐊᖅᑐᑦ.  
 
ᑕᐃᒪᓕ ᑕᒪᒃᑮᒃ ᐋᓐᓂᐊᕐᓇᓐᖏᑦᑐᓕᕆᓂᕐᒧᑦ 
ᐃᓪᓗᓕᕆᔨᕐᔪᐊᒃᑯᓐᓄᓪᓗ ᒥᓂᔅᑕᐅᔫᒃ 
ᑭᐅᓚᐅᕋᓗᐊᕐᒪᑎᒃ ᑎᑎᖅᑲᒃᑯᑦ ᑖᒃᑯᐊ 
ᓯᕗᓪᓕᐅᔾᔭᐅᓯᒪᓂᐊᕐᒪᑕ ᐋᓐᓂᐊᓯᐅᑎᓂᒃ ᑖᓐᓇ 
ᐅᖃᖅᓯᒪᓪᓚᑦᑖᖅᑐᑎᑑᓐᖏᒻᒪᑦ  

ᑖᒃᑯᐊ ᐃᒡᓗᓕᒋᔭᐅᔪᑦ ᐋᓐᓂᐊᓯᐅᖅᑎᑐᐊᓄᑦ 
ᑐᕌᖓᒐᔭᕐᓂᖅ ᑖᓐᓇ ᐅᓗᕆᐊᓇᕐᓂᐊᕐᒪᑦ ᓱᓕ 
ᑖᒃᑯᐊ ᑕᓪᓕᒪᐅᓕᖅᑲᖓᔪᑦ ᐊᓯᖏᓐᓂᒃ 
ᐃᖅᑲᓇᐃᔭᕐᕕᖃᖅᑐᓂᒃ ᑐᓂᔭᐅᑐᐃᓐᓇᕈᑎᒃ.  
 
ᐅᖃᖅᑏ, ᒥᓂᔅᑕ ᐃᖅᑲᓇᐃᔭᖅᑐᓕᕆᔨᓄᑦ 
ᐅᖃᖅᓯᒪᑦᑎᐊᖁᔭᕋ ᐅᓪᓗᒥ ᒥᓂᔅᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒥᒃ  
ᐃᒡᓗᓕᕆᔨᕐᔪᐊᒃᑯᓐᓄᑦ ᐅᖃᖃᑎᖃᕐᓗᓂ ᑖᒃᑯᐊ 
ᒫᓐᓇ ᐃᒡᓗᓕᐅᖅᑕᐅᔪᓂᒃ ᑕᓪᓕᒪᓂᒃ 
ᓴᓂᕐᕙᐃᒐᔭᖅᐹᖅ ᐋᓐᓂᐊᓯᐅᖅᑐᐃᓐᓇᐃᑦ ᑕᐃᒫᒃ 
ᐅᖃᖅᓯᒪᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᐋᓐᓂᐊᖃᕐᓇᓐᖏᑦᑐᓕᕆᓂᖅ ᐊᑦᑕᓇᖅᑕᐃᓕᓂᕐᓗ 
ᓯᕗᓪᓕᐅᔾᔭᐅᓯᒪᖃᑦᑕᓚᐅᕐᒪᑦ ᓴᓂᕐᕙᐃᑎᓪᓗᒋᑦ 
ᐃᒡᓗᓂᒃ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦ 
ᐃᒡᓗᖃᕆᐊᖃᖅᑐᓂᒃ.  
 
ᐊᒻᒪᓗ ᑕᐃᒪ ᑕᐃᒃᑯᐊ ᐃᒡᓗᑖᕐᓂᐊᖅᑐᓂᒃ 
ᑲᑎᒪᔨᕋᓛᑦ ᕿᒥᕐᕈᓕᕐᓗᑎᒃ ᑐᒃᓯᕋᐅᑕᐅᔪᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᓴᓂᕐᕙᐃᖁᔨᔪᓂᒃ 
ᐃᓚᖏᑦ ᑖᒃᑯᐊ ᑕᓪᓕᒪᐅᔪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐄ 
ᐃᓱᒪᒃᓴᖅᓯᐅᕈᑎᒋᔭᑦ ᐃᓱᒪᒋᔭᐅᒐᔭᓐᖑᐊᖅᐳᑦ 
ᓯᕗᓪᓕᐅᑎᑕᐅᓂᐊᖅᑐᑎᓪᓗ ᓴᓂᕐᕙᐃᓗᑎᒃ 
ᑕᐃᒃᑯᐊ ᐃᒡᓗᐃᑦ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᖕᓄᑦ, ᒪᓕᒐᓕᐅᖅᑎ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 
ᐃᓱᒪᒃᓴᖅᓯᐅᕈᑕᐅᔪᖅ ᓯᕗᓪᓕᐅᔾᔨᓂᕐᓗ 
ᐅᖃᖅᓯᒪᖕᒪᑦ ᓴᓂᕐᕙᐃᓂᐊᓪᓚᑦᑖᕐᓂᐅᓐᖏᒻᒪᑦ.  
 
ᓴᓂᑭᓗᐊᕐᒥ ᐅᓪᓗᒥ ᐱᖓᓲᖕᒪᑎᒃ 

ᐃᒡᓗᐃᑦ ᐋᓐᓂᐊᓯᐅᖅᑎᓄᑦ ᑐᕌᖓᔫᒃ.  
ᑖᒃᑯᐊᓗ ᐃᒡᓗᐃᑦ ᐅᖓᓯᒃᑐᒻᒪᕆᐅᓪᓗᑎᒃ 
ᐋᓐᓂᐊᕕᖕᒥ, ᒥᓂᔅᑕ ᓇᖕᒥᓂᖅ ᑕᑯᓚᐅᕐᒪᑦ 
ᓄᓇᓕᖕᓃᖦᖢᓂ, ᐊᐱᕆᑐᐃᓐᓇᖅᑐᖓ ᑖᒃᑯᐊ 
ᑖᔅᓱᒥᖓ ᑕᓪᓕᒪᐅᓕᖅᑲᖓᔪᒧᑦ ᓄᒃᑎᖅᑕᐅᖁᓪᓗᒋᑦ 
ᐋᓐᓂᐊᕕᐅᑉ ᖃᓂᒋᔭᖓᓄᑦ ᑕᐃᒫᒃ ᐋᓐᓂᐊᕕᖕᒥ 
ᐃᖅᑲᓇᐃᔭᖅᑐᑦ ᑐᐊᕕᕐᓇᖅᑐᓄᑦ 
ᐅᐸᒍᑎᒋᐊᑭᓐᓂᖅᓴᐅᓂᐊᕐᒪᑕ. ᒥᓂᔅᑕ 
ᐅᖃᖅᓯᒪᔪᓐᓇᖅᐹ ᑕᐃᒪᓐᓇᓕ ᑖᓐᓇ 
ᑐᑭᓯᓇᑦᑎᐊᖅᑐᒥᒃ ᑖᒃᑯᓂᖓ ᐃᒡᓗᓄᑦ ᑖᒃᑯᓄᖓ  
ᐋᓐᓂᐊᕕᒻᒥ ᐃᖅᑲᓇᐃᔭᖅᑐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᓐᓇᓕ ᒐᕙᒪᒃᑯᑦ 
ᐱᔪᒪᓂᖃᖅᑰᕐᒪᑕ ᑕᐃᓐᓇ ᑖᒃᑯᐊ ᐊᖏᕐᕋᕆᔭᐅᔪᑦ 
ᐊᑐᐃᓐᓇᐅᑎᑕᐅᓗᑎᑦ ᐱᔭᕆᐊᖃᕐᓂᖅᐹᖑᓄᓪᓕ 
ᑕᐃᒪᓕ ᐅᖃᖃᑎᒋᕙᒃᖢᒍ ᒪᓕᒐᓕᐅᖅᑎᐅᖃᑎᒐ 
ᑖᒃᑯᐊ ᐋᓐᓂᐊᕕᒻᒥ ᐃᖅᑲᓇᐃᔭᖅᑐᖅ 
ᐊᑲᐅᓂᖅᐹᖑᒐᔭᖅᑐᖅ. ᑕᕝᕙᓂ 
ᑕᓪᓕᒪᐅᓕᖅᑲᖓᔪᒧᑦ ᐅᖃᖅᓯᒪᔪᓐᓇᓐᖏᑦᑐᖓ 
ᑐᓂᔭᐅᓂᐊᕐᓂᖅ ᐊᓯᖏᓐᓂᑦᑕᐅᖅ ᐱᔾᔪᑎᖃᕋᒪ. 
ᓯᕗᓪᓕᐅᔾᔭᐅᓯᒪᔪᐃᑦ ᐊᓯᖏᑦᑕᐅᖅ ᐊᑐᐊᒐᐃᑦ 
ᒪᓕᒋᐊᖃᕐᒥᒐᑦᑎᒍᑦ. ᑕᐃᒫᒃ 
ᐅᖃᖅᓯᒪᓪᓚᑦᑖᕈᓐᓇᓐᖏᒃᑲᓗᐊᖅᑐᒍᑦ ᑕᒪᒃᑯᐊ 
ᐱᓕᕆᕝᕖᑦ ᐃᖅᑲᓇᐃᔭᖅᑏᓪᓗ ᕿᒥᕐᕈᐊᖅᐸᓪᓕᐊᔪᑦ 
ᓴᓂᕐᕙᖅᑕᐅᓂᐊᕐᓂᖏᓐᓂᒃ ᐃᒡᓗᐃᑦ. ᑖᒃᑯᐊ 
ᐃᓱᒪᒃᓴᖅᓯᐅᕈᑕᐅᑦᑎᐊᕐᓂᐊᖅᐳᑦ 
ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᖏᓐᓄᑦ 
ᑎᓕᐅᕈᑎᖏᓐᓄᓪᓗ ᑕᑯᓇᒃᑕᐅᑦᓯᐊᕐᓂᐊᖅᐳᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. 
ᑐᒡᓕᕆᓕᖅᑖᓂᒃ ᐃᓕᑕᕆᓂᐊᖅᑕᕋ ᒪᓕᒐᓕᐅᖅᑎ 
ᐃᖃᓗᐃᑦ-ᓂᐊᖁᓐᖒᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

ᐋᓐᓂᐊᕕᓕᐊᖅᑐᓄᑦ ᑐᔪᕐᒥᕕᒻᒥᒃ 
ᐃᓱᒫᓘᑕᐅᔪᑦ (ᐊᕐᓇᒃᑲᖅ) 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᖅᑯᑎᒃᑲ ᑐᕌᖅᑎᑦᑐᑕᒪᔭᒃᑲ ᑐᒡᓕᐊᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑏ, ᖃᐅᔨᒋᐊᒃᑲᓐᓂᕈᑎᕕᑦ ᐃᓚᖏᓐᓂ 
ᓴᖅᑭᑕᐅᓚᐅᖅᑐᒥᒃ ᒪᓕᒐᓕᐅᖅᑎᐅᑉ 
ᐅᖃᖅᑕᖏᓐᓂᒃ ᐊᑐᐊᒐᕐᓂᒃ ᑕᒻᒫᖅᑕᕐᕕᓂ 
ᑐᔪᕐᒥᕕᖕᒥ ᐃᖃᓗᖕᓂ.  
 
ᐅᖃᖅᑏ, ᐃᒪᓐᓇ ᐃᓅᓯᖃᖃᑎᒋᖕᓂᕐᒥᒃ 
ᐱᒻᒪᕆᐅᖕᒪᑦ ᓄᓇᕗᒻᒥ ᑖᓐᓇ  
ᐃᓱᒪᒋᔭᖃᑦᑎᐊᕐᓂᕗᑦ ᐅᑉᐱᕆᔭᕗᓪᓗ ᐃᓐᓇᕐᓂᒃ. 
ᑭᓯᐊᓂᓕ ᑐᓴᖃᑦᑕᖅᓯᒪᒐᒪ ᐃᖃᓗᖕᓂ ᑐᔪᕐᒥᔪᑦ 
ᐅᐸᖅᑳᖅᑎᑐᐃᓐᓇᕐᓂᒃ ᑕᐃᒫᒃ 
ᐃᒡᓗᕈᓯᖅᑖᖅᑎᑦᑎᓲᖑᒻᒪᑕ. ᑖᓐᓇ 
ᐃᓛᓐᓂᓚᐅᓱᖓᒃᑯᑦ ᐃᓐᓇᕐᓂᒃ 
ᐃᒡᓕᖃᖅᑰᕈᓐᓃᖃᑦᑕᓐᖏᒻᒪᑕ.  
 
ᑕᐃᒫᒃ ᖁᔭᓕᒐᓗᐊᖅᑐᖓ ᐱᓇᓱᐊᖃᑦᑕᕐᓂᖏᓐᓂᒃ 
ᐊᓯᖏᓪᓗ ᐃᓅᓕᓴᖅᑕᐅᔪᑦ ᐃᒡᓗᕈᓯᕐᒥᓂᒃ 
ᕿᒪᐃᖃᑦᑕᖁᔭᐅᓪᓗᑎᒃ ᐃᓐᓇᕐᒥᒃ ᑎᑭᓐᓇᒥ, 
ᑭᓯᐊᓂᓗ ᑖᓐᓇ ᐱᔭᕆᐊᑐᖅᑎᑦᑎᔪᓐᓇᕐᒪᑦ 
ᐊᑲᐅᔪᓐᓇᐃᖅᑎᑦᑎᓗᓂ. 
 
ᒥᓂᔅᑕ ᐅᓂᒃᑳᑦᑎᐊᕈᓐᓇᖅᐸ ᑖᓐᓇ ᑐᔪᕐᒥᕕᖕᒧᑦ 
ᐊᑐᐊᒐᖓ ᖃᓄᐃᑦᑑᖓᒻᒪᖔᖅ 
ᐃᒡᓗᕈᓯᖅᑖᖅᑎᑦᑎᓂᕐᒧᑦ ᐃᓐᓇᕐᓄᑦ ᐃᖃᓗᖕᓄᑦ 
ᐃᓅᓕᓴᖅᑕᐅᔭᖅᑐᖃᑦᑕᖅᑐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ 
ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑕᐃᒪᓕ ᐃᓐᓇᕐᒥᒃ 
ᑎᑭᑦᑐᖃᕌᖓᑦ ᑐᔪᕐᒥᕕᖕᒥ ᐃᖃᓗᖕᓂ, 
ᓯᕗᓪᓕᐅᑎᔭᐅᓲᑦ ᑖᒃᑯᐊ ᐃᒡᓗᕈᓯᖅᑕᖃᕐᒪᑦ ᑕᐃᒪ 
ᐊᑐᐃᓐᓇᐅᓂᖅᓴᓂᒃ ᐊᔾᔨᒌᓐᖏᑦᑐᓂᓗ ᐃᒡᓗᕈᓰᓪᓗ 
ᐃᓐᓇᕐᓄᑦ ᐊᑲᐅᓂᖅᓴᐅᓪᓗᑎᒃ. ᑕᐃᒪ 

ᐃᓐᓇᐃᑦ ᑕᐃᑯᓐᖓᖅᑕᐅᓇᓱᖃᑦᑕᖅᑑᒐᓗᐊᑦ 
ᐃᒡᓗᕈᓯᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ, 
ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 
ᐃᓱᒪᑐᐃᓐᓇᖅᑐᖓ ᑕᐃᒃᑯᐊ ᐃᒡᓗᕈᓯᕐᒦᑉᐸᒌᖅᑐᑦ 
ᑕᐃᒃᑯᐊ ᐊᓂᑕᐅᖃᑦᑕᖅᐹᑦ ᐃᓐᓇᕐᓂᒃ 
ᐃᓯᖅᑐᖃᕋᐃᒻᒪᑦ? ᑕᐃᒪ 
ᐊᐱᖅᑯᑎᖃᒃᑲᓐᓂᕐᕕᒋᓛᖅᑰᖅᑕᕋ.  
 
ᐊᒻᒪᓗ ᐅᖃᐅᓯᐅᖃᖅᑰᓕᕐᒥᒐᒪ ᐊᓯᐊᓂᒃ, 
ᑕᒻᒫᑎᕐᕕᐅᑉ ᒥᒃᓵᓄᑦ. ᑐᓴᖃᑦᑕᖅᓯᒪᒐᒪ ᑖᓐᓇ  
ᐸᒻᒥᐅᕐᓂᖅ ᐃᓱᒫᓘᑕᐅᖕᒪᑦ, ᐃᑉᐸᒃᓴᖅ 
ᒪᓕᒐᓕᐅᖅᑎᐅᖃᑎᒐ ᑕᒻᒫᑎᕐᕕᖕᒥ 
ᐸᒻᒥᐅᖃᑦᑕᕐᒪᑕᒎᖅ ᐊᖏᕐᕋᕆᔭᐅᔪᓂᓘᓐᓃᑦ 
ᐃᑉᐸᒃᓴᖅ ᒥᓂᔅᑕ ᐊᖏᖅᑕᐅᔪᒪᓚᐅᕐᒪᑦ ᑕᒪᒃᑯᐊ 
ᐃᓅᓕᓴᖅᑕᐅᔭᖅᑐᖅᑐᑦ ᐱᖃᓐᓇᕆᔭᒥᓂᒃ 
ᐃᓚᔮᒥᓂᓪᓗ ᑐᔪᕐᒥᐊᖃᕈᒪᒐᔭᕐᒪᖔᑕ.  
 
ᑭᓯᐊᓂᓕ ᓂᕈᐊᖅᑎᒃᑲ ᓈᒻᒪᒃᓴᓐᖏᑦᑐᒻᒪᕆᐅᖕᒪᑕ 
ᐊᑯᓂᐅᑎᒋᔪᒥᒃ ᐊᑭᓕᖅᑕᐅᓇᓱᖃᑦᑕᖅᑎᓪᓗᒋᑦ 
ᑐᔪᕐᒥᐊᖃᖅᑐᒥᓂᐅᑎᓪᓗᒋᑦ. 
ᐊᑭᓕᖅᑕᐅᑲᐅᑎᒋᓲᖑᓂᖅ ᐊᒻᒪᓗ 
ᑮᓇᐅᔭᖅᑐᖅᑐᒻᒪᕆᐅᖕᒪᑦ ᓂᕿᑖᕋᓱᓪᓗᓂ, ᐊᒻᒪᓗ 
ᐃᓂᖃᖅᑎᓐᓇᓱᓪᓗᒋᑦ ᑕᒪᒃᑯᐊ 
ᐃᓅᓕᓴᖅᑕᐅᔭᖅᑐᖃᑦᑕᖅᑐᑦ ᑕᕝᕗᖓ. ᐃᓚᖏᑦ 
ᑕᖅᑭᒐᓴᖕᒪᕆᓐᓄᑦ ᐅᑕᖅᑭᓯᒪᔪᑦ. ᒥᓂᔅᑕ 
ᐅᖃᑦᑎᐊᕈᓐᓇᖅᐹ ᑐᑭᓯᓇᕐᓗᓂ ᖃᓄᖅ 
ᒪᓕᒋᐊᖃᕐᒪᑕᓗ ᑕᒪᒃᑯᐊ ᐃᓄᐃᑦ 
ᑐᔪᕐᒥᐊᖃᖃᑦᑕᖅᑐᑦ ᐃᓅᓕᓴᖅᑕᐅᔭᖅᑐᖅᑐᓂᒃ 
ᓯᒃᑭᑖᖑᓐᓇᕐᒪᖔᑕ ᕿᓚᒥᐅᔪᒃᑯᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒥᓂᔅᑐ ᕼᐃᒃᔅ.  

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᑐᑭᓯᐅᒪᑦᑎᐊᖅᑕᕋ. 
ᓇᓗᓕᐅᖅᑲᔾᔪᑕᐅᔪᓐᓇᕐᒪᑕ. ᒪᕐᕉᒻᒪᑎᒃ ᑕᐃᒪ 
ᐊᔾᔨᒌᓐᖏᑦᑑᒃ, ᑕᐃᒪᓕ ᓄᓇᓕᖕᓃᓐᖔᕐᓗᑎᒃ 
ᐃᓅᓕᓴᖅᑕᐅᔭᖅᑐᖅᑐᕐᓗᑎᒃ ᖃᐅᔨᒪᒍᕕᑦ ᐊᒻᒪᓗ 
ᐋᖅᑭᒃᓱᐃᓗᑎᑦ ᐱᖃᓐᓇᕆᔭᕐᓄᑦ ᐃᓚᔮᖕᓂᓘᓐᓃᑦ. 
ᑖᓐᓇ ᑐᔪᕐᒥᔾᔪᑎᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᖕᓄᑦ 
ᐊᑭᓕᖅᑕᐅᖃᑦᑕᕐᒪᑕ. ᑕᐃᒪᓕ ᑐᔪᕐᒥᕕᖕᒧᑦ ᐃᓯᕈᕕᑦ 
ᑎᑭᓪᓗᑎᑦ ᐊᒻᒪᓗ ᐅᖃᐅᑎᓗᒋᑦ ᐊᑯᓂᐅᓂᖅᓴᕉᖅ 
ᑕᕝᕙᓃᒃᑲᓐᓂᕐᓂᐊᕋᕕᑦ ᑐᔪᕐᒥᑎᑕᐅᒍᕕᑦ ᐃᓄᖕᓂᒃ 
ᑕᐃᒃᑯᐊᓕ ᐊᑭᓕᖅᑕᐅᒐᔭᖅᑐᑦ.  
 
ᑖᓐᓇ ᑐᓴᖃᑦᑕᖅᓯᒪᔭᕋ ᐃᖅᑲᓇᐃᔭᖅᑎᒃᑲᓗ 
ᑎᓕᓯᒪᓪᓗᒋᑦ ᐅᖃᖃᑎᖃᖁᓪᓗᒋᑦ ᑕᒻᒫᑎᕐᕕᒃ 
ᖃᓄᖅ ᐊᑭᓖᖃᑦᑕᓂᐊᕐᒪᖔᖅ 
ᕿᓚᒻᒥᐅᓂᖅᓴᐅᔪᓐᓇᕐᒪᖔᑦ. ᐄ, 
ᐊᖏᖃᑎᒋᑦᑎᐊᖅᑕᕋ ᒪᓕᒐᓕᐅᖅᑎ. ᑕᐃᒪᓕ 
ᑐᔪᕐᒥᐊᖃᕈᕕᑦ ᐊᖏᕐᕋᕐᓂ ᓂᕿᖃᖅᑎᓪᓗᒋᓪᓗ 
ᐃᒡᓕᖃᖅᑎᓪᓗᒋᓪᓗ ᑮᓇᐅᔭᖅᑐᕐᒪᑦ. ᐊᒻᒪ ᑕᐃᒫᒃ 
ᑖᓐᓇ ᐊᑐᐃᓐᓇᐅᑎᑦᑐᒪᒐᑦᑎᒍᑦ ᐃᓚᔮᒥᖕᓃᑦᑐᑦ 
ᐱᖃᓐᓇᕆᔭᖏᓐᓂᓪᓗ ᐊᒻᒪᓗ ᑮᓇᐅᔭᓂᒃ 
ᐅᑎᖅᑎᑕᐅᔪᓐᓇᑦᑎᐊᕐᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᕐᒥ ᐃᓚᒋᐊᕈᑏᑦ 
ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 
 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ ᑭᐅᔾᔪᑎᖓᓄᑦ. 
ᐊᖏᖃᑎᒌᓪᓚᑦᑖᖅᑐᑯᓘᓐᖏᒃᑲᓗᐊᕋᓐᓄᒃ 
ᑐᓴᕈᒥᓇᖅᑐᖅ.  
 
ᐅᖃᖅᑏ, ᑕᐃᒪ ᐃᓱᒫᓘᑕᐅᔪᖅ ᖃᔅᓯᑲᓪᓚᐅᖕᒪᑕ 
ᑕᒪᒃᑯᐊ ᐃᓄᒋᐊᖑᔭᐃᓐᓇᕐᓂᖓ ᑕᒻᒫᑎᕐᕕᒃ 
ᑐᔪᕐᒥᕕᒃ ᐃᖃᓗᖕᓂ. ᒥᓂᔅᑕᑉ 
ᐅᖃᐅᑎᔪᓐᓇᖅᐱᑎᒎᑦ ᓇᖕᒥᓂᖅ 
ᐅᖃᖃᑎᖃᖅᓯᒪᖕᒪᖔᑦ ᑳᓐᑐᕌᒃᑦ-ᖃᖅᑎᐅᔪᒥᒃ 
ᑕᒪᑐᒪᑉ 

ᒥᒃᓵᓄᑦ ᐊᒻᒪᓗ ᖃᓄᖅ ᐅᖃᖃᑎᒌᖕᓂᖃᖅᓯᒪᕙᑦ 
ᑕᒪᑐᒥᖓ ᑖᓐᓇ ᓴᓇᔭᐅᔪᒧᑦ ᐃᒡᓗᕐᔪᐊᕐᒧᑦ 
ᐊᑭᓪᓗᐊᖓᓂ ᐊᖅᑯᑎᑉ ᑕᕝᕙᓂ ᑐᔪᕐᒥᕕᖕᒥ ᐊᒻᒪᓗ 
ᖃᓄᕐᓗ ᑕᒪᑐᒧᖓ ᐋᖅᑭᒍᑕᐅᖃᑦᑕᕐᓂᐊᖅᐸ? 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᒥᓂᔅᑐ ᕼᐃᒃᔅ.  
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪᓕ ᓯᓚᑖᓂ ᑐᔪᕐᒥᔪᖃᕆᐊᖃᕌᖓᑦ 
ᑕᒻᒫᑎᕐᕕᒻᒥ ᑕᐃᒃᑯᓇᓐᖓᓪᓕ ᑲᒪᒋᔭᐅᖕᒪᑦ 
ᑐᔪᕐᒥᕕᒃᓯᐅᕐᓂᖅ. ᑕᐃᒪ ᑐᔪᕐᒥᕕᖕᒥ 
ᒪᑐᐃᖅᑐᖃᖅᐸᓪᓕᐊᓂᐊᓕᖅᑎᓪᓗᒍ ᐃᖃᓗᖕᓂ 
ᑖᓐᓇ ᐋᖅᑭᒍᑎᒋᔪᒫᓛᕋᓗᐊᖅᐳᖅ. ᓇᖕᒥᓂᕐᓕ  
ᐅᖃᖃᑎᒋᓯᒪᓪᓚᑦᑖᓐᖏᑕᕋ ᑖᒃᑯᐊ ᓇᖕᒥᓂᖃᖅᑐᑦ 
ᑕᒪᑐᒪᑉ ᒥᒃᓵᓄᑦ. 
 
ᖃᐅᔨᒪᔪᖓ ᑕᐃᔅᓱᒪᑉ ᐸᕐᓇᒃᑕᐅᕙᓪᓕᐊᑎᓪᓗᒍ 
ᑖᓐᓇ ᐃᒡᓗᕐᔪᐊᖅ ᑖᒃᑯᐊ ᓇᖕᒥᓂᖃᖅᑐᑦ 
ᑖᒃᑯᐊᑦᑕᐃᓐᓇᐅᖅᑰᕐᒪᑕ ᑕᐃᒪ ᑎᔅᑲᕗᕆ 
ᑐᔪᕐᒥᕕᐅᓪᓗᓂ ᐃᒡᓗᕈᓯᕐᓂᒃ 
ᐊᑐᓐᓇᕈᖅᑎᑦᑎᓯᒪᔪᐃᑦ ᐊᓯᖏᓐᓂᓪᓗ ᑐᔪᕐᒥᕕᖕᓂ 
ᐃᖃᓗᐃᑦ ᐃᓗᐊᓂ, ᑕᐃᒪ ᐃᒡᓗᕈᓰᑦ 
ᐊᑐᐃᓐᓇᕈᖅᐸᓪᓕᐊᑎᓪᓗᒋᑦ ᐃᓱᒪᒐᓗᐊᖅᐳᖓ 
ᑕᒪᓐᓇ ᑕᑕᓗᐊᕐᓂᖓ 
ᐊᒃᓱᕈᕐᓇᕈᓐᓃᕐᔫᒥᒐᔭᓐᖑᐊᖅᐳᖅ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑏᑦ ᓇᓗᓇᐃᔭᕐᕕᒋᕙᑉᓯ 
ᐅᖃᐅᕼᐃᒃᑯᑦ ᐊᐱᖅᕼᐅᕐᓂᖅ ᖃᐅᔨᕼᐊᐅᑖ 
ᐃᕼᐅᓕᖕᒪᑦ. ᑲᔪᓯᒋᐊᖅᑳᖅᑎᓐᓇᑕ, ᒥᓂᔅᑐ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᐃᑲᔪᖅᓯᖅᑕᐅᔪᒪᕗᖓ ᓈᓴᐅᑎᖓ 
5-ᒧᑦ ᑲᑎᒪᔾᔪᑎᒃᓴᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᐱᕆᖕᒪᑦ ᓈᓴᐅᑎᓕᖕᒧᑦ 
ᑕᓪᓕᒪᒋᔮᓄᑦ ᐅᑎᕈᒪᑉᓗᓂ. 

ᓈᒻᒪᒃᓴᖅᐱᕼᐃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᓈᒻᒪᒃᕼᐊᕐᒪᑕ. ᒥᓂᔅᑕ ᕼᐃᒃᔅ. 
 
ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎᐅᑉ 
ᐅᖃᐅᓯᖏᓐᓂᒃ ᐅᖃᐅᓯᖃᖅᑲᐅᒐᒪ 
ᓂᕈᐊᕐᓂᐅᓂᐊᖅᑐᒥᒃ ᓄᓇᓕᐸᐅᔭᕐᒧᑦ ᑖᓐᓇᓗ 
ᒪᐃᔭ ᓄᖅᑲᕐᓂᐊᓕᖅᑎᓪᓗᒍ. ᐅᐱᒋᔪᒪᓪᓗᒋᑦ 
ᑲᑎᒪᔨᖏᑦ ᓄᓇᓕᐸᐅᔭᕐᒥᒃ. ᐃᓱᒪᖅᑲᐅᒐᓗᐊᕋᒪ  
ᑖᓐᓇ ᒪᐃᔭ ᐅᖃᖅᑎᓪᓗᖓ 
ᑕᕝᕙᓃᒃᑲᔭᓐᖑᐊᖅᑲᐅᒐᓗᐊᕐᒪᑦ. ᑕᐃᒪ 
ᑕᑯᒐᔭᓐᖑᐊᕋᓗᐊᖅᐸᕋ ᑲᑎᒪᔾᔪᑎᕕᓂᕐᓂᒃ. 
 
ᑭᓯᐊᓂ ᐃᓕᓴᕆᔪᒪᓪᓗᒍ ᑐᓐᖓᓱᑦᑎᑦᑐᒪᓪᓗᒍ 
ᒫᑕᓕᓐ ᕆᐊᑦᕘᓐ, ᒪᐃᔭᒋᔭᐅᔪᖅ ᐃᖃᓗᐃᑦ. ᐊᒻᒪᓗ 
ᑲᔪᖏᖅᓱᑦᑎᐊᕈᒪᕙᒃᑲ ᓂᕈᐊᕆᐊᖅᑐᖁᔨᓪᓗᑕ. 
ᑖᓐᓇ ᖁᔭᓐᓇᒦᕈᒪᓪᓗᒍ ᒪᐃᔭ ᐱᓕᕆᐊᕆᓯᒪᔭᖏᑦ 
ᐊᔾᔨᒌᓐᖏᑦᑐᓂᒃ ᐱᓕᕆᐊᕆᓯᒪᔭᖏᓐᓂᒃ 
ᐱᔭᕇᖅᓯᒪᔭᖏᓐᓂᒃ ᓄᓇᓕᐸᐅᔭᑦ 
ᐅᖃᐅᑎᖃᖅᑲᐅᒐᒪ. ᓂᕆᐅᑦᑎᐊᖅᐳᖓᓗ 
ᐱᓕᕆᖃᑎᖃᒃᑲᓐᓂᕈᒪᓪᓗᒍ ᐃᖃᓗᖕᓂ. ᒫᑕᓖᓐ 
ᕆᐊᑦᕘᓐ ᖁᔭᓐᓇᒦᕈᒪᓪᓗᒍ ᐱᓕᕆᓂᖓᓄᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪ’ᓇ. ᑐᓐᖓᕼᐅᑉᐸᖕᓂᐊᖅᐳᕼᐃ 
ᒪᓕᒐᓕᐅᕐᕕᑦᑎᓐᓄᑦ, ᒪᓕᒐᓕᐅᕐᕕᒋᔭᑉᓯᖕᓄᑦ.  
 
ᑕᐃᒪ ᓇᓗᓇᐃᔭᕐᕕᒋᕙᑉᓯ ᒪᓕᒐᓕᐅᖅᑏᑦ 
ᐅᖃᐅᕼᐃᒃᑯᑦ ᐊᐱᖅᕼᐅᕐᓂᖅ ᐱᔭᕇᕐᒪᑦ. 
ᑲᑎᒪᔾᔪᑎᒃᓴᑉᑎᒻᓂ. ᑭᓯᐊᓂ (ᑐᓵᔨᑎᒍᑦ) ᑕᐃᒪᓕ 
ᒪᓕᒐᓕᐅᖅᑏᑦ ᐊᐱᖅᓱᖅᑎᓪᓗᒋᑦ ᒥᓂᔅᑕᒧᑦ ᐊᒻᒪᓗ 

ᒥᓂᔅᑕ ᑭᐅᑎᓪᓗᒍ ᐃᑉᐱᒋᑦᑎᐊᖃᑦᑕᐅᑎᓗᓯ ᐊᒻᒪᓗ 
ᑕᐸᓱᖃᑦᑕᐅᑎᓐᖏᓪᓗᓯ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑲᑎᒪᔾᔪᑎᒃᓴᑉᑎᒻᓄ 
ᑲᔪᕼᐃᓗᑕ. ᑎᑎᖅᑲᑎᒍᑦ ᑎᑎᕋᖅᓯᒪᔪᑎᒍᑦ 
ᐊᐱᖅᑯᑏᑦ. ᐱᑕᖃᓐᖏᒻᒪᑦ. ᑲᑎᒪᔾᔪᑎᒃᓴᑉᑎᒻᓄᑦ 
ᑲᔪᕼᐃᓗᑕ. ᑭᐅᔾᔪᑏᑦ ᐅᖃᐅᕼᐃᒃᑯᑦ, ᑭᐅᔾᔪᑏᑦ 
ᑎᑎᕋᖅᓯᒪᔪᑎᒍᑦ ᐊᐱᖅᑯᑕᐅᓚᐅᖅᑐᓄᑦ. 
ᐱᑕᖃᓐᖏᒻᒪᑦ. ᑭᐅᔾᔪᑎᒋᔭᐅᔪᑦ 
ᐅᒃᑯᐃᖅᑕᐅᓂᖓᓂᒃ ᑲᑎᒪᓂᐅᓚᐅᖅᑐᑉ. 
ᑐᒃᓯᕋᐅᑏᑦ. ᑭᐅᔾᔪᑏᑦ ᑐᒃᓯᕋᐅᑎᓄᑦ. ᑲᑎᒪᔨᕋᓛᑦ 
ᐱᓕᕆᐊᖃᓚᐅᖅᑎᓪᓗᒋᑦ ᐱᖁᔭᒃᓴᓂᒃ ᐊᒻᒪᓗ 
ᐊᕼᐃᖏᓐᓂᒃ ᑎᑎᖅᑲᑦ. ᑎᑎᖅᑲᓂᒃ ᕼᐊᖅᑭᑦᓯᓂᖅ. 
ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. ᑎᑎᖅᑲᓂᒃ 
ᕼᐊᖅᑭᑦᑎᓂᖅ. ᒥᓂᔅᑐ ᐃᓄᓕᕆᔨᒃᑯᓐᓄᑦ, ᒥᓂᔅᑐ 
ᓯᐅᑎᐊᐱᒃ. 
 
ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 201 - 5(2): 

ᐃᓄᓕᕆᓂᕐᒧᑦ ᒪᓕᒐᖅ 2018-19-ᒥ 
ᐊᕐᕌᒍᑕᒫᑦ ᐅᓂᒃᑳᖅ (ᓯᐅᑎᐊᐱᒃ) 

 
ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, 
ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᓪᓗᒥ ᓴᖅᑭᑦᑎᒐᒪ 
ᓱᕈᓯᕐᓄᑦ ᐃᓚᔮᕆᓄᓪᓗ ᐊᕐᕌᒍᑕᒫᖅᓯᐅᑎᓂᖏᑦ 
2018-2019 ᐅᓂᒃᑳᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᒪ’ᓇ. ᑎᑎᖅᑲᓂᒃ ᕼᐊᖅᑭᑦᓯᓂᖅ. 
ᑲᔪᕼᐃᓗᑕ. ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. 
ᑲᔪᕼᐃᓗᑕ. ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ 
ᕼᐃᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᐱᖁᔨᕗᖔᕈᑏᑦ. ᕼᐃᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᐋᓐᓂᐊᖅᑐᓕᕆᓂᕐᒧᑦ ᒥᓂᔅᑐ, ᒥᓂᔅᑐ ᕼᐃᒃᔅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 35 - ᐋᓐᓂᐊᔪᓕᕆᔨᒃᑯᓐᓄᑦ ᒪᓕᒐᖅ 
- ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐊᕐᕕᐊᑦ 
ᓂᒋᐊᓄᑦ ᑖᓐᓇ ᒪᓕᒐᒃᓴᖅ 35, ᓘᒃᑖᓄᑦ ᒪᓕᒐᖅ, 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᒪ’ᓇ. ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ 
ᑐᒡᓕᕆᓕᖅᑖᓂᒃ. ᑲᔪᕼᐃᓗᑕ. ᑲᑎᒪᔨᑐᐃᓐᓇᐃᑦ 
ᐱᓕᕆᐊᖃᖅᑎᓪᓗᒋᑦ ᐱᖁᔭᒃᓴᐃᑦ ᓈᕼᐊᐅᑎᓖᑦ 
30, 31, 32, ᐊᒻᒪ 33, ᒪᓕᒐᓕᐅᖅᑎ ᐊᕐᓇᒃᑲᖅ 
ᐃᒃᓯᕼᐅᑕᕐᒦᓪᓗᓂ.  
 
ᑲᔪᕼᐃᒋᐊᓚᐅᖅᑳᖅᑎᓐᓇᑕ ᑲᑎᒪᔨᑐᐃᓐᓇᐃᑦ 
ᐱᓕᕆᓂᐊᖅᑎᓪᓗᒋᑦ 20-ᒥᓂᑦᒥᒃ 
ᓄᖅᑲᖓᓂᐊᖅᐳᒍ.  
 
ᐃᖅᓱᖅᑏ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:19ᒥ 
ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᑦ 15:38ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐊᕐᓇᒃᑲᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 
ᐊᒻᒪᓗ ᖁᔭᓐᓇᒦᒃ, ᐅᑎᕈᓐᓇᕋᔅᓯ. ᑲᑎᒪᑐᐃᓐᓇᕐᓂᒃ 
ᐱᒋᐊᖅᑎᓐᓂᐊᓕᕋᒃᑯ ᐊᒻᒪᓗ ᑲᑎᒪᑐᐃᓐᓇᓕᕈᑦᑕ 
ᐅᑯᐊ ᑲᒪᒋᓂᐊᖅᑕᕗᑦ. ᒪᓕᒐᒃᓴᐃᑦ 30, 31, 32 
ᐊᒻᒪᓗ 33. ᑲᑎᒪᔨᕋᓛᑦ ᖃᓄᐃᓕᖓᔪᒪᕙᑦ? ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᕿᒥᕐᕈᓇᐃᓐᓇᕈᒪᔭᕗᑦ 2020-21 ᑮᓇᐅᔭᖅᑐᕈᑏᑦ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᑖᒃᑯᐊᖑᓚᐅᕐᓗᑎᒃ 
ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᓕᕆᕝᕖᑦ, 
ᐱᔨᑦᑎᖅᑏᑦ ᐱᓕᕆᕝᕕᐊ ᑭᖑᓂᑦᑎᐊᖓᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖃᑎᒌᒃᐱᑖ 
ᑲᒪᒋᓗᑎᒃᑯᑦ ᒪᓕᒐᒃᓴᖅ 30?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ - 
ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᕆᔪᒪᔭᕋ 
ᒥᓂᔅᑕ ᓇᑦᓯ: ᐃᖅᑲᓇᐃᔭᖅᑎᓂᒃ 
ᐊᐱᖅᓱᖅᑕᐅᕕᒻᒦᖃᑎᖃᕈᒪᕕᑦ? 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄᓪᓚᕆᒃ, (ᑐᓵᔨᑎᒍᑦ) ᐊᐃ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. ᑲᑎᒪᔩᑦ ᐊᖏᖅᐸᑦ ᒥᓂᔅᑕ ᐊᒻᒪᓗ 
ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᕕᒻᒧᐊᕈᓐᓇᖅᓯᖁᓪᓗᒋᑦ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 
ᐃᓯᖅᑎᑲᐃᓐᓇᒃᑭᑦ ᐊᐱᖅᓱᖅᑕᐅᕕᒻᒧᑦ.  
 
ᖁᔭᓐᓇᒦᒃ. ᑎᑎᕋᖅᑕᐅᓯᒪᓂᐊᕐᖓᑦ, ᒥᔅᑕ ᓇᑦᓯᖅ, 
ᑭᓇᒃᑰᒃᒪᖔᑎᒃ ᐃᖅᑲᓇᐃᔭᖅᑎᑎᑦ 
ᓇᓗᓇᐃᑲᐃᓐᓇᒃᑭᑦ. ᖁᔭᓐᓇᒦᒃ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓐᓃᑦᑐᖅ ᑎᐅᕆ 
ᐊᐅᓪᓚ, ᑐᑉᓕᕋ. ᐃᒡᓗᓕᕆᔨᕐᔪᐊᒃᑯᑦ ᐃᓱᒪᑕᖓ 
ᐊᒻᒪ ᓴᐅᒥᓐᓃᑦᑐᖅ ᔩ ᓘ, ᑮᓇᐅᔭᓕᕆᔨᕗᑦ ᑖᓐᓇ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓇᑦᓯᖅ. L-3-ᒦᑦᑐᒍᑦ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ. 
ᐊᑎᖁᑎᓐᓂ, ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᒋᑦᑎ 
ᑐᓐᖓᓱᑦᑎᐊᕆᑦᑎᒃ. ᓯᕗᓪᓕᖅᐹᒥᖃᐃ 
ᐊᐱᕆᐊᓪᓚᓚᐅᕐᓗᖓᐃᓛᒃ ᐆᒥᖓ. ᐃᓛᒃ, ᑕᐃᒪ 
ᑖᒃᑯᐊ ᐃᒡᓗᖃᖅᐸᒃᑐᐃᑦ ᐃᓚᖏᑦ ᐃᓐᓇᐅᓗᑎᒃ 
ᐃᓪᓗᖃᓲᖑᒻᒪᑕ ᓲᖃᐃᒻᒪ ᐃᓐᓇᐅᓪᓗᑎᓪᓗ 
ᐃᓚᖏᑦ ᐃᓅᔪᓐᓃᐸᖅᖢᑎᒃ ᕿᑐᕐᖓᖏᑦ ᑕᕝᕙᓂ 
ᐃᒡᓗᒦᖦᖢᑎᒃ ᕿᑐᕐᖓᕆᒻᒪᒋᑦ 

ᓲᖃᐃᒻᒪ ᐃᓅᔪᓐᓃᖅᖢᓂ ᓱᓇᐅᕝᕙ ᑖᓐᓇ 
ᐃᓅᔪᓐᓃᖅᑐᕕᓂᖅ ᐊᑎᖓ ᐊᑎᖃᖅᖢᓂ ᑖᔅᓱᒧᖓ 
ᐃᒡᓗᒧᑦ ᓲᕐᓗ ᐊᑎᖃᖅᑎᐅᓪᓗᓂ. ᑖᓐᓇᓕ ᓲᕐᓗ 
ᐃᓅᔪᓐᓃᑳᓪᓚᕆᖕᓂᖅᐸᓪᓘᓐᓃᑦ ᐃᓅᔪᓐᓃᕐᓂᖅᐸᑦ 
ᕿᑐᕐᖓᖏᑦ ᑕᕝᕙᓃᑦᑐᐃᑦ ᖃᓄᕐᓕ ᑖᓐᓇ 
ᐃᒡᓗᖃᖅᑎ ᐃᒡᓗᖃᖅᑎᐅᓚᐅᖅᑐᖅ 
ᖃᓄᐃᓕᖓᓕᖃᑦᑕᖅᐸ? ᑖᒃᑯᐊ ᕿᑐᕐᖓᖏᓐᓂᒃ 
ᑎᒍᔭᐅᑐᐃᓐᓇᓲᖑᕚ ᐊᑎᖏᑦ ᑖᔅᓱᒧᖓ 
ᐃᒡᓗᕐᔪᐊᒧᑦ ᐊᑦᑕᑕᖅᑎᑕᐅᓲᖑᕚᑦ ᐅᕝᕙᓘᕝᕙ 
ᖃᓄᐃᓕᖓᓇᔭᕐᒪᖔᑦ ᑖᓐᓇ? ᓯᕗᓪᓕᖅᐹᒥᒃ 
ᐊᐱᖅᑯᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. (ᑐᓵᔨᑎᒍᑦ) 
ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᑖᓐᓇ ᐊᐱᖅᑯᑦ 
ᐊᑭᑐᔪᖅᑐᕈᑎᔅᓴᓅᖏᒻᒪᑦ ᑭᓯᐊᓂ ᒥᓂᔅᑕ ᐱᔪᒪᒍᓂ 
ᐃᖅᑲᓇᐃᔭᖅᑎᖏᓪᓘᓐᓃᑦ  
ᐱᔪᒪᒍᑎ ᑭᐅᔪᒪᒍᑎ ᑭᐅᔪᓐᓇᑎᓐᓂᐊᑕᒃᑲ. ᒥᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ 
ᐊᐱᕆᒻᒪᑦ ᑭᐅᔪᓐᓇᖅᑕᕗᑦ. ᑕᒪᒃᑯᐊ ᐃᓐᓇᐃᑦ 
ᐊᑐᖅᑐᐊᖅᑏᑦ ᐃᓛᒃ ᐃᒡᓗᖁᑎᑦᑎᓐᓂ ᓇᔪᐃᖅᑐᐃᑦ 
ᐃᓅᔪᓐᓃᕌᖓᑕ ᐊᑎᓕᐅᖅᓯᒪᓂᒃᑳᖅᑐᖃᕐᓂᖏᑉᐸᑦ 
ᑖᒃᑯᐊ ᑖᔅᓱᒪᑯᓘᑉ ᐃᓐᓇᐅᔫᑉ ᑭᖑᕚᖏᓐᓂᓘᓐᓃᑦ 
ᐊᓂᑦᑕᕆᐊᖃᖅᐸᑦᑐᐃᑦ. ᑕᐃᒪ ᐱᔫᒥᓴᐃᕙᑉᐳᒍᑦ 
ᑖᓐᓇ ᐃᓐᓇᐅᔪᖅ ᕿᑐᕐᖓᖃᕐᓂᐸᓪᓘᓐᓃᑦ 
ᑭᓇᖃᕐᓂᖅᐸᑦ ᑕᕝᕙᓂ ᐃᒡᓗᒥᐅᑕᐅᖃᑎᒥᓂᒃ 
ᐊᑎᓕᐅᕆᐊᖅᑐᖃᑕᐅᖁᖃᑦᑕᖅᑕᕗᑦ 
ᐃᒡᓗᓕᕆᔨᕋᓛᒃᑯᓐᓄᑦ ᐅᕙᓃᖃᑕᐅᓂᕐᒥᓂᒃ ᐃᒡᓗᒥ. 
ᑕᐃᓐᓇ ᐃᓅᔪᓐᓃᑳᓪᓚᓂᖅᐸᑦ ᑖᓐᓇᓕ ᐃᒡᓗ ᑖᓐᓇ 
ᐊᑐᖅᑐᐊᖅᑕᐅᓚᐅᖅᑐᖅ ᐃᓅᔪᓐᓃᖅᑐᒧᑦ ᑖᔅᓱᒧᖓ 
ᑐᓂᔭᐅᑐᐃᓐᓇᕋᔭᖅᑐᖅ. ᐊᑎᓕᐅᖅᓯᒪᓐᓂᖏᑉᐸᑦ 
ᑭᓯᐊᓂ ᑕᐃᒪ ᐊᓯᐊᓄᑎᔭᐅᒋᐊᖃᕋᔭᕐᒪᑦ ᑕᒪᓐᓇ 
ᐊᑐᐊᒐᖅ ᐊᑐᖅᖢᒍ ᒪᓕᒃᖢᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᓯᖅ. 
(ᑐᓵᔨᑎᒍᑦ) ᐃᖅᑲᐃᑎᑦᑎᒋᐊᒃᑲᓂᕐᓗᖓ 
ᐊᑭᑐᔪᖅᑐᕈᑎᔅᓴᐃᑦ 2021-ᒥ ᑖᒃᑯᐊ 
ᐊᐱᖅᑯᑎᔅᓴᑎᑦ L-3-ᒧᑦ ᑐᕌᖓᔭᕆᐊᓖᑦ. ᒥᔅᑕ 
ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒡᓗ 
ᑕᒪᑐᒥᖓ ᐊᐱᖅᓱᖅᑎᑕᐅᔪᓐᓇᖅᑲᐅᒐᒪ 
ᑭᐅᔭᐅᓪᓗᖓᓗ ᑖᓐᓇᓕ ᐃᒡᓗᕐᔪᐊᓕᕆᓂᕐᒧᑦ 
ᑐᕌᖓᔫᒐᓗᐊᖅ ᑖᓐᓇ ᐊᐱᖅᑯᑎᒋᓇᓱᖅᑲᐅᔭᕋ.  
 

ᐊᓯᐊᓄᑦ ᓅᓚᐅᐱᓪᓚᖕᒥᓗᖓ, 
ᐊᐱᕆᔭᐅᖅᑰᓚᐅᖅᑑᒐᓗᐊᖅ 
ᑕᕝᕙᓃᓐᖏᑎᓪᓗᖓᓗᑭᐊᖅ ᐃᓛᒃ 
ᑕᕝᕙᓃᓐᖏᑎᓪᓗᖓ ᑕᕝᕙᓃᓐᖏᓚᐅᐱᓪᓚᓚᐅᕋᒪ 
ᑭᓯᐊᓂ ᑕᒪᓐᓇ ᐊᐱᖅᑯᑎᒋᓚᐅᖅᓯᒪᖅᑰᖅᑕᕋᓗᐊᕋ 
ᐃᓛᒃ ᑕᐃᒫᒃ ᑕᒪᒃᑯᐊ ᑕᐃᔭᐅᕙᓕᖅᑐᖅ ᖃᓄᖅ 
ᐃᒡᓗᔪᐊᕐᑦ ᐊᒥᓲᑎᒋᔪᓂᒃ ᓄᓇᓕᒃ ᐱᔪᓐᓇᕐᒪᖔᑦ. 
Methodology ᐅᖃᕈᓐᓇᓚᐅᓗᐊᓐᖏᑕᕋ ᑖᓐᓇ, 
ᑕᐃᒪᓐᓇᐃᓐᓂᖓᓄᑦ ᐅᔾᔨᕐᓇᓚᐅᕐᒪᓂᓛᒃ 
ᐃᒡᓗᓕᖕᒥ ᓄᓇᓕᖁᑎᕗᑦ ᓄᓇᓕᖁᑎᒐᐃᓛᒃ 
ᑖᓐᓇ, ᑕᐃᒫᒃ ᑕᒪᓂ ᐊᕐᕌᒍᒋᔭᑦᑎᓐᓂ 
ᐊᕐᕌᒍᒋᓂᐊᖅᑕᑦᑎᓐᓂᓗ ᑕᐃᒪᓐᓇ ᓲᕐᓗ 
ᐃᒡᓗᕐᔪᐊᓂᒃ ᐃᒡᓗᕐᔪᐊᖅᑖᕋᓱᒃᑐᐃᑦ ᐅᑕᖅᑭᔪᐃᑦ 
ᐊᒥᓲᒍᓇᕐᔪᐊᖅᑰᔨᓚᐅᖅᖢᑎᒃ 2016-ᖑᑎᓪᓗᒍ.  
2018-19, 2020-21, ᑕᑯᓐᖑᐊᖅᖢᒍ ᑖᓐᓇ 
ᐊᓯᔾᔨᑳᓪᓚᓐᓂᖓ ᐱᔾᔪᑎᒋᓪᓗᒍ.  
 
ᓲᕐᓗ ᐃᒻᒪᖄ ᒪᓕᒐᓕᐅᖅᑎᐅᖃᑎᒪ 
ᓇᓗᓇᐃᔭᖅᑰᓚᐅᖅᑕᕋᓗᐊᖏᑦ ᑭᓯᐊᓂ ᐅᑯᐊ 
ᐊᔾᔨᓯᓐᖑᐊᑐᐃᓐᓇᕐᓗᒋᑦ ᓲᕐᓗ ᒥᑦᑎᒪᑕᓕᖕᒥᒃ 
ᐊᖏᓪᓕᒋᐊᓚᐅᖅᓯᒪᖕᒪᑦ 155 ᐳᓴᒥᒃ ᓇᐅᔮᑦ 
ᐊᖏᓪᓕᒋᐊᓚᐅᖅᓯᒪᓪᓗᓂ 134%-ᒥᒃ, ᑭᓯᐊᓂ 
ᑖᓐᓇ ᐃᒡᓗᓕᒃ ᒥᑭᓪᓕᒋᐊᓪᓚᕆᓪᓚᐅᖅᓯᒪᖕᒪᑦ 
ᐃᒻᒪᖄ ᑕᒫᓂ 54 ᐳᓴᒥᒃ. ᑖᒃᑯᐊ ᑕᐅᑐᒃᖢᒋᑦ 
ᑖᓐᓇ ᐃᒡᓗᓕᕆᔩᑦ ᓄᓇᓕᑦᑎᓐᓂ ᑖᓐᓇ 
ᖃᐅᔨᒋᐊᑦᑎᐊᓚᐅᖅᓯᒪᒐᒃᑯ ᐅᑕᖅᑭᔪᐃᑦ ᓱᓕᒎᖅ 
ᓱᖁᓯᓐᖏᑦᑐᐃᑦ ᐊᒡᓛᑦ ᐊᒥᓱᓐᖑᐸᓪᓕᐊᔪᐃᑦ.  
 
ᖃᓄᖅ ᑖᓐᓇ ᓯᕗᓪᓕᖅᐹᒥᖃᐃ ᐊᐱᕆᔾᔪᑎᒋᔭᕋ 
ᖃᓄᖅ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓕᕆᔨᒃᑯᓐᓂᒃ 
ᓄᓇᓕᖕᓃᒃᑐᓂᒃ ᖃᓄᖅ 
ᖃᐅᔨᒪᑦᑎᐊᖃᑦᑕᕋᓗᐊᖅᐹᑦ ᑖᒃᑯᓇᓐᖓᑦ 
ᓄᓇᓕᖕᓂ ᐃᒡᓗᓕᕆᔨᒃᑯᓐᓂᒃ 
ᖃᐅᔨᒪᓪᓚᕆᖕᒪᑕᐃᓛᒃ. ᖃᐅᔨᒋᐊᓪᓚᕆᖃᑦᑕᖅᐹᑦ 
ᓴᓇᖃᑎᒋᑦᑎᐊᕋᓗᐊᖅᐹ ᖃᓄᑭᐊ ᑖᓐᓇ 
ᑐᑭᓯᑦᑎᐊᓚᓐᖏᓐᓇᒃᑯᑦ ᐊᐱᖅᑯᑎᒋᔭᕋ 
ᓯᕗᓪᓕᖅᐹᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑖᓐᓇ ᐊᐱᕆᖕᒪᑦ. 
ᑕᐃᒪ ᐃᒡᓗᒃᓴᑦ ᐃᒡᓗᒃᓴᓂᒃ ᓴᓇᔭᐅᔪᒃᓴᓂᒃ 
ᕿᒥᕐᕈᐊᓕᕌᖓᑦᑕ ᓄᓇᓕᖕᓄᑦ ᑕᒪᒃᑯᐊ 
ᐃᓪᓗᓕᕆᔨᕋᓛᒃᑯᑦ ᐱᓕᕆᖃᑎᒋᖃᑦᑕᖅᑕᕗᑦ. 
ᑕᐃᒃᓱᒪᓂ ᐃᒡᓗᓕᖕᒥ 20-ᓂᒃ ᐃᒡᓗᑖᓚᐅᖅᓯᒪᖕᒪᑕ 
ᐊᕐᕌᒎᑎᓪᓗᒍ ᐊᒥᓲᓚᐅᖅᓱᑎᒃ ᑕᐃᒪ 

ᐃᒡᓗᒡᔪᐊᓕᖅᑕᐅᕌᓂᖕᒪᑕ ᑖᒃᑯᐊ 20-ᓂᒃ ᑖᒃᑯᐊ 
ᐆᒃᑐᕋᓱᒃᑐᐃᑦ ᒥᒃᓯᕙᓪᓕᓚᐅᕐᒪᑕ. ᐊᑐᖅᑕᐅᖏᒻᒪᑕ 
ᐅᐱᓐᓇᕋᓂ ᑕᐃᒃᑯᐊ ᐅᑕᖅᑭᓚᐅᖅᑐᑦ ᑕᕝᕗᖓ 
ᐃᒡᓗᖏᓐᓄᑦ ᓄᒃᑎᖅᑎᖅᑕᐅᖕᒪᑕ 
ᖁᕝᕙᓯᓚᐅᕋᓗᐊᖅᓱᓂ ᐆᑦᑐᕈᒪᔪᐃᑦ 
ᐅᑕᖅᑭᔪᐃᓂᓛᑦ ᓴᓇᔭᐅᕌᓂᖕᒪᑕᓕ ᓄᒃᑎᕐᕕᐅᖕᒪᑕ 
ᐃᓄᐃᓴᒃᓯᕚᓪᓕᓚᐅᕐᒪᑕ ᑕᒪᒃᑯᐊ ᐅᑕᖅᑭᓂ 
ᐅᑕᖅᑭᔪᐃᑦ. ᐃᒃᓯᕙᐅᑖᖅ, ᐊᕐᕌᒍᑕᒫᑦ ᑕᒪᒃᑯᐊ 
ᐅᑕᖅᑭᔪᐃᓪᓗ ᐊᐅᓪᓛᖅᑐᐃᓪᓗ ᐱᕙᖕᒪᑕ 
ᓄᓇᓕᓐᓄᑦ ᓇᒧᑐᐃᓐᓇᖅᑐᑯᓘᓕᕐᒪᑕ 
ᓄᓇᕗᒻᒥᐅᑕᐅᖃᑎᕗᑦ. ᑖᓐᓇ 
ᐱᔾᔪᑕᐅᓗᐊᖃᓯᐅᑎᓯᒪᔪᖅ ᓇᓗᓇᓐᖏᑦᑐᖅ ᐃᒻᒪᖄ 
ᑕᐃᒃᑯᐊ ᐆᒃᑐᓚᐅᖅᓯᒪᓐᖏᑦᑐᐃᑦ ᐃᒡᓗᓕᖕᒧᑦ 
ᐆᒃᑐᒃᑲᓐᓂᖅᑐᕕᓂᐅᓂᐊᕐᒥᖕᒪᑕ 
ᐃᒡᓗᑖᓚᐅᖅᑳᖅᑎᓪᓗᒋᑦ. 
ᐃᒡᓗᓕᐅᕐᕕᐅᓛᖅᑳᑎᓪᓗᒍᐃᓛᒃ.  
 
ᑖᓐᓇᒎᖅ ᑐᒡᓕᕋ ᑭᐅᒃᑲᓐᓂᕆᐊᕈᒪᖕᒪᑦ ᐊᐱᖅᑯᒻᒥᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᕐᕌᒍᑕᒫᑦ ᑕᐃᒃᑯᐊ ᐅᑕᖅᑭᔪᑦ 
ᐋᖅᑭᒋᐊᖅᑕᐅᖃᑦᑕᕐᒪᑕ ᐃᒡᓗᓕᐅᖅᑐᖃᖅᐸᑦ ᓲᕐᓗ 
ᒥᓂᔅᑕ ᐅᖃᖅᑲᐅᒻᒪᑦ ᐊᐅᓪᓚᖅᑐᖃᖅᐸᓪᓗ ᑕᐃᒃᑯᐊ 
ᐅᑕᖅᑭᔪᑦ ᐊᑎᖁᑎᕗᑦ ᐅᓄᕈᓐᓃᖅᐹᓪᓕᖃᑦᑕᖅᑐᑦ. 
ᑕᐃᒪᓐᓇ ᐊᕐᕌᒍᑕᒫᑦ ᐊᓯᔾᔨᓐᓇᐅᔭᖅᑐᑦ. 
ᐅᓄᖅᓯᒋᐊᖅᐸᒃᖢᑎᒃ ᐅᓄᓐᖏᓂᓴᐅᓕᖅᐸᒃᖢᑎᒃ.  
 
ᑕᐃᒫ ᓈᓴᐅᑎᓂᒃ ᓇᓕᖅᑯᓯᒪᔪᓂᒃ 
ᐱᓯᒪᓇᓱᖃᑦᑕᖅᑐᒍᑦ. ᐊᒻᒪᓗ ᑕᐃᒃᑯᐊ 
ᕿᒥᕐᕈᓇᒃᖢᑎᒃᑯᑦ ᑕᒻᒪᖅᓯᒪᓐᖏᒃᑲᓗᐊᕐᒪᖔᖏᑦ. 
ᑕᐃᒪᓐᖓᓕᒫᖅ ᐊᑦᑐᐃᓂᖃᖃᖅᑐᖅ ᐊᒻᒪᓗ 
ᑕᐃᒪᓐᖓᓕᒫᑦ ᐃᓪᓗᓕᕆᔨᒃᑯᓐᓄᑦ ᓄᓇᓕᖕᓂ 
ᑲᒪᒋᔭᐅᕙᒃᖢᑎᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᓪᓚ. 
(ᑐᓵᔨᑎᒍᑦ) ᐊᐱᕆᓚᐅᓐᖏᓐᓂᕐᓂ ᐅᓇ ᓯᕿᓐᖑᔭᖅ 
ᓄᖅᑲᖓᑎᑖᓗᒋᖅᑲᐅᒐᒃᑯ ᐅᑎᖅᑎᔮᖏᑕᕗᑦ ᑕᐃᒫᒃ 
ᓱᕐᕋᔾᔮᖏᑲᐃᓐᓇᖅᑕᕗᑦ ᐊᐱᖅᓱᕐᓂᓐᓂ 

ᐱᕕᖃᕐᓂᖅᓴᐅᖁᓪᓗᑎᑦ. ᒪᒥᐊᓇᐅᒐᓗᐊᖅ. ᒥᔅᑕ 
ᖁᐊᓴ, ᐃᕝᕕᐅᓕᕐᒥᔪᖅ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᔾᔨᕆᓐᖏᕈᓗᑕᐃᓐᓇᖅᑲᐅᓪᓗᒍ ᑭᓯᐊᓂ 
ᐊᓯᖏᓐᓂᒃ ᐅᔾᔨᕆᖅᑲᐅᓪᓗᖓ ᐃᑉᐸᒃᓴᖅ 
ᐅᖃᖅᑕᖏᓐᓂᒃ.  
 
ᐄ, ᑕᐃᒪ ᑕᐃᒪᐃᓛᒃ ᑕᒪᓐᓇ ᖃᐅᔨᒋᐊᑦᑎᐊᕋᒃᑯ 
ᑖᒃᑯᐊ ᑎᑎᖅᑲᖅᑖᕆᓚᐅᖅᑕᕗᑦ ᓯᑦᑕᕝᕙ 12-
ᖑᑎᓪᓗᒍ ᑖᔅᓱᒪᓐᖓᑦ ᐃᒃᓯᕙᐅᑕᕆᔭᐅᔪᒥᑦ 
ᐃᒡᓗᓕᕆᔨᕐᔪᐊᒃᑯᓐᓂᑦ. ᖃᔅᓯᓂᒃ ᑮᓇᐅᔭᓂᒃ 
ᓴᓂᕐᕙᐃᓂᐊᕐᓂᖏᓐᓂᒃ ᓇᓗᓇᐃᔭᑦᑎᐊᖅᖢᑎᒃ, 
2020-21-ᒧᑦ, ᐊᒻᒪᓗ 2021-22-ᒧᑦ ᑐᕌᖓᓪᓗᓂ.  
 
ᑖᒃᑯᐊ ᑖᔅᓱᒥᖓ ᓇᓗᓇᐃᔭᖅᓯᒪᔭᔅᓯᓐᓂᒃ ᒪᓕᒃᖢᓂ 
ᑮᓇᐅᔭᐃᑦ ᐃᒪᓐᓇ ᐊᖏᑎᒋᔪᒥᒃ 
ᓇᓗᓇᐃᔭᖅᓯᒪᔭᓯ, ᑖᓐᓇ ᓱᓕᓐᖏᓪᓚᕆᖅᑰᔨᖕᒪᑦ 
ᐱᔾᔪᑎᒋᓪᓗᒍ, ᐃᒡᓗᓕᖕᒪᑦ ᐅᖃᖅᑲᐅᑎᓪᓗᖓ 
ᖃᐅᔨᒋᐊᓪᓚᕆᓚᐅᕋᒪ ᐃᒡᓗᓕᕆᔨᒃᑯᓐᓄᑦ ᑖᓐᓇ 
ᓱᓕᓪᓚᕆᒃᑲᓗᐊᕐᒪᖔᑦ ᐃᒡᓗᓕᕆᔨᕐᔪᐊᒃᑯᑦ 
ᓇᓗᓇᐃᔭᖅᓯᒪᔭᖓ ᐅᕙᑦᑎᓐᓄᑦ, ᓲᕐᓗᒎᖅ ᐅᕙᓂ 
2020-21-ᒥ ᓇᐅᒃ ᐃᒡᓗᒥᒃ ᐊᑕᐅᓯᕐᓯᕐᒥᒡᓘᓐᓃᑦ 
ᓴᓇᔾᔮᓐᖏᒻᒪᑕ. 
 
ᑖᓐᓇ ᓱᓕᓐᖏᓪᓚᕆᖅᑰᕐᒪᑦ ᒥᓂᔅᑕ ᐊᐱᕆᓕᖅᑕᕋ 
ᑖᓐᓇ ᑎᑎᖅᑲᖅ ᓯᑎᐱᕆ 12, 2019-ᖑᑎᓪᓗᒍ 
ᓇᓗᓇᐃᔭᖅᓯᒪᔪᖅ ᑮᓇᐅᔭᓂᒃ ᐃᒪᓐᓇ 
ᐊᖏᑎᒋᔪᒥᒃ ᓇᓗᓇᐃᔭᐃᓂᐊᖅᑎᓪᓗᒋᑦ ᑖᓐᓇ 
ᓱᓕᓐᖏᓪᓚᕆᖕᒪᑦ ᑖᓐᓇᓖᓛᒃ 
ᐅᒃᐱᕆᓐᖏᑦᑎᐊᓪᓚᕆᒃᑲᒃᑯ ᐃᒡᓗᓕᕆᔨᒃᑯᑦ 
ᖃᐅᔨᒋᐊᓚᐅᖅᑎᓪᓗᒋᑦ, ᖃᐅᔨᒋᐊᓪᓚᕆᓚᐅᕋᒃᑭᑦ, 
ᓱᓕᒎᖅ ᐅᑕᖅᑭᔪᐃᑦ ᐊᒥᓱᓐᖑᖅᐹᓪᓕᕐᒥᔪᐃᑦ. 
ᑕᐃᒪᓐᖓᑦ ᖃᐅᔨᒋᐊᓚᐅᖅᑎᓪᓗᒋᖅᑲᐃ. ᓲᕐᓗ 
ᓱᓕᖅᑰᔨᓐᖏᒻᒪᑦ ᑖᓐᓇ ᐊᖏᕈᖅᑰᔨᓐᖏᑕᕋᓕ ᑖᓐᓇ 
ᑮᓇᐅᔭᖅ ᐱᔭᐅᓇᓱᖕᓂᐊᖅᑎᓪᓗᒍ ᓱᓕᓐᖏᒻᒪᑦ. 
ᑕᐃᒪ ᐱᔾᔪᑎᒋᓪᓗᒍ ᑖᓐᓇ, ᑖᓐᓇ ᑎᑎᖅᑲᖅ 
ᐅᑎᖅᑎᑦᑐᓐᓇᖅᐸᐅᒃ ᒥᓂᔅᑕᐅᑉ? ᑖᓐᓇ ᐃᒡᓗᕐᔪᐊᑦ 
ᐊᒥᓲᓂᖏᓐᓂᒃ ᓴᓇᓂᖅ ᑐᕌᖓᖕᒪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᓂᔅᑕ 
ᓇᑦᓯᖅ, ᑭᐅᒍᓐᓇᖅᐱᐅᒃ? 
 

ᐊᖓᔪᖅᑳᖅ ᐸᑎᖅ ᓇᑦᓯ: ᖁᔭᓐᓇᒦᒃ, 
ᐃᒃᓯᕙᐅᑕᖅ. 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅ, ᑕᒪᓐᓇ ᑮᓇᐅᔭᖅ ᑐᒃᓯᕌᕆᖃᑦᑕᖅᑕᕗᑦ 
ᑕᒡᕙᓐᖓᑦ ᐃᒡᓗᒥᑦ ᐱᓐᖑᐊᕆᔾᔮᓐᖏᓐᓇᑦᑎᒍᑦ. 
ᓱᒡᓗᔾᔪᑎᒋᓕᕐᓗᒍ ᐱᔾᔮᓐᖏᑕᕗᑦ ᐃᒃᓯᕙᐅᑕᖅ. 
ᓴᒡᓗᔪᕕᓂᐅᓂᕋᐃᖕᒪᑦ ᑖᓐᓇ 
ᒪᓕᒐᓕᐅᖅᑎᐅᖃᑎᕗᑦ ᑭᐅᔪᓐᓇᖅᑕᕋᓕ 
ᑕᒪᒃᑯᓄᖓ ᖃᐅᔨᓴᕈᑎᒋᕙᒃᑕᑦᑎᓐᓄᑦ ᑮᓇᐅᔭᕐᒥᒃ 
ᓴᓂᕐᕙᐃᖃᑦᑕᖅᐳᒍᑦ ᐃᒡᓗᑖᕐᓂᐊᖅᑐᐃᑦ ᑕᒪᒃᑯᐊ 
ᓄᓇᓖᑦ ᑕᐅᑐᒃᖢᑎᒍᑦ ᐃᒡᓗᓕᕆᔨᕋᓛᒃᑯᓪᓗ 
ᐱᓕᕆᖃᑎᒋᕙᒃᖢᑎᒍᑦ, ᓇᓕᐊᒃ ᓄᓇᓕᒃ 
ᐊᒥᓲᓛᓂᒃ ᐅᑕᖅᑭᔪᓂᒃ, ᐃᒡᓗᑖᕋᓱᒃᑐᓂᒃ.  
 
ᑭᓯᐊᓂ ᓴᒡᓗᓂᕋᖅᑕᐅᓪᓗᓂ ᑕᒡᕙᓂ ᐃᒡᓗᒥ 
ᐃᒃᓯᕙᐅᑕᖅ ᐃᖢᐊᓐᖏᓪᓚᕆᒃᑐᖅ ᑕᒪᓐᓇ 
ᑮᓇᐅᔭᖅ ᐱᓐᖑᐊᕆᓐᖏᑖᓗᒋᒐᑦᑎᒍᑦ ᑖᒃᑯᐊᓗ 
ᑖᒃᑯᐊᓗ ᐊᖏᖅᑎᒋᕙᒃᖢᒋᑦ ᓴᒡᓗᔪᕕᓂᕐᒥᒡᓗ ᑕᒡᕙ 
ᐊᖏᖅᑐᕕᓂᐅᓕᖅᐳᖅ-ᓯᒪᒍᓐᓇᖅᐳᖓ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ 
(ᑐᓵᔨᑎᒍᑦ) ᐃᓂᖅᑎᕈᒪᓪᓗᒍ ᒥᔅᑕ ᖁᐊᓴ. ᐊᑏ  
ᐅᖃᐅᓯᖅᑎᑦ ᐊᑐᖅᑕᑎᑦ ᐅᔾᔨᖅᓱᑦᑎᐊᕐᓂᐊᖅᐸᑎᑦ 
ᑐᑭᓯᓂᕐᓗᒃᑕᐅᖦᖤᕐᓂᐊᕋᕕᑦ. ᖁᔭᓐᓇᒦ, ᒥᔅᑕ 
ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᓛᒃ 
ᐅᖃᖅᑲᐅᒐᒪ ᐃᒡᓗᓕᕆᔨᒃᑯᑦ 
ᖃᐅᔨᒋᐊᖅᓯᒪᓪᓚᕆᒃᑲᒃᑭᑦ ᑖᒃᑯᐊ. ᓇᐃᓴᐅᑎᓂᒡᓗ 
ᖃᐃᑦᑎᓯᒪᓪᓗᓂ ᑖᒃᑯᐊ ᐅᑕᖅᑭᔪᐃᑦ ᐃᒡᓗᕐᔪᐊᓂᒃ, 
ᓱᓕᒎᖅ ᐊᒥᓱᓐᖑᖅᐸᓪᓕᐊᔪᑦ. ᑕᒡᕙᓂ 
ᓇᓗᓇᐃᔭᖅᓯᒪᓐᖏᑦᑎᐊᓪᓚᕆᖕᒪᑦ ᑕᐃᒪᓐᓇ. 
ᐊᔾᔨᒌᓐᖏᓪᓚᕆᒃᑐᓂᒃ ᑐᓴᐅᒪᒐᒪ. ᑖᓐᓇ 
ᐱᔾᔪᑎᒋᓪᓗᒍ. ᑖᓐᓇ ᐅᖃᐅᓯᖅ ᐃᒻᒪᖄ 
ᐊᑐᑦᑎᐊᖅᑲᐅᓐᖏᑕᕋᓗᐊᕋ ᑭᓯᐊᓂ 
ᐊᔾᔨᒌᓐᖏᓪᓚᕆᖕᒪᑎᒃ. ᐊᔾᔨᒌᓐᖏᓐᓂᖏᓐᓂᒃ 
ᓇᓗᓇᐃᔭᕋᓱᖕᓂᖅᓴᐅᖅᑰᖅᑲᐅᒐᓗᐊᖅᑐᖓ 
ᐃᒡᓗᓕᕆᔨᖁᑎᕗᑦ ᐃᒡᓗᓕᖕᒥ 
ᐃᒪᓐᓇᐃᓕᖓᑦᑎᐊᖅᑐᒥᒃ ᓴᖅᑭᑎᑦᑎᓚᐅᖅᑎᓪᓗᒍ 
ᐅᕙᓐᓄᑦ ᐊᒻᒪᓗ ᑖᓐᓇ ᐃᒡᓗᓕᕆᔨᕐᔪᐊᒃᑯᓐᓂᑦ 
ᓈᓴᐅᑎᖏᑦ ᐅᕝᕙᓘᓐᓃᑦ ᖃᓄᐃᓕᖓᖕᒪᖔᑕ 
ᑕᑯᓚᐅᖅᖢᒋᑦ ᑖᒃᑯᐊ ᐊᔾᔨᒌᓐᖏᓪᓚᕆᖕᒪᑎᒃ.  
 
ᐊᔾᔨᒌᓐᖏᓪᓚᕆᒃᑐᒥᒃ ᑕᑯᖃᑦᑕᖅᖢᓂ, ᐃᓛᒃ 
ᑕᑯᓂᐊᕈᑦᑕ ᑮᓇᐅᔭᐃᒡᒎᖅ ᐃᒪᓐᓇ ᐊᖏᑎᒋᔪᒥᒃ 
ᓇᓗᓇᐃᔭᕐᓂᐊᖅᐳᑦ ᐃᒡᓗᑖᕈᓐᓇᕐᓂᐊᕐᓂᖏᓐᓂᒃ. 

ᓲᕐᓗ ᒥᑭᓗᐊᓪᓚᕆᖕᓂᐊᕐᓂᖓᓂᒃ ᓇᓗᓇᓐᖏᒻᒪᑦ. 
ᐊᖑᒻᒪᑎᔾᔮᓐᖏᑦᑐᖅ. ᑖᓐᓇ ᐱᔾᔪᑎᒋᓗᐊᖅᖢᒍ 
ᐊᔾᔨᒌᓐᖏᓐᓂᖏᓐᓂᒃ ᑕᑯᓯᒪᓪᓚᕆᒃᑲᒪ. ᑕᐃᒪᓕ 
ᑖᓐᓇ ᕿᒥᕐᕈᐊᖅᑕᐅᒃᑲᓐᓂᕈᓐᓇᕐᓂᐊᖅᐸ ᑖᓐᓇ 
ᐊᖏᓚᐅᖅᑳᖅᑎᓐᓇᑎᒍᑦ ᑮᓇᐅᔭᑦ ᑐᒃᓯᕋᖅᑎᑕᐅᔪᖅ 
ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᐄ, ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑕᒪᒃᑯᐊ ᐃᒡᓗᒃᓴᐃᑦ ᐃᓛᒃ 
ᓄᓇᓕᖕᓄᑦ ᐊᕕᒃᑐᕐᓂᐊᓕᕌᖓᑦᑎᒍᑦ ᑕᒪᒃᑯᐊ 
ᕿᒥᕐᕈᐊᑦᑎᐊᖃᑦᑕᖅᑕᕗᑦ, ᓇᓕᐊᒃ ᓄᓇᓕᒃ 
ᐊᒥᓲᓛᓂᒃ ᐅᑕᖅᑭᔪᓂᑦ ᑕᒪᒃᑯᓄᖓ 
ᐊᐃᑦᑐᐃᕙᒃᐳᒍᑦ ᐃᒡᓗᖁᑎᕗᑦ ᑮᓇᐅᔭᖏᑦ 
ᒥᑭᓗᐊᕐᓂᑯᖓᓄᑦ. ᐃᒻᒪᖄ ᑕᐃᒃᑯᐊ 
ᐆᒃᑐᓚᐅᓐᖏᑦᑐᐃᑦ ᑭᖑᓂᐊᒍᑦ ᐆᒃᑐᓕᖅᑐᕕᓃᑦ 
19-ᓐᖑᕌᖓᑕ ᐆᒃᑐᕈᓐᓇᖅᓯᓲᖑᖕᒪᑕ ᐃᒡᓗᒃᓴᒧᑦ, 
ᐃᒡᓗᑖᕈᒪᓪᓗᑎᒃ ᐆᒃᑐᓕᓲᖑᖕᒪᑕ ᐃᒃᓯᕙᐅᑕᖅ. 
ᐃᒻᒪᖄ ᐃᓚᖏᑦ ᐆᒃᑐᓚᐅᓐᖏᑦᑑᒐᓗᐃᑦ 
ᑭᖑᓂᐊᒍᑦ ᐆᒃᑐᓕᓲᖑᖕᒪᑕ. ᑕᐃᒪᓐᓇᒧᑦ ᓈᓴᐅᑏᑦ 
ᐅᖃᖅᑲᐅᖕᒪᑦ ᑖᓐᓇ ᑐᒡᓕᕋ ᖃᐅᑕᒫᑦ 
ᐊᓯᓐᖑᖅᐸᓪᓕᐊᓲᖑᖕᒪᑕ.  
 
ᑖᓐᓇ ᐱᐅᓛᖑᖕᒪᑦ ᓄᓇᓕᖕᓄᑦ ᐊᐃᑦᑑᑎᒋᓪᓗᒍ 
ᐊᑐᖃᑦᑕᖅᑕᕗᑦ ᐃᒡᓗᑖᖅᑎᐅᓂᐊᖅᑐᑦ ᐊᑐᖅᑕᐅᓲᑦ 
ᐃᓕᖅᑯᓯᖏᑦ ᑕᒪᐅᓈᖏᓐᓇᕐᓂᐊᖅᖢᑕᓗ ᓄᓇᓖᑦ 
ᐃᓚᖏᑦ, ᐃᑯᓘᒐᓗᐊᖅ ᖁᕕᐊᓱᒍᓐᓃᖃᑦᑕᓚᖓᔪᑦ 
ᐃᓚᖏᑦ ᐊᑯᓂᐊᓗᒃ ᐅᑕᖅᑭᔪᐃᑦ, ᐊᑯᓂᐊᓗᒃ 
ᓄᑖᒥᒡᓘᓐᓃᑦ ᐊᑕᐅᓯᕐᒥᒃ ᑕᑯᓚᐅᖅᓯᒪᒍᓐᓃᖅᑐᐃᑦ 
ᓄᑖᕐᒥᒃ ᓴᓇᔭᐅᔪᒥᒃ ᑕᒡᕙᓂ ᓄᓇᓕᖓᓂ. 
ᑮᓇᐅᔭᖅ ᐱᔾᔪᑎᒋᓪᓗᒍ ᐊᒃᓱᕈᖅᐸᒃᐳᒍᑦ 
ᐱᐅᓛᖑᒐᓱᒃᑐᒥᒃ ᑕᒪᒃᑯᐊ ᐃᒡᓗᒃᓴᐃᑦ ᓴᓇᔭᐅᔪᑦ 
ᓄᓇᓕᖕᓂᐊᖅᑎᖃᑦᑕᖅᑕᕗᑦ ᐱᐅᓛᖑᒐᓱᒃᑐᒥᒃ 
ᐃᓱᐊᓛᖑᓇᓱᒃᑐᒥᒃ ᐃᒃᓯᕙᐅᑕᖅ, ᑭᐅᔪᓐᓇᖅᑕᕋ 
ᑕᐃᒪᓐᓇ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᖁᐊᓴ. 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒫᒃ 
ᑐᑭᓯᑦᑎᐊᖅᑰᔨᕗᖓ ᑖᒃᑯᐊ ᐅᑕᖅᑭᔫᒐᓗᐊᑦ 
ᐊᑎᓕᐅᓐᖏᑳᓪᓚᖕᓂᖅᐸᑕ ᑖᒃᑯᐊ 
ᐳᐃᒍᖅᑕᐅᑐᐃᓐᓇᕋᔭᖅᑐᐃᑦ ᐃᒡᓗᓕᕆᔨᕐᔪᐊᒃᑯᓐᓂᑦ 
ᑕᐃᒪᓐᓇ ᑐᑭᓯᑦᑎᐊᖅᑰᔨᕗᖓ. ᑕᒪᒃᑯᐊ 
ᐊᑎᓕᐅᓚᐅᓐᖏᑦᑐᕕᓃᓪᓘᓐᓃᑦ ᐅᕝᕙᓘᓐᓃᑦ 
ᖃᐅᔨᒋᐊᒃᑲᓐᓂᓐᖏᑳᓪᓚᖕᓂᕈᑎᒃ ᐃᒡᓗᓕᕆᔨᓂᒃ 
ᓄᓇᓕᑦᑎᓐᓃᑦᑐᓂᒃ ᑕᐃᒃᑯᐊ ᐳᐃᒍᖅᑕᐅᓂᐊᖅᑐᑦ, 
ᐳᐃᒍᖅᑕᐅᓕᒑᔪᑦ. ᐊᒻᒪ ᖃᐅᔨᒪᑦᑎᐊᕐᒪᑦ ᑖᓐᓇ 
ᒥᓂᔅᑕ ᐃᒡᓗᓕᒃ ᐃᓄᒋᐊᓛᖑᖕᒪᑦ ᑕᒫᓂ 
ᕿᑭᖅᑖᓘᖕᒥ, ᐃᓄᒋᐊᓪᓚᕆᓛᖑᖕᒪᑦ ᐃᖃᓗᐃᑦ 
ᓯᓚᑖᓂ. ᑖᓐᓇ ᐱᔾᔪᑎᒋᓪᓗᒍ ᑖᓐᓇ 
ᐊᐱᕆᒃᑲᓐᓂᑐᐃᓐᓇᖅᐸᕋᐃᓛᒃ ᒥᓂᔅᑕ.  
 
ᑖᓐᓇ ᓇᓗᓇᐃᔭᖅᓯᒪᔭᖓᑦ ᑮᓇᐅᔭᖅ ᖃᓄᖅ 
ᐊᖏᑎᒋᓂᐊᕐᒪᖔᑦ ᐃᒡᓗᑖᕐᓂᐊᖅᑐᑦ 
ᐱᔾᔪᑎᒋᓪᓗᒋᑦ ᑐᖓᐅᑦᑎᖕᒪᑕ ᑖᓐᓇᓕ 
ᐊᔾᔨᒌᓐᖏᓗᐊᕐᓂᖏᓐᓂᒃ ᐊᐱᖅᑯᑎᒋᓗᐊᖅᐸᕋ. 
ᖃᓄᖅᑑᒃᑲᓐᓂᕈᓐᓇᕐᒪᖔᑦ ᐊᐱᕆᒋᐊᒃᑲᓐᓂᖅᐸᕋ 
ᑖᓐᓇ ᐊᖏᕆᐊᖃᕐᓂᐊᕐᒥᒐᑦᑎᒍᑦ. ᓱᓕᑦᑎᐊᖅᑐᒥᒃ 
ᑭᓯᐊᓂ ᐊᖏᕆᐊᖃᓲᖑᒐᑦᑕ ᓱᓕᔪᖅᓴᑦᑎᐊᕐᓗᑕ 
ᑭᓯᐊᓂ ᐊᖏᕆᐊᖃᓲᖑᒐᑦᑕ ᑮᓇᐅᔭᑦ ᑕᒪᒃᑯᐊ 
ᐊᑭᑐᔪᓄᑦ ᐊᑐᖅᑕᐅᓂᐊᖅᑎᓪᓗᒋᑦ,  
ᓱᓕᑦᑎᐊᖅᑐᓂᒃ. ᐊᒻᒪ ᖃᐅᔨᓴᓪᓚᕆᒃᐸᒃᑲᑦᑕ 
ᒪᓕᒐᓕᐅᖅᑎᐅᓪᓗᑕ ᓄᓇᖁᑎᑦᑎᓐᓂ, ᑖᓐᓇ 
ᑎᑎᕋᖅᓯᒪᔪᖅ ᐃᒪᓐᓇᐃᓕᖓᑦᑎᐊᕋᓗᐊᕐᒪᖔᑦ. 
ᖃᐅᔨᓴᑦᑎᐊᖃᑦᑕᕐᒥᒐᑦᑕ ᓲᖃᐃᒻᒪ 
ᓄᓇᓕᖁᑎᒋᒋᒐᑦᑎᒍᑦ.  
 
ᑖᓐᓇ ᐱᔾᔪᑎᒋᓪᓗᒍ ᑕᐃᒪᓕ ᑖᓐᓇ ᑮᓇᐅᔭᖅ 
ᓇᓗᓇᐃᖅᑕᐅᔪᖅ ᓱᖁᓯᔾᔮᓐᖏᓚᖅ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. ᒥᓂᔅᑕ 
ᓇᑦᓯᖅ 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐄ, ᓱᓕᑦᑎᐊᕋᓱᒃᐸᒃᐳᒍᑦ, 
ᓱᓕᑦᑎᐊᖅᑐᒍᑦ ᑕᒪᓐᓇ ᐃᒡᓗᕐᔪᐊᓂ ᓴᓇᔪᐃᑦ, 
ᐊᐃᑦᑐᖅᐸᑦᑕᕗᑦ ᓱᓕᑦᑎᐊᕋᓱᒻᒪᕆᐊᓗᒃᐸᒃᖢᑕ. 
ᐃᒡᓗᓕᕆᔨᕋᓛᒃᑯᓐᓂᓪᓗ ᐱᓕᕆᖃᑎᖃᖅᐸᑉᐳᒍᑦ 
ᐊᒻᒪ ᑕᐃᑲᓂ ᒫᑦᓯᐅᓚᐅᖅᑐᒥ ᑕᒡᕙᓂ 
ᐊᕐᕌᒎᖅᑲᐅᔪᒥ ᒫᑦᓯ 31, 2019 ᑕᒡᕙᓂ, ᐊᑖᓂ 
ᑕᐃᒃᑯᐊ ᓈᓴᐅᑏᑦ ᐆᒃᑐᖅᑕᐅᓚᐅᖅᓯᒪᔪᐃᑦ 
ᑕᐅᑐᒡᓗᑎᒍᑦ ᐊᕐᕌᒍᔪᒫᖅᑐᑦ ᐃᒡᓗᑖᕈᒫᖅᑐᑦ 

ᐊᒥᓲᓛᓂᒃ ᐅᑕᖅᑭᓂᖃᖅᑐᐃᑦ, ᑐᑭᓯᓇᕐᓂᖅᐸᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ 
ᖁᐊᓴ, ᑕᐃᒫᖅᑭᑦ? ᑕᐃᒪ ᐊᐱᕆᒍᒪᓯᒪᖕᒥᔪᖅ ᒥᔅᑕ 
ᕿᔪᒃᑖᖅ.  L3-ᒦᑦᑐᒍᑦ. ᐊᐱᖅᓱᕈᓐᓇᖅᑐᑎᑦ 
ᑖᔅᓱᒥᖓ. ᑖᓐᓇᑦᑕᐅᖅ. ᒥᔅᑕ ᕿᔪᒃᑖᖅ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. 4-ᒦᓕᕈᑦᑕ 
ᐅᓇ ᐊᐱᖅᑯᓯᕆᔪᒪᓪᓗᒍ.  
 
ᐃᒃᓯᕙᐅᑕᖅ: L-3-ᒦᑦᑐᒍᑦ. ᐊᐱᖅᓱᕈᓐᓇᖅᑐᑎᑦ 
ᑖᔅᓱᒥᖓ. ᑖᓐᓇᑦᑕᐅᖅ. ᒥᔅᑕ ᕿᔪᒃᑖᖅ.  
 
ᕿᔪᒃᑖᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᐸᕐᓇᓯᒪᓂᖓ ᐱᔾᔪᑎᒋᓪᓗᒍ, 
ᐃᓛᒃ ᐃᒡᓗᓕᕆᔨᕐᔪᐊᒃᑯᓐᓄᑦ ᐊᐱᖅᑯᓯᕆᔪᒪᓪᓗᒍ, 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2019-2020 
ᐊᑭᑐᔫᑎᒃᓴᖏᓐᓂᒃ ᐅᖃᖅᓯᒪᒻᒪᑦ ᑮᓇᐅᔭᓂᒃ 
ᐊᓯᔾᔨᖅᑕᐅᒍᑎᔅᓴᖏᓐᓂᒃ ᐃᑭᓐᓂᑯᑦ, ᓱᕋᑦᑐᒥᓃᑦ 
ᐃᒡᓗᓂᒃ ᐊᕐᕕᐊᒥ, ᐃᖃᓗᓐᓂ, ᒥᑦᑎᒪᑕᓕᒻᒥ ᐊᒻᒪ  
ᕿᑭᖅᑕᕐᔪᐊᒥ, ᑲᖏᖅᓯᓂᕐᒥᓗ. ᐅᓪᓗᒥᒧᑦ ᑕᒪᑐᒪᑉ 
ᑕᒪᓐᓇᑭᐊᕐᖓᐃ ᖃᓄᐃᓕᐅᕈᑕᐅᓕᖅᑲᑦ 
ᐅᓪᓗᒥᐅᔪᖅ ᑖᒃᑯᐊ ᐅᖃᐅᓯᕆᔭᒃᑲ ᓄᓇᓖᑦ 
ᐃᑭᑦᑐᒥᓂᐅᔪᒧᑦ ᓱᕋᓐᓂᐅᔪᒧᑦ 
ᖃᓄᐃᓕᐅᕈᑕᐅᓕᖅᑲᑦ ᐅᓪᓗᒥᐅᔪᒧᑦ? ᓯᕗᓪᓕᖅᐹᒥ 
ᐊᐱᖅᑯᓯᕆᔭᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᒥᓂᔅᑕ 
ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑎᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᑖᓐᓇ ᐃᑭᑦᑐᓕᕆᔨᕗᑦ 
ᑮᓇᐅᔭᓕᕆᔨᒋᒻᒫᖅᖢᑎᒍᑦ ᑭᐅᑦᑎᐊᕈᓐᓇᖅᑖ 
ᓇᓕᐊᒃ ᑖᔅᓱᒪ ᒪᓕᒐᓕᐅᖅᑎᐅᑉ 
ᐊᐱᖅᑯᑎᒋᕋᑖᖅᑕᖓᑕ ᒥᔅᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪ 
ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3888 

ᐊᐱᕆᕋᑖᕐᖓᑦ ᑖᔅᓱᒥᖓ. ᐊᐱᕆᖔᕐᓚᖓ 
ᐊᕐᕕᐊᕐᒥ ᐊᐱᖅᑯᑎᖃᕋᑖᖅᑮᑦ ᐊᒻᒪ ᖃᓄᐃᑦᑐᓂᒃ 
ᓄᓇᓕᒃᑲᓐᓂᕐᓂᒃ? ᓇᓕᐊᓐᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ. 
ᖁᔭᓐᓇᒦᕋᐃᒍᕕᑦ ᖁᔭᓐᓇᒦᖅᑳᖅᑕᐅᒋᐊᖃᖅᑐᑎᑦ 
ᐅᖃᕇᕋᐃᒍᕕᑦ. (ᑐᓵᔨᑎᒎᕈᓐᓃᖅᑐᖅ) ᒥᔅᑕ 
ᕿᔪᒃᑖᖅ, ᓇᓗᓇᐃᑲᐃᓐᓇᕈᒃ. 
 
ᕿᔪᒃᑖᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᑯᐊ 
ᐊᐱᖅᑯᓯᕆᕋᑖᖅᑕᒃᑲ ᓄᓇᓖᑦ, ᐊᕐᕕᐊᓂ, 
ᐃᖃᓗᓐᓂ, ᒥᑦᑎᒪᑕᓕᒃ, ᕿᑭᖅᑕᕐᔪᐊᒥ ᐊᒻᒪ 
ᑲᖏᖅᖠᓂᕐᒥ. ᖃᓄᐃᓕᐅᕈᑕᐅᓕᕐᒪᖔᑕ ᑖᒃᑯᐊ 
ᐃᑭᑦᑐᒥᓃᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᔪᒃᑖᖅ. ᒥᔅᑕ ᓘ. 
 
ᓘ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ, ᑖᒃᑯᐊ 
ᑕᑭᔪᑲᓪᓚᕈᓘᒻᒪᑕ. ᐊᕐᕕᐊᕐᒧᓪᓕ ᐱᖓᓱᑦ ᐃᓪᓗᐃᑦ,  
ᐊᑕᐅᓯᖅ ᐊᓯᓂᑦᑕᐅᔭᕆᐊᓕᒃ ᐊᒻᒪᓗ ᐊᐃᑉᐹ 
ᓴᓇᒋᐊᖅᑕᐅᒋᐊᖃᖅᑐᓂ, ᐅᑯᐊᒃ ᒪᕐᕈᐃᓐᓈᒃ. 
ᓯᕗᓪᓕᖅ ᐸᕐᓇᑕᐅᔪᖅ ᐊᓯᓂᑦᑕᐅᓂᐊᕐᓗᓂ, 
ᓱᕋᐃᔭᖅᑕᐅᒌᖅᓯᒪᓕᖅᑐᖅ ᐊᒻᒪ ᓴᓇᔭᐅᕕᔅᓴᖓ 
ᑕᕝᕙᓂᑦᑕᐅᖅ ᐊᕐᕌᒍᑦᑎᓐᓂ ᓴᓇᔭᐅᒌᕐᒥᔪᖅ. 
ᐊᓯᓐᓂᑦᑕᐅᒌᕐᒥᔪᖅ ᑖᓐᓇᓕ ᐊᐃᑉᐹ 
ᐊᕐᕕᐊᕐᒦᑦᑐᖅᑕᐅᖅ ᓴᓇᔭᐅᕙᓪᓕᐊᔪᕉᖅ. 
ᓴᓇᔭᐅᕙᓪᓕᐊᔪᖅ. ᐸᕐᓇᑕᐅᔪᖅ ᓴᓇᔭᐅᓂᐊᕆᐊᖓ, 
ᓴᓇᔭᐅᓐᖏᑦᑐᖅ ᓱᓕᒎᖅ ᐸᕐᓇᑕᐅᑐᐃᓐᓇᖅᑐᖅ. 
 
ᐃᖃᓗᓐᓂᓕ, 9-ᖑᔪᐃᑦ, ᖁᓕᐅᓐᖏᓱᖔᕐᔪᑦᑐᐃᑦ 
ᑖᒃᑯᐊ ᐱᓕᕆᐊᖑᒋᐊᓖᑦ. ᑎᓴᒪᑦ ᑖᒃᑯᓇᓐᖓᑦ 
ᓴᕋᐃᔭᖅᑕᐅᒌᖅᓯᒪᓕᖅᑐᐃᑦ, ᒪᒥᐊᓇᖅ ᑖᒃᑯᐊ 
ᐱᖓᓲᔪᖅᑐᖔᑦ ᐊᕐᕕᓂᓖᑦ ᓱᕋᐃᔭᖅᑕᐅᓯᒪᓕᖅᑐᑦ 
ᐊᒻᒪᓗ ᐱᖓᓱᑦ ᓴᓇᔭᐅᔅᓯᖅᑐᑦ, ᐸᕐᓇᑕᐅᔪᑦ 
ᓴᓇᔭᐅᓛᕐᓗᑎᒃ. 
 
ᒥᑦᑎᒪᑕᓕᒻᒧᑦ, ᒥᑦᑎᒪᑕᓕᒻᒥᓕ ᐱᖓᓱᑦ ᐃᓪᓗᐃᑦ 
ᑎᑎᕋᖅᓯᒪᔪᑦ, ᐋ’ ᑎᓴᒪᐃᓄᑯᐊ, ᐱᖓᓱᑦ 
ᑕᕝᕙᓐᖓᑦ ᑎᓴᒪᓂᑦ ᐊᓯᓐᓂᖅᑕᐅᔭᕆᐊᓖᑦ ᐊᒻᒪ 
ᐊᑕᐅᓯᕐᓗ ᓴᓇᔭᐅᓛᖅᑐᓂ. ᐱᖓᓱᑦ ᑖᒃᑯᐊ 
ᐊᓯᓐᓂᖅᑕᐅᒐᔭᖅᑐᐃᑦ ᐃᓚᖓᑦ 
ᐊᓯᓐᓂᖅᑕᐅᒌᖅᓯᒪᓕᖅᑐᕉᖅ ᐊᒻᒪᓗ ᐊᐃᑉᐹ 
ᓱᕋᐃᔭᖅᑕᐅᒌᕋᑖᑦᑕᐃᓐᓇᖅᑐᓂ ᐱᖓᔪᐊᓄᓇ 
ᐃᑭᕋᑖᑦᑎᐊᖅᑐᒥᓂᐅᒻᒪᒡᒎᖅ 

ᑕᖅᑮᑦ ᐊᒥᓲᓐᖏᑦᑐᑦ ᐊᓂᒍᖅᓯᒪᓕᖅᑐᑦ ᑕᕝᕗᖓ 
ᑎᑎᖅᑕᐅᖃᑕᐅᓯᒪᑐᐃᓐᓇᖅᑐᖅ 
ᐸᕐᓇᑕᐅᔭᕆᐊᖃᕐᓂᐊᖅᑐᖅ ᐊᓯᓂᑦᑕᐅᓂᖓᓄᑦ 
ᕐᓇᑕᐅᒋᐊᖃᕐᓂᐊᖅᑐᖅ ᐊᕐᕌᒍᒧᑦ. ᑎᓴᒪᖓᑦ, 
ᓴᓇᒋᐊᖅᑕᐅᒋᐊᓕᒃ ᒥᔅᓴᐅᓯᔭᐅᓯᒪᔪᖅ $5,000-
ᕌᕋᔭᕐᓗᓂ ᑖᓐᓇ ᐃᓪᓗᓕᕆᔨᒃᑯᓐᓄᑦ ᓇᒻᒥᓂᖅ 
ᑲᒪᒋᔭᐅᒐᔭᖅᑐᖅ ᓴᓇ.ᔭᐅᒋᐊᕐᓗᓂ 
ᓴᓇᔨᖃᖅᑲᑕᐃᓛᒃ, ᓴᓇᔨᖃᕐᓂᓐᖏᑉᐸᑕ 
ᓴᓇᔨᖃᖅᑎᑦᑎᒍᓐᓇᕋᔭᕐᒥᔪᒍᑦ.  
 
ᕿᑭᖅᑕᕐᔪᐊᕐᒧᑦ, ᐊᑕᐅᓯᖅ ᐃᓪᓗ 
ᐊᓯᓂᑦᑕᐅᔭᕆᐊᓕᒃ ᐸᕐᓇᑕᐅᔪᖅ ᐊᒻᒪ $600,000-
ᕌᕋᔭᓐᖑᐊᕋᔭᖅᑐᓂ 25 ᐳᓴᓐᑎᖓᓂᒃ 
ᐱᔭᕇᖅᑕᐅᓯᒪᓕᖅᑐᖅ ᓴᓇᔭᐅᓂᖓ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓘ. 
(ᑐᓵᔨᑎᒎᕈᓐᓃᖅᑐᖅ) ᒥᔅᑕ ᕿᔪᑦᑖᖅ, ᓱᓖ? 
ᑕᐃᒫᖅᑮᑦ? (ᑐᓵᔨᑎᒍᑦ) ᐆᑮ, ᒫᓐᓇ ᑕᐃᒪ 
ᐃᓕᓴᖅᓯᓐᖑᓱᒃᑲᒪ ᐊᐱᕆᒌᖅᓯᒪᔪᒥᒃ 
ᐊᐱᕆᒃᑲᓂᖅᑎᒍᓐᓇᖅᑐᒍᓗ ᐊᑕᐅᓯᕐᒥᒃ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᖃᑦᑎ 
ᒥᓂᔅᓯᖃᕋᒪᒎᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᐅᓯᕐᒥᒃ 
ᐊᐱᖅᑯᑎᖃᖅᑎᒃᑭᒃᑭᑦ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᒪᓕᒐᓕᐅᖅᑎᐅᖃᑎᒐ ᐊᒡᒍᒥ ᐊᐱᖅᑯᑎᖃᖅᑲᐅᒻᒪᑦ 
ᑎᑎᖅᑲᕐᒥ ᑖᔅᓱᒥᖓ. ᐃᒃᓯᕙᐅᑕᐅᑉ 
ᑎᑎᖅᑲᕐᑕᒥᓂᖓᓂ ᐃᒡᓗᓕᔨᕐᔪᐊᒃᑯᑦ 
ᐃᒃᓯᕙᐅᑕᖓᑕ. ᓇᓗᓇᓐᖏᑎᐊᖅᑑᔮᖅᑐᖅ ᑖᒃᑯᐊ 
ᐅᑕᖅᑭᔪᐃᑦ ᓈᓴᐅᑎᑦ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐊᑐᖅᑕᐅᕙᑦᑐᐃᑦ ᓱᓕᓐᖏᑦᑐᑦ, 
ᐱᑦᑎᐊᖅᓯᒪᓐᖏᑦᑐᑦ.  
 
ᐃᒡᓗᓕᒃ ᐆᑦᑑᑎᒋᓗᒍ. ᓱᒻᒪᓄᑯᐊ 
ᖃᑦᑏᓐᓇᕈᓐᓂᖅᑲᑦ ᑭᐅᔾᔪᑕᐅᓚᐅᕐᖓᑦ ᐅᑕᖅᑭᔪᑦ 
ᖃᑦᑏᓐᓇᕈᓐᓂᕐᒪᖔᑕ ᓱᒻᒪᑦ ᐊᐱᕆᔭᐅᔪᒻᒪᑦ. 
ᐃᓪᓗᓕᕆᔨᒃᑯᒡᒎᖅ ᐃᓪᓗᓕᐅᖅᓯᒪᒻᒪᑕ ᐃᓪᓗᓕᒻᒥ 
ᑕᐃᒫᒃ ᖃᑦᑏᓐᓇᐅᓂᖅᓴᐅᓕᖅᑯᑦ ᐅᑕᖅᑭᔪᑦ. 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3889 

ᑖᒃᑯᐊ ᐅᑕᖅᑭᔪᒥᓃᑦ ᐊᑯᓐᓂᖓᓂ 2018 ᐊᒻᒪ 
2019 ᐋᖅᑭᒋᐊᖅᑕᐅᓯᒪᔪᐃᑦ ᓈᓴᐅᑎᖏᑦ 
ᐃᓚᓐᖓᖅᓯᒪᔪᑦ 90-ᖑᕙᓪᓚᐃᔪᓂᒃ ᐃᓄᓐᓂᒃ. 90-
ᓄᑦ ᐃᓯᖅᑕᐅᒍᓐᓇᖅᑐᓂ 
ᐃᓪᓗᓕᐅᓯᖅᓯᒪᕙᓪᓚᐃᓐᖏᒻᒪᑕ. ᑖᓐᓇ 
ᐆᑦᑑᑎᒋᔭᔅᓴᖅ. 
 
ᐃᓛᒃ ᓈᒻᒪᒃᑲᔭᖅᑐᒋᔭᕋᓕ 
ᐊᐱᖅᑯᑎᔅᓴᖃᕐᕕᐅᒻᒪᑕᐃᓛᒃ ᓈᓴᐅᑏᑦ ᑖᒃᑯᐊ 
ᓱᓕᒐᓗᐊᕐᒪᖔᑕ ᐅᑕᖅᑭᔪᐃᑦ ᖃᑦᑎᐅᓂᖏᑦ 
ᓈᒻᒪᒃᑯᔭᖅᑐᒋᔭᕋᓕ. ᒥᓂᔅᑕ ᐊᖏᕈᓐᓇᖅᑳ 
ᐅᑎᕐᕕᒋᓗᓂᒋᑦ ᕿᒥᕐᕈᐊᕆᐊᒃᑲᓂᕐᓗᓂᒋᑦ ᑖᒃᑯᐊ 
ᓈᓴᐅᑏᑦ ᖃᓄᖅ ᐃᓕᐅᖅᑲᑕᐅᓐᓂᕐᒪᖔᑕ 
ᐃᓪᓗᑖᓛᖅᑐᐃᑦ? ᖃᓄᕐᓗ ᐊᔾᔨᕈᓐᓂᐊᕐᒪᖔᖅᐱᒋᑦ 
ᐃᓪᓗᓕᐅᓐᓇᐅᓛᖅᑐᐃᑦ? 
 
ᑮᓇᐅᔭᖅᑐᕈᑎᔅᓴᐃᑦ ᐊᓯᔾᔨᕆᐊᑐᕋᔭᓐᖏᑦᑐᑦ. 
ᐃᓪᓗᓕᕆᔨᕐᔪᐊᒃᑯᑦ ᐅᑎᕆᐊᖃᑐᐃᓐᓇᕋᔭᖅᑐᑦ 
ᐋᖅᑭᒋᐊᕆᓗᑎᒃ ᐃᓪᓗᓕᐅᕐᕕᐅᒐᔭᖅᑐᓂᒃ 
ᑮᓇᐅᔭᖅᑐᕈᑎᔅᓴᐃᑦ ᐊᓯᔾᔨᕆᐊᖃᕋᔭᓐᖏᒻᒪᕆᑦᑐᑦ. 
ᑖᓐᓇ ᑐᔅᓯᕋᐅᑎ ᑐᔅᓯᕋᐅᑎᓪᓚᕆᐅᕙᓪᓚᐃᔪᖅ ᐃᓛᒃ 
ᑐᔅᓯᕋᐅᑎᑦᑎᐊᕙᐅᕙᓪᓚᐃᔪᖅ ᐃᑲᔪᖅᓯᕈᒪᒐᔭᖅᑕᕋ.  
ᑭᓯᐊᓂ ᑖᒃᑯᐊ ᐋᖅᑭᒋᐊᖅᑕᐅᓐᖏᑉᐸᑕ 
ᒪᓕᒐᓕᐅᖅᑎᐅᖃᑎᒪ ᐅᖃᐅᓯᖓ ᑕᐃᒫᔅᓴᐃᓐᓇᖅ  
ᐅᖃᕐᓂᐊᕐᒥᔪᖓ. ᐃᓱᒪᓕᐅᕈᒪᕙᑦᑐᒍᑦ ᓱᓕᔪᓂᒃ 
ᒪᓕᓪᓗᑕ, ᐊᒻᒪ ᑐᑭᓯᒃᑲᓐᓂᕈᑎᔅᓴᓂ 
ᐱᑦᑎᐊᖅᓯᒪᓐᖏᑯᑦᑕ ᓂᕈᐊᓐᖐᓐᓇᕈᓐᓇᖅᑐᒍᑦ 
ᐃᓛᒃ ᐋᒡᒑᕈᓐᓇᖅᑐᒍᑦ ᓂᕈᐊᕐᓗᑕ.  
 
ᐊᐱᕆᕗᖓᓕ ᒥᓂᔅᑕ ᐊᖏᕈᓐᓇᖅᑳ 
ᐅᑎᕐᕕᖃᕐᓂᐊᕐᓗᓂ ᐃᖅᑲᓇᐃᔭᖅᑎᖏᓪᓗ 
ᕿᒥᕐᕈᐊᑲᓐᓂᕐᓗᓂ ᖃᓄᖅ ᐋᖅᑭᑦᑎᕆᓐᓂᕐᒪᖔᑕ 
ᓈᓴᐅᑎᓂᒃ ᐊᒻᒪ ᐋᖅᑭᒋᐊᖅᑎᕆᓗᓂ ᒥᓂᔅᑕ 
ᑕᐃᒪᐃᒍᓐᓇᕈᓂ ᑕᐃᒃᑯᐊ ᓴᓇᕕᐅᓛᖅᑐᐃᑦ 
ᐱᓪᓗᒋᑦ? ᐊᐱᕆᕙᕋ ᑕᕝᕙ ᑕᐃᒫᒃ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ ᑭᐅᒋᐊᕈᓐᓇᖅᑭᐅᒃ?   
 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒻᒪᓇᖃᐃ 5 ᒥᓂᔅᓯᒥᒃ 
ᐅᓇ ᐅᖃᖃᑎᒋᓚᐅᕐᓚᒍ 5 ᒥᓂᔅᓯᒥᖃᐃ. 
ᐅᑕᖅᑭᔪᓐᓇᖅᐱᓰ? ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5-ᒥᓂᔅᓯᒥᒃ 
ᓄᖅᑲᖓᑲᐃᓐᓇᓂᐊᖅᑯᒍᑦ.  
 
>>ᓄᖅᑲᖓᑲᐃᓐᓇᖅᑐᑦ 16:10ᒥ ᑲᔪᓯᒃᑲᓂᖅᑐᑎᓪᓗ 
16:17ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 
ᐅᑎᖅᓯᒪᓕᕐᒥᒐᑦᑕ 5 ᒥᓂᔅᓯᓂᒃ 
ᓄᖅᑲᖔᓚᐅᖅᑎᓪᓗᑕ. ᑖᓐᓇ 
ᐅᖃᖅᑎᓚᐅᓐᖏᓂᓐᓂ ᒥᓂᔅᑕ ᓇᑦᓯᖅ, 
ᑲᔪᖏᖅᓱᐃᕗᖓ ᑲᑎᒪᔨᓕᒫᓂᑦ ᐅᖃᐅᓯᖃᖁᓪᓗᒋᑦ 
ᓈᒻᒪᑦᑐᓂᒃ ᐅᕝᕙᓘᓐᓃᑦ ᓈᒻᒪᓈᓐᖏᑦᑐᓂᒃ 
ᐅᖃᐅᓯᖃᖅᑎᓪᓗᒋᑦ ᓱᓕᓪᓚᕆᑦᑐᓂᑦ ᐅᕝᕙᓘᓐᓃᑦ 
ᓈᓴᐅᑎᓂᑦ, ᐅᖃᐅᓯᖃᓐᖏᖔᕐᓗᓯ ᓱᓕᕐᒪᖔᑦ 
ᓱᓕᓐᖏᒻᒪᖔᕐᓘᓐᓃᑦ, ᐱᔪᓐᓇᕈᔅᓯ. ᒥᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. (ᑐᓵᔨᑎᒎᓕᖅᑯᖅ) ᑕᐃᒪ ᑖᒃᑯᐊ 
ᐃᒡᓗᓂ ᑕᒪᒃᑯᓂᖓ ᐊᕕᑦᑐᐃᓂᐊᓕᕌᖓᑦᑕ ᓇᓂᓗ 
ᐃᒡᓗᑖᕐᓂᐊᕐᒪᑕ. ᑖᒃᑯᐊ ᒪᓕᒐᔅᓴᖃᖅᓯᒪᒐᑉᑕ 
ᐊᑐᐊᒐᔅᓴᖃᖅᑐᑕ ᒫᑦᓯ 31-ᒥ ᐊᕐᕌᒎᑕᒫᖅ ᐊᒻᒪᓗ 
ᐊᕐᕕᑦᑎᕌᖓ ᐅᑭᐅᖅ ᓂᓪᓕᕌᖓ ᑖᒃᑯᐊ 
ᓄᓇᓕᒥᐅᑕᐃᑦ ᐄ ᐃᒡᓗᑖᖅᑎᑕᐅᓂᐊᖅᑐᑦ ᐃᒡᓗᓂ 
ᐃᒪᓐᓇᓂ ᒫᓐᓇᐅᔪᒧᑦ. ᐃᒻᒪᖃ 
ᑐᓐᖓᑎᖃᖅᓯᒪᓐᖏᑦᑐᒍᑦ ᓈᓴᐅᑎᖏᓐᓂ 
ᒪᓕᒋᓐᖏᑕᕗᑦ ᑖᒃᑯᐊ ᐅᖃᓕᒫᖅᑕᐅᓯᒪᔪᑦ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓂ ᐊᒻᒪᓗ ᑖᒃᑯᐊ ᑕᑕᑎᕆᔪᑦ 
ᐃᒡᓗᒥ ᐱᕕᓯ ᑖᒃᑯᐊ ᓈᓴᐅᑏᑦ ᑕᑯᓪᓗᑎᒍ ᓲᕐᓗ 
ᐅᖃᓕᒫᖅᑕᐅᐸᑦᑕᕗᑦ ᑭᐅᖓᓪᓕᕌᖓ ᐊᒻᒪᓗ ᑖᓐᓇ 
ᓈᓴᐅᑎ ᑖᓐᓇ ᑖᒃᑯᐊ ᐃᒡᓗᔅᓴᐃᑦ ᐄ ᐅᕗᖓ 
ᓄᓇᓕᒻᒧᖓᕋᔭᖅᑕᕗᑦ. ᑕᐃᒪᓐᓇ 
ᐊᑐᐊᒐᖃᖅᓯᒪᒐᑉᑕ. ᐃᒪᓐᓇ ᑭᓯᐊᓂ ᓇᓪᓕᕌᖓ 
ᒫᑦᓯ 31 ᑕᐃᒪ ᓇᓪᓕᕌᖓ ᑭᓯᐊᓂ ᐊᕐᕌᒎᒧᑦ 
ᕿᒥᕐᕈᓕᕋᔭᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓇᑦᓯᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑐᑭᓯᒃᑲᓐᓂᕈᒪᓪᓗᖓ ᒥᓂᔅᑕᐅᔪᒧᑦ 
ᐅᖃᖅᓯᒪᖅᑲᐅᒻᒪᑦ ᑕᑯᓂᐊᕐᓂᕋᖅᑲᐅᒻᒪᑦ 
ᓈᓴᐅᑎᓂᒃ ᐅᑭᐅᒧᑦ ᓇᓪᓕᕐᓂᐊᖅᑐᒧᑦ ᐊᒻᒪᑦᑕᐅᖅ 
ᑖᒃᑯᐊ ᑐᒃᓯᕋᖅᑕᐅᓯᒪᔪᐃᑦ ᓈᓴᐅᑏᑦ ᑖᒃᑯᐊ 
ᑐᓐᖓᑎᖃᖅᑐᐃᑦ ᐅᑕᖅᑭᔪᓄᑦ ᐃᒻᒪᖃ 
ᓱᓕᓐᖏᑐᐃᓐᓇᕆᐊᖃᕐᒪᑕᓕ ᐅᕝᕙᓘᓐᓃᑦ 
ᓈᒻᒪᓐᖏᑐᐃᓐᓇᕆᐊᖃᕐᒪᑕ 
ᓱᓕᓐᖏᑐᐃᓐᓇᕆᐊᖃᕐᒪᑕᓘᓐᓃᑦ. ᑕᐃᒪᓕ 
ᑐᑭᓯᒃᑲᓐᓂᕈᒪᓪᓗᖓ ᑖᒃᑯᐊ 
ᐃᒡᓗᐊᖅᕼᐃᔭᒃᑲᓂᕐᓂᐊᖅᐸᑦ ᑕᒪᓐᓇ ᐃᒻᒪᖃ 
ᑐᑭᓯᒋᐊᕐᕕᒋᒃᑲᓐᓂᕈᒪᓪᓗᒍ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᕼᐃᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᓇᑦᓯᖅ, ᑭᐅᒋᐊᓚᐅᕈᒃ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ. 
(ᑐᓵᔨᑎᒍᑦ) ᒪᒥᐊᓇᐅᒐᓗᐊᖅ ᑐᑭᓯᓇᓐᖏᓐᓇᒪ. 
ᒫᓐᓇᐅᔪᖅ ᑖᒃᑯᐊ ᓈᓴᐅᑎᑦ ᓲᕐᓗ 
ᐊᒃᑑᓚᐅᖅᑐᒦᓐᖓᖅᑐᖅ ᑭᓯᐊᓂᑦᑕᐅᖅ ᑖᒃᑯᐊ 
ᐃᒡᓗᒃᓴᐃᑦ ᐅᒧᖓ ᒫᑦᓯ 31-ᓂ ᐱᒋᐊᕐᓗᑎ 
ᓈᓴᐅᑎ ᐃᓱᒪᒋᔪᒍᑦ ᑕᐃᒫᒃ ᐊᕐᕌᒍᒧᑦ. ᑖᒃᑯᐊ ᒫᑦᓯ 
31-ᒥ ᐊᕐᕌᒍᒧᑦ ᑖᒃᑯᐊ ᓇᓪᓖᑦ ᓄᓇᓖᑦ ᖃᔅᓯᓂᒃ 
ᐃᒡᓗᑖᕋᔭᕐᒪᑕ? ᑖᒃᑯᐊ ᓈᓴᐅᑏᑦ  
ᑕᖅᑭᐅᓚᐅᖅᑐᒦᖔᖅᓯᒪᔪᐃᑦ.  ᐅᖃᓕᒫᖅᑕᐅᓯᒪᔪᑦ 
ᓄᓇᕗᑦ ᐃᒡᓗᓕᕆᔨᕐᔪᐊᒃᑯᖏᓐᓂ ᑕᐃᒃᑯᓇᖓ 
ᐱᒋᐊᕐᓗᒍ ᐅᖃᓕᒫᖅᑕᐅᕌᓂᑉᐸᑦ. ᑖᒃᑯᐊ ᑕᑕᕆᔪᑦ 
ᐃᒡᓗᑖᕋᓱᑦᑐᐃᑦ ᐃᒡᓗᒥᒃ ᐊᔪᖅᑎᑕᐅᔪᑦ ᑕᐃᒪᓐᓇ 
ᐋᖅᑭᒃᓱᖅᑕᐅᓯᒪᖕᒪᑕ,  ᑐᑭᓯᔾᔪᑎᔪᒪᒃᑲᓂᖅᓱᖓ 
ᑕᕝᕘᓇ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᓂᔅᑕ ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): ᑖᓐᓇ 
ᑐᒡᓕᕆᔭᕋ ᐃᒻᒪᖄ ᐅᖃᐅᓯᕆᒃᑲᓐᓂᕈᓐᓇᖅᑕᖓ, 
ᐊᔪᖅᑎᑕᐅᓐᖏᑉᐸᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᒥᔅᑕ ᐊᐅᓪᓚ. 
 
ᐊᐅᓪᓚ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓲᕐᓗ ᑖᒃᑯᐊ ᐃᒡᓗᐃᑦ ᐋᖅᑭᒋᐊᕐᓂᐊᕈᑦᑎᕗᑦ 
ᑐᓐᖓᖅᑎᖃᖅᑐᑦ ᑕᖅᑭᑕᒫᑦ, ᑖᓐᓇ ᐃᒪᓐᓇ 
ᐊᔪᕐᓇᕋᔭᖅᑑᔮᕐᒪᑦ, ᓇᓖᑦ ᓄᓇᓖᑦ 
ᐃᒡᓗᒃᓴᖅᑖᕆᐊᖃᕐᒪᑕ. ᑕᐃᒪᓕ ᑖᒃᑯᐊ 
ᓈᓴᐅᑎᖏᓪᓗ ᓱᓕᑦᓯᐊᕐᒪᖔᖅ ᐊᒻᒪᓗ ᑖᒃᑯᐊ 
ᐅᑕᖅᑭᔪᑦ ᒫᑦᓯ 31-ᖑᖅᓯᕐᓗᒍ ᐃᒻᒪᖄ ᑖᒃᑯᐊ 
ᐅᖃᓕᒫᖅᑕᕗᑦ ᓄᓇᓖᑦ ᐃᒡᓗᓕᕆᔨᒃᑯᓐᓂᑦ. 
 
ᓲᕐᓗ ᐅᖃᖅᑐᖃᕐᓂᖅᐸᑦ, ᐃᒪᓐᓇᓂᒃ ᓈᓴᐅᑎᓂᒃ 
ᑐᓂᔭᐅᓯᒪᔪᒍᑦ, ᓲᕐᓗ ᔪᓚᐃᖑᑎᓪᓗᒍ, ᑕᒪᓐᓇ 
ᓱᓕᓐᖏᑉᐸᑦᔪᑦ ᑕᖅᑭ ᔪᓚᐃᖓᓄᑦ, ᑖᒃᑯᐊ 
ᓈᓴᐅᑎᑦ ᐅᖃᓕᒫᖅᑕᐅᓚᐅᖅᑐᐃᑦ ᒫᑦᓯᒥ ᑕᐃᒪ 
ᐊᓪᓕᖅᑮᓕᕋᔭᕐᒪᑕ ᑖᒃᑯᐊ. ᑖᒃᑯᐊᓕ 
ᐱᔾᔪᑎᒃᓴᒻᒪᕆᖏᓐᓄᑦ ᑖᒃᑯᐊ ᓱᓕᒻᒪᕆᔾᔪᑏᑦ ᑖᒃᑯᐊ 
ᓈᓴᐅᑏᑦ ᑖᒃᑯᓂᖓ ᐃᒡᓗᓕᕆᔨᒃᑯᑦ 
ᑲᑎᒪᔨᖏᓐᓃᖔᖃᑦᑕᖅᑐᑦ, ᑖᒃᑯᐊ 
ᐱᓕᕆᐊᕆᑦᓯᐊᖃᑦᑕᖅᓯᒪᒐᑦᑎᒍᑦ. ᑖᒃᑯᐊ 
ᐅᑎᖅᑕᖅᑐᐃᓪᓘᓐᓃᑦ ᐊᒻᒪᓗ ᑖᒃᑯᐊ ᐃᓄᐃᑦᑕᐅᖅ 
ᐃᒡᓗᑖᕈᓐᓇᖅᑎᑕᐅᓐᖏᑐᐃᓪᓘᓐᓃᑦ ᐅᕝᕙᓘᓐᓃᑦ 
ᐃᒡᓗᒥᐅᖃᑎᒌᓪᓗᓂ ᐱᖃᑖ, ᐄ, ᑖᒃᑯᐊ ᑕᐃᒪᓐᓇ 
ᑕᐅᑐᒃᓯᒪᒐᑦᑎᒍᑦ ᐃᒡᓗᒥᐅᖃᑎᒌᑦᑐᑦ, 
ᐃᒡᓗᑖᕋᓱᑉᐸᑦ ᐃᓛᒃᑯᑦ. 
 
ᑕᐃᒪᓕ ᓯᑏᕝᕙᒥ ᑖᒃᑯᐊ ᒫᑦᓯ 31-ᒧᑦ 
ᑭᒡᓕᖃᖅᑎᑕᐅᓂᐊᕐᒪᑕ, ᐅᕝᕙᓘ ᑖᒃᑯᐊ 
ᑐᓐᖓᑎᒋᔭᐅᓂᐊᖅᑐᖅ, ᓲᖅᐸ ᓄᓇᓕᓐᓄᑦ 
ᓄᓇᖕᒧᑦ, ᐃᒻᒪᖄ ᐃᒡᓗᒃᓴᑦ ᐱᔭᐅᒐᔭᕐᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᐊᐅᓪᓚ. ᒥᔅᑕ 
ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ 
ᑐᑭᓯᑎᑦᓯᔪᓐᓇᕋᕕᑦ. ᐃᒻᒪᖄ, ᑕᐅᑐᑦᓯᐊᖂᔨᓪᓗᒍ 
ᑕᒪᑉᑕ, 

ᐃᒻᒪᖄ ᐃᓱᒪᒋᔭᐅᖁᓪᓗᒍ ᓄᓇᕗᑦ 
ᐃᒡᓗᓕᕆᔨᒃᑯᓐᓄᑦ ᓱᕗᒧᐊᒍᓐᓇᕐᓂᐊᕋᔭᖅᑕᕗᑦ 
ᐊᒻᒪᓗ ᐃᓱᒪᑦᓯᐊᕈᓐᓇᕐᓂᐊᕋᑦᑕ ᐊᒃᓰᑦ ᑖᒃᑯᐊ 
ᐱᓕᕆᕝᕖᑦ ᐊᒻᒪᓗ ᑐᑭᓯᐅᒪᔪᒍᑦ ᑖᓐᓇ ᐃᒡᓗᕆᓂᖅ 
ᑕᒪᓐᓇ ᐱᒻᒪᕆᐅᖕᒪᑦ, ᐱᒻᒪᕆᐅᑦᓯᐊᒻᒪᑦ ᑕᒪᒃᑯᐊ. 
ᑖᒃᑯᐊ ᑎᑎᖅᑲᐃᓪᓗ ᑐᓂᔭᐅᓯᒪᔪᑦ ᐃᒡᓗᓅᕈᑎᓄᑦ. 
ᐃᒻᒪᖄ ᑖᓐᓇᖃᐃ ᑐᕌᖅᑎᓪᓗᒍ ᓄᓇᕗᑦ 
ᐃᒡᓗᓕᕆᔨᕐᔪᐊᒃᑯᖏᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. 
ᓇᓗᓇᐃᖅᓯᑲᐃᓐᓇᕈᕕᑦ, ᑖᓐᓇ 
ᐱᖁᔨᕗᖔᓕᐊᕆᔭᐃᑦ? ᐊᔾᔨᖓᓂᒃ 
ᐱᓯᒪᑦᑎᓐᖏᓐᓇᑦᑕ, ᒫᓐᓇ ᓄᖅᑲᖓᑲᐃᓐᓇᖅᑐᒍᑦ 
5-ᒥᓂᑦᓯᒥᒃ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:23ᒥ 
ᑲᔪᓯᒃᑲᓂᖅᑐᑎᓪᓗ 16:37ᒥ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᖅᓯᒪᓕᕋᑦᑕ. ᑖᓐᓇ 
ᑲᑎᒪᓂᖅ ᐅᒃᑯᐃᒃᑲᓐᓂᕈᒪᓪᓗᖑ. ᑕᐃᒪᓕ ᑖᓐᓇ 
ᐱᒋᐊᖅᑎᑕᐅᓯᒪᔪᖅ ᑲᑎᒪᔨᓄᑦ ᑕᒫᓂ ᑐᓂᔭᐅᔪᖅ  
ᓯᕗᒨᓐᓇᓱᐊᕐᓗᒍ. ᑖᓐᓇ ᓯᕗᒨᓐᓇᓵᖅᑎᓪᓗᒍ ᑖᓐᓇ 
ᐱᒋᐊᖅᑎᑕᐅᓯᒪᔪᖅ. ᑖᓐᓇ ᐊᐃᕙᔾᔪᑎᐅᓇᓱᐊᕐᓗᒍ 
ᐅᖃᐅᓯᒃᓴᖃᖅᓯᒪᒐᒪ ᐊᒥᓱᓂᒃ ᑖᓐᓇ ᓱᒻᒪᑦ.  
 
ᒪᓕᒐᓕᐅᖅᑏᑦ ᐊᑕᐅᓰᓐᓇᕐᓗᑎᒃ 
ᐅᖃᐅᓯᒃᓴᖃᕐᕕᒋᔪᓐᓇᖅᑐᖅ, 20-ᒥᓂᓪᓗ 
ᐅᖃᓪᓚᒍᓐᓇᖅᑐᓂ.  
 
ᐱᒋᐊᖅᑎᑦᑎᔪᖅ ᐅᖃᓪᓚᖅᑳᕐᓂᐊᖅᑐᖅ.  
 
ᐱᒋᐊᖅᑎᑦᑎᔪᖅ ᑭᖑᓪᓕᖅᐹᖑᓗᓂ 
ᐅᖃᓪᓚᒍᓐᓇᕐᓂᐊᖅᑐᖅ, ᒪᑐᓗᓂᐅᒃ 
ᐅᖃᕐᕕᒋᔭᐅᔪᖅ. 
 
ᐱᒋᐊᖅᑎᑕᐅᔪᒧᑦ. ᒥᔅᑕ ᒪᐃᓐ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 008 - 5(2): 

ᐅᖓᕝᕙᕆᐊᖅᑕᐅᓂᖓ 
ᐃᓱᒪᖅᓴᖅᓯᐅᕈᑕᐅᓂᖓ 2020-2021-ᒥ 
ᐊᑭᑐᔪᖅᑐᕈᑕᐅᔪᒪᔪᑦ ᐃᒡᓗᓕᕆᔨᕐᔪᐊᑯᓐᓄᑦ 
(ᒪᐃᓐ) 

ᒪᐃᓐ: ᒪ’ᓇ, 

ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐅᖃᓕᒫᖁᕕᐅᒃ 
ᐅᕝᕙᓘᕝᕙ ᐊᐅᒃᑲ? (ᑐᓵᔨᑎᒎᕈᓐᓃᖅᑐᖅ) 
ᓈᒻᒪᒃᑑᖅ? 
 
ᐄ, ᑖᓐᓇ ᓅᒋᐊᓚᐅᒐᕋ 
ᑭᖑᕙᕆᐊᖅᑎᓐᓇᕼᐅᐊᖅᖠᓇᖅᕼᐅᒍ 
ᖃᑉᕼᐃᐅᑦᓱᑕᑭᐊᖅ ᒪᓕᒐᓕᐅᖅᑎᐅᔪᑎᒍᑦ 
ᑐᑭᕼᐃᑎᑕᐅᕌᓂᒃᕼᐃᒪᓐᖏ’ᓇᑦᑕ ᑕᒪᑐᒪᐅᑉ 
ᐃᓗᐊᓂᕼᐃᐅᖅᑐᑦ ᒥᒃᕼᐋᓄᑦ. ᑖᓐᓇᓗ ᑮᓇᐅᔭᖅ 
ᑐᒃᕼᐃᕋᖅᑕᖓ ᐊᖏᔫ’ᒪᑦ. ᐱᓐᖑᐊᖑᓐᖏᒻᒪᑦ. $40 
ᒥᓕᐊᓐ ᐅᖓᑖᓂᕼᐃᐅ’ᒪᑦ. 
ᑭᖑᕙᕆᐊᖅᑎᕋᕼᐅᐊᖅᕼᐃᓇᖅᖢᒍ.  
 
ᑖᓐᓇ ᕼᐊᖅᑭᑎᑕᕋ ᓄᖑᑎᕈᐊᖏᑲᓗᐊᖅᖢᒍ 
ᓂᕆᐅᒃᖢᖓᓪᓗ ᐅᖃᖃᑎᒌᑦᓯᐊᕌᓂᒃᓯᒪᓕᖅᐸᑕ 
ᒪᓕᒐᓕᐅᖅᑎᐅᔪᑦ ᐃᒡᓗᓕᕆᔨᕐᔪᐊᒃᑯᓪᓗ ᑖᓐᓇ 
ᐊᖏᖅᑕᐅᔪᒫᓪᓚᕐᓂᐊᕐᒪᑦ ᓂᕆᐅᒋᔭᕋ, ᑭᓯᐊᓂ 
ᑐᑭᕼᐃᑎᑕᐅᑦᓯᐊᖏᓚᐅᖅᑎ’ᓗᑕ ᕼᐅᓕ ᐃᓚᐃᑎᒍᑦ 
ᐊᖏᒥᐊᕈᐊᖏ’ᓇᒃᑯ ᓄᖑᑎᕈᐊᖏᖦᖢᒍᓪᓗ. 
ᑭᖑᕙᕆᐊᕈᑎᑐᐃᓐᓇᐅᓂᐊᖅᑐᖅ. ᑖᓐᓇ 
ᓅᑦᓯᒋᐊᕈᑦ ᐃᓛᒃ ᐱᖁᔨᕗᖔᕈᑦ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. (ᑐᓵᔨᑎᒍᑦ) 
ᐱᖁᔨᕗᖔᕈᑎᒧᑦ. ᒥᔅᑕ ᖁᐊᓴ.  
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 
ᓅᑦᑎᒋᐊᕈᑎ ᐃᑲᔪᑐᐃᓐᓇᑦᑎᐊᓪᓚᕆᒃᑲᒃᑯ 
ᐱᔾᔪᑎᒋᓪᓗᒍ ᑕᒻᒪᖅᓯᒪᓐᖏᑦᑎᐊᖅᑐᓂᖏᓛᒃ 
ᑕᕝᕗᖓ ᐃᒡᓗᕐᔪᐊᑦᑎᓐᓄᑦ ᑐᓂᔭᐅᖃᑦᑕᕆᐊᖃᕋᑦᑕ, 
ᐅᒃᐱᕆᑦᑎᐊᖅᑕᑦᑎᓐᓂᒃ. ᐅᒃᐱᕆᑦᑎᐊᖅᑕᑦᑎᓐᓂᒃ 
ᓲᖃᐃᒻᒪ ᑕᒻᒪᖅᓯᒪᓐᖏᑦᑎᐊᖅᑐᓂᒃ ᑮᓇᐅᔭᕐᔪᐊᕐᓂᒃ 
ᐊᑑᑎᖃᕐᓂᐊᕈᑦᑕ ᐊᒻᒪᓗ ᑖᒪᓐᓇ ᐃᒡᓗᓕᕆᓂᖅ 
ᐊᒃᓱᕉᑎᒋᓗᐊᓪᓚᕆᑦᑎᓪᓗᑎᒍᑦ ᑕᒪᑦᑕᑦᑎᐊᖅ. 
ᑖᓐᓇ ᐱᔾᔪᑎᒋᓪᓗᒍ ᑕᒻᒪᖅᓯᒪᓐᖏᑦᓯᐊᖅᑐᓂᒃ 
ᑭᓯᐊᓂ ᐃᓄᖁᑎᕗᑦ ᐊᒃᓱᕈᖅᑎᓪᓗᒋᑦ 
ᑕᒻᒪᖅᓯᒪᓐᖏᑦᑐᓂᒃ ᐊᖏᖃᑦᑕᕆᐊᖃᕋᑦᑕ, ᑖᓐᓇ 
ᐱᔾᔪᑎᒋᓗᐊᖅᖢᒍ ᐃᑲᔪᖅᑐᖅᓯᒪᔭᕋ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᖁᐊᓴ. (ᑐᓵᔨᑎᒍᑦ) 

ᐱᖁᔨᕗᖔᕈᒻᒧᑦ. ᒥᓂᔅᑕ ᓇᑦᓯᖅ. 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᒡᓗ ᑕᒪᓐᓇ ᐃᓛᒃ, 
ᖁᕕᐊᓇᖅᑐᖅ ᑕᒪᓐᓇ ᐅᖃᐅᓯᕆᒐᑦᑎᒍᑦ. ᑕᒪᓐᓇ 
ᐃᒡᓗᑖᕆᔭᐅᓂᐊᖅᑐᓂᒃ ᐃᓕᔭᐅᓗᑎᑦ 
ᐃᓕᖅᑯᓯᐅᓂᐊᖅᑐᖅ ᓇᓕᐊᑦ ᓄᓇᓖᑦ 2013-ᒥ 
ᐱᒋᐊᓚᐅᖅᓯᒪᔪᑦ. ᑕᐃᒪᓕ ᑕᐃᒪᖓᑦ 2013-ᒥ 
ᐱᒋᐊᓚᐅᖅᓯᒪᑎᓪᓗᒍ ᑖᔅᓱᒪᐅᑉ ᒪᓕᒐᓕᐅᖅᑎᐅᑉ 
ᐊᕐᕕᐊᑦ ᐅᐊᖕᓇᖓᓄᑦ ᓄᓇᓕᖓ ᐊᒥᓲᓛᖕᒪᕆᓐᓂᑦ 
ᐃᒡᓗᓕᐅᕐᕕᐅᓯᒪᓕᖅᑐᖅ. ᑕᒻᒪᖅᑐᒥᓂᐅᕕᑖ? 
ᑕᒻᒪᖅᑐᒥᓂᐅᓂᕋᐃᖕᒪᑦ ᑕᐃᒪᓕ ᑕᒻᒪᖅᑐᐊᓘᒡᓗᑕ 
ᐃᒃᓯᕙᐅᑖᖅ, ᐊᕐᕕᐊᓂ ᓴᓇᔪᕕᓂᐅᕗᒍᑦ 
ᐊᒥᓱᐊᓗᖕᓂ ᐃᒡᓗᓂ. ᐊᐅᔭᑦ 20-ᓂᒃ, ᑕᐃᒪ 
ᐋᖅᑭᒃᓱᐃᕙᓗᓕᕆᕗᑦ ᑕᐃᑲ, ᑕᐃᒪ 20-ᓂᒃ 
ᐊᐅᔭᖅ ᓴᓇᖅᑲᐅᔪᒍᑦ ᐊᕐᕕᐊᓂ ᑕᒻᒪᖅᑐᕕᓂᐊᔪᒍ. 
ᐊᒻᒪ ᑖᒃᑯᐊ ᑲᑎᒪᔨᕋᓛᑦ ᑖᔅᓱᒥᖓ ᒪᓕᒐᕐᒥᒃ 
ᐊᑐᐊᒐᕐᒥᒃ ᑕᒪᕐᒥᒃᑎᐊᖅ ᐱᓯᒪᔪᐃᑦ 2019-ᒥ 2020 
ᐊᑐᒃᑲᓐᓂᓚᐅᖅᑕᕗᑦ ᑖᓐᓇ ᐃᒡᓗᑖᕆᔭᐅᓂᐊᖅᑐᓂᒃ 
ᐃᓕᔭᐅᓗᑎᑦ ᐃᓕᖅᑯᓯ ᐊᑐᖅᑕᕗᑦ ᓈᒻᒪᒋᓐᖏᑕᖓ 
ᑖᒃᑯᐊ ᒪᓕᒐᓕᐅᖅᑎᐅᖃᑎᑦᑕ.  
 
ᐃᒃᓯᕙᐅᑖᖅ, ᒐᕙᒪᒃᑯᑦ ᐸᕐᓇᐃᓕᕌᖓᒥᒃ ᐃᒡᓗᐃᑦ 
ᓴᓇᔭᐅᓂᐊᖅᑐᖅ ᐊᕐᕌᒎᓕᓵᖅᑐᒥ ᓴᓇᓲᖑᔪᒍᑦ, 
ᐅᑭᐅᖅ ᒪᑉᐱᕋᑖᖅᑎᓪᓗᒍ ᐅᕝᕙᓘᓐᓃᑦ 
ᐃᑳᕋᑖᕌᖓᑦᑕ ᐸᕐᓇᓕᓲᖑᔪᒍᑦ ᐊᕐᕌᒎᔪᒫᖅᑐᒧᑦ  
ᑭᓯᐊᓂ ᑐᕌᖓᔪᓂᑦ. ᑕᐃᒪᐃᓐᓂᐊᕈᑦᑕ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ ᐸᕐᓇᕈᑎᒋᓯᒪᔭᓕᒫᕗᑦ 
ᓄᓇᓕᖕᓄᑦ ᐃᒡᓗᑖᕆᔭᐅᓂᐊᖅᑐᓄᑦ 
ᐊᓯᓐᖑᕆᐊᖃᓚᖓᔭᕗᑦ.  
 

(ᑐᓵᔨᑎᒍᑦ) ᑖᓐᓇ ᒪᓕᒐᓕᐅᖅᑎ ᐊᑐᖁᔨᖅᑲᐅᖕᒪᑦ 
ᓰᑏᕝᕙᑉ ᑕᖅᑭᖓᓐᓂᒃ ᓈᓴᐅᑎᖏᓐᓂᒃ 
ᐊᑐᖁᔨᖅᑲᐅᖕᒪᑦ ᐊᒻᒪᓗ ᑕᒪᒃᑯᐊ ᑕᒪᒃᑯᐊᖑᒻᒪᑦ 
ᐃᒡᓗᒃᓴᐃᑦ ᕿᒥᕐᕈᐊᒃᓴᒧᑦ ᐋᖅᑭᐅᒪᔾᔮᒐᔭᖏᒻᒪᑦ 
ᐅᓪᓗᒥᒧᑦ. ᒪᓕᒐᓕᐅᖅᑎᐅᔪᓯ ᑐᑭᓯᐅᒪᔪᑦ 
ᐃᒃᓯᕙᐅᑕᓖᒃ, ᐅᕙᒍᑦ ᑖᒃᑯᐊ ᐃᒡᓗᓂᑦ ᑐᓂᓯᓂᖅ 
ᓄᓇᓕᖕᓄᑦ ᐃᒡᓗᑖᖅᑎᒃᑎᓲᖑᔪᒍᑦ ᑖᒃᑯᐊ 
ᑐᓐᖓᔾᔪᑎᒋᓪᓗᑎᒍ ᑖᒃᑯᐊ ᒪᓕᒐᑦ ᒪᓕᒃᖢᑎᒍ. 20-
ᓂᒃ ᐊᐅᔭᖅ 20-ᓂᒃ ᐊᕐᕕᐊᓂᑦ 
ᐅᒡᓗᕐᔪᐊᓕᐅᓚᐅᖅᑐᒍᑦ ᐃᒻᒪᖄ ᓱᓕᓐᖏᓐᓂᕋᕈᑎ 
ᐊᒻᒪᓗ ᓱᓕᓐᖏᓐᓂᕋᖅᑕᐅᓪᓗᑕ. ᒪᒥᐊᓇᐅᒐᓗᐊᖅ 
ᓄᓇᕗᑦ ᒐᕙᒪᖓᑦ ᑕᐃᒪᓐᓇᐃᒻᒪᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓇᑦᓯᖅ. 
(ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. ᒥᔅᑕ ᖃᒪᓂᖅ. 
 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᑎᒪᔨᕋᓛᖑᓪᓗᑕ ᑖᒃᑯᐊ 
ᐱᓕᕆᕋᑖᑦᑎᐊᓚᐅᕋᓗᐊᕐᒥᒐᑦᑎᒍᑦ ᐊᒻᒪᓗ 
ᑕᕝᕗᖓᖅᑕᐅᖕᒪᑕ ᑕᐃᒃᑯᐊ ᑲᑎᒪᔨᕋᓛᖑᓪᓗᑕ 
ᓈᒻᒪᒋᖅᑰᔨᓚᐅᖅᑕᕋᓗᐊᕗᑦ ᐅᕗᓐᖓᕐᒪᑦ 
ᓈᒻᒪᒍᓐᓃᒃᑳᓪᓚᖅᑰᔨᖕᒪᑕ.  
 
ᐊᒻᒪ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᐃᑦ 
ᐃᒡᓗᑖᖅᑑᓪᓗᐊᖅᑐᑦ ᓄᓇᓕᖕᓂ ᐅᓄᕐᓂᖏᑦ 
ᐆᒃᑐᕋᓱᒃᑐᖅ ᐃᒡᓗᑖᕋᓱᒃᑐᑦ ᒪᓕᒃᑕᐅᓪᓗᑎᒃ 
ᑐᓐᖓᕕᒋᔭᐅᓪᓗᑎᒃ. ᑖᒃᑯᐊ ᐃᒡᓗᐃᑦ 
ᓴᓇᔭᐅᓂᐊᖅᑐᑦ ᐋᖅᑭᒃᑕᐅᓯᒪᔪᑦ 
ᐅᖃᐅᔾᔭᐅᑦᑎᐊᖅᓯᒪᒐᓗᐊᖅᑐᒍᑦ, ᐊᒻᒪ 
ᐅᖃᐅᔾᔭᐅᑦᑎᐊᖅᓯᒪᒐᓗᐊᕆᓪᓗᑕ ᑖᒃᑯᐊ 
ᓄᓇᓕᖕᓂ ᐃᒡᓗᓕᕆᔨᕋᓛᒃᑯᑦ ᐱᕙᓪᓕᐊᔭᖏᓐᓂᑦ 
ᐃᒡᓗᑖᕋᓱᒃᑐᐃᑦ ᐅᓄᕐᓂᖏᑦ ᐸᐃᑉᐹᒃᑯᑦ 
ᑎᑎᕋᖅᑕᐅᖃᑦᑕᖅᑐᑦ ᑐᓐᖓᕕᒋᔭᐅᓪᓗᑎᒃ ᐃᒡᓗᐃᑦ 
ᑖᒃᑯᐊ ᓴᓇᐅᓂᐊᖅᑐᑦ ᑐᓴᖅᑎᑕᐅᑦᑎᐊᖅᓯᒪᔪᒍᑦ 
ᓇᓗᓇᐃᕐᕕᐅᑦᑎᐊᖃᑦᑕᖅᓯᒪᖏᖦᖢᑕᓗ.  
 
ᖃᓄᐃᒻᒪᒃᑭᐊᖅ ᐅᕗᖓ ᐃᖏᓐᓇᑦᑕ 
ᑲᑎᒪᔨᕋᓛᖑᓪᓗᑕ ᐅᖃᐅᓯᕆᓚᐅᖅᑕᕗᑦ 
ᓈᖕᒪᒍᓐᓃᑳᓪᓚᖕᒪᑕ. ᐅᕝᕙᓗᑭᐊᖅ ᑖᒃᑯᐊ 
ᒪᓕᒐᓕᐅᖅᑎᐅᖃᑎᒪ ᓄᓇᓕᖏᑦ 
ᐃᒡᓗᓕᐅᕐᕕᐅᔾᔮᖏᓐᓂᖏᑦ ᐱᔾᔪᑎᒋᓪᓗᒋᑦ 
ᓈᒻᒪᒋᔭᐅᔪᓐᓃᑳᓪᓚᒃᐸ. ᑖᓐᓇ ᐱᖁᔨᕗᖔᕈᑕᐅᔪᖅ 
ᐃᑲᔪᖅᑐᔾᔮᓐᖏᓐᓇᒃᑯ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᖃᒪᓂᖅ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ. 
ᑐᓴᖅᑎᑦᑎᔪᒪᓪᓗᖓ ᐊᑎᖁᑎᖃᕈᓐᓃᕋᒪ. 
ᐱᒋᐊᖅᑎᑦᑎᔪᖅ ᑭᖑᓪᓕᖅᐹᒥᒃ ᐅᖃᐅᓯᒃᓴᖃᖅᐸ? 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓯᕗᓪᓕᖅᐹᒥᖃᐃ ᓇᓗᓇᐃᔭᖅᑎᑦᑎᔪᒪᓪᓗᖓᓗ 
ᑎᑎᕋᖅᑕᐅᓯᒪᖁᕙᕋ ᖁᔭᓕᑦᓯᐊᖅᓯᒪᕗᖓ 
ᐊᖏᔪᒥᒃ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑖᒃᑯᐊ 
ᓄᓇᓕᑉᑎᓐᓂ ᐃᒡᓗᕐᔪᐊᓕᐅᓚᐅᕐᒪᑦ 
ᐃᒡᓗᓕᐅᓚᐅᕐᒪᑕ. ᑭᓯᐊᓂᑦᑕᐅᖅ ᐃᓛᓐᓂᒃᑯᑦ 
ᐃᓚᐃᑎᒍᑦ ᐅᕙᑉᑎᓐᓄᖃᐃ 
ᐊᔪᕐᓇᓐᖏᓐᓂᖅᓴᐅᕙᑦᑐᖅ ᐃᓛᓐᓂᒃᑯᑦ 
ᐱᒋᐊᖃᕋᑦᑕ ᐊᒻᒪᓗ ᑭᒡᓕᖅᐸᖅᓯᒪᔪᐃᑦ ᐊᒻᒪᓗ 
ᑕᒪᒃᑯᓂᖓ ᐊᖏᓂᖅᐹᖑᓂᐊᖅᓱᓂ 
ᑕᐅᑐᒋᐊᖃᖅᓯᒪᒐᓗᐊᕋᑉᑕ ᑕᐅᑐᑦᑕᑉᑎᓐᓂᒃ. 

ᐊᒻᒪᓗ ᑖᒃᑯᐊ ᖃᐅᔨᓴᖅᑎᐅᔪᐃᑦ ᐃᑲᔪᖅᐸᒃᑲ 
ᐱᔾᑎᖏᑦ ᑖᒃᑯᐊᑑᖑᓐᖏᑉᐸ ᑕᒪᒃᑯᓂᖓ ᑕᒪᒃᑯᐊ 
ᐃᓄᖕᓄᑦ ᑖᒃᑯᐊ ᓲᕐᓗ ᐊᒻᒪᓗ ᑖᒃᑯᐊ ᐅᑕᖅᑭᔪᐃᑦ 
ᐃᒡᓗᒃᓴᓄᑦ ᐊᑎᓕᐅᖅᓯᒪᔪᐃᑦ. ᐃᓛᒃ, ᑖᒃᑯᐊ ᐄ, 
ᑕᒪᓐᓇ ᐊᑐᕕᒃᓴᓖᑦ ᐱᐅᓂᕋᖅᑐᖅ ᐃᒻᒪᖄ 
ᓄᓇᓕᖕᓂ ᐃᒡᓗᑖᖅᑎᒃᓯᓂᐊᕐᓗᓂ ᓄᓇᓕᖕᓂ. 
ᑖᒃᑯᐊ ᑭᓯᐊᓂᑦᑕᐅᖅ ᑐᖓᕕᐊᖅᑎᓪᓗᒍ ᑕᒪᒃᑭᐊ 
ᓲᕐᓗ ᓇᓴᐅᑏᑦ ᖁᕝᕙᕆᐊᐸᒃᖢᑎᒃ ᐊᑉᐸᖅᐸᒃᖢᑎᒃ. 
ᒫᓐᓇᓕ 134 ᐳᓴᓐᑎ ᓄᓇᓕᖕᓂ ᐅᑭᐅᒥ 54 
ᐳᓴᓐᑎᒥᒃ ᑲᑎᖦᖢᑎᒃ ᐊᒻᒪᓗ ᑖᒃᑯᐊ ᓈᓴᐅᑏᑦ 
ᑕᐃᒪᓐᓇ ᖁᕝᕙᕆᐊᖅᑎᓪᓗᒋᑦ 
ᐊᑉᐸᖃᑦᑕᖅᑎᓪᓗᒋᓪᓗ ᐃᓱᒫᓕᖃᑦᑕᖅᓯᒪᒐᒪ. 
ᖃᓄᐃᓕᖅᐸᓪᓕᐊᖕᒪᑦ ᑕᒪᓐᓇ ᓈᓴᐅᑏᑦ ᑖᒃᑯᐊ 
ᑐᓄᐊᒍᑦ ᑕᐅᑐᒃᖢᒋᑦ. 
 
ᑖᓐᓇ ᐃᒡᓗᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᔪᒥᒃ ᐅᕝᕙ 
ᓴᓇᐅᒐᖓᓄᑦ ᐅᕝᕙᓗ ᐱᓕᕆᑦᓯᐊᓐᖏᑉᐸ ᐊᒻᒪᓗ 
ᑖᒃᑯᐊ ᐅᑕᖅᑭᔪᐃᑦ ᑎᑎᖅᑲᒃᑯᑦ ᑎᑎᕋᖅᑕᐅᓯᒪᔪᑦ 
ᓄᑖᖑᖅᑎᑕᐅᓐᖏᓐᓂᖓᓄᖃᐃ. ᐆᒃᑑᑎᒋᓗᒋᑦ 
ᑖᒃᑯᐊ ᓄᓇᓕᖕᒥᐅᑕᑦ ᐊᓯᐅᔨᓲᖑᖕᒪᑕ ᐃᒡᓗᒃᓴᒥᓂᒃ 
ᐱᓂᐊᖅᑕᕋᓗᐊᒥᓂᒃ ᓈᓴᐅᑏᑦ ᑕᐅᑐᒃᖢᒋᑦ. 
 
ᐃᓚᖓᑦ ᑲᑎᒪᔨ: ᐃᓂᖅᑎᕆᔪᒪᐹ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓂᖅᑎᕈᑎᒧᑦ. 
 

ᐃᓂᖅᑎᕈᑎᒃ 
 
ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, 
ᐃᒃᓯᕙᐅᑕᖅ. ᐊᓕᐊᓇᐃᓪᓚᕆᒃᑐᖅ ᑕᒫᓃᒃᖢᓂ. 
(ᑐᓵᔨᑎᒍᑦ) ᑕᐃᒪᓕ ᐃᓂᖅᑎᕆᓕᖅᑐᖓ ᐃᒻᒪᖄ 
ᑖᒃᑯᐊ ᓲᕐᓗ ᑖᒃᑯᐊ ᐃᒻᒪᖄ ᑖᒃᑯᐊ ᑎᑎᕋᕐᕕᖕᒥ 
ᓴᓇᔩᑦ ᐃᒡᓗᓕᕆᔨᒃᑯᓐᓂ ᑕᒪᒃᑯᐊ ᐃᒡᓗᓂᒃ 
ᐊᑐᖅᑐᐊᖅᑐᓕᕆᔨᐅᓂᕋᖅᑕᐅᔪᓂᒃ. ᑖᓐᓇ 
ᓱᓕᓐᖏᒻᒪᑦ ᐅᕙᓐᓄᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓇᑦᓯᖅ. ᐃᒻᒪᖄ ᑖᓐᓇ ᐆᑦᑑᒋᑐᐃᓐᓇᕐᓗᒍ ᒥᔅᑕ 
ᒪᐃᓐ, ᑲᔪᓯᔪᓐᓇᖅᑐᑎᑦ. 
 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᒃ, 
ᑕᐃᒪ ᓇᒧᓐᖓᕋᓱᒻᒪᖔᕐᒪ 
ᑐᑭᓕᐅᑎᑐᐃᓐᓇᕋᑖᖅᑐᖅ, ᑕᐃᒪ 
ᐅᖃᐅᓯᓪᓚᒃᑖᖑᑉᐸᑦ 
ᐃᓂᖅᑎᕆᓂᔾᔪᑎᐅᓇᔭᕋᑖᖅᑐᖅ ᐄ, ᑕᐃᓐᓇ 
ᑐᑭᓕᐅᔾᔨᓂᖅ ᐊᑑᑕ.  
 
ᐊᒻᒪᓗ ᑐᑭᓕᐅᔾᔨᒃᑲᓐᓂᕐᓂᐊᕋ ᐃᒡᓗᓕᒃ. ᐄ, ᑕᐃᒪ 
ᐅᑕᖅᑭᔪᑦ 170-ᒦᓚᐅᖅᓗᓂ ᐊᕐᕌᒍᒥ, ᐊᒻᒪᓗ ᑕᒫᓂ 
ᐊᕐᕌᒍᒥ ᐋᖅᑭᒋᐊᖅᓯᒪᔪᖅ ᐃᒡᓗᓕᕆᔨᕐᔪᐊᒧᑦ 78-
ᒦᓕᕆᓪᓗᓂ. ᑖᓐᓇ 54 ᐳᓴᒥᒃ ᐊᑉᐸᕆᐊᖅᓯᒪᖕᒪᑦ 
ᐄ, ᑕᐃᒫᒃ ᐃᓚᖓᒍᑦ ᐱᐅᔫᖓᓗᐊᖅ ᑖᓐᓇ 
ᐃᒡᓗᑭᒃᓴᕐᓂᖅ ᐋᖅᑭᒍᑎᓂᒃ.  
 
ᐅᑎᕐᕕᒋᓗᒍ ᑖᓐᓇ ᐅᖃᐅᓯᕆᒋᐊᓪᓚᖅᑲᐅᔭᐃᑦ 
ᑖᒃᑯᐊ ᐋᖅᑭᒃᓯᒪᓂᖓ ᐱᐅᔪᑦ ᖁᔭᒋᒐᓗᐊᖅᖢᒋᑦ 
ᓄᓇᓕᖕᒥ ᐊᑕᐅᓯᕐᒥᒃ ᐅᖃᐅᓯᖃᕐᒪᓪᓕ. ᑭᓯᐊᓂ 
ᐊᑕᖏᕐᓗᒍ ᓄᓇᓕᓕᒫᓄᑦ ᓈᒻᒪᒋᐊᖃᕐᒪᑦ 
ᑲᔪᖏᖅᓴᖅᐸᒃᑲ ᒪᓕᒐᓕᐅᖅᑎᑐᐃᓐᓇᐃᑦ ᐊᒻᒪᓗ 
ᑖᒃᑯᐊ ᐃᒡᓗᖔᑦᑎᓐᓃᑦᑐᑦ ᑖᓐᓇ ᑭᖑᕙᕆᐊᖁᓪᓗᒍ  
ᑐᑭᓯᓇᑦᑎᐊᓂᖅᓴᒥᒃ ᑐᓴᐅᒪᓂᐊᕋᑦᑕ 
ᐊᑭᑐᔪᖅᑐᕈᑎᒃᑲᓂᒃ ᓂᕆᐅᒋᓪᓗᒍ ᑖᓐᓇ 
ᖄᖏᖅᑎᒃᑕᔭᕆᐊᖓ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 
ᓅᑦᑎᒋᐊᕈᑎ ᒪᑐᔪᖅ, ᓂᕈᐊᕐᓂᐊᓕᕋᑦᑕ 
ᐱᖁᔨᕗᖔᕈᒻᒧᑦ. ᓈᒻᒪᒃᓴᖅᑐᑦ ᐃᓵᒋᑦᑎ. ᐃᓵᒃᑐᑦ. 
ᐊᑭᕋᖅᑐᖅᑐᑦ. ᐃᓵᒃᑐᑦ. ᐊᔾᔨᒌᒻᒪᑎᒃ.  
 
>>ᐃᒡᓚᖅᑐᑦ 
 
ᓂᕈᐊᓐᖏᑦᑐᑦ. ᐃᓵᒍᓐᓇᖅᐳᖔ? 
 
>>ᐃᒡᓚᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᐅᓯᖅ 
ᓂᕈᐊᓐᖏᑦᑐᖅ. 
 
>>ᐃᒡᓚᖅᑐᑦ 
 
ᑖᓐᓇ ᐊᖏᓂᐊᖅᑰᕋᒃᑯ ᐃᑉᐱᒋᒐᒃᑯ 
ᐊᐱᖅᑯᑎᑕᖃᑐᐊᖅᐸᑦ ᓇᓕᐊᓐᓄᑐᐃᓐᓇᖅ 
ᓵᑦᑎᓐᓃᑦᑐᒥᒃ ᐱᔪᓐᓇᐅᑎᖃᖅᑰᕋᑦᑕ ᑖᒃᑯᐊ 
ᐃᓗᓕᖏᑦ ᕿᓲᖕᒪᖔᑕ ᐃᒪᓐᓇ ᐸᓯᒃᓯᖏᑦᑐᒍᑦ 
ᑲᖐᓱᓐᖏᑦᑐᒍᑦ ᑭᓯᐊᓂ ᑐᑭᓯᓇᓱᑐᐃᓐᓇᖅ 
ᖃᓄᐃᑦᑐᓪᓚᑦᑖᖅ. ᓈᒻᒪᒃᓴᖅᑐᖓ ᖁᔭᓐᓇᒦᒃ.  
 
ᐃᖅᑲᐃᑎᑕᐅᕋᑖᕋᒪ ᑖᓐᓇ ᐅᑎᕐᕕᒋᓂᐊᖅᖢᑎᒍ 
ᑖᓐᓇ ᐱᓕᕆᕝᕕᒃ. ᑖᓐᓇ ᖃᓄᐃᒋᓐᖏᑕᕋ. ᒥᓂᔅᑕ 
ᓇᑦᓯᖅ.  
 
ᐊᖓᔪᖅᑳᖅ ᐸᑎᖅ ᓇᑦᓯᖅ (ᑐᓵᔨᑎᒍᑦ): 
ᖁᔭᓐᓇᒦᒃ ᑖᓐᓇ ᒪᓕᒐᓕᐅᕐᕕᖕᒥ ᐋᖅᑭᒃᑕᐅᔪᖅ 
ᑲᑎᒪᔨᕋᓛᓂᑭᐊᖅ ᖃᖓ ᐋᖅᑭᒃᓱᖅᓯᒪᓂᖓᓂᒃ 
ᐊᐱᖅᑯᑕᐅᔪᒥᒃ. ᖃᖓᑭᐊᖅ ᑲᑎᖃᑎᒋᔪᓐᓇᕋᑦᑎᒍ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓇᑦᓯᖅ, ᑖᓐᓇ 
ᐋᖅᑭᒃᓯᒪᒑᖓᑦ ᑕᑯᓇᒋᐊᖃᖅᑰᕋᑦᑕ ᑖᒃᑯᐊ 
ᐋᖅᑭᒃᓱᖅᓯᒪᔪᑦ ᖃᖓᒃᑰᓂᐊᕐᒪᖔᑦ 
ᐋᖅᑭᓂᐊᖅᐸᕗᑦ ᖃᐅᔨᒃᑲᕐᓂᐊᖅᐸᑦᑎᒋᑦ 
ᖃᐅᔨᑐᐊᕈᑦᑕ. ᖁᔭᓐᓇᒦᒃ.  
 
ᐃᖅᓱᖅᑏ, ᑖᒃᑯᐊ ᐊᓂᑎᓚᐅᒃᑭᑦ 
ᐊᐱᖅᓱᖅᑕᐅᕕᖕᒥᒃ. ᖁᔭᓐᓇᒦᒃ.  
 
ᓄᖅᑲᖓᑲᐃᓐᓇᕐᓂᐊᖅᐳᒍᑦ.  
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:52ᒥ 
ᑲᔪᓯᒃᑲᓂᖅᑐᑎᓪᓗ 17:00ᒥ 
 
ᒪᓕᒐᒃᓴᖅ 30 - ᑮᓇᐅᔭᐃᑦ ᐊᑐᖅᑐᒃᓴᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2020-2021 
- ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 
ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᑎ ᐃᓘᓐᓇᓯ. 
ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᑦ ᐊᑭᑐᔪᓄᑦ 
ᑮᓇᐅᔭᖅᑐᕈᑎᔅᓴᖏᑦ 2020-2021. ᑕᐃᒪᓕ ᒥᓂᔅᑕ 
ᑯᓱᒐᖅ ᐊᐱᕆᔪᒪᓕᖅᐸᕋ ᐃᖅᑲᓇᐃᔭᖅᑎᓐᓂ 
ᑕᕝᕙᓃᖃᑎᖃᕈᒪᕕᑦ ᑲᑎᒪᔩᑦ ᓵᖓᓂ? ᒥᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. 
(ᑐᓵᔨᑎᒍᑦ) ᑲᑎᒪᔩᑦ ᐊᖏᖅᐱᓰ ᒥᓂᔅᑕ 
ᐃᖅᑲᓇᐃᔭᖅᑎᖏᓪᓗ ᑕᕝᕗᖓ 
ᐊᐱᖅᓱᖅᑕᐅᕕᒻᒨᖁᕕᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᖅᑏ, 
ᐃᓯᖅᑎᓚᐅᒃᑭᑦ ᐃᖅᑲᓇᐃᔭᖅᑎᖏᑦ.  
 
ᑎᑎᕋᖅᓯᒪᓂᐊᕐᒪᑦ, ᒥᓂᔅᑕ ᑯᓱᒐᖅ, ᑖᒃᑯᐊ 
ᑭᒃᑰᒻᒪᖔᑎᒃ ᐃᖅᑲᓇᐃᔭᖅᑎᑎᑦ 
ᐅᖃᐅᓯᖅᑎᓚᐅᒃᑭᑦ. ᖁᔭᓐᓇᒦᒃ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓈᒦᒃ, ᐃᒃᓯᕙᐅᑖᖅ. ᓴᐅᒥᓐᓂ, ᒥᔅᑕ ᑲᐃᔪᓪ 
ᓰᓕ, ᑐᖏᓕ ᐃᑲᔪᖅᑕᐅᕕᒻᒧᑦ, ᑕᓕᖅᐱᓐᓂ 
ᑳᓐᓯᑕᓐᔅ ᕼᐆᕆ, ᒥᓂᔅᑕᐅᑉ ᑐᖏᓕᖓ 
ᐱᓕᕆᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᓂᔅᑕ ᑯᓱᒐᖅ, ᐊᑏ ᒪᑐᐃᕈᑎᑎᑦ 
ᐱᒋᐊᓚᐅᒃᑭᑦ. ᖁᔭᓐᓇᒦᒃ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᑕᕝᕙᓃᑦᑐᒍᑦ 
ᕿᒥᕐᕈᓇᓱᑦᑐᑕ ᐱᓕᕆᕝᕕᒻᒪ ᐊᑭᑐᔪᓄᑦ 
ᑮᓇᐅᔭᖅᑐᕈᑎᔅᓴᓄᑦ ᐸᕐᓇᐅᑎᖏᑦ ᐊᕐᕌᒍᒧᑦ 
2020-21-ᒧᑦ ᐃᓚᒋᓗᓂᐅᒃ ᑐᒃᓯᕋᖅᑕᓄᑦ ᐊᕐᕌᒍᓄᑦ 
ᑕᓪᓕᒪᓄᑦ ᐊᑭᑐᔪᖅᑐᓄᑦ ᐊᑭᑐᔪᓄᑦ 
ᑮᓇᐅᔭᖅᑐᕈᑎᔅᓴᐃᑦ ᐸᕐᓇᐅᑎ 2022-25-ᒧᑦ.  

2020-21 ᐊᕐᕌᒍᐊᓄᑦ ᐱᓕᕆᕕᖓ ᓄᓇᓕᓐᓄᑦ 
ᒐᕙᒪᒃᑯᓄᓪᓗ ᐱᔨᑦᑎᖅᑎᖏᑦ ᑲᔪᓯᓂᐊᖅᑐᑦ 
ᐊᑐᓕᖅᑎᑕᐅᓂᖏᑦ 14-ᓄᑦ ᐱᓕᕆᐊᖑᔪᓄᑦ 
ᑲᑎᑦᑐᒋᑦ ᑮᓇᐅᔭᖃᖅᑎᑕᐅᔪᑦ $30,745,000. 8 
ᑖᒃᑯᐊ ᐱᓕᕆᐊᖑᔪᑦ ᑮᓇᐅᔭᖅᑎᓂᕐᒧᑦ ᓄᓇᕗᑦ 
ᒐᕙᒪᒃᑯᓐᓂ ᑮᓇᐅᔭᖃᖅᑎᑕᐅᓂᖏᑦ ᐱᖃᓯᐅᑎᓗᒍ:  
 
1) ᓴᓇᔭᐅᓂᖓ ᖃᑦᑎᕆᕕᐅᑉ ᐃᒃᐱᐊᕐᔪᒻᒥ;  

 
2) ᐃᓇᖏᖅᑕᐅᓗᓂ ᒪᕐᕉᒃ ᖃᑦᑎᕆᔾᔪᑏᒃ 

ᐅᖅᓱᖅᑑᒥ ᐊᒻᒪᓗ ᑰᒑᕐᔪᖕᒥ;  
 
3) ᐋᖅᑭᒋᐊᖅᑕᐅᓂᖏᑦ ᐅᖅᓱᐊᓗᖃᐅᑎᖏᑦ 

ᐅᖅᓱᖅᑑᒥ;  
 
4) ᐅᖅᓱᐊᓗᖃᐅᑐᖃᕐᕖᑦ ᒪᓕᒐᕐᓂᒃ 

ᒪᓕᑦᑎᑕᐅᓂᖏᓐᓄᑦ ᐱᓕᕆᐊᖑᔪᑦ ᓴᓂᕋᔭᒻᒥ, 
ᑭᒻᒥᕈᒻᒥ, ᑲᖏᖅᑐᒑᐱᖕᒥ, ᐊᒻᒪᓗ ᖃᐅᓱᐃᑦᑐᒥ;  

 
5) $4 ᒥᓕᐊᓐ ᐃᑲᔫᑕᐅᔪᑦ ᐃᖃᓗᐃᑦ 

ᓄᓇᓕᐸᐅᔭᖏᓐᓄᑦ ᑎᓴᒪᑦ ᐱᖁᑎᕐᔪᐊᑦ 
ᐱᓕᕆᐊᖑᓂᖏᓐᓄᑦ;  

 
6) $1 ᒥᓕᐊᓐ ᐸᕐᓇᐅᑎᒃᓴᖏᓐᓄᑦ. ᑕᕝᕙᓂ 

ᐸᕐᓇᐅᑎᐅᑉ ᐃᓗᐊᓂ. ᑖᒃᑯᐊ ᖃᐅᔨᓴᕐᓂ 
ᑕᒪᒃᑯᐊ ᓇᓖᕌᒐᒃᓴᐃᑦ ᑐᑭᓯᓇᑦᑎᐊᖁᓪᓗᒋᑦ 
ᑕᒪᒃᑯᐊ ᑮᓇᐅᔭᖅᑐᕈᑎᒃᓴᖏᑦ ᓱᓕᔪᑦ 
ᓱᓕᓂᐊᕐᒪᑕ ᑖᒃᑯᓄᖓ ᐊᑭᑐᔪᓄᑦ 
ᐸᕐᓇᐅᑕᐅᓚᐅᓐᖏᓐᓂᖏᓐᓂ;  

 
7) $6 ᒥᓕᐊᓐ ᑮᓇᐅᔭᓂᒃ ᒥᑭᔫᑎᓄᑦ 

ᐊᑭᑐᔪᖅᑐᖅᑐᓄᑦ ᐅᑯᓄᖓ:  
 

• ᓄᓇᓕᖕᓄᑦ ᒐᕙᒪᒃᑯᓄᓪᓗ 
ᐱᔨᑦᑎᖅᑎᑯᓐᓄᑦ ᐃᒡᓗᖏᓐᓄᑦ 
ᐃᖅᑲᓇᐃᔭᐅᑎᖏᓪᓗ $2.817 ᒥᓕᐊᓐ 
 

• ᓄᓇᓕᖕᓂ ᒐᕙᒪᒃᑯᑦ ᐱᔨᑦᑎᖅᑏᑦ 
ᐃᓇᖐᔾᔪᑎᖏᓐᓄᑦ ᓄᓇᓯᐅᑎᓄᑦ 
$300,000  

 
• ᐅᖅᓱᐊᓗᓕᕆᔨᒃᑯᓐᓄᑦ ᒥᑭᔪᓄᑦ 

ᐊᑭᑐᔪᖅᑐᖅᑐᓄᑦ $1 ᒥᓕᐊᓐ 
 

• ᑮᓇᐅᔭᖃᖅᑎᑦᑎᓂᖅ 
ᑖᒃᓰᔭᖅᑎᑦᑎᖃᑦᑕᓐᖏᑦᑐᑦ ᓄᓇᓖᑦ 
ᒐᕙᒪᖏᓐᓄᑦ $883,000 

 

• ᒥᑭᔫᑕᐅᔪᑦ ᐱᓕᕆᐊᕆᓗᒋᑦ $1 ᒥᓕᐊᓐ 
ᓄᓇᓕᖕᓂ; ᐊᒻᒪᓗ ᑭᖑᓪᓕᖅᐹᒥᒃ  

 
8) $3.5 ᒥᓕᐊᓐ ᐃᓚᒌᑦᑐᖅ ᓄᓇᕗᑦ ᒐᕙᒪᒃᑯᖏᑦ 

ᑐᓴᐅᒪᔾᔪᑎᖏᓐᓄᑦ ᖃᕆᓴᐅᔭᖏᓪᓗ 
ᐱᑐᖃᐅᓕᖅᑐᓄᑦ 
ᓄᑕᐅᓐᖑᕆᐊᕈᓐᓇᓐᖏᑦᑐᓂᒃ.  

 
ᐃᒃᓯᕙᐅᑖᖅ, ᑕᕝᕙ ᐱᓕᕆᕕᖕᒪ ᐊᒥᐊᒃᑯᖏᑦ 
2020-2021 ᐊᑭᑐᔪᓄᑦ ᑮᓇᐅᔭᑦ 
ᓴᓂᕐᕙᖅᑕᐅᓂᐊᕐᒪᑕ ᑮᓇᐅᔭᖅᑕᖃᖅᑐᖅ ᒐᕙᒪᓄᑦ 
ᒪᑯᓄᖓ ᐃᓯᐊᖁᓐᖏᓪᓘᖏᑦᑐᓄᑦ LCEF-ᓂᒃ 
ᑕᐃᔭᐅᔪᑦ ᐊᒻᒪᓗ ᑲᓇᑕᒥ ᓄᓇᓕᖕᓄᓪᓗ 
ᒥᑭᔫᑕᐅᔪᓂᒃ ᑮᓇᐅᔭᖃᕐᓂᖓ. ᑖᒃᑯᐊ 6-ᖑᔪᑦ $9-
ᒥᓕᐊᓐ ᐅᖓᑖᓃᕌᕐᔪᖕᓂᐊᖅᑐᑦ ᐅᑯᓇᓂ:  
 
ᑖᒃᑯᐊ ᐃᓯᐊᕿᓐᖏᓐᓂᖅᓴᒧᑦ ᑮᓇᐅᔭᓂᒃ:  
 
• $5,021,000 ᑕᒪᒃᑯᓄᖓ ᐆᒻᒪᖅᑯᑎᓄᑦ 

ᐊᑐᓐᖏᓂᖅᓴᐅᔪᓄᑦ ᑖᒃᑯᐊ ᕿᑭᖅᑖᓘᑉ 
ᓂᒋᐊᓂ ᐆᒻᒪᖅᑯᑎᓂᒃ $5-ᒥᓕᐊᓐ ᒐᕙᒪᒃᑯᑦ 
ᐃᒡᓗᖁᑎᖏᓐᓄᑦ ᐅᕙᓂ ᓄᓇᓕᓐᓂ ᑭᓐᖓᐃᑦ, 
ᓴᓂᕋᔭᒃ, ᐃᒡᓗᓕᒃ, ᑭᒻᒥᕈᑦ, ᐸᖕᓂᖅᑑᖅ, 
ᐊᒻᒪᓗ ᓴᓂᑭᓗᐊᖅ. ᑖᒃᑯᐊ ᐃᒡᓗᔪᐊᑦ ᓄᓇᕗᑦ 
ᒐᕙᒪᒃᑯᖏᑦ ᓇᖕᒥᓂᕆᔭᐅᔪᓄᑦ ᑖᒃᑯᓄᓇᓗ 
ᑮᓇᐅᔭᖅᑐᓗᐊᕐᒪᑕ ᐊᒻᒪᓗ ᓂᕆᐅᒃᖢᑕ 
ᓯᕕᑐᔪᒃᑯᑦ ᑮᓇᐅᔭᖅᑐᓐᖏᓐᓂᖅᓴᐅᒐᔭᕆᐊᖓ.  

 
ᑖᒃᑯᓄᖓ ᓄᓇᓕᖕᓄᑦ ᒥᑭᔫᑕᐅᓂᖅᓴᐅᔪᓄᑦ 
ᑮᓇᐅᔭᓂᒃ;  
 
• $1,220,000 ᑖᒃᑯᐊ ᓄᑖᓐᖑᖅᑎᕆᔾᔪᑎᓄᑦ 

ᐊᓐᓂᑭᑦᑐᕐᕕᒃ ᑖᒃᑯᐊ ᐊᐅᓚᔾᔪᑎᖏᑦ  
• $550,000 ᐊᑐᖅᑕᐅᓂᐊᖅᑐᑦ ᒪᑭᒪᑎᑦᑐᓄᑦ 

ᓄᑖᖑᖅᑎᕆᐊᕐᓗᒋᑦ ᑲᖏᖅᖠᓂᕐᒥ 
ᓱᓪᓗᓕᕆᔾᔪᑎᖏᑦ ᓱᓪᓗᓕᖏᓐᓄᑦ  

• $2,209,000 ᑐᕌᖅᑎᑕᐅᓂᔪᑦ ᒪᑯᓄᖓ 
ᐊᑦᑕᕐᕕᓄᑦ. ᑕᒪᒃᑯᐊ ᐊᒃᑕᕐᕖᑦ ᓄᓇᓕᖕᓂ 

ᑖᒃᑯᐊ ᐃᓂᖃᕈᓐᓇᖁᓪᓗᒋᑦ ᓄᓇᓕᖕᓂ 
ᐱᔭᕆᐊᓖᑦ ᒪᓕᒐᕐᓂᓪᓗ ᒪᓕᒃᓯᒪᖁᓪᓗᒋᑦ.  

• ᑭᖑᓪᓕᖅᐹᒥᒃ ᑕᕝᕙᓂ ᓄᓇᓕᕋᓛᖑᓂᖅᓴᓄᑦ 
$95,000 ᓴᓂᕐᕙᖅᑕᐅᔪᑦ ᒪᑯᓄᖓ 
ᐃᖅᑲᓇᐃᔮᓄᑦ ᐃᓄᐃᑦ ᐊᐅᓚᑦᑎᔾᔪᑏᑦ 
ᓄᓇᓕᖕᓂ ᒥᑭᔫᑕᐅᓂᖅᓴᓂᒃ ᑮᓇᐅᔭᓂᒃ.  

 
ᐃᒃᓯᕙᐅᑖᖅ, ᑖᒃᑯᐊ ᒐᕙᒪᑐᖃᒃᑯᓐᓂᑦ 
ᑮᓇᐅᔭᖅᑎᑦᑎᓂᖅ ᑕᐃᒪᓕ ᐅᖃᐅᓯᕆᔪᒪᒐᒃᑯ 
ᐊᔾᔨᐅᓐᖏᑦᑐᒃᑯᑦ ᑐᓴᖅᑎᑕᐅᕋᑖᖅᑐᑦ ᒐᕙᒪᑐᖃᒃᑯᑦ 
$151 ᒥᓕᐊᓂᒃ ᑕᕝᕙᓂ ᑮᓇᐅᔭᖅᑎᑦᑎᔪᑦ ᑲᓇᑕᒥ 
ᐱᖁᑎᕐᔪᐊᓄᑦ ᑖᒃᑯᐊ ᖃᕋᓴᐅᔭᕐᓄᑦ ᐅᐊᔭᓪᓗᐊᑕᑦ 
ᐊᖏᖅᑕᐅᓚᐅᖅᑐ ᒪᓕᒐᓕᐅᕐᕕᖕᒥ ᐊᕐᕌᓂ. ᑖᓐᓇ 
ᐅᐊᔭᓕᐅᖅᓯᒪᓂᖅ ᑖᓐᓇ ᐃᓚᒋᔭᐅᑐᐃᓐᓇᕐᒪᑦ 
ᖃᔅᓯᑲᓪᓚᓐᓄᑦ ᐱᖁᑎᕐᔪᐊᓕᕆᓂᕐᒧᑦ ᒐᕙᒪᒃᑯᓐᓄᑦ 
ᑕᒪᒃᑯᐊ ᐱᐅᓯᕚᓪᓕᖁᓪᓗᒋᑦ ᐃᓅᓯᕆᔭᐅᔪᑦ 
ᓄᓇᓕᑦᑎᓐᓂ.  
 
ᐊᕐᕌᒎᓂᐊᖅᑐᒥ ᓯᕗᒧᐊᑉᐸᓪᓕᐊᓗᑕ ᐱᓕᕆᔭᑦᑎᓐᓂ 
ᐱᓕᕆᐊᑦᑎᓐᓂ ᓴᖅᑭᐊᒧᑦ ᑕᒫᓂ ᐊᕐᕌᒎᒥ 
ᐊᑭᑐᔪᖅᑐᕈᑏᑦ ᐸᕐᓇᐅᑎᖏᓐᓂ ᑲᔪᓯᓂᐊᕆᕗᒍᑦ 
ᐸᕐᓇᐸᓪᓕᐊᓂᑦᑎᓐᓂ ᐊᓯᖏᓐᓄᑦ 
ᐱᓕᕆᐊᒻᒪᕆᐅᔪᑦ ᓲᕐᓗ ᐃᓐᓇᕐᓄᑦ ᐸᖅᑭᔭᐅᕕᓐᓂ 
ᐊᔪᓕᐅᑎᖃᖅᓯᒪᔪᓄᑦ ᐃᑲᔪᖅᑕᐅᕕᓐᓂ ᐊᒻᒪᓗ 
ᒥᕝᕕᖕᓄᑦ ᑖᒃᑯᓄᖓᓗ ᐊᒥᓱᒻᒪᕆᖕᓄᑦ 
ᑮᓇᐅᔭᖃᖅᑎᑕᐅᔪᓄᑦ ᒐᕙᒪᑐᖃᒃᑯᓐᓂ. 
ᐱᓕᕆᐊᖑᔪᑦ ᐱᓇᓱᓪᓚᕆᓐᓂᑦᑎᓐᓂ 
ᐱᕚᓪᓕᕈᑎᕗᑦ ᐅᖃᐅᓯᕆᓯᒪᔭᒃᑲ 
ᑮᓇᐅᔭᖃᖅᑎᑦᑎᓂᖅ ᐱᖁᑎᕐᔪᐊᓄᑦ ᑕᐃᒪ 
ᐃᓅᓯᖃᑦᑎᐊᓂᑦᑎᕐᓂᖏᑦ ᐃᓄᐃᑦ ᐊᒻᒪᓗ 
ᑲᓱᖅᑎᑦᑎᔾᔪᑕᐅᓂᕐᒧᑦ ᐊᒻᒪᓗ ᓄᓇᕗᒻᒥ.  
 
ᑕᐃᒪ ᐊᐱᖅᑯᑎᖃᖅᑐᖃᖅᐸᑦ ᑭᐅᓇᓱᖕᓂᐊᖅᐳᖓ. 
ᐃᒃᓯᕙᐅᑖᖅ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᑯᓱᒐᖅ. ᐃᒃᓯᕙᐅᑕᕆᔭᐅᔪᖅ ᐅᖃᐅᓯᒃᓴᖃᖅᐹ? ᒥᔅᑕ 
ᕋᒻᐴᑦ.  
 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᕕᐊᓱᑦᑐᖓ ᒪᑐᐃᖅᓯᔪᓐᓇᕋᒪ ᑖᒃᑯᐊ 
ᑭᒡᒐᑐᖅᖢᒋᑦ ᓄᓇᓕᖕᓂ ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᑦ ᕿᒥᕐᕈᓇᑦᑎᓪᓗᒋᑦ 2020-21 
ᐊᑭᑐᔪᖅᑐᕈᑎᒃᓴᐃᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 
ᐱᔨᑦᑎᖅᑏᑦ ᐱᓕᕆᕕᐊᓄᑦ ᑐᒃᓯᕌᕆᔭᖏᑦ 
ᐊᑭᑐᔪᖅᑐᕈᑏᑦ 2020-21, $31.745 ᒥᓕᐊᖑᔪᑦ. 
ᑖᓐᓇᐅᖕᒪᑦ ᑕᒫᓂ 20 ᐳᓴᒥᒃ ᒥᒃᖠᕚᓪᓕᖅᑐᑦ 
ᑕᑯᓐᓇᕈᑦᑎᒃᑯᑦ 2019-2020 ᐊᑭᑐᔪᖅᑐᕈᑎᒃᓴᐃᑦ.   
 
ᐱᓕᕆᕕᐅᑉ 2019-2020 ᐊᑭᑐᔪᖅᑐᕈᑎᒃᓴᖏᑦ 
ᐃᓚᖃᖅᐳᑦ ᐅᓄᖅᑐᓂᒃ ᑮᓇᐅᔭᓂᒃ ᖃᕆᓴᐅᔭᓄᑦ 
ᐱᑐᒃᓯᒪᐅᑏᑦ ᑕᒪᒃᑯᓄᖓ ᐊᑐᖅᑐᒃᓴᓂᒃ ᐊᒻᒪᓗ 
2020-21 ᐊᑭᑐᔪᖅᑐᕈᑏᒃᓴᐃᑦ ᐃᓚᖃᓐᖏᑦᑐᑦ 
ᑕᒪᑐᒧᖓ ᐱᓕᕆᔭᐅᓂᐊᖅᑐᒧᑦ ᑕᒪᑐᒪᓂ ᐊᕐᕌᒍᒥ 
ᐊᒡᒋᖅᑐᒥ. ᑕᒫᓂ 2021-22 ᐊᒻᒪᓗ 2023-24-ᒥ 
ᐊᕐᕌᒍᐊᓂ ᑮᓇᐅᔭᓂᒃ ᑖᒃᑯᐊ 
ᐊᑐᖅᑕᐅᒃᑲᓐᓂᕐᓂᐊᖅᑐᑦ. ᐋᒡᒌᓯ 19, 2019-
ᖑᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦᑕ ᒥᓂᔅᑕᖓᑦ 
ᓇᓗᓇᐃᖅᓯᓚᐅᖅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᑦ 
$151 ᒥᓕᐊᓂᒎᖅ ᐊᑐᕐᓂᐊᖅᑐᑦ ᑖᔅᓱᒧᖓ 
ᐊᑐᕐᓗᒋᑦ ᐱᖁᑎᕐᔪᐊᓄᑦ ᑮᓇᐅᔭᓕᖅᓱᐃᓂᖅ 
ᑲᓇᑕᒥ ᐱᖁᑎᕐᔪᐊᓄᑦ ᐸᕐᓇᐅᑏᑦ ᐊᑐᖅᑕᐅᓗᑎᒃ.  
ᑐᓴᐅᒪᔾᔪᑏᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᓴᖅᑭᑕᑦ 
ᐅᖃᖅᓯᒪᔪᑦ ᑲᑎᓕᒫᖅᖢᒋᑦ ᑮᓇᐅᔭᖅᑐᕈᑏᑦ 
$200.0 ᒥᓕᐊᓐ ᐅᖓᑖᓃᑦᑐᖅ. ᑖᓐᓇ 
ᐱᓕᕆᐊᖑᓂᐊᖅᑐᖅ ᓄᓇᓕᖕᓄᑦ ᐃᑲᔫᑕᐅᓂᐊᖅᑐᑦ 
ᐊᒻᒪᓗ ᑐᑦᑕᕐᕕᐅᑉ ᓯᓚᑖᓃᑦᑐᑦ ᑕᒪᓐᓇᓗ 
ᐊᑕᐅᓯᐅᓐᖏᑦᑐᓄᑦ ᒪᓕᒐᓕᐅᖅᑎᓄᑦ 
ᐃᓱᒫᓗᑎᒋᔭᐅᓪᓗᓂ.  
 
2020-21 ᐊᑭᑐᔪᖅᑐᕈᑏᑦ ᐃᓚᖃᖅᐳᑦ ᐃᖃᓗᐃᑦ 
ᓄᓇᓕᐸᐅᔭᖓᑦᑕ ᐊᖏᕈᑎᑎᒍᑦ 
ᑮᓇᐅᔭᖅᑖᕆᓂᐊᖅᑕᖏᑦ ᐃᓗᐃᒃᑲᐅᓗᑎᒃ 
ᐱᖁᑎᕐᔪᐊᓄᑦ ᐊᑐᖅᑐᒃᓴᐃᑦ. ᐱᓕᕆᕕᖕᒥᓐᖔᖅᑐᑦ 
ᑎᑎᖅᑲᑦ 

ᐅᖃᖅᓯᒪᖕᒥᔪᑦ ᑖᓐᓇ ᐊᖏᕈᑦ ᐃᓱᓕᓐᓂᐊᖅᑐᖅ 
ᒫᑦᓯ 31, 2023-ᒥ. ᐊᔭᐅᖅᑐᐃᖏᓐᓇᖅᐳᒍᑦ 
ᒥᓂᔅᑕᒥᒃ ᐊᕐᕌᒍᑕᒫᖅ ᒪᓕᒐᓕᐅᕐᕕᖕᒧᑦ 
ᐅᓂᒃᑲᐅᓯᖃᖃᑦᑕᕐᓗᓂ ᖃᓄᖅ ᑖᒃᑯᐊ ᑮᓇᐅᔭᑦ 
ᐊᑐᖅᑕᐅᓚᐅᕐᒪᖔᖏᑦ. 
 
ᐱᓕᕆᕕᐅᑉ 2020-21 ᐊᑭᑐᔪᖅᑐᕈᒃᓴᖏᑦ 
ᐃᓚᖃᖅᐳᑦ ᑮᓇᐅᔭᓂᒃ ᐊᑕᐅᓯᐅᓐᖏᑦᑐᓄᑦ 
ᐸᕐᓇᐃᓂᕐᒧᑦ ᖃᐅᔨᓴᐅᑎᓄᑦ ᐊᑐᖅᑐᒃᓴᐃᑦ. ᓱᓖᓛᒃ 
ᑕᒪᓐᓇ ᐱᕙᓪᓕᐊᔾᔪᓯᖓ ᒪᓕᒐᓕᐅᖅᑎᓄᑦ 
ᐃᓱᒫᓗᑎᒋᔭᐅᕗᖅ ᒐᕙᒪᒃᑯᑦ 
ᓇᓗᓇᐃᖅᓯᖃᑦᑕᖅᑎᓪᓗᒋᑦ ᒪᑯᓄᖓ ᐸᕐᓇᐅᑎᓄᑦ 
ᐊᑐᕐᓂᐊᖅᑐᑦ ᐊᒻᒪᓗ ᑕᒪᒃᑯᐊ 
ᓯᕗᓪᓕᐅᔾᔭᐅᓯᒪᓂᕋᖅᑕᐅᔪᑦ ᓄᓇᓕᖕᓄᑦ 
ᓇᓗᓇᐃᖅᓯᑎᓪᓗᒋᑦ ᐸᕐᓇᐅᑎᓂᒃ. ᐊᐅᔭᒃᑯᑦ 2019, 
ᑖᒃᑯᐊ ᐱᓕᕆᕖᑦ ᑲᑎᓐᖓᔪᓂᒃ ᐃᓛᒃ 
ᓄᓇᓕᖕᓄᐊᑦᑕᓚᐅᖅᑐ ᐊᑕᐅᓯᐅᓐᖏᑦᑐᓄᑦ 
ᓄᓇᓕᖕᓄᑦ ᐳᓛᕆᐊᖃᖅᖢᑎᒃ. 
 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓗᒋᑦ ᑐᓴᖅᑕᓂᒃ 
ᑭᓱᓂᒃ ᓴᖅᑭᑦᑎᓚᐅᕐᒪᖔᑦ ᐃᓚᓕᐅᕐᓗᒋᑦ 
ᐊᓯᔾᔨᖅᑕᐅᔪᑦ ᑲᓇᐅᑉ ᒐᕙᒪᒃᑯᑦ 
ᐊᑭᑐᔪᖅᑐᕈᑎᒃᓴᖏᑦᑕ ᐸᕐᓇᐅᑎᖏᓐᓃᑦᑐᑦ. 
ᒥᓂᔅᑕᒥᒃ ᐊᔭᐅᖅᑐᐃᕗᒍᑦ ᐊᕐᕌᒍᑕᒫᖅ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑎᖃᑦᑕᕐᓗᑎᒃ 
ᑐᓴᐅᒪᔾᔪᑎᓂᒃ ᐱᔾᔪᑎᓕᖕᓂᒃ 
ᐱᓕᕆᐊᖑᐃᓐᓇᖅᑐᓂᒃ, ᐱᔭᕇᖅᑕᐅᓯᒪᔪᓂᒡᓗ 
ᐸᕐᓇᐅᑎᑎᒍᑦ ᖃᐅᔨᓴᖅᑕᑦ.  
 
ᔫᓂ 2018-ᖑᑎᓪᓗᒍ ᒪᓕᒐᓕᐅᖅᑏᑦ ᐊᖏᓚᐅᖅᑐᑦ 
$24.258 ᒥᓕᐊᓂᒃ ᐊᑭᑐᔪᖅᑐᕈᑎᒃᓴᓄᑦ 
ᐊᑐᖅᑐᓂᒃ ᓄᑕᐅᓐᖏᑦᑐᒥᒃ ᑐᓈᒧᑦ ᑭᕙᓪᓕᕐᒥᒃ 
ᐊᑐᖅᑕᐅᓂᐊᖅᑐᓂᒃ ᐊᐅᓚᑎᔾᔪᑏᑦ ᓄᓇᕗᒻᒥ 
ᐆᒻᒪᖅᑯᑎᑦ ᐊᐅᓚᑕᐅᓂᖏᓐᓄᑦ. $17,122,100 
ᐊᖏᖅᑕᐅᓚᐅᖅᓯᒪᔪᑦ ᔫᓂ 2019-ᖑᑎᓪᓗᒍ. 
2018-ᒥ ᑲᓇᑕᒥ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᓕᐊᕆᓚᐅᖅᑕᖏᑦ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ ᓄᓇᕗᒻᒥ 
ᐅᖃᖅᓯᒪᓚᐅᖅᑐᑦ, ᑕᐃᒃᑯᐊ ᓇᖕᒥᓂᖅᓱᖅᑐᑦ ᑎᒦᑦ 
ᐊᑐᖅᑕᐅᓗᑎᒃ 
ᐆᒻᒪᖅᑯᑎᑐᓐᖏᓐᓂᖅᓴᐅᓕᖅᑎᑕᐅᓂᐊᖅᑐᑦ 
ᒐᕙᒪᒃᑯᑦ ᐃᒡᓗᖁᑎᖏᑦ. ᐱᐅᖅᓱᐊᖅᑐᓪᓗ ᑮᓇᐅᔭᑦ 
ᓄᑖᓐᖑᕆᐊᕈᑏᑦ ᑮᓇᐅᔭᖅᑐᕈᑎᖏᓐᓄᑦ ᐊᑐᕐᓗᒋᑦ. 
20%-ᒥ ᐊᑐᖏᓐᓂᖅᓴᐅᓗᑎᒃ ᐊᒻᒪᓗ ᒪᑯᐊ 
ᐃᓯᐊᖁᕐᓗᐃᑦ ᑎᔾᔪᖅᐸᓪᓕᐊᔪᑦ. ᐱᓕᕆᕕᐅᑉ 
ᑐᒃᓯᕌᖏᑦ 2020-21 ᐊᑭᑐᔪᖅᑐᕈᑎᒃᓴᖏᑦ 
ᐃᓚᖃᖅᐳᑦ ᕿᑭᖅᑖᓘᑉ ᓂᒋᐊᓂ ᐆᒻᒪᖅᑯᑏᑦ 
ᐊᐅᓚᑦᑎᔾᔪᑏᑦ ᑖᓐᓇ ᐃᓚᒋᔭᖁᑕᐅᖏᒻᒥᔪᖅ 
ᓄᓇᕗᒻᒥ ᐆᒻᒪᖅᑯᑎᓂ ᐊᑐᓗᐊᖅᑕᐃᓕᒪᓂᕐᒧᑦ. 
ᑲᑎᒪᔨᕋᓛᑦ ᐅᔾᔨᕆᓚᐅᖅᑐᑦ ᒐᕙᒪᒃᑯᑦ ᑳᓐᑐᕌᒃᑦ-
ᓴᓂᒃ ᑕᖅᑲᐅᖓᖅᓯᓚᐅᖅᑐᑦ ᐊᑐᕐᓂᐊᖅᑐᑦ 
ᕿᑭᖅᑖᓘᑉ ᐅᐊᖕᓇᖓᓄᑦ ᐋᒡᒌᓯ 3, 2018-
ᖑᑎᓪᓗᒍ. ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᒪᓕᒐᓕᐅᕐᕕᖕᒧᑦ ᐅᓂᒃᑲᑎᒋᖃᑦᑕᕐᓗᒋᑦ ᑖᒃᑯᐊ 
ᖃᓄᐃᓕᖓᓕᕐᒪᖔᑦ ᐱᒋᐊᖅᑎᑕᐅᓚᐅᖅᑐᑦ ᐊᒻᒪᓗ 
ᕿᑎᕐᒥᐅᒧᑦ ᖃᖓ ᐱᒋᐊᓛᕐᒪᖔᖏᑦ. 
 
ᐱᓕᕆᕕᐅᑉ 2019-2020 ᐊᑭᑐᔪᖅᑐᕈᑎᒃᓴᖏᑦ 
ᐃᓚᖃᖅᐳᑦ ᑮᓇᔭᐅᓂᒃ ᐃᓚᓕᐅᓪᓗᒍ ᐊᑦᑕᕐᕕᖕᓄᑦ 
ᐊᑐᖅᑐᒃᓴᐃᑦ ᐊᒡᒍᐊ 2, 2020-21 
ᐊᑭᑐᔪᖅᑐᕈᑎᒃᓴᐃᑦ ᐃᓚᖃᖅᐳᑦ ᐊᑐᕐᓂᐊᑐᓂᒃ 
ᐃᓗᐃᒃᑲᓄᑦ 1 ᐊᒻᒪᓗ 3. ᑕᐃᒃᑯᐊ 
ᖃᐅᔨᓴᐃᓂᐊᕐᓂᒧᑦ ᐊᑦᑕᕐᕕᖕᓂ ᒫᓐᓇᕈᓘᓚᐅᖅᑐᖅ 
ᐊᕐᕕᐊᓂ, ᑲᖏᖅᖢᒑᐱᒃ, ᐅᖅᓱᖅᑑᖅ, ᓴᓂᕋᔭᒃ, 
ᐃᒡᓗᓕᒃ, ᑭᒻᒥᕈᑦ, ᑲᖏᖅᖠᓂᖅ, ᖃᐅᓱᐃᑦᑐᖅ, 
ᓴᓂᑭᓗᐊᖅ, ᑕᓗᕐᔪᐊᖅ ᐊᒻᒪᓗ ᑎᑭᕋᕐᔪᐊᕐᒥ. 
ᑲᑎᒪᔨᕋᓛᑦ ᒥᓂᔅᑕᒥᒃ ᐊᔭᐅᖅᑐᐃᕗᑦ ᑕᐃᒃᑯᐊ 
ᖃᐅᔨᓵᕆᓚᐅᖅᑕᖏᑦ ᑮᓇᐅᔭᖅᑐᓂᐊᕐᓂᖏᑦ 
ᑕᖅᑲᐅᖓ ᐊᑐᐃᓐᓇᕈᕈᓐᓇᖅᓯᑐᐊᖅᐸᑦ 
ᑕᖅᑲᐅᖓᖅᑕᐅᓂᐊᖁᓪᓗᒋᑦ. 
 
ᒫᑦᓯ 28, 2018-ᒥ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ 
ᓄᓇᕗᑦ ᒐᕙᒪᒃᑯᖏᑦ ᑲᑐᔾᔨᓪᓗᑎᒃ 
ᐱᕙᓪᓕᐊᔪᒃᑰᖅᑎᑦᑎᓚᐅᖅᑐᑦ 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

3898 

ᐊᖏᕈᑎᓂᒃ ᐊᑎᓕᐅᕆᓚᐅᕐᓂᕋᖅᖢᑎᒃ ᑲᓇᑕᐅᑉ 
ᒐᕙᒪᐅᒃᑯᖏᑦᑕ ᑮᓇᐅᔭᖏᓐᓂᒃ ᐊᑐᕐᓂᐊᖅᑐᓂᒃ 
ᐊᒻᒪᓗ ᐅᖃᖅᓯᒪᓪᓗᓂ ᓄᓇᕗᑦ $566.761 
ᒥᓕᐊᓄᑦ ᑎᑭᑦᑐᓂᒃ ᐱᓂᐊᖅᑐᖅ ᖁᓕᓄᑦ 
ᐊᕐᕌᒍᓄᑦ ᐊᑐᖅᑐᒃᓴᐃᑦ 2018 ᐊᒻᒪᓗ 2028 
ᐊᑯᓐᓂᐊᓂ. ᔮᓐᓄᐊᕆ 3, 2019-ᒥ ᓄᓇᕗᑦ 
ᒐᕙᒪᒃᑯᑦ ᐊᕗᖓᐅᔨᓯᒪᔪᑦ ᐱᖁᑎᕐᔪᐊᓄᑦ 
ᐸᕐᓇᐅᑎᓂᒃ ᑐᓐᓂᖅᑯᑎᖃᓚᐅᖅᑐᑦ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. ᑲᑎᒪᔨᕋᓛᑦ ᒥᓂᔅᑕᒥᒃ 
ᐊᔭᐅᖅᑐᐃᕗᑦ ᓄᑖᖑᖅᑎᑕᐅᓯᒪᔪᑦ ᐸᕐᓇᐅᑏᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑦᑕᐅᔪᓐᓇᖅᓯᑐᐊᖅᐸᑕ 
ᓴᖅᑭᑕᐅᓛᖁᓪᓗᒋᑦ. 
 
ᐱᓕᕆᕕᐅᑉ 2018-19 ᐊᒻᒪᓗ 2019-2020 
ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᐳᑦ ᑮᓇᔭᐅᓂᒃ 
ᐊᑕᐅᓯᐅᓐᖏᑦᑐᓄᑦ ᐃᒥᕐᒧᑦ ᓴᓗᒪᓐᖏᑦᑐᒧᓪᓗ 
ᐃᒥᕐᒧᑦ ᐊᑐᖅᑐᒃᓴᓂᒃ. ᒫᓐᓇ ᐱᓕᕆᐊᖑᓂᐊᖅᑐᑦ 
ᐸᕐᓇᐅᑏᑦ ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ 
ᐅᖃᖅᓯᒪᔪᑦ ᐃᓚᖏᑦ ᓯᕗᓪᓕᐅᑎᓯᒪᔭᖓ 
ᐃᒥᑦᑎᐊᕙᖕᒧᑦ ᐊᑐᖅᑐᓂᒃ ᑐᑭᒧᐊᕈᑎᓂᒃ 
ᐋᖅᑭᒃᓯᓗᑎᒃ. ᑲᒪᑎᔨᕋᓛᑦ ᓂᕆᐅᒃᐳᑦ ᑕᒪᓐᓇ 
ᖃᓄᖅ ᐱᕙᓪᓕᐊᓂᖃᕐᓂᐊᕐᒪᖔᖓᑦ 
ᐃᓚᓕᐅᓪᓗᒋᑦ ᐃᖅᑲᓇᐃᔮᕆᔭᐅᔪᑦ ᐅᑭᐅᖅᑕᖅᑐᒥᒃ 
ᐃᒥᓕᕆᓂᕐᒧᑦ ᑎᒥᓐᖑᑎᑕᐅᓯᒪᔪᑦ. 
ᐊᒥᓱᐊᖅᑎᖅᖢᑎᒃ ᖃᓛᖅᑎᑦᑎᖃᑦᑕᕆᐊᖃᖅᓯᒪᔪᑦ 
ᓄᓇᓕᖕᓂ ᐊᑕᐅᓯᐅᖏᑦᑐᓂᒃ. 
 
ᐱᓕᕆᕕᐅᑉ ᑐᒃᓯᕌᕆᔭᖏᑦ 2020-21 
ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᐳᑦ ᒥᑭᔫᑎᓄᑦ 
ᐊᑭᑐᔪᖅᑐᕈᑎᑐᕋᔭᖅᑐᓂᑦ, ᒥᓂᔅᑕᒥᒃ 
ᐊᔭᐅᖅᑐᐃᕗᒍᑦ ᑕᒪᒃᑯᐊ ᒪᓕᒐᓕᐅᕐᕕᖕᒧᑦ 
ᐊᕐᕌᒍᑕᒫᖅ ᓴᖅᑭᑕᐅᖃᑦᑕᖁᓪᓗᒋᑦ 
ᐃᓗᓕᖃᐅᕐᓗᒋᑦ ᑮᓇᐅᔭᖅᑐᕐᓂᓪᓚᕆᕕᓂᕐᓂᒃ 
ᑕᒪᒃᑯᓄᖓ ᐊᑐᖅᑐᕕᓃᑦ. ᑲᑎᒪᔨᕋᓛᑦ 
ᐅᔾᔨᕆᓚᐅᕐᒥᔪᑦ ᑕᐃᒃᑯᐊ ᒥᑭᔫᑏᑦ ᐃᓗᐃᒃᑲᑦ 
ᑮᓇᐅᔭᓕᕆᓂᕐᒧᑦ ᐊᑐᐊᒐᑦ ᐃᓱᓕᓚᐅᖅᑐᑦ ᒫᑦᓯ 
31, 2018-ᒥ ᐊᒻᒪ ᓂᕆᐅᑉᐳᑦ 
ᑕᑯᖁᔾᔭᐅᓛᕐᓂᐊᓂᕐᒥᓂᒃ ᓄᑖᖑᖅᑎᑕᐅᓯᒪᔪᓄᑦ 
ᐊᑐᐊᒐᓂᒃ ᐅᖃᖃᑎᒋᓚᐅᖅᑳᕐᓗᒋᑦ 

ᓄᓇᓖᑦ ᕼᐋᒻᓚᒃᑯᖏᑦ ᐊᒻᒪ ᓂᕆᐅᒃᑭᕗᒍᑦ 
ᐱᔾᔪᑎᓕᒃ ᖃᓄᖅ ᐱᕙᓪᓕᐊᓂᖃᕐᒪᖔᑦ ᑕᐃᒃᑯᐊ 
ᓄᓇᓯᐅᑎᖃᐅᑎᖃᕐᕕᓕᐅᕐᓂ ᐊᒻᒪᓗ 
ᐅᖃᐅᔾᔭᐅᓯᒪᓪᓗᑕ ᑕᒪᓐᓇᒎᖅ 
ᐱᓕᕆᐊᕆᔭᐅᕙᓪᓕᐊᔪᖅ.  
 
ᒥᓂᔅᑕ ᒫᓐᓇᕈᓗᒃ ᑲᒪᑎᔨᖃᓛᑦ ᓵᖓᓐᓃᑎᓪᓗᒍ 
ᒪᓕᒐᓕᐅᖅᑏᑦ ᐊᑕᐅᓯᐅᓐᖏᑦᑐᓂᒃ ᐃᓱᒫᓘᑎᒥᖕᓂᒃ 
ᓂᓪᓕᐅᑎᖃᓚᐅᖅᑐᑦ ᐱᔾᔪᑎᓕᖕᓂᒃ ᓄᓇᕘᒥ 
ᓇᖕᒥᓂᖃᖅᑐᓂᒃ ᐃᑲᔫᑏᑦ ᐊᑐᐊᒐᖓᑦ ᑖᓐᓇ 
ᑎᑭᐅᑎᓕᕋᓗᐊᕐᒪᖔᖅ ᑐᕌᒐᓕᐊᕆᓯᒪᔭᖏᓐᓂᒃ. 
ᓈᓴᐅᑎᓕᒃ 12.1 ᐊᒻᒪᓗ 12.2 ᐊᑐᐊᒐᐅᑉ  
ᐃᓗᐊᓃᑦᑐᑦ ᓄᓇᕘᒥ ᓇᖕᒥᓂᖃᖅᑐᓄᑦ ᐃᑲᔫᑎ 
ᐊᑐᐊᒐᖏᓐᓂᒃ ᕿᒥᕐᕈᔨᓂᖅ ᑲᑎᒪᔨᖃᕐᓗᑎᒃ 
ᐃᒃᓯᕚᕐᕕᐅᓗᑎᒃ ᑕᒪᒃᑮᓂᒃ ᒐᕙᒪᒃᑯᓐᓃᖔᖅᑐᓂᒃ 
ᑐᓐᖓᕕᒃᑯᓂᒡᓗ. ᐃᓛᓐᓂᓚᐅᓱᖓᖅ 
ᕿᒥᕐᕈᓇᒃᑕᐅᖃᑦᑕᕈᓐᓇᕐᓂᐊᕐᒪᑦ ᑖᓐᓇ ᐊᑐᐊᒐᖅ, 
ᐊᕐᕌᒍᑦ ᐱᖓᓱᐊᖅᑎᕐᓗᒍ. ᑲᑎᒪᔨᕋᓛᑦ 
ᐊᔭᐅᖅᑐᐃᕗᑦ ᑖᒃᑯᐊ ᑲᑎᒪᔨᕋᓛᑦ 
ᐃᖅᑲᓇᐃᔮᕆᓯᒪᔭᕕᓂᖏᓐᓄᑦ ᐅᓂᒃᑳᑦ 
ᒪᓕᒐᓕᐅᕐᕕᖕᒧᑦ ᓴᖅᑭᑕᐅᖁᓪᓗᒋᑦ 
ᑐᓴᐅᒪᔪᐃᓐᓇᐅᓂᐊᕋᑦᑕ. 
 
ᑭᖑᕐᖓᓂ ᒥᓂᔅᑕ ᓵᖓᓐᓃᑎᓪᓗᒍ ᑲᒪᑎᔨᕋᓛᑦ 
ᑮᓇᐅᔭᓕᕆᔨᒃᑯᑦ ᑲᑎᒪᔨᖏᑦ ᐊᖏᖅᓯᓚᐅᖅᑐᑦ 
ᓴᓗᒻᒪᖅᓴᖅᐸᓪᓕᐊᓂᕐᒧᑦ 2020-21 
ᐊᑭᑐᔪᖅᑐᕈᑎᒃᓴᖏᓐᓂᑦ. ᐱᔾᔪᑖ 
ᐅᖃᖅᓯᒪᓚᐅᖅᑐᖅ ᐊᑐᐃᓐᓇᕈᐃᓂᐊᕐᓗᑎᒃ $3 
ᒥᓕᐊᓂᒃ ᐱᖓᓱᓄᑦ ᐊᕐᕌᒍᓄᑦ ᐊᑐᕐᓂᐊᖅᑐᓂᒃ 
ᕼᐋᒻᓚᒃᑯᑦ ᐃᑲᔪᖅᑕᐅᔪᓐᓇᓂᐊᕐᒪᑕ 
ᐱᖁᑎᕐᔪᐊᓕᕆᓂᕐᒧᑦ ᓯᓚ ᐊᓯᔾᔨᖅᐸᓪᓕᐊᑎᓪᓗᒍ.  
 
ᑕᕝᕙᐅᕗᑦ ᒪᑐᐃᖅᓯᔾᔪᑎᒃᑲ 2020-21 
ᐊᑭᑐᔪᖅᑐᕈᑎᒃᓴᑦ ᑐᒃᓯᕌᖏᑦ ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᖅᑎᑦᑎᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᒻᐴᑦ. 
ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖃᖅᑐᖃᖅᐸ? 
ᐅᖃᐅᓯᒃᓴᖅᑕᖃᓐᖏᒻᒪᑦ, ᒥᔅᑕ ᓚᐃᑦᓯᑑᓐ. 
 
ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᖁᔭᓐᓇᒦᕈᒪᔭᒃᑲ ᑖᒃᑯᐊ ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᖁᕕᐊᒋᔮᓗᒋᒐᒃᑯ ᑖᓐᓇ 
ᐆᒻᒪᖅᑯᑎᑐᓗᐊᖅᑕᐃᓕᒪᓂᖅ ᑕᒪᓐᓇ 
ᐅᖃᐅᓯᕆᔭᐅᖕᒪᑦ ᖁᔭᓐᓇᒦᕈᒪᓪᓗᖓ 
ᓇᓗᓇᐃᖅᓯᔪᒪᑐᐃᓐᓇᖅᑐᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓚᐃᑦᓯᑑᓐ. 
ᐊᓯᖏᑦ ᓂᓪᓕᕈᒪᔪᑦ, ᒥᔅᑕ ᖁᐊᓴ. 
 
ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ 
ᑐᓴᕈᒥᓇᑦᑎᐊᕐᒥᔪᖅᑕᐅᕐᖏᓛᒃ 
ᑐᓴᕈᒥᓇᑦᑎᐊᕋᔭᖅᑐᖅ ᓇᓗᓇᐃᑦᑎᐊᖅᓯᒪᔪᒥᒃ 
ᑐᓴᕐᓂᐊᖅᑐᒃᓴᐅᒐᓗᐊᖅᑎᓪᓗᑕ ᑖᒃᑯᐊ ᐃᓐᓇᐃᑦ 
ᐱᔾᔪᑎᒋᓪᓗᒋᑦ, ᑕᒪᓐᓇ 
ᐅᖃᐅᓯᕆᕐᔪᐊᖃᑦᑕᖅᓯᒪᒐᑦᑎᒍᑦ. ᑭᓯᐊᓂ ᑖᓐᓇ 
ᖃᓪᓗᓈᑎᑐᑦ ᑎᑎᕋᖅᓯᒪᓂᖓ ᐃᓐᓇᐃᑦ 
ᐱᔾᔪᑎᒋᓪᓗᒋᑦ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᖃᕐᒪᑦ 
S-ᖃᓲᖑᒑᖓᑦ ᐊᒥᓲᓂᖅᓴᐅᓲᖑᖕᒪᑕ 
ᐊᑕᐅᓯᐊᖏᖦᖢᑎᒃ. ᑖᓐᓇ ᑕᒡᕙ ᐅᒃᐱᕆᑦᑎᐊᖅᑕᕋ 
ᐊᑕᐅᓯᑐᐃᓐᓇᕐᒥᒃ ᑕᐅᑐᓐᖏᑦᑐᑦ ᑖᓐᓇ 
ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᑲᐅᕙᕋ ᑖᒃᑯᐊ 
ᐃᓐᓇᕐᓄᑦ ᑐᕌᖓᓗᐊᖅᑐᐃᑦ 
ᐊᑕᐅᓯᑐᐃᓐᓇᐅᔾᔮᓐᖏᓐᓂᖓᓂᒃ 
ᑐᑭᓯᑎᑦᑎᐊᖅᑰᔨᖕᒫᖓ ᑕᒡᕘᖓ ᑎᑎᕋᖅᓯᒪᓂᖓ 
ᒪᓕᒃᖢᒍ, ᑖᑦᓱᒥᖓ 
ᓇᓗᓇᐃᔭᒃᑲᓐᓂᕈᒪᑐᐃᓐᓇᖅᑲᐅᕗᖓ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. (ᑐᓵᔨᑎᒍᑦ) 
ᐊᓯᖏᑦ ᑭᓱᑐᐃᓐᓇᕐᓄᑦ ᑐᕌᖓᔪᓂᒃ 
ᓂᓪᓕᕈᒪᔪᖃᖅᐸᑦ ᐱᑕᖃᓐᖏᑉᐸᑦ, ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ, J-3. ᓄᓇᓕᖕᓂ 
ᒐᕙᒪᒃᑯᓂᓪᓗ ᐱᔨᑦᑎᖅᑏᑦ $27,595,000. ᔫ 
ᑕᐃᒪᐃᓕᒐᔭᕐᒪᑦ ᐊᐱᖅᑯᑏᑦ, ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒥᓂᔅᑕ ᑐᓐᖓᕼᐅᒋᑦ 
ᐱᓕᕆᔨᑎᓪᓗ. (ᑐᓵᔨᑎᒍᑦ) 

ᖃᑦᓯᓄᑯᐊ ᐱᓕᕆᐊᖑᔪᒪᔪᑦ ᐅᑯᑎᒎᓇ ᐊᕐᕌᒍᑦ 
ᐃᓕᓐᓂᐊᕈᑎᒃᓴᐃᑦ ᐸᕐᓇᐅᑎᖏᓐᓂᒃ ᓇᓕᐊᒃ 
ᐃᓗᓕᖃᐅᕐᓂᐊᖅᐸᑦ ᐃᖅᑲᓇᐃᔭᖃᑎᒋᓗᒋᑦ 
ᐃᓄᓕᔨᒃᑯᑦ ᐱᓕᕆᕝᕕᐊ? (ᑐᓵᔨᑎᒎᕈᓐᓃᖅᑐᖅ) 
ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 
ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ 
ᐅᑕᖅᑭᑎᑦᑎᑲᐃᓐᓇᕋᒪ. ᖃᓄᐃᑦᑐᑐᐃᓐᓇᕐᓂᒃ 
ᐸᕐᓇᐅᑏᑦ ᓴᓇᒋᐊᖃᖅᑐᐃᑦ ᐃᓛᒃ  
ᓴᓇᔭᐅᒋᐊᖃᖅᑐᐃᑦ, ᓴᖅᑭᖅᑕᐅᓂᐊᖅᑐᐃᓂᓛᒃ 
ᐅᓇ ᐊᐱᖅᑯᑎᖃᖅᐸᓪᓚᐃᔪᖅ ᓂᓪᓕᐊᖃᑦᑕᓕᔪᒐᒪ 
ᐃᖅᑲᓇᐃᔮᕐᓂᒧᑦ ᐸᕐᓇᐅᑎᓕᐅᓛᕋᑦᑕ ᓄᑖᓂᒃ 
ᐱᖁᑎᕐᔪᐊᓕᐅᖅᑐᖃᓕᕋᐃᑉᐸᑦ. ᑕᐃᒫᒃ 
ᐃᓚᓕᐅᑎᒐᓱᒃᑲᑦᑎᒍᑦ ᐊᐅᓚᓂᕆᕙᑦᑕᑎᓐᓄᑦ. 
ᐱᔭᕇᖅᐸᓪᓕᐊᒐᓱᑦᑕᕋᓗᐊᕗᑦ ᖃᓄᖅ 
ᐋᖅᑭᑦᓯᒪᒐᔭᕐᒪᖔᖅ. ᑭᓯᐊᓂ ᖃᑦᑎᑦ 
ᐃᓪᓗᓕᐅᕐᓂᐅᔪᐃᑦ ᓴᓇᓂᐅᔪᐃᑦ 
ᑕᐃᒪᐃᓕᖓᒐᔭᕐᒪᖔᑕ 
ᓇᓗᓇᐃᕈᓐᓇᓐᖏᑲᐃᓐᓇᕋᒃᑭᑦ ᐊᐱᖅᓱᕐᓇᐅᑎᓪᓗᒍ 
ᐅᖃᐅᓯᕆᒐᓛᓚᐅᕐᒥᔭᕋᓗᐊᒃᑲ, ᐃᒃᓯᕙᐅᑖᖅ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᒪᐃᓐ.   
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐅᓇ ᒥᓂᔅᑕᐅᖅᑰᖅᑐᖅ 
ᑕᒪᓐᓇ ᐱᒻᒪᕆᐅ’ᒪᑦ ᐊᒥᕼᐅᓄᑦ 
ᐱᓕᕆᐊᑦᓴᖃᑦᓯᐊᖏᓐᓂᖅ 
ᐃᒃᐱᒋᔭᐅᒃᑲᓐᓂᖁᓇᖅᑑᒐᓗᐊᖅ ᒐᕙᒪᒋᔭᑦᑎ’ᓄᑦ. 
ᐱᓕᕆᕙᓪᓕᐊᒻᒪᑕᓗ ᑕᒪᑦᓱᒪᑉ ᒥᒃᓵᓄᑦ ᐅᐱᒋᕙᒃᑲ 
ᖁᕕᐊᓇᖅᐳᖅ ᑕᒪᓐᓇ ᑐᕼᐊᖅᕼᐅᒍ.  
 
(ᑐᓵᔨᑎᒍᑦ) ᐅᓇᓕ ᓄᑖᖅ ᐱᓪᓗᒍ ᐱᓕᕆᓂᐅᔪᖅ 
ᓄᓇᓕᓐᓂᒃ ᓱᕈᐃᕙᓪᓕᐊᓐᖏᑦᑐᒡᒎᖅ 
ᐱᖁᑎᕐᔪᐊᓕᐅᕈᑎᒃᓴᐃᑦ ᑮᓇᐅᔭᑦ. ᑕᕝᕙᓂ 
ᓇᓗᓇᐃᖅᑐᕈᑎᔅᓯᖕᓂᒃ ᐅᖃᖅᓯᒪᒻᒪᑦ ᑮᓇᐅᔭᐃᒡᒎᖅ 
ᐊᑐᖅᑕᐅᓂᐊᖅᑐᑦ $500,000-ᓂᒃ 
ᐃᓕᐅᖅᑲᐃᓗᑎᒃ. 

ᓇᓗᓇᐃᖅᑕᐅᒋᐊᒃᑲᓐᓂᕈᓐᓇᖅᑳ ᑖᓐᓇ 
ᑐᓂᔭᐅᖃᑦᑕᓂᐊᖅᑐᖅ ᐊᑐᖅᑐᐊᕋᑦᓴᐅᓗᓂ 
ᖁᔭᓐᓈᕋᑦᓴᐅᓗᓂ ᐅᕝᕙᓘᓐᓃᑦ 
ᑐᓂᕐᕈᑎᑐᐃᓐᓇᐅᓗᓂ ᖃᓄᖅ 
ᐱᔭᐅᓚᕿᖃᑦᑕᕐᓂᐊᖅᑲ ᕼᐋᒻᓚᓄᑦ? 
(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᑲᑎᒪᔨᐅᖃᑎᒐ 
ᐊᖏᖃᑎᒋᑦᓯᐊᕋᑉᑯ ᑖᒃᑯᐊ ᐃᖅᑲᓇᐃᔮᒃᓴᓂᒃ  
ᓴᓇᔭᒃᓴᓂ ᓴᖅᑭᑦᓯᔭᕌᖓᑕ ᒐᕙᒪᒃᑯᑦ ᑳᑦᑐᕌᒃᑦ-ᑎᒍᑦ 
ᐱᓕᕆᐊᒃᓴᑎᒍᑦ ᐃᓄᐃᑦ ᐊᒥᓲᓂᖅᐹᑦ 
ᐃᓚᐅᔭᕆᐊᖃᖃᑦᑕᕐᓂᖏᑦ 
ᐃᓚᐅᑐᐃᓐᓇᓐᖏᓪᓗᑎᒃ ᐃᓕᑦᓯᕕᒋᔪᓐᓇᕌᖓᒥᔾᔪᒃ 
ᐱᕈᖅᐸᓪᓕᐊᓂᕆᔭᖓᓄᑦ ᑖᑉᓱᒪ ᐱᓕᕆᔫᑉ 
ᐊᑐᕋᓱᒋᐊᖃᕋᑉᑎᒍᑦ ᐊᑐᕋᓱᓐᓂᐊᖅᐸᕗᓪᓗ. 
ᑖᔅᓱᒥᖓ ᐊᖏᖃᑎᒋᒻᒪᖓ ᖁᕕᐊᓱᒃᐳᖓ.  
 
ᑖᓐᓇᓕ ᐊᑐᖅᑕᐅᓂᕆᔭᖓ 
ᐊᑐᖅᑕᐅᓂᕆᓂᐊᖅᑕᖓ ᑖᑉᓱᒪ ᑮᓇᐅᔭᐅᑉ 
ᑖᑉᑯᓄᖓ ᓄᓇᓕᓐᓄᑦ ᕼᐋᒻᓚᑦᖑᔪᓄᑦ 
ᐋᖅᑭᑦᓯᒪᓂᐊᖅᑐᖅ ᐃᒪᓐᓇ ᑐᑦᓯᕋᐅᑎᑎᒍᑦ ᑖᒃᑯᐊ 
ᕼᐋᒻᓚᑦ ᑖᑉᓱᒪᓐᖓᑦ ᑮᓇᐅᔭᒥᒃ ᐊᑐᕈᒪᔪᑦ 
ᓇᓗᓇᐃᖅᑕᐅᓯᒪᓂᐊᕐᒪᑕ ᐅᓇ ᑮᓇᐅᔭᖅ ᐅᑯᓄᖓ 
ᐊᑐᕐᓂᐊᖅᑐᖅ ᐱᕚᓪᓕᕈᑎᒃᓴᓄᑦ. ᐃᒻᒪᖄ 
ᐅᖅᓱᖅᑐᓐᖏᓐᓂᖅᓴᐅᓂᕐᒧᑦ. ᑖᒃᑯᐊ 
ᐃᓗᐊᓃᓐᓂᐊᕐᒪᑕ ᓱᓇᓂᒃ ᐊᑐᒐᒃᓴᐅᒍᓐᓇᕐᒪᖔᖅ 
ᑖᓐᓇ ᑮᓇᐅᔭᖅ ᑖᒃᑯᐊ ᓄᓇᓕᐊᓛᑦ ᕼᐋᒻᓚᑦᖏᑦ 
ᑖᒃᑯᓂᒐ ᑐᑦᓯᕋᕈᓐᓇᕐᓂᐊᖅᑐᑦ ᑭᓪᓕᖃᕐᓗᒍ 
$500,000-ᓂᒃ ᐊᑐᓂ. ᑖᑦᓱᒪᑉ ᑮᓇᐅᔭᐅᑉ 
ᐊᑐᕐᓂᐊᕐᓂᕆᓂᐊᖅᑕᖏᓐᓂᒃ ᑐᒃᓯᕋᐅᑎᒥᒃ 
ᑐᓂᓯᔭᕌᖓᑕ ᐅᕙᒍᑦ ᐃᑲᔪᖃᑦᑕᕐᓂᐊᖅᐳᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᒪ’ᓇ ᒥᓂᔅᑕ. 
(ᑐᓵᔨᑎᒍᑦ) ᐅᓇ ᐅᖃᓕᒪᖅᑐᒍ ᓇᓗᓇᐃᖅᑐᕈᑎᓯ 
ᑐᑭᓯᒐᒪ ᑖᓐᓇ ᓱᓕ ᐱᔭᕇᖅᓯᒪᓐᖏᒻᒪᑦ 
ᑲᑎᑎᖅᑕᐅᒌᖅᓯᒪᓐᖏᒻᒪᑦ. 
ᐱᔭᕇᖅᑕᐅᓛᖅᑑᒐᓗᐊᕉᖅ ᕿᑎᐸᓗᐊᓂ. 

ᒪᑉᐱᒐᖅ 2, ᐅᖃᖅᓯᒪᔪᖅ ᑕᒪᒃᑯᐊ ᐱᓕᕆᓂᐅᔪᑉᑦ 
ᐅᖃᖅᓯᒪᔪᖅ ᑕᒪᒃᑯᐊ ᐱᓕᕆᓂᐅᔪᐃᑦ 
ᐆᒻᒪᖅᑯᑎᓂᒃ ᐊᑐᓐᖏᓂᖅᓴᐅᓕᖅᑎᑎᒐᓱᑦᑐᑦ 
ᐊᓯᖔᖏᓐᓂᓘᓐᓃᑦ 
ᐆᒻᒪᖅᑯᑎᓕᐅᕈᑎᓕᐅᓂᐅᒐᓱᑦᑐᑦ. 
ᒥᑭᓪᓕᑎᕆᒐᓱᑦᑐᑎᒃ 
ᐅᖃᓕᒫᖅᑕᐃᓐᓇᕆᔾᔮᖏᓐᓇᒃᑯᑦ. 
ᓇᓗᓇᐃᖅᑕᐅᑦᑎᐊᖁᑐᐃᓐᓇᖅᑕᕋ ᑕᒪᒃᑯᐊ 
ᐆᒻᒪᖅᑯᑎᓕᐅᕈᑏᑦ ᓱᓇᒃᑯᑖᑦ ᐊᓄᕆᒧᓪᓘᓐᓃᑦ 
ᐆᒻᒪᖅᑯᑎᓕᐅᕈᑏᑦ ᓯᕿᓂᕐᒧᓘᓐᓃᑦ ᑐᔅᓯᕋᐅᑎ  
ᑐᔅᓯᕌᖑᔪᓐᓇᕋᔭᖅᑳᑦ ᑮᓇᐅᔭᓂᒃ 
ᑕᐃᒪᐃᑦᑐᑖᕈᑎᔅᓴᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑕᒪᒃᑯᐊ ᑕᐃᒪᓐᓇᐃᑦᑐᑕᕝᕙ 
ᑕᕝᕙᓂ ᐃᓚᐅᖃᓯᐅᑎᔪᓐᓇᕐᓂᐊᖅᑐᑦ ᑐᒃᓯᕋᐅᑎᒥ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᓐᓇ ᑲᑎᒪᔨᐅᖃᑎᒐ 
ᑐᒡᓕᖅᓱᒍ ᑕᒪᓐᓇ ᕼᐊᖅᑭᑎᑕᕼᐃ ᐱᐅᒋᑉᓗᒍ ᐊᒻᒪ 
ᖁᕕᐊᒋᑉᓗᒍ.  
 
ᐅᑯᐊ ᒪᕐᕉᓐᓂᒃ ᓄᓇᓕᓐᓂᒃ ᑭᒐᖅᑐᖅᑕᖃᕋᒪ 
ᐊᕐᕕᐊᒥᓪᓗ ᑎᑭᕋᕐᔪᐊᒥᓪᓗ ᑕᒪᕐᒥᒃ ᖃᑉᑎᕆᔩᑦ 
ᐃᒡᓗᒃᕼᐊᖏ’ᓂᒃ ᐅᑕᖅᑭ’ᒪᑕ ᓄᑖᓂᒃ ᖃᑦᑎᕆᕖᑦ. 
ᑕᐃᑉᑯᐊ ᐱᓕᕆᐊᓂᐊᐸᓗᒃᑕᖅᕼᐃᒪᒐᓗᐊᖅᖢᑎᒃ 
(ᑐᓵᔨᑎᒍᑦ) ᒫᓐᓇ ᖃᓄᐃᓕᖓᓕ’ᒪᖔᑕ 
(ᑐᓵᔨᑎᒎᕈᓐᓃᖅᑐᖅ) ᑐᑭᕼᐃᒍᐊᖅᕼᐅᖓ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᑖᒃᑯᐊᖏᓛᒃ ᖃᑉᑎᕆᕝᕖᑦ 
ᐃᒡᓗᕐᔪᐊᖁᑎᖏᓐᓂᒃ 

ᐅᖃᐅᓯᖃᖅᐱᑦ ᒥᔅᑕ ᒪᐃᓐ ᐅᕝᕙᓘᕝᕙ 
ᖃᑦᑎᕆᔾᔪᑎᓂᒃ ᓄᓇᒃᑰᕈᑎᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ, ᓇᓗᓇᐃᑲᐃᓐᓇᕈᒃ.  
 
ᒪᐃᓐ: ᒪ’ᓇ, ᐃᒃᓯᕙᐅᑖᖅ, ᐄ, (ᑐᓵᔨᑎᒍᑦ) 
ᖃᑦᑎᕆᕖᑦ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 
ᐊᐱᖅᕼᐆᑎᒋᔭᒃᑲ ᐃᒡᓗᖏᑦ. ᒪ’ᓇ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ ᑖᑉᑯᐊ ᒫᓐᓇ 
ᐸᕐᓇᒃᑕᐅᕙᓪᓕᐊᒻᒪᑕ ᑖᒃᑯᐊ ᓄᓇᓕᖏᑦᑕ 
ᐱᖁᑎᕐᔪᐊᓄᑦ ᑐᐊᕕᕆᔭᐅᓂᖏᑦᑕ ᐃᓗᐊᓂ 
ᒪᓕᖃᓯᐅᑎᑉᓗᑎᒃ ᓇᓕᖏᑦ ᓄᑖᓂᒃ 
ᑕᐃᒪᐃᓐᓇᐃᑦᑐᖅᑖᕐᓂᐊᕐᒪᖔᑕ ᒫᓐᓇ 
ᐱᓕᕆᐊᕆᔭᕗᑦ. ᑖᑉᑯᐊ ᓄᓇᓕᒋᔭᖏᑦ 
ᑭᒡᒐᖅᑐᖅᑕᖏᑦ ᐅᖃᐅᓯᕆᓵᖅᑕᖏᑦ 
ᑕᕝᕙᓃᖃᓯᐅᑎᑉᓗᑎᒃ ᐃᒃᓯᕙᐅᑖ ᐅᖃᕐᓂ 
ᐊᔪᑐᐃᓐᓇᖅᐳᖓ ᒫᓐᓇ ᓇᓃᒻᒪᖔᑕ ᑖᒃᑯᐊ 
ᓴᓇᔭᐅᓂᐊᕐᓂᖏᑦ ᑖᑉᑯᓄᖓ ᓄᓇᓕᒋᔭᖓᓄᑦ. 
ᐊᑐᐃᓐᓇᕈᑐᐊᖅᐸᓪᓗ ᓇᓗᓇᐃᖅᓯᒪᓕᑐᐊᖅᐸᓪᓗ 
ᖃᑯᒎᓂᐊᕐᒪᖔᑦ ᑕᕝᕗᖓ ᑲᑎᒪᔨᐅᖃᑎᒻᓄᑦ 
ᑐᓂᔪᓐᓇᖅᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒃᑯᐊ ᓄᓇᓖᑦ 
ᑭᒡᒐᖅᑐᖅᑕᒃᑲ ᐅᑕᖅᑭᓐᖑᒐᓗᐊᕐᒪᑕ 
ᑐᑭᕼᐅᒪᓐᓇᓚᐅᖅᖢᓂᓪᓗ ᓄᓇ ᓄᓇᒃᕼᐊᖓ 
ᖃᐅᔨᕼᐊᖅᑕᐅᓂᖃᕐᓂᐊᓚᐅᕐᒫᑦ ᕼᐅᓇ 
ᓄᖅᑲᖓᔾᔪᑕᐅᓕ’ᒪᖔ 
ᑐᑭᕼᐃᕼᐃᒪᓐᖏᕼᐃᓐᓇᖅᐳᖓᓘᕝᕙᑭᐊᖅ ᖃᑯᒍ 
ᕼᐊᓇᔭᐅᓇᔭᕐᒪᖔᑖ? ᑐᑭᕼᐃᒍᐊᕋᓗᐊᖅᐳᖓ.  
(ᑐᓵᔨᑎᒍᑦ) ᐅᓪᓗᒥ ᑐᓴᖅᑎᑕᐅᒍᒪᒐᓗᐊᖅᑐᖓ 
ᖃᖓ ᓴᓇᒋᐊᖅᑕᐅᒍᓐᓇᕋᔭᕐᒪᖔᖅ ᒪᓕᑦᑐᒍ 

ᐸᕐᓇᐅᑎᓕᐊᕆᓯᒪᔭᓯ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᒫᓐᓇ ᐃᒃᐱᐊᕐᔪᓪᓗ ᑰᒑᕐᔪᓪᓗ 
ᑕᐃᒪᓐᓇ ᖃᑉᑎᕈᑕᐅᓯᕝᕕᖏᑦ ᒫᓐᓇ ᓴᓇᔭᐅᖕᒪᑕ. 
ᑕᐃᒃᑯᐊ ᐱᓕᕆᐊᖑᑎᓪᓗᒋᑦ ᒫᓐᓇᑕᕝᕙ 
ᐸᕐᓇᒐᓱᒃᑲᓗᐊᖅᐳᒍᑦ ᑕᐃᒃᑯᐊ ᓄᓇᖓᑕ 
ᓄᓇᓕᖓᑕ ᖃᑉᑎᕈᑕᐅᓯᕝᕕᒋᓂᐊᖅᑕᖏᑦ ᖃᑯᒍ 
ᐱᒋᐊᖅᑕᐅᓇᔭᕐᒪᖔᑕ ᓇᓗᓇᐃᑐᐊᕈᒃᑯ ᑖᓐᓇ 
ᐅᕙᓂ ᐅᑉᓗᕐᒥ ᐅᕝᕙᓘᓐᓃᑦ ᐅᕙᓂ ᐅᑭᐅᕐᒥ 
ᐱᒋᐊᖅᑕᐅᓂᐊᕐᓂᕆᔭᖓ ᖃᐅᔨᑎᑲᐅᑎᒋᓂᐊᖅᐸᒋᑦ 
ᑲᑎᒪᔨᐅᖃᑏᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ. 
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᐅᑯᐊ 
ᐊᐱᖅᑯᑎᒃᓴᒃᑲ ᐱᔭᕇᕋᓱᐊᕋᒃᑭᑦ. 
ᐃᒥᓕᕆᕕᓪᓕᑭᐊᖅ ᐊᕐᕕᐊᒧᑦ. ᒥᓂᔅᑕ 
ᓇᓗᓇᐃᖅᓯᒍᓐᓇᖅᑳ ᖃᓄᐃᓕᖓᓕᕐᒪᖔᖅ 
ᐅᓪᓗᒥᒧᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ. ᒥᓂᔅᑕ ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᑖᒃᑯᐊ ᑎᑭᕋᕐᔪᐊᕐᒥ 
ᒫᓐᓇ ᐊᑐᓚᐅᐱᓪᓚᓐᓂᐊᖅᑐᒥᒃ ᐃᒪᓕᕆᕕᖕᒥᒃ 
ᑕᐃᑲᓂ ᒫᓐᓇ ᐊᑐᖅᑐᑦ ᐅᖃᖃᑎᒋᓚᐅᕋᑉᑯ 
ᑕᐃᒃᑯᐊ ᑲᑎᒪᔨᖏᑦ ᐊᐅᔭᖅ ᑕᑯᔭᖅᑐᖅᓯᒪᑉᓗᒍ 
ᑖᓐᓇ ᐃᒪᓕᕆᕕᒃᑖᓵᕆᔭᖓ ᑕᐃᑲᓂ ᑎᑭᕋᕐᔪᐊᕐᒥ. 
ᐅᔾᔨᕈᓱᒃᑐᒍᑦ ᐃᒃᓯᕙᐅᑖᖅ ᑖᓐᓇ ᐊᐅᔭᒃᑯᐃᓐᓇᖅ 
ᐊᐅᓪᓛᕈᓐᓇᕐᓂᕆᔭᖏᑦ ᑭᓯᐊᓂ ᒫᓐᓇ ᑕᐃᒪ 
ᐱᓕᕆᐊᖃᓕᖅᑐᒍᑦ ᑖᑉᓱᒥᖓ ᐅᑭᐅᓗᒃᑖᒧᑦ 
ᐊᑕᔪᒥᒃ ᑕᐅᕗᖓ 
ᐃᒪᒃᓯᐊᕙᓕᐅᕈᑕᐅᔪᓐᓇᕐᓂᐊᖅᑐᓂᒃ ᑎᑭᕋᕐᔪᐊᕐᒥ 
ᓴᓇᔭᐅᔪᓐᓇᕐᓂᖓ ᑭᓯᐊᓂ ᐊᐅᔭᖅ ᑕᕝᕘᓇ ᐅᑭᐅᑉ 
ᐃᓗᐊᒍᑦ ᑕᒪᓐᓇ ᐱᓕᕆᐊᖑᓂᐊᖅᑐᖅ ᑕᐃᑲᓂ 
ᑎᑭᕋᕐᔪᐊᕐᒥ ᑕᐃᒪᓐᓇ 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᑦᓯᐊᕙᓕᐅᕐᕕᑦᑖᕈᓐᓇᕐᓂᕆᔭᖓ 
ᐊᑐᓚᐅᐱᓪᓚᑐᐃᓐᓇᔾᔮᓐᖏᑦᑐᒥᒃ. ᖁᔭᓐᓇᒦᒃ 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᒪᐃᓐ.  
 
ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐄ, ᑕᒪᓐᓇ 
ᖁᕕᐊᓇᑯᓂ ᕼᐊᓇᔭᐅᒋᐊᕈᒫᓕᕐᓂᖅᐸᑦ ᐊᕐᕌᒍᑦ 
ᓂᕆᐅᒋᔭᐅᓕᖅᑲᒻᒥᓐᖏᑦᑐᔾᔫᖕᒪᑦ ᑎᑭᕋᕐᔪᐊᒥᐅᓄᑦ 
ᒥᓂᔅᑕ ᑐᕼᐊᐅᒪᖦᖢᓂᓗ ᑕᒪᑕᒥᖓ.  
 
(ᑐᓵᔨᑎᒍᑦ) ᐊᐱᖅᑯᑎᒃᓴᖃᕐᒥᒐᒪᑦᑕᐅᖅ 
ᒫᓐᓇᓕᓴᐅᓛᖑᔪᒥᒃ ᐱᔭᕇᖅᑕᐅᕋᑖᖑᔪᒥᒃ 
ᐊᓐᓂᑭᖅᑐᐊᔪᒥᒃ ᕼᐋᑭᕐᕕᐅᔪᒥᒃ ᑲᖏᖅᖠᓂᕐᒥ. 
ᑖᓐᓇ ᑮᓇᐅᔭᔅᓴᕆᔭᐅᖅᑕᖏᓐᓂᒃ 
ᐅᖓᑕᐅᔾᔨᓂᕐᖓᑦ ᐊᑕᐅᓯᐅᓐᖏᑦᑐᒥᒃ 
ᐱᔾᔪᑎᖃᖅᓱᑎᒡᒎᖅ ᓇᓗᓇᐃᖅᑕᖃᑦᑕᖅᓯᒪᔪᓂᒃ. 
ᖃᐅᔨᒍᒪᑐᐃᓐᓇᖅᑐᖓ ᐱᓕᕆᕕᓰ ᑎᑎᕋᖅᓯᒪᔪᓂᒃ 
ᓇᓗᓇᐃᖅᑐᐃ ᒫᓐᓇᐅᓐᖏᑦᑑᒐᓗᐊᕆᓛᖅ 
ᖃᐃᑦᑎᒍᓐᓇᕋᔭᕐᒪᖔᑕ ᖃᐅᑉᐸᒧᓪᓘᓐᓃᑦ ᑭᓱᓂᒃ 
ᖃᓄᐃᓕᖓᓚᐅᖅᑲᑦ ᑮᓇᐅᔭᖅᑐᕈᑎᒃᓴᖏᑦ 
ᓯᕗᓪᓕᖅᐹᑦ ᐊᒻᒪᓗ ᑭᓱᓂ ᐱᔾᔪᑎᖃᖅᑐᑎᒃ 
ᐊᔾᔨᒌᓐᖏᑦᑐᓂᒃ ᐊᑭᖏᓐᓂ ᐊᓯᔾᔩᓂᖅᑲᑦ?  
ᐊᒻᒪᑦᑕᐅᖅ ᓄᓇᕗᒻᒥ ᓇᒻᒥᓂᖃᖅᑏᑦ ᐃᑲᔫᑎᖓᑦ 
ᑖᓐᓇᑦᑕᐅᖅ ᐱᔾᔪᑕᐅᕙᓪᓚᐃᓂᕐᒥᒻᒪᑦ 
ᐊᓯᖏᓐᓂᑦᑕᐅᖅ ᐱᔾᔪᑎᖃᖅᐸᓪᓚᐃᔾᓗᓂ 
ᓄᓇᖓᓂᓗ ᐱᔾᔪᑎᖃᖅᐸᓪᓚᐃᓪᓗᑎᒃ.  
 
(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᐅᓗᒍ 
ᕼᐊᖅᑮᔫᓪᓗᐊᕋᔭᖅᐸᖄ ᑖᒃᑯᐊ ᐊᕕᑦᑐᖅᕼᐃᒪᔪᑦ 
ᐃᓛᒃ ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑎᒃᑯᑦ 
ᑐᑭᕼᐃᕼᐅᐊᕐᓇᕋᓗᐊᕐᒪᑦ ᑕᒪᑦᓱᒪᑉ ᒥᒃᕼᐋᓄᑦ 
ᑲᖏᖅᖠᓂᖅ ᐱᔾᔪᑎᒋᓐᖏᒐᓗᐊᖅᖢᒍ ᑭᕼᐃᐊᓂ 
ᑕᒪᑉᑯᐊ ᐊᑭᑐᔫᑎᑦ ᐅᖓᑕᐅᑦᓯᕼᐃᒪᑦᑕᖅᑎᖦᖢᒋᑦ 
ᐃᕼᐅᒫᓗᓐᓇᕐᒪᑦ ᒪᓕᒐᓕᐅᖅᑎᐅ’ᓗᓂ. ᒪ’ᓇ, 
ᐃᒃᕼᐃᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᐃᓐ. ᒥᓂᔅᑕ 
ᑯᓱᒐᖅ.  
 
ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ ᑐᑭᓯᑦᑎᐊᖅᐸᕋᓗ ᑖᑦᓱᒪᑉ 
ᑲᑎᒪᔨᐅᖃᑎᒪ ᐅᖃᐅᓯᕆᔭᖓ. ᐄ ᑕᕝᕙᓂ 
ᑲᑎᒪᓂᖅᐳᑦ ᐃᓱᓕᓚᐅᓐᖏᓐᓂᖓᓂ 

ᑖᒃᑯᐊ ᑕᐃᑦᓱᒪᑉ ᕼᐋᑭᕐᕕᒃᓴᐅᑉ ᒥᒃᓵᓄᑦ ᓇᐅᒃᑯᑦ 
ᐊᖅᑯᑎᒃᑯᑦ ᐱᓕᕆᓚᐅᕐᒪᖔᑕ ᓲᕐᓗ ᑕᒪᒃᑯᐊ 
ᑮᓇᐅᔭᐃᑦ ᐊᑐᕐᓂᖏᑦ ᐊᓯᔾᔨᕆᐊᖃᓚᐅᕐᓂᖏᑦᑕ 
ᒥᒃᓵᓄᑦ ᐊᐱᖅᑯᑎᒋᔭᖏᑦ. ᐄ ᑲᑎᒪᓂᖅᐳᑦ 
ᐃᓱᓕᓚᐅᓐᖏᓐᓂᖓᓂᒃ, ᐃᓛ 
ᐅᓪᓗᒥᐅᓐᖏᑦᑑᒐᓗᐊᖅ ᑲᑎᒪᓂᖅᐳᑦ ᑖᓐᓇ 
ᐃᓱᓕᓚᐅᓐᖏᓐᓂᖓᓂᒃ ᑖᒃᑯᐊ ᐋᖅᑭᐅᒪᔪᒃᑯᑦ 
ᑎᑎᖅᑲᑎᒍᑦ ᑐᓂᔪᓐᓇᑦᑎᐊᕋᔭᖅᑕᒃᑲ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᑦᑕᐅᖅ, ᒥᓂᔅᑕ ᑯᓱᒐᖅ. ᒥᔅᑕ 
ᕿᓐᖑᖅ, ᐃᕝᕕᐅᓕᖅᑐᖅ.  
 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ, ᒥᓂᔅᑖ 
ᑐᓐᖓᕼᐅᒡᓕ ᐃᑲᔪᖅᑎᒋᔭᐃᓪᓗ.  
 

ᐊᐱᖅᑯᑎ ᐊᐱᕆᔪᒪᓗᐊᖅᖢᖓ ᐊᐱᖅᑯᑦᓴᓂ 
ᐃᓪᓗᐊᖅᕼᐃᔪᐊᓪᓗᑎᓪᓗᓂ 
ᐅᐸᓗᐃᔭᐅᔫᔮᖅᖢᓂᒐᓗᐊᖅ. ᐆᒥᖓ 
ᕼᐃᕗᓪᓕᖅᐹᒥ ᐅᖃᕈᒪᓪᓗᖓ ᑖᒃᑯᐊ 
ᐃᓗᐊᖃᖅᕼᐃᒪᔪᑦ 
ᐃᓪᓗᐊᖅᕼᐃᒃᐸᑦᓯᐅᒐᔭᖅᑰᖅᖢᑎᑦ ᐃᓪᓗᐃᑦ 
ᑕᐅᑐᓐᓇᕐᒪᑕ. ᑕᓪᕙᓂ ᐱᒋᐊᕈᑎᒋᔮᓂ 
ᐊᐱᕆᔪᒪ’ᓗᖓ ᕼᐃᕗᓪᓕᖅᐹᒥᒃ ᒪᑉᐱᕌᖅ 
ᐊᑕᐅᕼᐃᖅ. ᑖᒃᑯᐊ ᓈᕼᐅᑎᖃᐅᖅᑐᑦ ᐊᑕᐅᕼᐃᖅ 
ᒪᓪᕉᒃ. ᖃᑉᑎᕈᑎᑦ ᓄᓇᒃᑰᕈᑎᑦ ᒪᓪᕉᒃ 
ᐊᕼᐃᐊᖑᖅᑕᐅᓂᐊᕐᒃᒪᑕ ᐅᖅᕼᐅᖅᑑᒥᓗ ᑰᒑᕐᔪᒥᓗ. 
ᐅᑯᐊᓪᓕ ᑐᑭᕼᐃᔪᒪᓪᓗᖓ, ᖃᑉᑎᕈᑎ ᑕᐃᒃᑯᐊ 
ᐊᒃᓴᓘᑏᑦ ᓄᓇᒃᑰᕈᑏᑦ ᐅᑭᐅᓄᑦ ᖃᑉᕼᐃᓄᑦ,  
 
ᐄ ᖃᒥᑕᐅᒐᓗᐊᕐᒪᑦ ᑖᓐᓇ ᖃᓄᐃᓕᒐᒥᑭᐊᖅ 
ᕿᒧᕆᖅᕼᐅᕙᓪᓛᕐᒪᑕ.  
 
ᐊᒃᕼᐊᓘᑏᑦ ᖃᑉᕼᐃᓂᒃ ᐅᑭᐅᖃᓕᖅᑎᓪᓗᒋᑦ 
ᐊᕼᐃᐊᓐᖑᖅᑕᐅᖃᑦᑕᕐᒪᑕ ᑐᑭᕼᐃᔪᒪᓪᓗᖓ 
ᑖᑉᕼᐅᒥᖓ ᐊᐱᕆᕗᖓ ᕼᐃᕗᓪᓕᖅᐹᒥ, 
ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᕿᓐᖑᖅ. ᒪᒥᐊᓇᖅ 
ᖃᒥᑲᓪᓚᕋᑖᕋᒃᑯ ᐱᔭᕇᓐᖏᒃᑲᓗᐊᖅᑐᖓ. ᒥᓂᔅᑕ 
ᑯᓱᒐᖅ. 
 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᑖᑉᓱᒥᖓ 
ᐊᐱᕆᒐᕕᑦ. 

ᑖᒃᑯᐊ ᖃᑉᑎᕈᑎᑦ, ᖃᑉᑎᕆᔾᔪᑏᑦ ᓄᓇᑉᑰᕈᑎᑦ 
ᐅᑭᐅᓄᑦ ᐊᑐᖅᑕᐅᔪᓐᓇᕐᓂᕋᖅᑕᐅᔪᑦ ᐊᕙᑎᓄᑦ 
ᐊᕐᕌᒍᓄᑦ. ᑖᒃᑯᐊ ᐊᓯᔾᔨᖅᑕᐅᔭᕆᐊᖃᓕᓲᖑᔪᑦ ᐊᒻᒪ 
ᐅᑭᐅᓄᑦ ᑕᓪᓕᒪᒃᑲᓂᕐᓄᑦ 
ᐊᓯᔾᔨᖅᑕᐅᓯᒪᓕᕋᓗᐊᖅᑎᑉᓗᒋᑦ ᑖᒃᑯᐊ 
ᐊᓯᔾᔨᖅᑕᐅᓚᐅᖅᑐᑦ ᐅᑭᐅᓄᑦ ᑕᓪᓕᒪᒃᑲᓐᓂᕐᓄᑦ 
ᐊᑐᖅᑕᐅᔪᓐᓇᖅᑐᑦ ᐃᑲᔪᖅᑎᐅᓕᕐᓗᑎᒃ ᑖᑉᓱᒧᖓ 
ᓄᑖᒧᑦ ᖃᑉᑎᕆᔾᔪᑎᓄᑦ. ᑕᐃᒪᓐᓇ 
ᐅᑭᐅᖃᖅᑎᑕᐅᖃᑦᑕᖅᑐᑦ, ᒪᓕᒃᓱᒋᑦ ᑖᒃᑯᐊ 
ᒪᓕᒐᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ ᒥᓂᔅᑕ ᑯᓱᒐᖅ. 
ᒥᔅᑕ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᓐᓇᑦᑕᐅᖅ 
ᑐᒡᓕᕆᔭᕋ ᒪᒃᐱᕌᓂ ᑐᒡᓕᐊᓂ, ᑖᒃᑯᐊ 3.5 ᒥᓕᐊᓐ 
ᑮᓇᐅᔭᐃᑦ, ᐅᑯᐊ ᐅᑯᓄᖓ ᖃᕆᑕᐅᔭᓄᖅᑲᐃ 
ᑐᑭᕼᐃᓐᓂᕈᒪ. ᑐᑭᕼᐃᓐᖏᒃᑯᒪ ᒥᓂᔅᑕ  
ᐃᒡᓗᐊᖅᓯᒋᐊᕐᓂᐊᖅᐹᖓ. ᑖᒻᓇᓕ ᑐᐊᖅᐸᓂ 
ᐊᓯᐊᓐᖑᖅᑕᐅᔭᕆᐊᖃᕐᒪᑕ, ᐅᑯᐊ ᐱᑐᖃᐅᓕᕐᒪᑕ 
ᓇᓗᓇᓐᖏᑦᑐᑦ ᑐᐊᖅᐸᓃᖅᑐᑦ, ᑖᒃᑯᐊ ᖃᕆᑕᐅᔭᑦ 
ᐊᕼᐃᐊᖑᖅᑕᐅᔭᕆᐊᖃᖅᐸᑦ? ᑐᑭᓯᔪᒪᓪᓗᖓ 
ᐊᐱᕆᕗᖓ ᐃᒃᓯᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᕿᓐᖑᖅ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. ᑖᒃᑯᐊ, ᐄ, ᑕᒪᒃᑯᐊ ᖃᕆᑕᐅᔭᓄᑦ 
ᓴᕕᒐᐅᔭᐃᑦ ᓄᓇᓕᖕᓂ 
ᐋᖅᑭᒃᓱᖅᑕᐅᕙᓪᓕᐊᖏᓐᓇᕐᒪᑕᐃᓛᒃ ᓄᓇᕗᑦ 
ᒐᕙᒪᒃᑯᓐᓄᑦ, ᓴᕕᒐᐅᔭᓄᑦ ᐊᑦᑕᑕᕐᕕᐅᔪᓐᓇᖅᑐᑦ 
ᑕᒪᒃᑯᓄᖓ ᖃᕆᑕᐅᔭᓄᑦ. ᑖᒃᑯᐊ ᑕᒪᕐᒥᒃᑦ 
ᑲᑎᖃᑎᒌᒍᓐᓇᖅᓯᔾᔪᑎᒃᓴᖏᓐᓂᒃ. ᒫᓐᓇ 
ᐱᐊᓂᒃᓴᓂᖏᓐᓄᑦ ᑖᓐᓇ ᑮᓇᐅᔭᖅ ᑐᕌᕐᓂᐊᖅᑐᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᕿᓐᖑᖅ. 
 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᑖᒃᑯᐊ 
ᓄᓇᓕᖕᓄᑦ ᐊᑕᐅᕼᐃᐅᓐᖏᑦᑐᓄᑦ ᐃᕼᐅᒪᒋᔭᕋ. 
ᑖᒻᓇ ᑭᐅᑉᐸᒃ ᑖᒻᓇ 3.5 ᒥᓕᐊᓐ ᑮᓇᐅᔭᐃᑦ? 
ᐃᒃᓯᕙᐅᑕᓖᒃ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓐᖑᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. ᐄ, ᑕᐃᒪᓐᓇᑦᓯᐊᖅ. ᓄᓇᓕᖕᒧᑦ 
ᐊᑕᐅᓯᕐᒧᑦ ᑐᕌᓐᖏᑦᑐᑦ, ᐊᔾᔨᒌᖏᑦᑐᓄᑦ 
ᓯᐊᒻᒪᒃᓯᒪᔪᓂ ᓄᓇᓕᖕᓂ ᑐᕌᖅᑐᖅ ᑕᒪᓐᓇ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑯᓱᒐᖅ. ᒥᔅᑕ 
ᕿᓐᖑᖅ. 
 
ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇᑉᑕᐅᖅ, 
ᐊᕼᐃᐊᓅᖓᕐᓗᖓ. ᒪᓕᒐᓕᐅᖅᑎᐅᖃᑎᒪ ᐊᕕᐊᑦ 
ᐅᐊᖕᓇᖓᓄᑦ ᐊᐱᖅᑯᑎᒋᔮᑕ ᐃᓚᒋᑎᓪᓗᒍ,  
ᖃᑉᑎᕈᑕᐅᓯᕝᕕᒃ ᑕᐃᑲᓂ ᑰᕌᔪᖕᒥ 
ᐊᕼᐃᓐᖑᑕᐅᓂᐊᖅᑐᖅᐸᓗᒻᒥᖕᒪᑦ 
ᓄᑖᖑᖅᑎᒐᐅᓂᐊᖅᑐᖅᐸᓗᖕᒪᑦ. ᑕᐃᒻᓇᓕ 
ᖃᑉᑎᕈᑕᐅᓯᕝᕕᑐᖃᖅ ᓇᒧᓐᖓᖅᑕᐅᓂᐊᖅᐸ, 
ᐲᖅᑕᐅᓂᐊᖅᐸ ᐅᕝᕙᓘᓐᓃᑦ ᐊᕼᐃᐊᓄᑦ 
ᐊᑐᖅᑕᐅᓂᐊᖅᐸ? ᑐᑭᕼᐃᔪᒪᑉᓗᖓ ᐊᐱᕆᕗᖓ 
ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑕ ᕿᓐᖑᖅ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑖᒻᓇ 
ᖃᑉᑎᕈᓴᐅᕕᕝᕕᓂᖅ ᕼᐋᒻᓚᒃᑯᑦ ᓇᖕᒥᓂᕆᒻᒪᒍ 
ᐃᓱᒪᖅᓲᑎᒋᔭᖓ ᖃᓄᐃᓕᐅᕈᑎᒋᔪᒪᓐᓂᕐᒪᖔᕐᒥᔾᔪᒃ 
ᑖᒃᑯᐊ ᕼᐋᒻᓚᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᕿᓐᖑᖅ. 

ᕿᓐᖑᖅ: ᖁᔭᓐᓇᒦᒃ, ᐃᒃᕼᐃᕙᐅᑕᓖᒃ. ᐄ, 
ᖁᔭᓐᓇᒦᒡᓗ ᑐᑭᕼᐃᓐᓇᖅᕼᐃᒐᖕᓂ ᒥᓂᔅᑕ. 
ᐆᒧᖓᑦᑕᐅᖅ ᐊᕼᐃᓅᖓᕐᓗᖓ. ᐅᕙᓂ, ᐅᑯᓇᓂ 
ᐊᑭᑐᔪᖅᑐᕈᑎᓄᑦ 2020-2021, ᐃᓗᐊᓂ 
ᐊᐱᖅᑯᑎᖃᕐᕕᖃᕈᒪᓪᓗᖓ J-3, ᑖᒃᑯᐊ ᑎᑎᖅᑲᑦ 
ᐅᓐᓂᖅᑐᖅᕼᐃᒪᐅᕐᒪᑕ ᐅᑭᐅᒃᑯᑦ 
ᐅᓕᖅᐱᓂᐅᖃᑦᑕᖅᑐᖅ, ᑲᓇᑕᒥᓗ ᐅᓕᖅᑭᓂᖅ, 
ᐊᐅᔭᒃᑯᓪᓗ ᐅᓕᖅᑭᓂᖅ, ᐅᐊᖕᓇᑉᓗ ᑲᓇᑕᑉ ᒥᒃᓵᓂ 
ᐅᓕᖅᑭᕕᒃ ᐊᐅᔭᒃᑯᑦ, ᑖᑉᑯᐊᖑ’ᒪᑕ.  
 
ᐅᓇ ᑕᒫᓂ ᓄᓇᓕᖕᓂ ᕿᑎᕐᒥᐅᓂ 
ᐊᑐᒐᐅᖃᑦᑕᒥᒻᒪᑦ ᕼᐅᖁᓚᓂᖅ, ᑖᑉᓇ ᐃᓅᑉ 
ᒧᒥᕈᕼᐃᐊ ᕿᓚᐅᖕᒧᑦ, ᑕᓪᕙᓂ 
ᐅᓂᖅᑐᖅᕼᐃᒪᓐᖏᒻᒪᑦ. ᑖᑉᑯᓇᓂ ᓇᓕᐊᓐᓂ 
ᐃᓚᐅᔪᓐᓇᖅᐸ? ᑐᑭᕼᐃᔪᒪᑉᓗᖓ 
ᐊᐱᖅᑯᑎᖃᖅᐳᖓ, ᐃᒃᕼᐃᕙᐅᑕᓖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕿᓐᖑᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑕᓖᒃ. ᑕᒪᑐᒪᓕ ᒥᒃᓵᓄᑦ, ᑖᒃᑯᐊ ᓄᓇᓖᑦ 
ᑲᑎᒪᔨᖏᑦ ᐱᓕᕆᖃᑎᒋᔪᓐᓇᖃᑦᑕᖅᑕᕗᑦ 
ᐃᑲᔪᖅᑕᐅᔪᒪᔭᕌᖓᑕ ᑕᒪᑐᒪᑉ ᒥᒃᓵᓄᑦ, 
ᑲᑎᑎᑦᓯᔪᒪᓂᖅ ᐅᖃᐅᓯᕆᔭᖓᑕ ᒥᒃᓵᓄᑦ, 
ᐱᓕᕆᐊᑎᒋᔪᓐᓇᑦᓯᐊᖃᑦᑕᖅᑕᕗᑦ ᕼᐋᒪᓚᒃᑯᑦ ᐊᒻᒪ 
ᐊᓯᖏᑦ ᑎᒥᐅᔪᑦ ᒐᕙᒪᐅᔪᑦ ᐃᓗᐊᓂ ᑕᒪᑐᒧᖓ 
ᐱᓕᕆᖃᑎᒋᔪᓐᓇᖃᑦᑕᕐᒥᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᐊᑎᖁᑎᒃᑲ ᒪᓕᑦᑐᒋᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓯᕗᓪᓕᖅᐹᖅ ᐊᐱᖅᑯᑎᒋᒐᔭᖅᑕᕋ, ᐊᐅᔭᐅᓚᐅᖅᑐᒥ 
ᓄᓇᕗᑦ ᒐᕙᒪᒃᑯᑦ ᑖᒃᑯᐊ ᐳᓚᕋᓚᐅᖅᖢᑎᒃ 
ᓄᓇᓕᖕᓄᑦ ᐳᓚᕋᕆᐊᓚᐅᕐᒪᑕ ᐸᕐᓇᐅᑎᓄᑦ. 
ᓇᓖᓪᓕ ᑖᑉᑯᐊ ᓄᓇᓖᑦ ᐳᓚᕋᖅᑕᐅᓚᐅᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓄᓇᓖᑦ ᑕᒪᐃᑕ ᐳᓛᖅᑰᓚᐅᖅᑕᕗᑦ, 
ᑕᐃᒪ ᒫᓐᓇᒧᑦ ᐳᓚᕋᖅᑐᖅ ᓄᓇᓖᑦ 
ᑕᒪᒃᑭᖅᑰᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒪᓐᓇ ᐃᖅᑲᒋᓗᒍ ᓄᓇᓕᑦᓯᓐᓄᑦ ᒪᑭᒪᓂᕐᒧᑦ 
ᐸᕐᓇᐃᓂᖅ, ᐊᓯᔾᔨᖅᑕᐅᓯᒪᔪᖃᖅᑳ 
ᐸᕐᓇᐅᑎᓕᐅᖅᐸᓪᓕᐊᓂᕐᒧᑦ ᐱᕙᓪᓕᐊᓂᖅ 
ᐱᔾᔪᑎᒋᓪᓗᒍ ᐅᕝᕙᓘᓐᓃᑦ ᐸᕐᓇᐅᑎᑕᖃᖅᑳ 
ᐊᓯᔾᔨᖅᑐᐃᓂᒃᓴᒧᑦ ᐸᕐᓇᐅᑎᓂᒃ ᑕᒪᒃᓱᒧᖓ 
ᐱᓕᕆᐊᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕋᒻᐴᑦ, ᖁᔭᓐᓇᒦᒃ. 
ᒥᓂᔅᑕ ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᒃ. ᖁᔭᓐᓇᒦᒃ ᐊᐱᕆᔪᓐᓇᕐᒪᑦ ᑖᓐᓇ. 
ᐃᒃᓯᕙᐅᑕᓖᒃ, ᑭᖑᓪᓖᑦᑑᔪᒥᑦ ᑖᒃᑯᐊ ᓄᓇᓖᑦ 
ᐳᓚᕋᖅᑕᕗᑦ ᑖᒃᑯᐊ ᐱᓇᓱᐊᕈᓯᕐᒥ ᖃᐃᓂᐊᖅᑐᒥ 
ᑖᒃᑯᐊ ᐱᓕᕆᕝᕕᒋᔭᕗᑦ ᑖᒃᑯᐊ ᕿᒥᕐᕈᓂᐊᕋᖅᑎᒍᑦ. 
ᓱᓇᓂᒃ ᐊᒻᒪᓗ ᓱᓇᓂᒃ ᐅᖃᐅᓯᖃᓚᐅᕐᒪᑕᓗ 
ᖃᐅᔨᒋᐊᕐᓂᐊᖅᑕᕗᑦ ᐊᒻᒪᓗ ᑕᐃᒪ ᓂᕆᐅᑦᓯᒪᔪᒍᑦ 
ᐃᒻᒪᖄ ᓄᕖᕝᕙ ᓄᓐᖑᐊᓂᖃᐃ ᑕᒫᓂ 
ᓇᓗᓇᕈᓐᓃᖅᐹᓕᕋᔭᖅᑐᒃᓴᐅᕗᖅ, ᓇᓖᑦ 
ᓯᕗᓪᓕᐅᑎᔭᕆᐊᖃᕐᒪᑕ ᐊᑭᑐᔫᑎᓄᑦ ᐊᒻᒪᓗ 
ᖃᓄᕐᓗ ᑕᒪᒃᑯᐊ ᓯᕗᒨᖅᑎᓐᓂᐊᕋᑦᑎᒍᑦ. 
ᑖᒃᑯᐊᑦᑕᐅᖅ ᐃᒡᓗᕐᔪᐊᓄᑦᑕᐅᖅ 
ᑐᒃᓯᕋᖅᑕᐅᔪᓄᑦᑕᐅᖅ. ᑖᒃᑯᐊ 
ᑲᑎᖅᓱᖅᐸᓪᓕᐊᓕᓵᕋᑦᑎᒍᑦ ᑖᒃᑯᐊ ᑐᓴᓚᐅᖅᑕᕗᑦ. 
ᐃᒪᖄ, ᑕᒫᓂ ᓄᕖᕝᕙ ᓄᓐᖑᐊᓂᖃᐃ 
ᖃᓂᒋᔭᖓᓂ ᑕᒫᓂᖃᐃ ᑖᒃᑯᐊ 
ᓇᓗᓇᐃᖅᐹᓪᓕᕈᒫᖅᑐᒃᓴᐅᔭᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᒃ.    

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᓂᔅᑕ ᑯᓱᒐᖅ. 
ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᑐᓴᖅᑕᕗᑦ ᒐᕙᒪᒃᑯᓐᓂᑦ ᑖᒃᑯᐊ ᓄᓇᓕᖕᓄᑦ 
ᐸᕐᓇᐅᑎᓂᑦ ᐳᓚᕋᕐᓂᕐᒧᑦ, ᑕᒪᒃᑯᐊ ᐃᒻᒪᖄ ᑖᒃᑯᐊ 
ᓯᕗᑐᔫᑎᒧᑦ ᒐᕙᒪᓕᕆᓂᕐᒧᑦ ᓄᓇᓕᖕᓂ, ᐃᒻᒪᖄ 
ᑖᒃᑯᐊ ᕼᐋᒻᓚᒃᑯᑦᑕᐅᖅ ᐱᔭᕆᐊᖃᕐᒪᑕᑦᑕᐅᖅ 
ᑐᒃᓯᖅᑐᖅᑕᒥᖕᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ, ᒥᔅᑕ ᕋᒻᐴᑦ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᒃ. ᐃᒻᒪᖄ ᐊᒥᓱᑦ. ᑖᒃᑯᐊ 
ᐊᑕᐅᓯᐅᓐᖏᒻᒪᑕ ᑖᒃᑯᐊ ᑐᓴᖅᑕᕗᑦ ᕼᐋᒻᓚᒃᑯᓐᓂᑦ 
ᐊᒻᒪᓗ ᑖᒃᑯᐊᓪᓗ ᐱᓕᕆᖃᑎᒋᓗᒋᑦ ᕼᐋᒻᓚᒃᑯᑦ 
ᐊᒻᒪᓗ ᕼᐋᒪᓚᒃᑯᑦ ᐱᔪᒪᔭᖏᓐᓂᒡᓗ, 
ᓴᖅᑭᑎᖃᑦᑕᖅᖢᑎᒍᑦ ᑖᒃᑯᐊ. ᑕᒪᒃᑯᓄᖓ, ᓲᕐᓗ,  
ᑕᒪᒃᑯᐊᓕ ᐱᔪᒪᔭᐅᔪᕕᓃᑦ ᐊᒻᒪ 
ᐱᔭᕆᐊᖃᑉᑕᑎᒻᓂᑦ ᓄᓇᓕᖕᓂ ᑕᒪᐃᓐᓂ 
ᕼᐋᒻᓚᐅᖅᑐᓂ. ᑖᓐᓇ ᒥᔅᑕ, ᐃᒻᒪᖄ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᑯᓱᒐᖅ. ᒥᔅᑕ ᓰᓕ. 
 
ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᕆᖕᒪᑦ ᒪᓕᒐᓕᐅᖅᑎ. ᑖᒃᑯᐊ 
ᐃᒪᓐᓇ ᐅᑭᐅᓐᓄᑦ ᖃᑉᓯᓄᑭᐊᖅ ᐱᓕᕆᓕᕋᑉᑎᒍᑦ. 
ᑖᒃᑯᐊ ᐃᒻᒪᖄ ᐊᕐᕌᒍᑕᒫᖑᔪᖅ ᑕᒪᒃᑯᓂᖓ, 
ᑕᒪᒃᑯᐊᓕ ᕼᐋᒻᓚᒃᑯᑦ ᐃᓚᒋᓪᓗᑎᒍᓪᓗ ᑖᒃᑯᐊ 
ᕿᑎᖃᑎᒌᓐᓂᖅ ᑲᑎᒪᓂᒃᑯᓪᓗ ᑖᒃᑯᐊ ᓄᓇᓕᖕᓄᑦ 
ᑕᐃᒪ ᓂᕆᐅᒍᓐᓇᖅᓯᒪᒧᐃᑦ ᑕᒪᒃᑯᓂᖓ 
ᓄᓇᓕᒻᒥᐅᑕᓄᑦ, ᓲᕐᓗ ᐊᒥᓱᒻᒪᕆᐊᓘᖕᒪᑕ 
ᕼᐋᒻᓚᒥᐅᑦ ᑕᒪᒃᑯᐊ. ᑕᒪᒃᑯᐊ 
ᑎᑎᕋᖅᓯᒪᔭᕋᓗᐊᖏᑦ ᑖᒃᑯᐊ ᓇᓖᑦ ᐃᒡᓗ ᑭᓯᐊᓂ 
ᓯᕗᓪᓕᐅᑎᓯᒪᔭᖏᓐᓂ 

ᐊᕐᕌᒍᑕᒫᖅᓯᐅᑎᓄᑦ. 
 
ᐅᑭᐅᒃ ᒪᕐᕉᓕᖅᑑᒃ, ᐊᕐᕌᓂᓗ ᐅᖓᓪᓕᕐᒥᓗ ᑖᒃᑯᐊ 
ᐱᓕᕆᖃᑎᒋᓯᒪᔭᕗᑦ ᒐᕙᒪᑐᖃᒃᑯᓪᓗ ᐊᒻᒪᓗ 
ᓄᓇᕗᑦ ᒐᕙᒪᒃᑯᓐᓂ ᐊᒻᒪᓗ ᑕᒪᒃᑯᐊ ᐃᓚᒋᔭᖏᓪᓗ 
ᑎᒥᖏᑦ, ᑖᒃᑯᐊ ᐃᓚᐅᑎᓚᐅᖅᓯᒪᔭᕗᑦ ᓄᓇᓕᖕᓂ 
ᐳᓚᕋᖃᑎᒋᓚᐅᖅᑕᕗᑦ. ᐊᒻᒪᓗ ᑕᒪᒃᑯᐊ, ᑕᒪᓐᓇ 
ᓱᓕ ᐱᓕᕆᐊᖑᓯᒪᖕᒪᑦ ᐊᒻᒪᓗ, ᐃᒻᒪᖄ, 
ᑕᒪᒃᑯᓂᖓ ᓯᕕᑐᔫᑎᓂᑦ ᐊᑭᑐᔫᑎᒃᓴᓂᑦ 
ᐱᔨᒃᓯᕐᓂᖅ. 
 
ᐃᒻᒪᖄ ᐊᐱᖅᑯᑎᒋᖅᑰᕋᓗᐊᕐᒪᒍ ᑖᒃᑯᐊ, ᐃᒪᓐᓇ 
ᓱᓇᓂᒃ ᐊᓯᔾᔨᕆᐊᖅᑎᑦᓯᒪᔪᖃᕐᒪᑦ ᖃᓄᕐᓗ, 
ᐱᔭᒃᓴᐅᑉ ᐃᓗᐊᓂ ᐊᓯᔾᔨᕆᐊᖅᑐᖃᕐᒪᖔᑦ. ᑕᐃᒪᓕ 
ᒫᓐᓇ ᐊᔾᔨᐅᖏᑦᑐᓂᑦ ᐃᓱᒪᒋᔭᑉᑎᒻᓂ ᐊᒻᒪᓗ 
ᐱᓕᕆᓇᓱᒃᓯᒪᔪᒍᑦ. ᐊᒻᒪᓗ ᑕᒪᒃᑯᓂᖓ  
ᓯᕕᑐᔪᓄᓪᓗ ᑕᒪᒃᑯᓂᖓ ᐱᖁᑎᒃᓴᓂᒃ 
ᐃᓕᑕᕆᔭᐅᓯᒪᔫᒐᓗᐊᖅ, ᐊᒻᒪᓗ ᑖᒃᑯᐊ 
ᐱᓕᕆᓇᓱᒃᓯᒪᔭᕋᓗᐊᕗᑦ. ᐊᒻᒪᓗ ᑕᒪᒃᑯᐊ 
ᐅᐸᒃᑕᕗᓪᓗ ᐱᓇᓱᐊᖅᑕᕗᓪᓗ ᕼᐋᒻᓚᒃᑯᓐᓄᓪᓗ 
ᐱᔭᐅᔪᒪᔪᐃᑦ, ᐱᔪᒪᔭᖏᓐᓂᒡᓗ ᐊᒻᒪᓗ ᑖᒃᑯᐊ 
ᐱᔭᕆᐊᖃᖅᑕᖏᑦ, ᐃᒃᓯᓇᒃᑕᐅᓯᒪᒻᒪᖔᖅ. 
 
ᐊᓯᔾᔨᕆᐊᖅᑕᐅᓯᒪᔪᓄᑦ ᒪᓕᒐᖏᓐᓄᑦᑕᐅᖅ ᑲᑎᒪᔩᑦ 
ᐅᑭᐅᓄᓪᓗ ᑲᑎᒪᔨᐅᓂᐊᖅᑐᖅ ᑕᐃᒃᑯᐊ 
ᓂᕈᐊᖅᑕᐅᓵᖅᑐᐃᑦ ᕼᐋᒻᓚᒃᑯᑦ ᑲᑎᒪᔨᖏᓐᓄᑦ, 
ᑖᒃᑯᐊᑦᑕᐅᖅ ᐃᒻᒪᖄ. ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᖅᐸᕋ ᑲᑎᒪᔨ ᐊᐱᖅᑯᑎᖓᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓰᓕ. 
ᐃᒻᒪᖄ ᑖᒃᑯᐊ ᑐᓵᔨᓯ ᐃᒻᒪᖄ ᓱᒃᑲᓕᓗᐊᕌᖓᔅᓯ 

ᐃᒻᒪᖄ ᐅᖃᓪᓚᒋᐊᕌᖓᑦᓯ ᓱᒃᑲᐃᖑᔭᕐᓗᓯ. 
ᐅᕙᖓᑦᑕᐅᖅ ᐃᖅᑲᐃᑎᑕᐅᕋᑖᕐᒥᔪᖓᑦᑕᐅᖅ. ᒥᔅᑕ 
ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᕈᒪᑐᐃᓐᓇᖅᖢᖓᓕ, ᑕᒪᒃᑯᐊ 
ᐱᒻᒪᕆᐅᓛᖑᔪᐃᑦ ᓄᓇᓕᖕᓂ ᑖᒃᑯᐊ ᐳᓚᕋᓂᕐᒧᑦ 
ᐸᕐᓇᐅᑎᑦ, ᑕᒪᓐᓇ ᐱᒻᒪᕆᐅᓛᖑᖅᑰᕐᒪᑦ ᐊᕐᕌᒍᑕᒫᑦ 
ᐳᓪᓛᕆᐊᕌᖓᑦᑕ, ᑕᒪᓐᓇ ᐱᒻᒪᕆᐅᓛᖑᖅᑰᕐᒪᑦ. 
ᖃᐅᔨᒪᖃᑦᑕᓐᖏᓐᓇᑦᑕ ᐃᓛᓐᓂᒃᑯᑦ ᓱᓇᓂᑦ 
ᓄᓇᓕᖕᒥᐅᑕᑦ ᐱᔪᒪᔭᖃᖃᑦᑕᕐᒪᑕ. ᑕᐃᒪᓕ ᑕᒪᓐᓇ 
ᐃᒃᓯᕙᖅᑐᖅᓯᒪᕙᕋ ᐊᒻᒪᓗ ᓄᓇᓖᑦ ᑕᒪᐃᑕ 
ᐃᑲᔪᖅᑐᖅᐸᒃᑲᓗ ᓯᕗᓂᒃᓴᒧᑦ. 
 
ᑕᐃᒪᐃᓕᓚᐅᖁᖅᑎᓪᓗᖓ, ᒥᔅᑕ ᐋᖁᐊᖅᑕᐅᖅ, 
ᑕᐃᒪᓐᓇᒥᐅᑕᖅ ᐊᐱᖅᑯᑎᖃᕐᓂᐊᖅᑯᖅ. ᖁᔭᓐᓇᒦᒃ,  
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅᑕ ᐋᖁᐊᖅ. 
 
ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᔪᕐᓕ ᐱᔭᕇᖅᐸᓪᓕᐊᓂᕐᒧᑦ ᐅᓂᒃᑳᖁᓕᖅᑕᒋᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
>>ᐃᒡᓚᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐋᖁᐊᖅ. ᑕᐃᒪ, ᐃᒻᒪᖄ ᑖᓐᓇ ᐱᒋᐊᖅᑎᓪᓗᒍ 
ᑕᒪᓐᓇ ᓯᕗᒨᖅᑐᖅ, ᑖᓐᓇᓗ ᐊᐃᕙᑦᑐᓂ. 
ᓈᒻᒪᒃᓴᖅᑐᑦ? ᐃᓵᒡᓕᑦ. ᐊᑭᓴᖅᑐᑐᖃᕐᓂᐊᖅᐹ? 
ᑲᔪᓯᕗᖅ. ᐃᒻᒪᖄ ᑖᓐᓇ ᑐᓴᒐᒃᓴᓕᕆᓂᕐᒧᑦ ᑖᒃᑯᐊ 
ᖃᐃᖁᔭᐅᓯᓐᓇᕆᐊᓕᒃ. ᖁᔭᓐᓇᒦᒃ. 
 
ᐅᖃᖅᑎ: ᐅᓂᒃᑳᑦ 

ᑲᑎᒪᔨᑐᐃᓐᓇᐃᑦ ᑲᑎᒪᓚᐅᖅᑎᓪᓗᑎᒋᑦ. 
ᒪᓕᒐᓕᐅᖅᑎ ᐊᕐᓇᒃᑲᖅ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 
ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 
ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᔨᖁᑎᑦᑕ ᐃᓱᒪᒃᓴᖅᓯᐅᕈᑎᖃᕋᑖᕐᒪᑕ 
ᒪᓕᒐᒃᓴᖅ 30 ᐱᔭᕇᕐᓂᕐᒥᓄᑦ ᐅᓂᒃᑳᕈᒪᓪᓗᑎᒃ 
ᐊᒻᒪᓗ ᐊᑕᐅᓯᕐᒥᒃ ᐱᖁᔨᕗᖔᕈᑏᑦᑕᐅᖅ. 
ᐱᒋᐊᖅᑎᑦᑎᕗᖓ ᐅᖃᖅᑏ, ᑖᒃᑯᐊ 
ᑲᑎᒪᑐᐃᓐᓇᓂᕐᒧᑦ ᐅᓂᒃᑳᖓᑦ ᐊᖏᖅᑕᐅᖁᓪᓗᒍ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᒻᒥᒃ ᕼᐊᖅᑭᑦᓯᔪᖃᕐᒪᑦ 
ᑐᒡᓕᖅᕼᐃᔪᖃᖅᐹ? ᒪᓕᒐᓕᐅᖅᑎ ᔪᐊᓇᓯ.  
 
>>ᐃᒡᓚᖅᑐᑦ 
 
ᐱᖁᔨᕗᖔᕈᑦ ᓈᒻᒪᖕᒪᑦ, ᓈᒻᒪᒃᓴᖅᑐᑦ. 
ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᕼᐃᕗᖅ.  
 
ᐱᖓᔪᒋᓕᖅᑖᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᔪᕼᐃᓗᑕ. ᐅᑉᓗᒥ ᑲᑎᒪᔾᔪᑕᐅᓚᐅᖅᑐᓂᒃ. 
ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖅᑲᐃᑎᔪᒪᓪᓗᓯ ᑲᑎᒪᔨᕋᓛᖑᐃᓐᓇᖅᑐᐃᑦ 
ᒪᓕᒐᒃᓴᓕᕆᓂᕐᒧᑦ ᑲᑎᒪᓛᕐᒪᑕ 9:00-ᒧᐊᖅᐸᑦ 
ᖃᐅᑉᐸᑦ ᐅᓪᓛᒥ ᓇᓄᖅ ᖃᑎᒪᕕᐊᓂ. 
 
ᑲᑎᒪᔾᔪᑎᒃᓴᐃᑦ ᐅᑐᐱᕆ 23-ᒥ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 



ᐊᐃᑉᐱᖅ, ᐅᑐᐱᕆ 22, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

• ᒪᓕᒐᒃᓴᖅ 35 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᒪᑐᓯᒪᑲᐃᓐᓇᕐᓂᐊᓕᕐᒥᒐᑦᑕ 
ᐃᖓᔪᐊᓐᖑᕋᒧᖕᓂᖓᓂᒃ ᐊᒃᑑᕝᕙ 23, 
1:30ᒧᐊᖅᐸᑦ. 
 

ᐃᖅᓱᖅᑏ. 
 
>>ᓄᖅᑲᖅᑐᑦ 17:53ᒥ

